
    ХОЖА АҲРОРИ ВАЛИНИ АНГЛАШГА ИНТИЛИШ



    


    ХВ асрнинг йирик сиймоларидан бўлмиш Хожа Убайдуллоҳ Шоший – Хожа Аҳрори Вали нақшбандия тариқатининг кўзга кўринган муршиди бўлиш билан бирга ўз замонасидаги ижтимоий-сиёсий, иқтисодий ва мафкуравий ҳаётда катта из қолдирган арбоблардандир. Бу даврда унинг шуҳрати фақат Мовароуннаҳрдагина эмас, балки Хоразм, Дашти Қипчоқ, Хуросон ва Ҳиндистонгача бўлган Кенг жуғрофий минтақада таралган эди. Замонасидаги темурий ҳукмдорлар Султон Абу Саъид мирзо, унинг ўғли Султон Аҳмад мирзолар қошида Ҳожа Аҳрорнинг обрў-еътибори шунчалик баланд эдики, улар муршидларининг маслаҳатларидан баҳраманд бўлмай туриб, бирор бир масалани ҳал қилишга шошилмас эдилар. Уларгина эмас, балки Андижон ҳокими Умаршайх мирзо Ҳожа Аҳрорни мўътабар санарди. Хожа Аҳрор фақат ҳокимлар наздида эътиборга сазовор бўлиб қолмай, балки ўз асрининг машҳур олим ва адиблари, жумладан Ҳожа Фазлуллоҳ Абулайсий, Саъдиддин Қошғарий, Саид Қосим Анвор, Абдураҳмон Жомий, Алишер Навоий ва бошқалар ҳам уни «каъбаи мақсуд» (А. Жомий ибораси), «муршиди офоқ» (А. Навоий ибораси) деб эътироф этганлар, унга бағишлаб достонлар ва асарлар битганлар, унинг номини ҳурматла эслаганлар.


    Аммо шуни уқтириш лозимки, Хожа Аҳрор ҳаётлигида унга бошқача муносабатда бўлиб, уни обрўсизлантириш учун интилганлар ҳам бўлганлар, унинг тўғрисида ҳар хил ривоятлар (албатта, ёмонловчи) тўқиганлар ва тарқатганлар. Бу ҳол шайхулислом Хожа Мавлоно ва Хожа Аҳрор ўртасидаги муносабатларда яққол кўзга ташланади. Аммо бу фитна амалга ошмай, фитначилар ўзлари, жумладан Хожа Мавлоно шарманда бўлиб, умри охирида қилмишларидан пушаймон бўлиб, Хожа Аҳрордан узрлар сўраган. Бу воқеага бағишланган ҳикоят Хожа Аҳрорнинг ўзи томонидан ҳамда унинг гувоҳи бўлган шахслар томонидан айтилиб, шогирди Муҳаммад Қози томонидан қуйидагича ёзиб қолдирилган (Мазкур воқеанинг мазмуни акаДемик В.В. Бартолднинг «Улуғбек ва унинг даври» асарида Али Сафийнинг «Рашаҳот айн ул-ҳаёт» китоби асосида баён қилинган «Хожа Мавлононинг ҳазрати эшон (Хожа Аҳрор) билан хусумати қиссаси:


    Хожа Мавлоно ўзининг хосса суҳбатдошлари билан бўлган ўлтиришда эшон ҳазратлари (Хожа Аҳрор) ҳақида ғийбат сўзлар айтибди. Эшон ҳазратларига мухлис бўлганлардан бири бу ғийбатларни эшитиб, шундай деган экан: ҳеч бўлмаганда эшон ҳазратларининг соҳиб давлат эканликларини назарда тутиб, бундай ғийбат сўзларни ошириб юбормасангизлар. Хожа Мавлоно унга шундай жавоб берибди: тўғри айтасиз, Мен ҳам буни биламан, аммо нима қилайки, обрў-иззат ғурури мени тинч қўймаяпти. Шайх ул-исломлик лавозими тақозаси билан мен шундай қилишга мажбурман.


    (Хожа Аҳрор) айтур эдиларки, мирзо Султон Абу Саъид вафотининг хабари келгандан сўнг бир кун йўлда Хожа Мавлоно билан юзма-юз учрашиб қолдик. Аммо Хожа Мавлоно юзини биздан ўгириб, «Хожа, салом алейк» деб айтдида, тўхтамасдан отини тез суриб кетди. Ваҳолонки, бундан олдинги куни кўчада учрашиб қолганимизда, биз билан бирга ярим шаръий (тахминан 20-30 метр масофа) йўлни бирга ўтди ва жуда мажбур қилганимиздан сўнггина орқага қайтиб, йўлини давом эттирган эди. Шунда бирор иш пайида юргани кўнглимиздан ўтган эди. Бир неча кундан сўнг, маълум бўлдики, Хожа Мавлоно амирлар билан Келишиб, шундай қарорга келган экан: бундан сўнг Хожа (Аҳрор)нинг уйига бормайсизлар, унинг сўзларига қулоқ солмайсизлар, унга умуман эътибор қилмайсизлар. Шунинг билан бирга шундай ҳам деган экан: Мен шундай фатво-шаръий ҳукм чиқараманки, сизлар унинг (Хожа Аҳрорнинг) мол-мулкини мусодара қила олгайсизлар. Ана шу кенгаш вақтида Амир Абдулали бўлмаган ва у Кечикиб келган экан. (Амир Абдулали ҳақида Бобур ўзининг «Бобурнома»сида шундай ёзади: «Султон Аҳмад Мирзо умаросидан яна бири Абдулали тархон эди. Дарвеш Муҳаммад тархонга уруқ бўлар эди, Боқи тархоннинг онаси бўлғай. Агарчи дарвеш Муҳаммад тархон ғўра ва муча била мундин улуғ эди, вале бу фиръавн ани кўзга илмас эди. Бухоро ҳукумати неча йил мунда эди. Навкарни яхши шафқат била сақлар эди. Бахшиш ва Пуршиш ва девон ва дастгоҳ ва шилон ва мажлиси подшоҳона эди. Зобит ва золим ва фосиқ ва мудаммеъ киши эди. Шайбонийхон гарчи навкари эмас эди, вале неча маҳал мунинг била бўлур эди. Шайбонийхоннинг мунча тараққий топмоғига ва мунча қадим хонаводалар бузилмоғига Абдулали тархон сабаб бўлди» («Бобурнома» Тошҳент, 1960, 77-бет). Шунда амир Дарвеш Муҳаммад (бу амир хақида ҳам Бобур шундай маълумот беради: «Султон Аҳмад мирзонинг умаросидин) яна бири Дарвеш Муҳаммад тархон эди. Ўрда Буға тархоннинг ўғли, Султон Аҳмад мирзо, Султон Маҳмуд мирзонинг туққан тағойиси эди. Мирзо (Султон Аҳмад мирзо) қошида борча беклардин улуғроқ ва мўтабарроқ эди. Мусулмон ва одми ва дарвешваш киши эди. Ҳамиша мушаф китобат қилур эди. Шатранжни бисёр ўйнар эди, яхши ўйнар эди. Қуш илмини хўб билур эди. Қушни хўб солур эди. Охир Бойсунғур мирзо билан Султон Али мирзонинг ғавғосида улуғлуқ замонида бадномлик била ўлди» («Бобурнома», 77-бет). Айтибдурким, биз бир келишувга келдик. Сиз йўқ эдингиз. Сизнинг ҳам бу келишувга қўшилишингиз маъқул кўринади. Шундан сўнг амир Абдулали айтибди: қандай келишув эканини тушунтирсангиз, шунга қараб иш тутсам. Амир Дарвеш Муҳаммад тархон Хожа Мавлоно билан қилинган келишув моҳиятини тушунтиргач, ўйлаб турибдида, шундай дебди: бу масалада хато қилибсизлар. Чунки бу азиз (Хожа Аҳрор) биз ва сизнинг эътиборимиз туфайли мўътабар бўлган эмас, балки ҳақнинг, яъни Оллоҳ таолонинг эътибори натижасида мўътабар бўлган зотдир. Эртага бу мўътабар зот шундай зарба берадики, бу зарба натижасида сизу биз ер билан яксон бўламиз, шармандаи шармисор бўлиб қоламиз. Маълум бўлсинким, Мен бу масалада сизнинг келишувингизни маъқулламайман. Бундай душманликдан кўра ҳар қандай бошқа макруҳлик Менга яқинлашадиган бўлса, унга розиман.


    Eшон ҳазратлари (Хожа Аҳрор) шундай айтар эдиларки, амир Абдулали гарчи нафсини қондириш учун зулм қилгувчи бўлсада, аммо бизнинг мўътабар тариқатимизга бўлган ихлоси туфайли Оллоҳ таоло унинг нохуш ва номақбул ҳаракатларини Кечириб, уни авф қилгусидир. Жаҳон устод ул-уламоси жаноб мавлоно Али Аррон шундай ҳикоят қилиб эдиларки, Хожа Мавлононинг амирлар билан келишувидан (Хожа Аҳрор борасида) сўнг шайх ул-ислом Хожа Мавлононннг қабулига борган эдим. Хожа Мавлоно шундай деди: Мавлоно, ташрифингиз яхши бўлди. Ҳозир қишлоқий шайхни (Хожа Аҳрорни) кўришга борурмиз. Мен уни қай аҳволга солишимни кўриб қўйсангиз. Мавлоно Али Аррон айтур эрдиларким, менинг Хожа Аҳрор ҳазратларига нисбатан эътиқодим баланд эди. Хожа Мавлононинг бу гапларини эшитиб, жуда хафа бўлдим. Мен Хожа Аҳрор ҳазратлари уйларига бормаслигимни айтиб, ижозат сўрасам-да, Хожа Мавлоно рухсат бермади ва шундай Деди: унинг (Хожа Аҳрорнинг) ҳақида нима қилмоқчи бўлсак сизнинг ҳузурингизда амалга оширурмиз. Бу гапларни эшитиб, ҳушимни йўқотаёздим. Аммо ҳеч илож тополмадим. Хожа Мавлоно билан боришга мажбур эдим. Ўша куни Хожа Аҳрор ҳазратлари Мотриддаги уйларида эдилар. Мотрид томон йўл олинди. Мен ҳам мажбуран Хожа Мавлоно билан бирга борардиму Оллоҳ таолога илтижо қилиб сўрардимки, Хожа Мавлононинг ҳазрати Хожа Аҳрорга нисбатан қилмоқчи бўлган одобсизликларини кўрмаслигим ва унинг гувоҳи бўлмаслигимнинг чора-тадбирини кўришни амалга оширса...


    Мотридга етиб келдик. Хожа Аҳрор ҳазратлари гумбазли айвонда ўтирган эканлар. Бизни кутиб олиб, дастурхон олиб Келиш учун ўзлари уйга кирдилар ва ўз қўллари билан Хожа Мавлоно олдига дастурхон ёздилар, таом қўйдилар. Хожа Мавлоно таомга майл кўрсатиб, ҳазрат Хожа Аҳрорга бир гап айтишга ҳозирлик кўриб, энди оғиз очмоқчи ҳам эдики, ногоҳ биров келиб, Мирзо Султон Аҳмад ўз амирлари билан ташриф буюрдилар, деб хабар берди. Хожа Мавлоно бу хабарни эшитиб, шошиб қолди. Чунки амирлар кенгашида Хожа Аҳрор уйига бормасликни унинг ўзи уқтирган эди. Уларнинг Хожа Аҳрор уйига нима мақсадда келганликларини Хожа Мавлоно билмасди ва шунинг учун ниҳоятда тараддудланиб қолди. Ҳазрати эшон (Хожа Аҳрор) Султон Аҳмад мирзо ва унинг амирларини кутиб олиш учун чиққан вақтда Хожа Мавлоно ва бу фақир, (мавлоно Али Аррон) Султон Аҳмад мирзо ва амирлари кўрмасин деб ҳовлидаги одамлар кўмагида тўрт пахсалик Девордан ошиб ташқарига тушдик. Мен (Али Аррон) бу вақтда Хожа Мавлононинг Хожа Аҳрорга нисбатан қўпол муомалаларини кўрмаганим учун шукрлар айтур эдим.


    Тўнлари ва оёқ кийимлари тупроққа беланган икки қария девор тагида ўтирар эдик. Бизнинг отларимизни олиб келганларидан сўнг отларга миндик ва ўша ердан бир-биримиздан ажралиб кетдик. Шундан сўнг Султон Аҳмад мирзо ва унинг амирлари худди авваллари бўлганидек ҳазрати эшон (Хожа Аҳрор) зиёратига тез-тез бориб турардилар. Ана шунда амир Абдулалининг башорати тўғри чиқди.


    Бир дарвеш шундай ҳикоя қилдики, бир вақт Хожа Мавлононинг мажлисида бизнинг Хожамиз (Хожа Аҳрор) ҳақида сўз борибди. Хожа Мавлоно шундай деган эмиш; бу жуал (ахлат қўнғизига, Хожа Аҳрор)га эътибор қилманг, чунки унинг иши мол-мулк йиғишдан бошқа нарса эмас (Бу ўринда шуни эслатиш лозимки, Хожа Мавлононинг бу сўзлари «Маноқиби Хожа Аҳрор» деб аталган китобдаги айрим воқеалар қаҳрамони айтган сўзлар билан ҳамоҳангдир. Жумладан: «Бир кун Хожа Аҳрор Самарқанднинг Суғдидаги мулкига Кетаётганда бир қаландар унинг йўлини тўсиб: эй дунёдор, қанча дунё тўплайсан?» – деб айтган. Бу ҳол кейинчалик таъкидлайдиганимиз бир ҳақиқатни – Хожа Аҳрорга қарши курашнинг уюштирилган эканини яна бир карра тасдиқлайди).


    Бу сўзлар ҳазрати эшонга етиб борибди. Ҳазрати эшон шундай дебдурлар: оқибатда жуалдай ўлгай.


    Хожа Муҳаммад жарроҳнинг ўғли Мавлоно Маъруф шундай деди: Мен Ҳиротда эдим. Хожа Мавлоно ҳам бу шаҳарга келди. Шаҳар акобирлари уни кўришга келдилар. Улар Хожа Мавлоно сўзларида паришонлик борлигини мушоҳада қилдилар. Шундан сўнг олдига жуда оз киши борар эди. Охири амир Чақмоқ мадрасасида яшади. Унинг олдига келган одамга «Буларнинг ҳаммаси ўша шайхнинг (Хожа Аҳрор) каромати» деб айтар эди. Шунда улардан бири айтди: эй Хожа Мавлоно, сиз шайх ул-исломсиз, Самарқанд соҳибисиз, ота-боболарингиз у шаҳарда иззатли ва ҳурматлидурлар. Умрингиз охирида бундай паришонлик ва хўрликка учрашувингиз ўша шайхнинг каромати бўлмай нима ҳам бўларди. Оқибатда Хожа Мавлоно касалликка учради, касаллиги вақтида мен (Мавлоно Маъруф) унга қарашиб турардим. Бир куни ҳужрасига кирсам, нажосати устида ўтириб, қўллари билан уни титиб бармоқларини бурнига келтириб, эй Мавлоно Маъруф, мушил (нажосат)нинг ҳиди ёқимли экан, деганини эшитиб, нафратим ошди-да, ҳазрати эшон (Хожа Аҳрор)нинг сўзлари хотирага келди. Ул ҳазрат «Хожа Мавлоно жуалдай ўлсин» деган эдилар. Дарвоқе, шундай бўлди. Умрининг охирида Мавлоно Муҳаммад Муаммоий унинг олдига келганида, кўзларини очиб Мавлоно Муҳаммад Муаммоийга қараб, шундай деди: «Ҳурматли Мавлоно Муҳаммад! Агар муҳтарам Хожа Убайдуллоҳ (Хожа Аҳрор)нинг зиёратига борсангиз бизнинг гуноҳларимизни айтиб, узримизни ҳам етказсангиз: нима қилган бўлсак нафс-иззатталашлик ва обрў орттириш учун қилган эдик. Ҳаммасидан воз кечдик. Карам қилсинлар-да, бизнинг гуноҳларимизни бағишласинлар». Шундай Деди-да оламдан кўз юмди».


    Мавлоно Маъруфнинг бу ҳикоясини Муҳаммад Қози Хожа Аҳрорнинг кайфиятлари яхши бўлган бир вақтда ул ҳазратга айтганида Хожа Аҳрор ниҳоятда таъсирланиб, Хожа Мавлононинг гуноҳларини бағишлаганлар. Бу ҳикоя ҳаётий ва воқеий бўлиб, унда қатнашувчи ва ҳикоя қилувчилар ҳам воқеаларнинг бевосита гувоҳи бўлган тарихий шахслардир. Шунинг учун унга ишонмаслик ва ёки эътибор бермаслик мумкин эмас. Шунга қўшимча тарзда Рашид Набиевнинг «ХВ асрда Мовароуннаҳрнинг сиёсий-иқтисодий ҳаётидан (Хожа Аҳрор ҳақида мулоҳазалар)» номли мақоласида фойдаланилган «Маноқиби Хожа Аҳрор»даги қуйидаги маълумотни ҳам назарда тутмоқ лозим кўринади. «Маноқиби Хожа Аҳрор»да шундай келтирилган экан:


    «Абдураззоқ ном шахсе буд, ки кори ў ҳамеша қати тариқ буд, ба бадй ва далерй шуҳрати азим дошт. Хожа Мавлоно ба ў маблағи касир зар ваъда карданд, ки агар ту ҳазрати Хожа (Аҳрор) ро бикушй, ин маблағро бар ту расонам. У низ қабул карда, ки он чунон бикунад».


    Мазмуни: Абдураззоқ деган бир киши бор эди. У ҳамиша йўлтўсарлик қилар, ёмонлиги ва дадиллиги билан шуҳрат қозонган эди. Хожа Мавлоно унга кўп олтин ваъда қилиб, агар Сен ҳазрат Хожа (Аҳрор)ни ўлдирсанг, шу олтинларни бераман, деган. У ҳам рози бўлиб шундай қилажагини айтган».


    «Маноқиби Хожа Аҳрор»да Келтирилган бошқа бир воқеа ҳам аҳамиятли бўлиб, бу ҳақда Р. Набиев шундай ёзади: «Маноқиби Хожа Аҳрор» исмли бир асарда айтилишича, Абу Саъид ўзи Хуросонга кетган чоқларда Самарқандда ўзи билан номдош бўлган бир кишини – Абу Саъид исмли бировни ҳоким қилиб қолдирган. Шаҳар ҳокими Абу Саъид бошлиқ Султон Абу Саъид амирлари Хожа Аҳрордан норози бўлиб, Хуросонга Султон Абу Саъидга хат ёзадилар. Ҳақиқатда Хожа Аҳрорнинг ҳаракатида шаҳарни Абу Саъид душманларига олиб бериш мақсади кўриниб, унинг томонидан содир бўлган бу нарсани амирлар тезда сезиб оладилар. Юборилган хатнинг мазмуни Хожа Аҳрорнинг Самарқанд ҳокимига ва умуман Султон Абу Саъид давлатига қарши қаратилган ҳаракатларини ҳукумдорга етказишдан иборат бўлиб, у Султоннинг энг ишонган одами Мавлоно Муҳаммад Али Хоразмий қўли билан ёзилади.


    Абу Саъид бу хатни олгач, Самарқандга келишга мажбур бўлади. У Аббос чўлига (Дарғомнинг жанубий томонида) келганда, Хожа Аҳрор ҳам бошқа амирлар қаторида Самарқанддан Султонни кутиб олишга чиқади ва Абу Саъидга уч марта: Мирзо, биз сизга қандай эътиқод қилган бўлсак, сиз ҳам бизга шундай эътиқод қилинг, нима қилган бўлсак сизнинг давлатингиз ва мусулмонларнинг рифоҳияти (тинчлиги, осойишталиги) учун қилдик, деб мурожаат қилганда, Абу Саъид жавоб қайтармади, лекин Хожанинг маълум моҳир бир тактика билан иш кўриши унга аниқ бўлганидан кейинроқ бу аҳвол билан келишишга мажбур бўлади».


    Келтирилган мисоллардан маълум бўладики, Хожа Аҳрорга қарши курашни асосан ҳоким табақа вакиллари ва шариат пешволари олиб борганлар, уни обрўсизлантириш, таъсир доирасини чеклаш учун интилганлар. Хожа Аҳрор ҳақида ўша даврда ва кейинроқ ёзилган айрим мақомот ва маноқибларда ана шундай «ғийбатлар, номуносиб нарсалар назм ва наср билан» атайлаб яратилгандир. Бас, шундай экан, Хожа Аҳрор ҳақида мақомот ва маноқиблардаги маълумотларга ниҳоят эҳтиёткорлик ва дақиқлик билан ёндашиш, улардаги ғийбат ва ҳақиқатни аниқлаб олиш талаб қилинади. Албатта, шундай ёндашмоқ адолатдан бўлур эди. Агар шундай йўл тутилмаса, Хожа Аҳрорнинг ҳақиқий сиймоси ва мавқеини аниқлашда чалкашликлар давом этаверади.


    Хожа Аҳрор ҳаётлиги вақтида унга бўлган икки хил муносабат кейинги асрларда ҳам давом этди. ХВИИ асрнинг охири – ХВИИИ асрнинг бошларида фаолият кўрсатган Роқим Самарқандийнинг «Тарихи касира» (Кўп тарих) асарида Хожа Аҳрорга нисбатан самимият ва эҳтиром билан сўз юритилади. Бу ўринда унинг мазмунан таржимасини тўлиқ ҳолда келтириш жоиздир.


    


    

  


  
    ЯХШИЛАР ҚУТБИ ВА МАДАДКОРИ ҲАЗРАТ ХОЖА АҲРОРНИНГ ВАФОТИ ТАРИХИ


    


    Хожа Убайдуллоҳ – Хожа Аҳрор илоҳиёт сирлари маорифининг донишманди, тариқат йўловчиси, ҳеч шубҳасиз валийлик осмонининг қутби, ҳақиқатга интилувчиларнинг пушту паноҳидир. Бу ҳазрат Мавлоно Яъқуб Чархийнинг мукаммал тарбияти услуби этагига иродат қўлини чўзди. Ҳазрати Мавлоно Яъқуб Чархий эса, ўз навбатида, ҳазрати шоҳи нақшбанднинг баланд учар қуши домига тушиб, унинг муриди бўлган эди. Гарчи ҳазрат Хожада шаҳаншоҳлик ва подшоҳликнинг Беқиёс исТеъдоди бўлсада, аммо рисолатпаноҳнинг ҳадисларида айтилганидек: «ал-фақиру фахри», яъни «фақирлик менинг фахримдир» мазмунига амал қилиб, фақирликнинг тўғри йўлидан четга қадам қўймадилар ва ҳақиқатни кўрувчи назарларини илоҳий тажаллиётдан бошқа дунёвий нарсаларга қаратмадилар. Ҳазрати Хожанинг мол-мулклари Бениҳоят кўп бўлсада, аммо уларнинг табаррук хотири Деҳқончиликка майл қилиб, ундан олинадиган маҳсулотларни фуқаро ва Бечораларга сарф қилур эдилар. Шу жиҳатдан мавлоно Абдураҳмон Жомий Ҳазрати Хожа ҳақида шундай буюруб эдилар:


    


    Ҳазорон мазраа дар Зери кишт аст,


    Ки зоди рафтани роҳи биҳишт аст


    


    яъни, мингларча ерларга экин экилиб, уларнинг ҳосили эса жаннатга борувчиларнинг йўл озиқаси бўларди.


    Бу дунё ерларидан етиштирилган маҳсулотларни садақа қилмоқ охиратни обод қилгувсидир.


    Яхшиларнинг сайиди бўлмиш ҳазрат Хожа Аҳрор аҳлуллоҳ сулукининг Ҳаққа муҳаббат тариқи, вужуди мутлаққа бандалик ва иродат йўлининг солики бўлиб, дунёдорлик ва унга боғлиқ нарсалардан кўз юмиш ул ҳазратнинг махсус одати эди. Илоҳ даргоҳининг мақбули бўлмиш бу ҳазратга ғолиб ва баланд мартабали кўпгина подшоҳлар таъзим бажо келтириб, унинг зафар бағишлагувчи руҳидан мадад истардилар. Уламо ва фозил кишилар ҳазрати Хожа Аҳрорнинг Оллоҳнинг раҳматли ариғи ва маърифати дарёсидан суғорилган покизалик манбаи бўлмиш боғидаги чаманзордан мурод гуллари ва ихлос самараларини топадилар. Муаллифдан (рубоий):


    


    То равзаи Хожаи мутаҳҳар анвор аст,


    Манзилгаҳи қутб, мажмаи аброр аст.


    Хайрияти ҳар ду кавн ҳосил гардад,


    Он кас, ки ғуломи Хожаи Аҳрор аст.


    


    Мазмуни:


    


    Покиза Хожанинг равзаси нур таратар экан,


    Яхшиларнинг тўпланиш манзили-қутбидир.


    Ҳар икки дунё муаммолари хайрли ечилади,


    Кимки Хожа Аҳрор бандаси-мухлисидир.


    


    Хуллас, бу китобнинг ёзувчиси султон ул-авлиё ва муин ул-фуқаро (Хожа Аҳрор) аҳволи шарҳида нима ҳам Дея оларди. Зеро Маҳдумий Абдураҳмон Жомий ўзларининг «Туҳфат ул-Аҳрор» достонларида бу ҳақда батафсил тўхталганлар. Жумладан:


    


    Зад ба чаҳон навбати шоҳаншаҳй,


    Кавкабаи фақри Убайдуллаҳй.


    Рўи замин к-аш на сару на бун аст,


    Дар назараш чун руи як нохун аст.


    Он ки зи ҳуррияти фақр огаҳ аст,


    Хожаи Аҳрор – Убайдуллаҳ аст.


    


    Мазмуни:


    


    Жаҳонга шаҳаншоҳлик навбати етди,


    Убайдуллоҳ фақри ҳашаматининг.


    Ер юзи аввалдан охирги нуқтасигача,


    Унинг олдида тирноқдай кўринар, бас.


    Фақрнинг ҳурриятидан огоҳ зот-бу


    Хожа Аҳрор Убайдуллоҳ бу.


    


    Шу билан бирга мавлоно Муҳаммад Қози ҳазратлари ҳам бу табаррук зотнинг аҳволоти шарҳини «Силсилат ул-орифин» китобларида битибдирлар. Мир Абдулаввал ҳазратлари ҳам ўз «Мажмаа»ларида эшон ҳазратларининг аҳволотлари ҳақида муфассал сўз юритганлар. Ҳусайн Воизнинг муҳтарам фарзанди мавлоно Фахриддин ҳам ўзининг «Рашоҳот» номли файзли асарида бу ҳазратнинг аҳволотлари, кашфу каромат ва одатлари бобида маълумот беради. Мавлоно Фахриддин эшон ҳазратлари билан ул жанобнинг кексаликлари вақтида учрашган эди.


    Хожа Аҳрор ҳазратлари тарих 895 ҳижрий йил ражаб ойининг шанба кунида (1490, май-июн ойлари) Самарқанд қишлоқларидан бўлмиш Камонгаронда (Ургут туманида) бу олам билан видолашдилар. У ҳазратнинг табаррук жасадлари Камонгарондан Хожа Кафшгар маҳалласига олиб келиниб, дафн этилди. Бу қабристонга ҳазратнинг кўпгина яқинлари, машҳур уламо ва фозиллар дафн этилганлар. Жумладан, бу асар муаллифининг аждоди бўлмиш мавлоно Исматуллоҳ ибн Мавлоно Маҳмуд ибн мавлоно Неъматуллоҳ, ҳадисларнинг тафсирчиси муҳаддис мавлоно Маҳмуд ибн мавлоно Абдулали Гелоний (бул зот камина Роқимнинг аждодларидандир), Мавлоно Исомиддин ва бошқалар.


    Ҳазрати Хожа Аҳрорнинг мозорлари шаҳардан бир мил (4 км) масофададир. Шаҳар дарвозасидан ҳазрати эшон мақбараларигача борадиган йўл хиёбондир. Бу хиёбон ўзининг кўкаламзорлиги, баланд бўйли дарахтлари туфайли ҳамиша соя салқиндир. (Хиёбон тасвирига бағишланган шеър Келтирилган).


    Шундан сўнг Хожа Аҳрор вафоти муносабати билан турли шоирлар, жумладан, Алишер Навоий томонидан ёзилган таърих-қитъа кетма-кет жойлаштирилган.


    Амири кабир Алишер Навоийнинг ҳазрати эшон вафоти муносабати билан ёзган таърих-қитъалари қуйидагича:


    


    Хожагон тариқатининг хожаси Убайдуллоҳ,


    Муршиди соликони роҳи яқин.


    Шуд ба хулди барин, ки аз фавташ,


    Соли таърих гашт: «хулди барин».


    


    Мазмуни:


    


    Хожагон тариқатининг хожаси Убайдуллоҳ,


    Табаррук йўл йўловчиларининг муршиди.


    Вафот этгач, биҳишт сари отланди,


    Шунинг учун тарихи йили бўлди «хулди,барин».


    


    Ана шу таърих муносабати билан айрим мулоҳазаларни баён этиш маъқул кўринди.


    «Хулди барин» иборасидаги «хулд» сўзи икки маънони билдиради: доимий боқийлик ва биҳишт, жаннат. «Барин» сўзининг маъноси олий, баланддир. Шу жиҳатдан «хулди барин» иборасининг бир маъноси «абадий ва олий боқийлик» бўлса, иккинчиси «олий биҳишт», энг юқори жаннатдир. Агар «хулди барин» ибораси абжад усулида ҳисобланса, 896 рақами келиб чиқади. Ваҳоланки, барча манбаларда Хожа Аҳрорнинг вафоти йили 895 ҳижрий йил деб кўрсатилган. Шу жиҳатдан бу таърихда («хулди барин» – 896) озгина тушунмовчилик бўлган кўринади. Бундай тушунмовчилик Хожа Аҳрор вафот этган ойни кўрсатишда ҳам учрайди. Жумладан, «Тарихи касира»да Хожа Аҳрорнинг вафоти 895 ҳижрий йилнинг ражаб ойи шанба кунида деб кўрсатилса, Хожа Аҳрорнинг шогирди ва бу воқеа (вафот) гувоҳи бўлган Муҳаммад Қози шундай ёзади: «Вафоти эшон (Хожа Аҳрор) дар шаби шанБе бисту нуҳуми рабеъ ул аввали санаи хамса ва тисъин ва самона миа (895) буд», яъни Хожа Аҳрорнинг вафоти 895 йилнинг 29 рабеъ ул аввал ойи, шанба кечаси содир бўлди, деб ёзади. Агар 895 ҳижрий йилнинг ражаб ойи 1490 мелодий йилнинг май-июн ойларига мос келса, рабеъ ул-аввал ойи 1490 йилнинг январ-феврал ойларига тўғри келади. Ойнинг куни ҳам 29 рабеъ ул-аввал деб кўрсатилган экан, бу 21 февралдир. Бизнингча, бу масалада Муҳаммад Қози маълумотига асослансак маъқул бўлади. Шунингдек, Абдураҳмон Жомийнинг «Хотимат ул-ҳаёт» Девонида Муҳаммад Қозининг фикрини қувватлагувчи таърих (895) Келтирилган ва Хожа Аҳрор Расулуллоҳ вафот этган ойи вафот этди, деб таъкидланган (А. Жомий. «Васитат ул-иқд» ва «Хотимат ул-ҳаёт». М., 1980. 306 бет, араб ёзувида). Маълумки, Расулуллоҳ, яъни Муҳаммад пайғамбар 11 ҳижрий йил рабеъ ул-аввал ойида – 632 Мелодий йилнинг июн ойида вафот этган (О.Г. Болшаков. История халифата, 1989. с.186). Хуллас, Хожа Аҳрорнинг вафот этган вақти 895 йил, 29 рабеъ ул-аввал ойи, шанба Кечаси, Мелодий йил ҳисобида 1490 йил 21 Феврал шанба Кечасидир.


    Eнди «Тарихи касира» ҳақидаги мулоҳазаларимизни давом эттирамиз. Хожа Аҳрори Валининг номи ниҳоят эҳтиром билан тилга олиниб, у султон ул-авлиё (Авлиёлар султони) ва муин ул-фуқаро (фақирлар мададкори) тарзида тавсифланган. Бу даврда Хожа Аҳрор ҳақида Муҳаммад Қози, Мир Абдулаввал ҳамда Али Сафий томонидан ёзилган асарлар ҳам маълум ва машҳур бўлган экан.


    Кейинги даврларда Хожа Аҳрор ва унинг фаолиятини талқин этиш, уни таниш қандай давом этди. ХИХ асрда яратилган турли хил манбаларда Хожа Аҳрор ҳақида ижобий фикр юритиш ҳолати кўзга ташланади. Жумладан, машҳур можор олими Ҳерман Вамбери Ўрта Осиё, жумладан, Бухорога қилган саёҳатлари натижасида ёзган «Бухоро ёхуд Мовароуннаҳр тарихи» асарида Хожа Аҳрор ҳақида шундай ёзади:


    «Хожа Убайдуллоҳ Аҳрор – Баҳовуддин Нақшбандий тариқатининг муриди ва энг мухлис муршиди. Олим ва мутасаввуф сифати билан шу қадар буюк ҳурмат ва обрў қозонган эдики, ўша вақтдаги хонлар бир-бирига рақобат қилгандек унинг ҳусни таважжуҳига ноил бўлишга интилар эдилар. Шу ҳолда ҳам у гўё Муҳаммад Пайғамбар тарафидан баён қилинган «ал-фақру фахри» (фақирлик менинг фахрим) сўзига фавқулодда риоя этиб, Қоракўл яқинида ўз қўли билан қўш ҳайдаб камбағалдай яшар эди. Хожа Аҳрор Вали 895 (1489) йилда Қумагирон кентига борган пайтда вафот этди. Унинг эътиқодга доир «Тўҳфаи Аҳрор» номли китоби кўп кишилар тарафидан ҳозиргача ўқилмоқда ва қабрини зиёрат қилиш учун Самарқандга ҳар тарафдан кишилар келадилар. (Ҳ. Вамбери. Бухоро ёхуд Мовароуннаҳр тарихи. Тошкент, 1990, 74-бет).


    Ҳ.Вамберининг маълумотида айрим таҳрирталаб жойлар ҳам учрайди. Жумладан, Хожа Аҳрорнинг вафоти йили ҳижрий 895 йил деб тўғри кўрсатилгани ҳолда, аммо Мелодий 1490 йил ўрнида 1489 йил деб ёзилган. Ёки, Хожа Аҳрор «Қоракўл яқинида ўз қўли билан қўш ҳайдаб, камбағалдай яшар эди» деб ёзилиши ҳам тўғри эмас. Чунки унинг асосий умри Тошкент, Самарқанд, Ҳирот, Бухорода ўтиб, аммо унинг Қоракўл ва бошқа жойларда турғун яшагани ҳақида маълумотга эга эмасмиз. Вамбери Хожа Аҳрор вафот этган жойнинг номини Қумагирон тарзида хато ёзган. Аслида у Камонгарон бўлиши керак. Бундан ташқари Ҳ.Вамбери Хожа Аҳрорнипг «Тўҳфаи Аҳрор» китобидан хабар беради. Ваҳоланки, бизга маълум бўлган манбаларда Хожа Аҳрорнинг «Тўҳфаи Аҳрор» асари қайд қилинган эмас. Шундай бўлса-да, Ҳ.Вамбери маълумотининг муҳим томони Хожа Аҳрорнинг ХИХ асрдаги шуҳрати ҳамда унга нисбатан халқ эҳтиромининг гувоҳи бўлиб, ўз таассуротларини қоғозга туширганидир.


    ХИХ аср охирлари ва ХХ асрда Хожа Аҳрор ҳақида эълон қилинган ишлар ва уларнинг моҳияти профессор А.Н. Болдиревнинг «Яна Хожа Аҳрор масаласига доир» номли мақоласида анча батафсил ёритилган. («Духовенство и политическая жизн на Ближнем и СРедНем ВостоКе в Период Феодализма», мақолалар тўплами, Москва, 1985, 47-62 Бетлар). А.Н. Болдиревнинг бу мақоласи Хожа Аҳрор ҳақида батафсил сўз юритиш анча қийин бўлган бир даврда майдонга келиб, унда Хожа Аҳрор тўғрисида салбий сўз юритишнинг кучайиш сабаблари қаламга олинган, Хожа Аҳрор ҳаёти ва фаолиятига янгича, холисона баҳо бериш масаласи таъкидланган. Мақолада ХИХ асрнинг охири ва ХХ асрнинг бошларида Н.И. Веселовский, Н.Г. Маллиский ва В.Л. Вяткинлар томонидан Хожа Аҳрор ҳақида айтилган самимий гаплар алоҳида эслатилган ва улар маъқулланган. Мақолада В.И. Вяткиннинг 1904 йилда эълон қилинган «Хожа Аҳрор таржимаи ҳолидан» мақоласидаги қуйидаги фикрлар айнан Келтирилган: (мазмунан таржимаси) «Хожа Аҳрорнинг давлат арбоби сифатидаги хизматлари энг аввал шу билан белгиланадики, у Амударёнинг бу томонидаги ҳукмдорлар наздидаги беқиёс таъсиридан фойдаланиб, арзимаган баҳона билан қардошлар ўртасида қирғин урушларни бошлаб юборишга тайёр бўлганларни тинчлантириш, ўзаро урушларни тўхтатиш учун ўзининг барча имкониятларини ишга соларди. У Самарқанд, Тошканд ва Фарғонада, бу ердаги тушунчага кўра, нисбий осойишталикни барқарор қилишга кўмаклашди. Қаерда тинчлик ўрнатиш учун келишув ва иноқликка эҳтиёж бўлса, Хожа Аҳрор ўша ерга дарҳол борарди. Умуман айтганда, Хожа Аҳрор, ҳукумат олдидаги фавқулодда обрўсидан келиб чиқиб, ўзининг бутун имкониятларини адолатнинг тантанаси учун ишга соларди». Кўринадики, В.Л. Вяткин бундан қарийб 90 йил олдин Хожа Аҳрор ва унинг мавқеи тўғрисида холисона фикрларни айта олган. Бу фикрлар асоссиз майдонга келган эмас. Чунки О.И. Чехович таъкидлаганидек, В.Л. Вяткин Хожа Аҳрорга бағишланган мақолаларини ёзаётганда, унинг замондошлари Мир Абдулаввалнинг «Масмуот», Муҳаммад Қозининг «Силсилат ул-орифин», Али Сафийнинг «Рашаҳот айн ул-ҳаёт», каби асарларидан фойдаланган экан. Шуниси диққатга сазоворки, Ўрта Осиё халқлари тарихи, тиллари, урф-одати, дини ва адабиётини яхши билган В.Л. Вяткин юқорида эслатилган манбаларнинг маълумотларига шубҳа билан қарамаган, уларни тўғри ўқий олган ва шарҳлаган.


    А.Н. Болдирев ўз мақоласида ХХ асрнинг бошида Хожа Аҳрорни қоралашга интилиш В.В. Бартолд ишларида кўзга ташланганини уқдиради.


    О.Д. Чеховичнинг таъкидича, В.В. Бартолд Хожа Аҳрор ҳақида ёзаётганда В.Л. Вяткин мақолаларидан хабардор бўлган ва у фойдаланган манбаларга таянган. (Самаркандские документи ХВ–ХВИ вв., с.17). Бас, шундай экан, нега энди айнан бир манбаларга таянган шарқшуноснинг Хожа Аҳрор фаолиятига баҳо бериши икки хил?


    Маълумки, В.В. Бартолд Шарқ халқлари тарихини асл манбалар асосида чуқур ўрганиб, бу соҳада катта обрўга эга бўлган қомусий муаррихлардан саналади. Бас, шундай экан, Нега Хожа Аҳрор фаолиятини баҳолашга келганда қора буёқдан кўпроқ фойдаланади? Нега қарийб 80 йил бу қора бўёқдан кўпгина тадқиқотчилар, адиб ва ёзувчилар ҳам фойдаланиб келдилар. В.Л. Вяткиннинг бу масалага доир мулоҳазалари эса сояда қолиб кетди. Афсуски, А.Н. БолдиРев бу масалани ойдинлаштиришга унча ўрин ажратмаган. Бу ўринда В.В.Бартолд томонидан баён қилинган мулоҳазаларнинг даврини назардан кечирмоқ маъқул кўринади. Маълумки, В.В. Бартолднинг «Улуғбек ва унинг даври» рисоласи 1915 йилнинг бошларида ёзилиб, 1918 йилда нашр эттирилган. Бу асарнинг Тезислари эса 1915 йил 15 март куни ўқилган «Улуғбек ва Хожа Аҳрор» маърузасида баён этилиб, унда Хожа Аҳрор ва тарафдорларининг шариат учун маданиятга қарши кураши халқ манфаатлари йўлида ҳар қандай золимларга қарши кураш сифатида туюларди, деган ғоя олға сурилган эди. (В.В. Бартолд. Сочинения. Том ИИ, част 2, 167-бет, изоҳ). В.В. Бартолд ўз мулоҳазаларини давом эттириб, яна шу нарсани ҳам таъкидлайдики, Хожа Аҳрор ва унинг тарафдорлари умумий Тенглик учун маданиятга қарши кураш ваҳшийликни жорий қилиш эканлигини тушунмас эмишлар. Шундай қилиб, бу мулоҳазанинг, айтилиш даврига эътибор қилинса, масала бироз ойдинлашар деган умиддамиз. Маълумки, чор ҳукумати ўз мустамлакаларида ўзини илғор ва маданиятли ҳукмдор тарзида кўрсатишга интилар эди. Шунинг учун мустамлака халқларининг ҳар қандай норозиликларини, жумладан, «Дукчи эшон» лақаби билан шуҳрат қозонган мингтепалик Муҳаммад Али Исмоил ўғлининг 1898 йилда чор ҳукуматининг «ўз истибдоди сармоясини қувватлантирмоқ учун ҳам биз, Туркистон халқини доимо асир, залил ва қул қилиб ишлатиб Келмоқ мақсади билан кўзимизнинг очилишига қарши турганига жавобан кўтарган ватанпарварлик исёни (Фозилбек Дукчи эшон воқеаси. «Шарқ юлдузи». 1991, 1-сон, 146-бет, Сирожиддин Аҳмад шарҳи), Биринчи жаҳон уруши билан бошланган ҳар қандай норозиликлар ҳам «маданиятга қарши кураш» тарзида қабул қилиниб, бу курашнинг боиси ўша даврда маҳаллий халқ орасида катта обрўга эга бўлган Дукчи эшон кабилар тушунилар ва шунинг учун улар маданиятга қарши ваҳшийликни жорий қилувчилар сифатида қаттиқ жазоланарди. Худди шу вақтда ХВ аср ҳаётига мурожаат қилиб, Улуғбек мирзо ва унинг даври ҳақида – илм ва мада-ният ривожланганлиги тўғрисида сўз юритиб, Улуғбек қатлидан сўнгги даврда Самарқанд аҳволидаги ўзгаришларни «қишлоқий шайх» Хожа Аҳрор фаолияти билан боғлаш бежиз эмас.


    Асримиз бошида бу масалага сиёсий нуқтаи назардан ёндашиш тарихий шахсни бир ёқлама талқин килишга олиб келди. Хожа Аҳрорга бундай ёндашиш 20-йилларда «худосизлар жамияти» ташкилотларига жуда мос келди ва уни қўллаб-қувватлабгина қолмай, балки қора буёқни янада кўпроқ ва қуюқроқ чаплашга киришиб Кетилди. А.Н. БолдиРевнинг мақоласида бундайларнинг номлари ва ишлари кўрсатиб ўтилган. Бу йўналишнинг акс-садоси Абдурауф Фитратнинг «Ўзбек классик мусиқаси ҳам унинг тарихи» асаридан ҳам эшитилади. Жумладан, у шундай ёзган экан: «Улуғбек замонида машҳур Хожа Аҳрор Валининг ҳимояси остида Самарқандда «диний тескаричилик» (аксил ҳаракат) пайдо бўла бошлайдур. Шунинг таъсири билан Улуғбек ўлкасида бўзғуликлар юз кўрсатадир-да, Улуғбекнинг ўлими билан натижаланадир. Мана шул фоЖеа Тескаричиликдан сўнг гўзал санъатлар маркази Самарқанддан Ҳиротга кўчириладур» («Ўзбекистон адабиёти ва санъати», ҳафтанома, 1991, 22 март, 6-бет).


    Бу мулоҳаза изоҳга муҳтож бўлмаса керак. Масалага шу нуқтаи назардан ёндашиш фақат илмий мақолалардагина эмас, балки турли хилдаги бадиий асарларга ҳам кўчди. Натижада уларда Хожа Аҳрор фақат тескаричигина эмас, балки бузғунчи, жумладан, Улуғбек мирзо қурдирган расадхонани бузиб ташлаш ташаббускори сифатида ҳам тасвирланди. Расадхонанинг бузилишига Хожа Аҳрорнинг ҳеч қандай алоқаси йўқлиги устозимиз академик Воҳид Абдуллаев билан ҳаммуаллифликда нашр эттирилган «Зеби жаҳон расадхонанинг тақдири» мақоламизда («Фан ва турмуш» журнали, 1971, 5-сон) ўша даврга оид манбалардан олинган далиллар билан исботланган эди. Чунончи, мақолада шундай фикр айтилганди: «Баъзи илмий асарлар ва мақолаларда бу ажойиб Меъморчилик обидаси расадхонанинг кейинги асрлардаги тақдири мубоҳасали тарзда баён қилинади – гуё у Мирзо Улуғбекнинг ўлдирилиши биланоқ буздирилган ва харобага айлантирилган эмиш. Аммо кўпчилик тарихий-адабий манбаларда келтирилган маълумотлар бундай фикрнинг тўғри эмаслигини кўрсатмоқда. Чунончи, 1465–1469 йилларда, яъни Мирзо Улуғбек фожиавий ҳалок бўлгандан кейин орадан 15-20 йил ўтгач, Самарқандга келиб ижод этган ўзбек шоири Алишер Навоий ўзининг «Фарҳод ва Ширин» достонида Мирзо Улуғбек ва унинг илмий фаолияти тўғрисида сўз юритиб, жумладан қуйидаги машҳур мисраларни яратган эди:


    


    Темурхон наслидин султон Улуғбек,


    Ки олам кўрмади султон анингдек.


    Анинг абнои жинси бўлди барбод,


    Ки давр аҳли биридин айламас ёд.


    Валек ул илм сори топди чун даст,


    Кўзи олида бўлди осмон паст.


    Расадким боғламиш зеби жаҳондур,


    Жаҳон ичра яна бир осмондур,


    Битиб бу навъ илми осмоний


    Ки андин ёзди «Зичи курагоний».


    Қиёматга Дегунча аҳли айём,


    Ёзарлар онинг аҳкомидин аҳком.


    


    Демак, Мирзо Улуғбек расадхонасининг биноси ХВ асрнинг иккинчи ярмида ҳам мавжуд бўлиб, Алишер Навоий Самарқандда бўлган вақтларда расадхона ўзининг салобатли кўриниши билан кишиларни, жумладан, улуғ ўзбек шоирини мафтун этган». Шундан сўнг ўша мақолада Бобурнинг «Бобурнома» (ХВ асрнинг иккинчи ярми), Ҳасан Нисорийнинг «Музаккири аҳбоб» (ХВИ асрнинг иккинчи ярми), Дарвеш Али Чангийнинг «Тўҳфат ус-сурур» (ХВИИ асрнинг аввали) каби асарлардан далиллар келтирилиб, расадхонанинг ХВИИ асрда ҳам мавжудлиги, фақат шундан сўнг қаровсиз қолгани туфайли бузилгани таъкидланган. Кўринадики, Мирзо Улуғбек қурдирган расадхонанинг бузилишига Хожа Аҳрорнинг ҳеч қандай алоқаси йўқ, бу соҳада у гуноҳкор ҳам эмас.


    Нақшбандия ва унинг вакиллари фаолиятига баҳо беришда ниҳоятда эҳтиёткорлик ва холисона ёндашиш ҳақидаги мулоҳазалар ўтган асрнинг 40-йиллардаёқ баён этилган эди. Бу жиҳатдан Е.E. бертелснинг ҳаракатларини А.Н.Болдирев самимият билан эслаб, ўтган асрнинг 60-йилларда бу масалага эътиборни қаратган Э. Рустамовни ҳам эсдан чиқармайди. Ниҳоят ўтган асрнинг 70-йилларда олима О.Д.Чеховичнинг ташаббуси билан нашр эттирилган «ХВ–ХВИ асрлар Самарқанд ҳужжатлари (Хожа Аҳрорнинг Ўрта Осиё ва Афғонистондаги мол-мулки ҳақида)» асарида шу масалага доир кўпгина муҳим ҳужжатларнинг, жумладан, 1454 йил апрел ойининг 1-кунида Хожа Аҳрорнннг Байрамхожа ўғли Ҳасандан сотиб олган ҳовли васиқаси, 1470 йил январ ойнинг 25 кунида Хожа Аҳрорнинг Самарқандда қурдирган мадрасаси учун вақфга айлантирган, ажратилган жой ва мулк вақфномаси, 1480, 1483, 1489 йилларда ҳам шундай вақфга ажратилган жой ва мулкларнинг вақфномалари ва бошқаларни илмий муомалага киритиб, шарҳ ва изоҳлар билан таъминлангани диққатга сазоворлигини уқдирмоқ керак. Тўғри, бу асар учун ёзилган кириш сўзида Хожа Аҳрор фаолиятига баҳо беришда ҳали туб ўзгариш бўлгани камроқ сезилади. Лекин унда қайд қилинган ҳужжатларнинг нашри, Хожа Аҳрорга бағишланган маноқиб ва мақомотларнинг тавсифи асарнинг қийматини белгилайдиган фазилатлардан ҳисобланади.


    Шуни эслатиш лозимки, мамлакатимизда ўтган асрнинг 15–70-йиллари давомида Хожа Аҳрор ҳақида юқорида кўрилган йўналиш – унинг фаолиятини иложи борича қоралашга интилиш давом этаётган бир вақтда хорижий Шарқ ва Ғарб мамлакатларининг алломалари тарихимиз саҳифаларини, жумладан, Хожа Аҳрор фаолиятини ёритаётганда холисона ёндашишга амал қилган кўринадилар. Масалан, шарқшуносликда катта эътибор қозонган «Форс адабиёти» асарининг муаллифи инглиз шарқшуноси Чарлз Амброуз Стори Хожа Аҳрорни «йирик вали Убайдуллоҳ Аҳрор» тарзида эслатиб ўтган. Чех олими Феликс Тауер эса «Хожа Аҳрор номи билан машҳур бўлган Носириддин Убайдуллоҳ ибн Маҳмуд Шоший Туркистоннинг шуҳратли машъали (азизу авлиёси), нақшбандия тариқатининг шайхидир» деб баҳолаган. Афғонистоннинг таниқли олими Абдулхай Ҳабибий ўзининг 1965 йили эълон қилинган «Комий тариқати» мақоласида Хожа Аҳрор ҳақида шундай ёзган эди: «Саъдиддин Қошғарий ва Хожа Аҳрор ўз асрининг буюк руҳоний пешволари эдилар... Хожа Аҳрор ўшал зотки, Мовароуннаҳрда шуҳрат ва шоҳона буюкликка эга бўлиб, Абдураҳмон Жомий тўрт марта унинг билан мулоқот қилишга отланган эди. Хожа Аҳрор фақирлик кийимида шоҳона тантана соҳиби эди, унинг тадбир-чоралари туфайли фақирлик (фақр) шоҳона кийганди.


    


    Чу фақр андар қабои шоҳи омад,


    Ба тадбири Убайдуллоҳй омад».


    


    Ниҳоят, Хожа Аҳрор ва унинг фаолиятига баҳо беришга туб ўзгариш ясаш лозимлиги жиҳатидан ўтган аср 80-йилларнинг ўртасида профессор А.Н. Болдиревнинг мақоласи хотимасида Хожа Аҳрорнинг фаолиятига ҳамда нақшбандия тариқатига (умуман суфияга) мавжуд қарашларни холисона қайта кўриб чиқишга тўла асос бор, Дейилган мазкур сатрлар муаллифининг бу масалага мурожаат этишига боис бўлган омиллардан биридир. Чунки ХВ аср илмий, адабий ва маданий ҳаёти билан узоқ йиллар шуғулланиб келиш, толиби илмларга маъруза ўқиш жараёнида бу масала ҳамма вақт кўндаланг бўлиб турар ва уни холисона ёритиш зарурлиги эҳтиёжи ҳамма вақт Сезиларди. Иккинчи томондан, бу мавзуга мурожаат этишга туртки бўлган омиллардан бири 1989 йили 91 ёшли донишманд отахон Абдулҳамид Пўлодий менга ўз шахсий кутубхоналаридаги бир китобни ҳадя қила туриб, шундай деб айтганлари ҳам бўлди: Мен бу китобни фақат ўқиш учун тақдим этаётганим йўқ. Асосий мақсадим ва илтимосим ҳам шундан иборатки, шу китобда сўз борган зот ҳақида ёзсангиз. Мен сизнинг бу зот билан қизиқиб юрганингизни билганим учун ҳам шундай Деяпман.


    Китобни олар эканман, унинг номи, кимга бағишланганини билмасдим. Муҳтарам отахоннинг сўзлари эса, мени китобни Тезроқ очиб кўришга ундар ва унга бўлган қизиқишимни орттирарди. Бу кайфиятимни сезган отахон шундай Дедилар: Бу китоб Хожа Аҳрори Вали ҳақида ёзилган «Силсилат ул-орифин»дир. Буни эшитгач, анча тинчландим. Чунки Хожа Аҳрор ва у кишига бағишланган асарлар ҳақида бундан олдин А. Пўлодий билан бўлган кўпгина суҳбатларда сўз борган эди.


    Китобни мутолаа қилишга киришдиму, А. Пўлодийнинг нақадар масъулиятли вазифани олдимга қўйганларини ҳис эта бошладим. Чунки Хожа Аҳрор ва унинг фаолияти ҳақидаги қарама-қарши тушунчалар ва нуқтаи назарлар мавжудлигини, энг донишманд олиму адибларнинг бу мавзуга қўл уриб турли хилдаги асарларни ёзганликларини ҳам билардим. Ана шунда ҳазрат Мир Алишер Навоийнинг «емас осон бу майдон ичра турмоқ» деган мисралари хаёлимдан ҳам ўтди. Ҳа, бу соҳада мўътабар Хожа Аҳрор ҳазратлари руҳларидан ижозат сўрамоқ ва мадад истамоқ ниятида ул зотнинг нурли мақбараларини зиёрат қилдим, сўнгра Бухорои шарифга бориб, ҳазрат Баҳовуддин Нақшбанд оромгоҳларини тавоф этдим. Ниҳоят Самарқанд вилояти рўзномаси «Овози Самарқанд» муҳарририятининг топширувига кўра бу мавзуда бир мақола ёзишга киришим. Аммо айтиладиган гаплар бир мақола ҳажмига сиғмади, у Кенгайиб Кетди. Шундай бўлса-да, рўзнома муҳарририяти уни 1990 йилнинг сентябр-Декабр ойлари давомида ўн тўққиз сонида эълон қилди. Бу мақола жумҳурият рўзномаси «Овози тожик» («Ҳақиқати ЎзБекистон») муҳарририятининг диққатини ҳам ўзига тортган экан, мақоланинг таҳрир қилинган нусхасини, 1991 йил 3–10 январ сонларида эълон қилди. Натижада мақола билан танишув доираси Кенгайди. Фақат вилоят, Республика муштарийларигина эмас, балки қардош Республикалардаги мухлислар ҳам унинг билан танишдилар. Энг муҳими, мақола ҳақида уларнинг таассуротлари, фикри, яъни уни давом эттириб, рисола ҳолига Келтириш каби таклифлар Менга маълум бўлди. Бу эса менинг учун муҳим бир далда эди. Яна бир муҳим томони ва мени бу ишга дадиллаштирган омил «Мулоқот» ойномаси муҳарририятининг шу мавзуда мақола ёзишни таклиф қилгани бўлди. Бу таклифни мамнуният билан қабул қилиб, мақолани ёздим ва ойноманинг 1991 йил 3-4 сонларида нашр эттирилди. Шуни эслатиш лозимки, «Овози Самарқанд» ҳамда «Овози тожик» («Ҳақиқати ЎзБекистон») рўзномаларида босилган мақола тожик тилида ёзилган эди. «Мулоқот» ойномаси учун эса, ўзбек тилида ёзилди. Демак, икки тилда сўзлашувчи мухлислар бу ишни маъқуллаган эканлар, энди рисолани ёзиш мумкинлигига қатъий ишонч ҳосил қилинди. Бу ўринда шуни эслатиш лозимки, кейинги вақтда Хожа Аҳрор ҳақида республикамиз матбуотида, жумладан, Самарқанд вилоят рўзномалари «Зарафшон» («Ленин йўли»)да М.Маҳмудов (1990 й. август), Х.Баракаев (1990 й. 29-30 ноябр, 1 Декабр) «Овози Самарқанд»да Х.Баҳромов (1990 й. 30 октябр), «Ўзбекистон адабиёти ва санъати» ҳафтаномасида Е.березиков (1990 й. 25 январ), «Гулистон» ойномасида К.Каттаев (1991 й. 3-сон), «Сирли олам» ойномасида М.Маҳмудов (1991 й. 3-сон)ларнинг мақолалари ҳам нашр эттирилди. Турли характердаги бу мақолалардаги умумий руҳ Хожа Аҳрорга холисона баҳо беришдан иборатдир.


    Шундай қилиб, муҳтарам ўқувчилар диққатига тақдим этилаётган ушбу рисола майдонга келди. Аммо у камчиликлардан холи эмас. Чунки биз Хожа Аҳрор ҳақидаги ҳамма манбаларни кўриб чиқдик, Дея олмаймиз. Шундай бўлсада, журъат этдик ва бунинг учун каминани маъзур тутгайсиз. Мақсадимиз бу мўътабар зот ҳақида озми-кўпми маълумот бериш ва уни танишга даъват этишдан иборатдир, холос. Валлоҳу аълам биссавоб!


    


    


    

  


  
    ХОЖА АҲРОРИ ВАЛИНИНГ ДАВРИ ВА ТАРЖИМАИ ҲОЛИ


    


    Хожа Аҳрор тарихимизнинг ХВ асрида Мовароуннаҳр ва Хуросонда Темурийлар сулоласи ҳукмронлик қилган даврда яшади. Бу давр илмнинг турли соҳа мутахассислари – тарихчи, файласуф, санъатшунос, иқтисодчи, адабиётшунос ва тилшунос олимлар томонидан, гарчи даврнинг ҳамма масалалари тўлиқ ва холисона ёритилган деб бўлмаса-да, ўрганилган. Хожа Аҳрор Амир Темур умрининг сўнгида дунёга келиб, унинг ҳаёти Мовароуннаҳрда Халил султон, Мирзо Улуғбек, Абдуллатиф, Мирзо Абдулло, Султон Абу Саъид, Султон Аҳмад, Хуросонда эса Шоҳрух, Абулқосим Бобур, Султон Абу Саъид ва Ҳусайн Бойқаро ҳукмронликлари даврига тўғри келади. Бу даврда Самарқанд марказлигида Мовароуннаҳрда ҳам, Ҳирот марказлигидаги Хуросонда ҳам маълум вақтда тожу тахт учун курашлар давом этган бўлса-да, илм ва маданиятнинг, ҳунармандчилик ва тижоратнинг ривожланган пайтига мос келади. Худди шу даврда жаҳон илми ва маданияти хазинасига катта ҳисса бўлиб қўшилган илмий-адабий обидаларни ва меъморий ёдгорликларни яратишда Амир Темур ва Мирзо Улуғбекларнинг, Алишер Навоий ва Абдураҳмон Жомийларнинг, Камолиддин Беҳзод ва Султон Али Машҳадийларнинг, Мирхонд ва Хондамирларнинг, Али Қушчи ва Қозизода Румийларнинг хизматлари алоҳида аҳамият касб этди. Худди шу даврда Шарқ фалсафасидаги тасаввуфнинг нақшбандия тариқати бу ўлкаларда катта эътибор қозонди ва ижтимоий гуруҳларнинг барча табақалари орасида кенг ёйилди. Бу ҳодисанинг сабабини шу билан изоҳлаш лозимки, ўша даврдаги зулм ва адолатсизликка нисбатан қарши кураш Озарбайжонда ҳуруфийлар тариқатини ва унинг машҳур вакилларидан Фазлуллоҳ Наимий, Имодиддин Насимийларни тарих саҳифасига олиб чиққан бўлса, Мовароуннаҳр ва Хуросонда нақшбандия тариқатининг ёйилишига ва унинг машҳур намояндаларидан Саъдиддин Қошғарий, Хожа Аҳрори Вали ва Абдураҳмон Жомийларнинг етишиб чиқишларига боис бўлди. Чунки ҳар икки тариқат ҳам тасаввуф фалсафаси ва исломий ақидалар доирасида майдонга келган бўлса-да, аммо ҳуруфиядаги пантеизмда ҳам, нақшбандиядаги ҳунар ва Реал борлиқ, ҳаётдан узоқлашмаслик ҳақидаги таълимот ҳам биринчи ўринда инсон ва унинг манфаатлари қўйилганлиги диққатга сазовордир. Ҳуруфиянинг машҳур вакили Имодиддин Насимийнинг қуйидаги байтлари айтилганларни исбот эта олувчи далилдир.


    


    Одами фазли худо бил одами,


    Коинота кадхудо бил одами.


    Сен дарахти мунтаҳо бил одами,


    Соҳиби арзу само бил одами.


    Ёки:


    


    Манга сиғар икки жаҳон ман бу жаҳона сиғмасам,


    Гавҳари ломакон манам, кавну макона сиғмасам.


    


    Бу байтларда Насимий инсоннинг улуғ мавқеини улуғлайди, ҳатто Ер ва Кўкнинг соҳиби эканини уқтиради. Шу билан бирга Насимий форс тилида ёзган қуйидаги рубоийсида бу фикрни янада давом эттириб, инсонни Оллоҳ даражасига кўтаради, инсонда ОЛЛОҲни кўради:


    


    Бинни ту ҳай ъати «алиф»дорад рост,


    Абрўи ту «лом алиф» бувад аз чапу рост.


    «Ҳо»и доираи ду гўш, ай, мазҳари Ҳақ,


    3-ни жиҳат агар «оллоҳ» хонанд равост.


    


    Мазмуни:


    Сенинг бурнинг «алиф»нинг қоматиДекдир. Қошларинг ўнг ва сўлдаги «лом алиф»декдир. Қулоқларингдаги доира «ҳо» ҳарфидек, эй Ҳақнинг мазҳари. Шу жиҳатдан Сени «Оллоҳ» деб билсалар жоиздир.


    Ҳуруфийларнинг бу масалага доир тушунчалари ва муносабатини Озарбайжоннинг таниқли алломаси Ҳамид Арасли шундай изоҳлаган эди: «Ҳуруфийлик таълимотига кўра, олам иккитадир: бири кўраётганимиз коинот, иккинчиси эса инсон. Биринчи оламда Қуёш, Ой, юлдузлар, бутун само, Ер юзи - ўрмонлар, тоғлар, дарёлар, денгизлар жойлашган. Иккинчи оламда, яъни инсонда бутун обектив борлиқ ўз аксини топгандир. Ҳуруфийлар Қуръон оятларидан келиб чиқиб, Қуёшнинг, Ойнинг инсон истаги билан айланишини даъво қиладилар. Инсоннинг ташқи оламида эса Қуёшнинг, Ойнинг ва бутун само жисмларининг мавжуд эканлигига инонадилар... Ҳуруфийлар айни замонда Оллоҳнинг гўзал инсон юзида тажассум этишлигини, яратилиш сирининг сўзда эканлигини, сўз ҳарфлар билан ифода этилишини, ҳарфлар эса инсон юзида жойлашганини даъво қиладилар. Шунинг учун коинотнинг бутун сирларини инсонни ўрганиш йўллари билан изоҳлайдилар.


    Диққатга сазовор жойи шундаки, Хожа Аҳрор яшаган даврда, хусусан, ХВ асрнинг биринчи ярмида Самарқандда ҳам, Ҳиротда ҳам бу фалсафий йўналиш, яъни ҳуруфия нақшбандия билан биргаликда мавжуд эди. Бунга қўшимча тарзда шуни ҳам эслатиш жоизки, ҳуруфиянинг асосчиларидан бўлмиш Фазлуллоҳ Наимий ва унинг ўғиллари ҳам Самарқандда бўлиб, ҳуруфия, унинг моҳияти ва хусусиятлари тўғрисида мулоҳаза билдирганлар, ҳатто Мирзо Улуғбек ҳам бу йўналиш билан қизиқиб қолган экан (З.А.Кулизаде, Мировоззрение Касими Анвара, Баку, 1976). Бу йўналишга мансуб деб билинган машҳур Саид Қосим билан эса Хожа Аҳрори Вали биринчи марта Самарқандда учрашиб, унинг суҳбатларидан баҳраманд бўлган эди (бу ҳақда кейинчалик батафсил тўхталамиз).


    Мовароуннаҳр ва Хуросонда нақшбандия асосчиларидан Баҳовуддин Муҳаммад ибн Муҳаммад ал-Бухорий Нақшбандий (1318–1389)нинг Муҳаммад Порсо, Яъқуб Чархий каби шогирдлари, Саъдиддин Қошғарий, Шайх Аттор Самарқандий, Хожа Аҳрори Вали каби намояндалари ҳам ўз асарларида ва суҳбатларида инсоннинг ўзлигини таниш лозимлигини, фақирликни фуқаро учун хизмат қилиш, зулм ва адолатсизликка қарши кураш воситаси деб ҳисоблашни тарғиб қиладилар. Жумладан, Муҳаммад Порсо шундай деган экан:


    


    Ту ў нашавй валекин ар жаҳд куни,


    Жое бирасй, к-аз ту тўи бархезад


    


    Мазмуни:


    Сен у (Оллоҳ) бўла олмассан, аммо жаҳд қилсанг, сенда сенинг ўзлигинг намоён бўлади.


    Нақшбандия тариқатининг намояндалари ўз мухлисларини одамлар билан бирга бўлиш, фойдали меҳнат ва бирор-бир ҳунар билан шуғулланишга даъват этганлар, фақирларга ғамхўр бўлишни уқтирганлар. Аммо шуни эслатиш лозимки, мазкур даврдаги иқтисодий ва мафкуравий муҳит ниҳоят мураккаб бўлган. Устунликка эга бўлиш учун олиб борилган кураш, хиёнат ва суиқасдлар фақат ҳоким табақа ўртасидагина эмас, балки шариат Пешволари орасида ҳам авж олган. Натижада халқ оммаси, Меҳнат аҳли азоб-уқубатларга гирифтор бўлган, қийналган, оғир аҳволда кун кечирган. Шоирлар тасвиридагидек, вафо Анқо уруғидай топилмас, адолат орзудагина, самимият хаёлдагина, ўзаро қардошлик ва раҳму шафқат қоғоздагина бўлган эди у замон.


    Ана шундай мураккаб бир шароитда тарих майдонига қадам қўйган Хожа Убайдуллоҳ Шоший жамиятнинг кўпгина табақалари орасида шуҳрат қозониб, Хожа Аҳрори Вали (мард, покиза ва вали) номи билан тилларда достон бўлди. Бунинг сабаби нимада? Ахир, нақшбандия тариқатининг бошқа машҳур муршидлари – Яъқуб Чархий, Саъдиддин Қошғарий, Низомиддин Хомушлар ҳам бор эдиларку?! Нега энди Хожа Аҳрори Вали бунчалик иззат-еҳтиромга сазовор бўлди?! Аввало, шуни айтиш лозимки, бу ардоқли сиймо мураккаб ҳаёт йўлини босиб ўтди. Бу масалани ойдинлаштириш учун Хожа Аҳрори Валининг таржимаи ҳолига назар ташлаш лозим. Хожа Аҳрорнинг ўз таржимаи ҳолини ёзиб қолдиргани бизга маълум эмас. Аммо унинг суҳбатларида қатнашиб, унинг билан бирга узоқ муддат яшаган шогирдлари, мухлислари томонидан Хожа Аҳрор ҳаёти, фаолияти, фазилатлари, айтганлари ҳақида ёзилган мақомот ва маноқиблар бизгача етиб келган. Мақомот ва маноқибларда Хожа Аҳрорнинг ўзи томонидан ҳикоя қилинган, таржимаи ҳолини ёритадиган маълумотлар билан бирга унинг фазилатлари, атрофидагилар билан муносабати, турли масалага оид айтган сўз ва мулоҳазалари мақомотларни ёзган муаллифлар томонидан тўпланиб, алоҳида ҳикоят ёки ривоят тарзида қайд қилинган. Ана шундай мақомот ва маноқиблардан Хожа Аҳрорнинг куёви амир Абдулаввал томонидан тузулиб, «Масмуот» (Eшитилганлар) номи билан эслатиладиган асари, севимли шогирди Муҳаммад Қози томонидан ёзилган «Силсилат ул-орифин» китоби, юқорида эслатилган асарлардаги материаллардан фойдаланиб, ўзи ҳам Хожа Аҳрор билан учрашганида эшитган ҳикояларини қўшиб, «Рашаҳот айн ул-ҳаёт» (Ҳаёт чашмасидан қатралар) номи билан машҳур бўлган асарни ёзган Али Сафий ибн Ҳусайн Воиз Кошифийларнинг қимматбаҳо материалларга бой мақомотларини ҳамда Хожа Аҳрорнинг молиявий ишлари билан шуғулланувчи мавлоно Шайх тўплаган ва номаълум шахс томонидан тузилган «Маноқиби Хожа Аҳрор» каби китобларни эслатиш мумкин. Бу манбалардаги маълумотлардан турли тадқиқотчилар фойдаланган.


    Биз Хожа Аҳрор таржимаи ҳоли ва фазилатларини баён этишда асосан Муҳаммад Қозининг «Силсилат ул-орифин» асарига таянамиз. Бунинг сабаби шундан иборатки, Хожа Аҳрор тириклиги вақтидаёқ ўзи ҳақида бирор нарса ёзишни Муҳаммад Қозидан сўраган экан. Муҳаммад Қози ким эди ва Нега Хожа Аҳрор унга бу ишни амалга оширишни гўё васият қилган?


    Муҳаммад Қозининг таржимаи ҳоли ва Хожа Аҳрор билан муносабатига доир маълумотлар унинг томонидан ёзилган «Силсилат ул-орифин» китобида ҳамда ХВИИ аср охири ва ХВИИИ аср бошларида яратилган «Тарихи касира»да мавжуд. Бу ҳақда, жумладан, «Тарихи касира»да шундай ёзилган (мазмунан таржимаси):


    «Тариқат вакиллари орасида мумтоз инсонлардан бўлмиш марҳум ҳазрат мавлоно Муҳаммад Қози авлиёлар акмали, суфийларнинг муҳтарами, ОЛЛОҲ сирларининг огоҳи, покизалар қутби ҳазрат Хожа Аҳрорнинг тарбиясида вояга етганлардан биридир. Ҳазрат Хожа Аҳрор кашфу каромат маъдани бўлмиш мавлоно Муҳаммад Қозига ҳамиша илтифот кўргузар эдилар ва мавлоно Муҳаммад Қози ҳам, ўз навбатида, ул ҳазратга нисбатан содиқлик камарини боғлаб, ўзининг олий ахлоқи ва кўнгулдан бўлган самимиятини изҳор қилишга интиларди. Шунинг натижаси сифатида ҳазрат Хожа Аҳрор ҳақида «Силсилат ул-орифин» отлиқ бир китоб ёзмиш. Алҳақ, бу китоб орифлар кўзининг қорачиғи, ошиқлар кўнгли маркази ва содиқлар кўксидан жой олди. Аммо Муҳаммад Қозининг ҳаёти ниҳоясига етиб, 921 ҳижрий 1515 Мелодий йилда оламдан кўз юмди. Айрим фозил кишилар у кишининг вафотига таърихлар битдилар... Муҳаммад Қозининг қабри ҳазрат Хожа Аҳрор (мақбараси)нинг оёғи томонидадир...»


    Кўринадики, Роқим Самарқандий қаламига мансуб «Тарихи касира» асарида Муҳаммад Қози ҳақида айрим маълумотлар: Хожа Аҳрорнинг содиқ шогирди, донишманд эканлиги, «Силсилат ул-орифин»нинг муаллифи бўлгани ва 921 ҳижрий – 1515 Мелодий йилда вафот этгани, қабри эса Хожа Аҳрор мақбарасининг жанубида эканлиги ойдинлашади. Аммо унинг туғилган йили қайд қилинмаган. Бундай маълумотларни Муҳаммад Қозининг «Силсилат ул-орифин»да Келтирган айрим таъкидлари тўлдирадики, биз уларни ўрни-ўрни билан эслатиб ўтамиз. Шундай қилиб, Муҳаммад Қозининг «Силсилат ул-орифин» асари Хожа Аҳрорнинг хоҳиши билан ёзилган. Муҳаммад Қозининг эътироф этишича, у бу ишни Хожа Аҳрорнинг ҳаётлиги вақтида бошлаб, бунинг учун материал тўплай бошлаган. Буни эшитган Мовароуннаҳр ҳокими Султон Аҳмад мирзо Муҳаммад Қозига одам юбориб: «Бу хайрли ишни бошлаб, яхши иш қилибсан, билгилки, Мен ул ҳазратнинг аҳволлари ва кароматлари ҳақида кўп нарса билурмен, керакли маълумотларни Мендан олишинг мумкин», мазмунида хабар юборган экан. Муҳаммад Қози ўзи билган маълумотларга Султон Аҳмад мирзо, Хожа ака (Хожа Аҳрорнинг катта ўғли Хожа Абдуллоҳ), мавлоно Лутфуллоҳ, мавлоно Шайх, Ҳасан Баҳодур, Нажиби нажжор, мавлоно Дарвеш Сарипулий, Хожа Муҳаммад жарроҳнинг ўғли мавлоно Маъруф, Амир Абдулаввал каби Хожа Аҳрор билан бевосита муносабатда бўлганлардан ул ҳазрат билан боғлиқ бўлган турли характердаги ҳикоят ва нақлларни тўплади. Шунинг натижасида у китобни ёзишга киришиб, Хожа Аҳрор вафотидан 14 йил ўтгач, яъни 910 ҳижрий – 1504 Мелодий йилда китобни ёзиб тугатди. О.Д. Чеховичнинг маълумотига кўра, «Силсилат ул-орифин»нинг иккита қўлёзма нусхаси Ўзбекистон Фанлар акаДемияси Абу Райҳон беруний номидаги Шарқшунослик институтида сақланиб, улардан бири 1565 йилда 500 бет ҳажмида кўчирилган экан. Биз «Силсилат ул-орифин»нинг ёзилишидан олти йил кейин, китоб муаллифи ҳаёт бўлган вақтда, яъни 915 ҳижрий 1510 мелодий йилда Бухорода Амирий ибни Хожаги Низомий Балхий томонидан 730 бет ҳажмида кўчирилган қадимийроқ нусхасидан фойдаландик. Юқорида таъкидлаганимиздек, мазкур нусха донишманд Абдулҳамид Пўлодийнинг шахсий кутубхонасида бўлиб, бизга лутфан туҳфа қилган эдилар.


    Шуни эътироф этиш лозимки, «Силсилат ул-орифин»да Хожа Аҳрорнинг таржимаи ҳоли узлуксиз тарзда баён қилинган ҳам эмас ва шунинг билан бирга ул ҳазрат ҳаётининг ҳамма лавҳалари тўлиқ ёритилганича йўқ. Шунга қарамай, асарда Хожа Аҳрор билан боғлиқ бўлган кўпгина муҳим маълумотлар мавжуд.


    «Бизнинг Хожамиз (Хожа Аҳрор), – деб ёзади Муҳаммад Қози, – Хожа Маҳмуднинг ўғлидир. Хожа Маҳмуд эса хожа Шаҳобиддиннинг ўғли бўлиб, Хожа Шаҳобиддин уч ё тўрт восита билан Хожа Номийга бориб етади. Айтурларким, Хожа Муҳаммад Номий асли Бағдоддан бўлиб, шофеия уламосининг улуғларидан бўлмиш ва зоҳиру ботин илмларида асрнинг нодири ва замоннинг имоми ҳазрат шайх Абу Бакр Муҳаммад ибни Али ибни Исмоил Қаффоли Шошийнинг муриди бўлгач, ҳазратнинг мулозамати муносабати билан Шош – Тошкентга келиб, бу ерда турғун бўлиб қолган. Хожамизнинг оналари Довуднинг қизи бўлиб, хожа Довуд Ҳазрати шайх Хованди Таҳурнинг ўғлидир, шайх Хованди Таҳур эса шайх Умар Боғистонийнинг ўғлидир».


    Бундан кўринадики, Хожа Аҳрор она томонидан Шайх Хованди Таҳур ва унинг отаси Шайх Умар Боғистоний авлодидан бўлса, ота томонидан эса Муҳаммад Номий Бағдодий авлодидан экан.


    Бу ўринда ана шу хонадонлар вакиллари ҳақида бизга маълум бўлган айрим маълумотларни Келтириш маъқул кўринади. Қайд қилинганидек, Хожа Аҳрорнинг отаси Хожа Маҳмуддир. Хожа Маҳмуд ва унинг таржимаи ҳолига доир материаллар ҳозирча камроқ. Аммо Хожа Аҳрор отасининг хоҳиши билан «Волидия» асарини ёзгани маълум. Хожа Маҳмуд ҳақида Салоҳиддин Тошкандийнинг 1908 йилда ёзилиб, нашр эттирилган «Темурнома» («Чўлпон», Тошкент, 1990) номли асарида ҳам баъзи маълумот учрайди. Аммо бу маълумот ривоятга асосланган.


    Хожа Маҳмуднинг отаси Хожа Шаҳобиддин ҳаёти ва фаолиятига доир маълумотга дуч келмадик. Шундай бўлса-да, Муҳаммад Қози томонидан Келтирилган қуйидаги ҳикояда Хожа Шаҳобиддин ҳақида сўз боради (мазмунан таржимаси). «Ҳазрати Хожа Аҳрор айтур эрдиларким, бобом хожа Шаҳобиддин умрлари охирида касал бўлиб ётганда катта ўғиллари Муҳаммадга қараб, ўғилларинг – набираларимни олиб кел, дебдилар. Амаким Хожа Муҳаммад ўғиллари – Хожа Ишоқ ва Хожа Масъудларни олиб келибдилар. Хожа Шаҳобиддин уларни кўргач, Хожа Муҳаммадга қараб айтибдилар: ўғилларингдан бирор-бир иш чиқмайди, иккови ҳам сарсон-саргардон бўлғусидир. Шундан сўнг кичик ўғиллари Хожа Маҳмудга қараб, ўғлингни олиб кел, дебдилар. Хожа Маҳмуд мени (Хожа Аҳрорни) кичик бўлганим учун тўнларига ўраб, олиб келибдилар. Бобомнинг кўзлари Менга тушиши билан ўринларидан туриб, мен истайдиган ўғил шудир, деб Менга юзларини суркабдилар ва отамга қараб, бу ўғлимнинг тарбиясига алоҳида эътибор қилгайсан, бу ўғил оламгир бўлгай, шариат ва тариқатни ривожлантиргай, ман-ман деган оқимлар унинг фармонида бўлгайлар. У бошқа машойихлар қилолмаган ишларни амалга оширгай... Шундай деб катта ўғиллари Хожа Муҳаммадга қараб айтибдилар: сенинг ўғилларинг ҳақида бундай гаплар айтилмади, хафа бўлмайсан, чунки бу ўғил (Хожа Аҳрор)нинг тақдири шундай бўлгач, мен бошқача сўз айта олмасман. Афсуски, мен бу ўғлимнинг омадларини кўра олмасман.


    Хожа Аҳрор тилидан яна бир ҳикоят келтирганки, унда ҳам Хожа Шаҳобиддин тилга олинган:


    «Хожа Имод ул-мулк бобом Хожа Шаҳобиддинни кўрмоқ учун Тошкентга келган эдилар. Мен жуда ёш бўлсам-да, уларнинг суҳбатларида қатнашдим. Ҳамма ухлаб қолган бўлса-да, Мен ўтирардим ва уларнинг сулук ҳамда тариқат ҳақидаги суҳбатларидан баҳраманд бўлардим».


    Бундан бошқа маълумот ҳозирча учрамади. Хожа Аҳрорнинг аждоди бўлмиш Хожа Муҳаммад Номий билан боғлиқ айрим маълумотлар эса Муҳаммад Қозининг «Силсилат ул-орифин» китобида келтирилган. Айтилганидек, Хожа Муҳаммад Номий асли Бағдоддан бўлиб, унинг Тошкент – Шошга келиб, турғун бўлиб қолиши сабаби ҳақида шундай маълумот берилади: (мазмунан таржимаси) «Хожа калон, яъни Хожа Аҳрорнинг катта ўғли Хожа Абдуллоҳ, шундай ҳикоя қилган эдилар: отамиз ҳазрати Хожа Аҳрор Хожа Маҳмуднинг ўғли бўлиб, у Хожа Шаҳобиддининг ўғли. Хожа Шаҳобиддин уч-тўрт восита билан Хожа Муҳаммад Номийга бориб етадилар. Айтурларким, Хожа Муҳаммад Номий Бағдоддан бўлиб, шофеиянинг улуғ уламоларидан, зоҳир ва ботин илмларининг донишмандларидан бўлмиш замонанинг имоми шайх Абу Бакр Муҳаммад бин Али бин Исмоил Қаффоли Шошийнинг муридлари бўлгач, ул кишининг хизмати учун Тошкентга келиб, турғун бўлиб қолганлар.


    Шайх Абу Бакр Муҳаммад Қаффоли Шоший (шайхнинг туғилган йилини аниқлай олмадик. Унинг вафоти йили баъзи манбаларда 366 ҳ. – 976–977 м. йил Дейилса, айримларида 427 ҳ. – 1035–1036 м. йил деб кўрсатилади. Эҳтимолки, булардан бири туғилган йили бўлиши мумкиндир. Буни яна аниқлаш лозим) ўз замонининг таниқли уламоларидан бўлиб, тафсир ва фатво бобида кўпгина китоблар битганлар. Ул жумладан, «Шавоҳид ун-нубувва», «Далоил ал-қибла»лардир. Имом Ғаззолий, Имом Розий, Имом Наввийларнинг китобларида Шайх Абу Бакр Муҳаммад Қаффоли Шошийнинг асарларига мурожаатлар бор.


    Шайх Абу Бакр Муҳаммад Қаффоли Шоший ўз вақтларини уч қисмга бўлган эдилар: бир йил Рум томонидаги Ғазо шаҳрига борардилар, ул вақтларда Румда ислом ёйилмаган экан; бир йил ҳажга борардилар ва яна бир йил вилоятларида бўлиб, халқни Ҳақ томон даъват қилурдилар. Бу тўпламни тузувчининг ақидасига кўра, шайх Абу Бакр Муҳаммад Қаффоли Шоший Рум томонидаги Ғазо шаҳрига борганларида Хожа Муҳаммад Номий ул ҳазратда валийлик ва йўлбошловчилик фазилатларини мушоҳада қилиб, мурид бўлганлар ва ул кишининг хизмати учун Шошга келиб, турғун бўлиб қолганлар. Айримлар Муҳаммад Номий Хоразмда деб айтсаларда, аммо, бизнингча, юқоридаги ҳолат ҳақиқатга яқиндир. Шайх Қаффоли Шоший бир Неча марта Бағдод ва Ғазога борганлар ва бу тўғрироқдир.


    Айтурларким, ҳазрати шайх Абу Бакр Қаффоли бир марта ҳажга бораётиб, Бағдодга кирибдилар. Шаҳарда ташвиш ва бесаришталик ҳукм сураркан. Бунинг сабаби шу эканки, Рум султони Бағдод подшоҳига ибри тилида жуда мураккаб услубда чиройли нома юборибди, унда уч ишдан бирини бажариш лозимлиги айтилган экан; биринчиси, номага шундай жавоб ёзмоқ; иккинчиси, агар бу муяссар бўлмаса, бойлик жўнатмоқ ва агар бул ҳам қабул қилинмаса, унда учинчиси – урушга тайёр бўлмоқ кераклиги. Бағдодликлар румийлар билан урушмоққа тайёр эмасдилар ҳамда Рум подшоҳи талаб қилган миқдордаги бойликлари ҳам юқ эди. Шунинг учун ибри тилида жавоб хат ёзишни маъқулладилар. Шу мақсадда Бағдоддаги уламо ва фозилларни тўплаб хатга жавоб ёзиш лозимлигини айтдилар, Лекин уни ҳеч ким ёза олмади. Рум подшосининг элчиси эса жавобни Тезлаштиришни ҳар гал эслатарди. Худди шу вақтда шайх Абу Бакр Қаффол Бағдодга кириб борган эди.


    Туркистондан бир донишманд келганлиги ҳақидаги гап шаҳарга тарқалди. Бу хабар Бағдод подшосига бориб етди. Подшоҳ одамларини юбориб, шайх Абу Бакр Қаффолни ҳурмат билан саройга Келтирди. Подшоҳ шайх Абу Бакр Қаффолга мақсадини айтиб, унга Рум султонининг номасини берди. Шайх Абу Бакр Қаффол етмиш икки тилни биларди. Шунинг учун хатни ўқиб чиқдию, бир шарт билан жавоб ёзаман деди. Подшоҳ ул шарт нима деб сўради. Шайх айтди: подшоҳ ҳазратлари амир ул-мўминин Усмоннинг мушафи (қуръони)ни менга берсалар, жавоб ёзурман. Подшоҳ бу шартга кўнмади, аммо жавоб ёзишни илтимос қилаВерди. Шунда подшоҳ уламо ва амирлар билан Кенгашди. Улар айтдилар: шартни бажармасангиз, хатнинг жавобини ёзмайди. Шартни қабул қилиб, мушафни беринг. Шундан сўнг кўп олтин бериб, қайтиб олармиз, агар йўқ деса, зўрлик билан ҳам мушафни олурмиз. Подшоҳ рози бўлиб, амир ул-мўминин Усмоннинг қуръонини шайх Абу Бакр Қаффолга берди. Қуръонни олган шайх подшоҳнинг асл мақсадини ҳам сезди. Хатга жавоб ёзиш учун подшоҳдан ўн кун муҳлат сўради. Подшоҳ рози бўлди. Шайх подшоҳ олдидан чиқиб ўзининг ниҳоят зийрак шогирдини учар отга миндириб, Қуръонни унга бериб, ўн кун ичида Табризга етиб бориши лозимлигини айтиб, уни жўнатди. Шундан сўнг ибри тилида ниҳоят гўзал жавоб хатини ёзди. Ўн кундан сўнг подшоҳ чопари келиб, хатни сўради. Шайх ҳазратлари Рум султонининг номаси ва унга ёзган жавобини подшоҳ олдига олиб бордилар ва уни ўқиб бердилар. Бундай гўзал жавоб хатни эшитиб ҳамма ҳайратда қолди. Элчи хатни олиб Румга Кетди. Рум султони уни ўқигач, айтди: шуниси маълумки, бундай жавоб ёзгувчи Бағдодда йўқдир. Бас шундай экан, уни ким ёзди? Элчи айтди: бу хатни Туркистондан келган бир донишманд ёзди, чунки бағдодлик уламо уни ёзишдан ожиз қолган эдилар. Рум султони ҳам шундайга ўхшайди, деб айтди.


    Ул мушаф (қуръон) Хоразмшоҳ Шошни хароб қилган замонда Абу Мусо маҳалласидан ғойиб бўлган эди.


    Айтурларким, шайх Абу Бакр Қаффол Ғазога борган йили улар румликлар билан уришиб, енгилган эдилар. Шунда бошқа бағдодликлар каби шайх ҳазратлари ҳам румликларга асир тушган эдилар. Уларни кўрган Рум султони ҳазрати шайхга қараб Деди: Сен бағдодликларга ўхшамайсан. Тўғрисини айт, қаерликсан? Шайх ҳазратлари Мен Шошдан бўламан, дедилар. Рум султони айтди: Сен менинг хатимга ибри тилида жавоб ёзган киши эмасмисан. Шайх айтди: худди шундай. Рум султони шайх ҳазратларига қараб, бизга Тавротни араб тилига ўгириб бер. Агар шу ишни бажарсанг, Сен ва бошқа асирларни озод қилиб, кўпгина инъом ҳам берурман, Деди. Шайх ҳазрати айтди: жуда яхши. Фақат шартим шуки, мавжуд бўлган Таврот анча ўзгаришга учраган. Мен эса бундай нусхани таржима қилолмайман. Султон дарғазаб бўлиб, агар таржима қилмасанг Сени ҳам, барча асирларни ҳам ҳалок қилгумдур, Деди. Шайх айтди: нима хоҳласанг қил, аммо мен Тавротнинг нозил қилинган нусхасинигина арабчага ўгирурман. Румликлар ўзаро маслаҳатлашиб, айтдилар: майли ўша нусхани етказурмиз, таржима қилгил, аммо биз Муҳаммад ҳақидаги бобларга келганда, ундан кўз юмиб ўтармиз. Алқисса, ҳазрати шайх Тавротнинг ўшал нусхасини олиб, Тезлик билан арабчага ўгиришга киришдилар... Таврот араб тилига ўгирилгач, Рум султони шайх ҳазратларига кўп тўҳфалар бериб, бошқа асирларни ҳам озод қилади, Қаффоли Шоший Тошкентга қайтади ва шу ерда вафот этади. Қаффоли Шоший дафн этилган жой ҳозирги кунда Тошкентда Ҳасти имом (ҳазрати имом) мозори тарзида эслатилади.


    Бундан кўринадики, Хожа Аҳрорнинг ота томони аждоди ва улар мулоқотда бўлган машҳур шахслар хонадоннинг бир неча асрлар давомида фалсафий қарашлар, жумладан, тасаввуф соҳасида ўзига хос мавқега эга эканлигидан гувоҳлик беради.


    Хожа Аҳрорнинг она томонидан аждодлари ҳам шундай мавқега эга бўлган хонадонга мансуб. Жумладан, Хожа Аҳрор онасининг бобоси ҳазрати шайх Хованди Таҳур (ҳозир Шайҳонтаҳур тарзида машҳур) хожагон тариқатининг кўзга кўринган вакилларидан бўлиб, анча шуҳрат қозонганлардан биридир. Шайх Хованди Таҳур хожагон тариқати масалаларидан баҳс юритувчи рисоланинг муаллифи ҳамдир. Бу рисолани мутолаа қилган Хожа Аҳрор бобосининг тавҳидни шарҳлашга бағишланган фикрларидан айримларини ўз суҳбатлари вақтида иқтибос келтирар экан. Жумладан: «Шайх Хованди Таҳур ўз рисолаларида шундай дебдурлар: шариатда тавҳид Ҳақни бир Демак ва бир билмакдир, тариқатда эса Ҳақ субҳонаҳудан бошқа нарсалардан кўнгилни яккалаш демакдир».


    Худди шу фикр келтирилар экан, ҳазрат Хожа Абдуллоҳ Ансорийнинг «тавҳид фақат Ҳақни ягона билмоқгина эмас, балки Ҳақ билан ягона бўлмоқ ҳамдир», деган ақидаси келтирилиб, шайх Хованди Таҳурнинг мулоҳазалари янада мустаҳкамланади. Хожа Аҳрор бошқа бир муносабат билан шайх Хованди Таҳур рисоласидан қуйидаги сўзларни Келтиради:


    «Дилбар жамолсиз бўлмас, раҳбар эса камолсиз». Демак, бунда сўз раҳбар – муршид ҳақида борар экан, ҳар қандай киши ҳам муршид раҳбар (йўл бошловчи бўлавермаслиги алоҳида уқтирилиб, фақат шу соҳада камолга эришган шахсгина раҳбар – муршид бўла олишлиги таъкидланган. Шундай экан, ҳар бир соҳада, жумладан, тасаввуфда ҳам шунга доир барча масалаларни ниҳоят чуқур билган, ўзлаштирган ва муаммоларни тўғри ҳал эта оладиган бўлмоқ лозимлиги масаласи қўйилган ва шундай бўлмоқ талаб ҳам қилинган.


    Маълумотларга кўра, Шайх Хованди Таҳур ўз фикрларини фақат насрий тарзда баён қилгангина эмас, балки шоирлик қобилиятига эга бўлганлиги учун шеърий тарзда ҳам ифода этган экан. Шуниси ҳам борки, Шайх Хованди Таҳур тасаввуф аҳли – Абу Сайд Абулхайр, Абдуллоҳ Ансорийлар сингари Шеърнинг тўртлик – рубоий жанрига мурожаат қилган. Ана шундай тўртлик рубоийларидан бири қуйида келтирилган:


    


    Маҳбуб ба жуз ҳабиб зебо набувад,


    Ҳар боғча жои тамошо набувад.


    Дилро ба касе мадеҳ, ки дар олами ишқ,


    Ҳар жо, ка равад рахти варо жо набувад.


    


    Мазмуни:


    


    Севикли севгучигагина гўзал кўринур,


    Ҳар боғча ҳам тамоша жойи бўла олмас.


    Кўнгилни бировга бермагилки, ишқ оламида,


    Қайга борса ҳам у қўним топа олмас.


    


    (2-байтни шундай ҳам тушунмоқ мумкин: ишқ оламида қайга борса ҳам у қўним топа олмас).


    Фалсафий-тасаввуфий мазмунни ифода этувчи бу тўртлик Шайх Хованди Таҳурнинг насрда баён этган мулоҳазалари билан ҳамоҳанг бўлганлиги жиҳатидан диққатни ўзига тортади.


    Шайх Хованди Таҳур таржимаи ҳолига доир бошқа масалалар ҳали аниқланмаган бўлса-да, аммо шу нарса аёнки, у Хожа Аҳрор туғилганга қадар оламдан кўз юмган ва ҳозир Тошкентдаги Шайхонтаҳур деб аталадиган мақбарада дафн қилинган.


    Шайх Хованди Таҳурнинг отаси Умар Боғистоний бўлиб, бу шахс Баҳовуддин Нақшбанд томонидан ниҳоят ҳурмат қилинган ва эътироф этилган сиймолардан бўлган. Шайх Умар Боғистонийнинг таржимаи ҳоли ва фаолиятига доир маълумот ҳозирча бизнинг қўлимизда йўқ. (Аммо унинг ХИВ асрда умр кечиргани ва фаолият кўрсатгани аниқ). Бу хонадоннинг вакиллари сифатида қонуншунослик (фиқҳ) соҳасида машҳур бўлган Мавлоно Тожиддин Дарғамий, мавлоно Муҳаммад Пушоғурийлар ҳам тилга олинади.


    Шундай қилиб, Хожа Аҳрор мансуб бўлган хонадон тасаввуф соҳасида фаолият кўрсатиб, кўзга кўринарли муршидларни етказгани билан эътироф этилган эди. Хожа Аҳрор ана шу хонадонда, Тошкандда, 806 ҳижрий йилнинг рамазон ойида, яъни 1404 мелодий йилнинг март ойида дунёга келди. Бу тарихни исботловчи яна бир муҳим хабарни Муҳаммад Қози шундай ҳикоя қилади: «Хожа Убайдуллоҳ Хожа Аҳрор шундай ҳикоя қилганлар: Мен бир йиллик бўлганимда сочимни олдириб тўй берибдилар. Аммо шу вақтда Амир Темурнинг вафоти ҳақида хабар келгач, тўй тарқалиб, тайёрланган ошларни емабдилар ва қозонлари билан бирга тоққа олиб чиқибдилар». Бу марака Боғистонда ўтказилган экан, деб қўшиб қўяди Муҳаммад Қози. Чунки бу оиланинг макони, боғлари Боғистонда ҳам бор эди. Маълумки, Амир Темур 1405 йилнинг 18 февралида вафот қилиб, бу хабар маълум вақт сир тутилган, кейинчалик эса яшин тезлигида тарқалган эди. Демак, бу 1405 йилнинг март ойига тўғри келади. Бундан аён буладики, Хожа Аҳрор 1404 йилнинг март ойида дунёга келган. Хожа Аҳрорнинг асл номи Хожа Убайдуллоҳдир. Унинг болалик ва ёшлик йиллари Тошкандда ўтган. Ўша вақтнинг удумига кўра у мактабга борган, савод чиқарган, Шеърият ва тарих билан қизиққан, шу билан бирга у ёшлигидан тасаввуф намояндалари фаолияти билан кўпроқ шуғулланган. Бу ҳолни Хожа Аҳрор кейинчалик шундай эслайди: «Ёшлик даврида азизлар суҳбатида кўп бўлардим. Менда уларнинг ҳар биридан ўзига хос кайфиятлар бўларди. То бир тариқани Белгилаб олгунча кўп машаққатлар чекилди. Бунинг сабабларини кейинчалик англадим: бу билан азизлар тариқ – йўлни танлаш осон эмаслигини, мақсад сари – тўғри йўлни (тариқатни) топиш йўлида интилмоқ лозимлигини назарда тутган эканлар. Биз ҳам шундай қилдик ва нимага эришган бўлсак ана шунинг натижасида эришдик».


    Хожа Аҳрор Тошкандда дафн этилган кўпгина азизу уламолар, жумладан, Абу Бакр Қаффол, Шайх Зайниддин Кўйиорифон, Шайх Хованди Таҳурларнинг оромгоҳларини зиёрат қилар, уларнинг фаолияти ва асарлари билан танишарди ҳамда бунинг орқали ўзидаги фазилатларни сайқаллаштириб борарди. Шу жиҳатдан унинг қуйидагича ҳикоя қилишларини кўздан кечириш масалани ойдинлаштирар деган умиддамиз:


    «Кичик ёшимда Менда ваҳима-қўрқиш ҳиссиёти кучли эди. Бир ўзим уйдан ташқарига чиқолмасдим. Бир кечаси қорним тоқат қилиб бўлмайдиган даражада оғриди, чидай олмадим-да, ихтиёрсиз равишда уйдан ташқарига чиқдим. Шунда Абу Бакр Қаффолнинг нурли мақбарасини зиёрат қилиш фикри пайдо бўлди. У ерга бордим. Шундан сўнг Шайх Хованди Таҳур мазорини зиёрат қилиш иштиёқи ҳам пайдо бўлди. У ерга ҳам бордим... Ана шу вақтларда Менда ваҳима-қўрқиш аломатлари сезилмади. Шундан сўнг Тошканднинг бир-биридан анча узоқ бўлган мазоротларини бир кечада айланиб чиқадиган бўлдим».


    Яна бир ҳикоя: «Ёшлигимда ҳазрат Шайх Абу Бакр Қаффол Шошийнинг нурли мазоротларига борганимда тушимда ҳазрати Исони кўрдим. Ҳазрати Исо айтдилар: ғам ема, биз сенинг тарбиянгни ўз зиммамизга олганмиз. Тушимнинг таъбирини айримлардан сўрадим. Улар айтдилар: сенинг тушингни саломат-соғлом бўлгайСен, деб таъбир қилурмиз. Мен бу таъбирдан рози эмасдим. Уларга шундай Дедим: сизнинг таъбирингиз менга маъқул эмас. Мен уни бошқача таъбир қиламан: Ҳазрати Исо уйғотиш-тирилтириш мазҳаридирлар. Қайси бир авлиёда уйғотиш-тирилтириш сифатлари учраса, уларни исавий машраб дебдурлар. Ҳазрати Исо менинг тарбиямни ўз ихтиёрига олган эканлар, Демак Менда ўлик қалбларни қайта уйғотиш-тирилтириш сифати намоён бўлгай. Тез орада айтганларим икки марта тасдиқлангач, кўпгина одамлар ундан баҳраманд бўлдилар».


    Хожа Аҳрорнинг валийлигини белгилаб, унинг Хожа Аҳрори Вали деб аталишига боис бўлган бу сифатларни Абдураҳмон Жомий таъкидлаб ўтган эди:


    


    Зада ашоби Хожа ҳалқа ба ҳам,


    Чун нигинанд ҳалқа дар хотам


    Хаббазо, ҳалқае, ки фавжи малак


    Ҳалқа дар гўши он аст авжи фалак.


    Филмасал, гар ҳазор дил мурда,


    Аз ҳавои нафс афсурда


    Бигзарад аз ҳарими маҳфилашон


    Зинда гардад зи мурдагй дилашон.


    Ёди вақте, ки вақти ман хуш буд,


    Давлатам сўяшон инонкаш буд.


    Гирдашон гаштаме ва ҳар рўза


    Кардаме қатра-қатра дарюза.


    


    Мазмуни: Хожа ва унинг суҳбатдошлари узук ва унга қадалган кўзга ўхшайдилар, гўё маликалар йиғинида фалак хизматларига Бел боғлаб тургандек. Агар нафсга берилиш туфайли кўнгли ўлик мингта киши бу манзил яқинидан ўтса, уларнинг кўнгиллари тирилади. Мен ул ҳазратнинг хизматида бўлган бахтли дамларни ҳар вақт эслайман, чунки мен ул киши атрофида, парвонадек айланиб, ҳар куни уларнинг сифатларидан қатра-қатра баҳраманд бўлардим.


    Бундан равшан бўладики, Хожа Аҳрор «нафсга берилиш туфайли ўлган қалбларни тирилтирувчи» сифатига эга бўлар экан, кишиларнинг нафсга, мол-мулкка, бойликка ва амалга берилиш натижасида маънавий жиҳатдан қашшоқланиши, кўнгилнинг ўлишини назарда тутиб, уларни ана шу ҳолатдан халос қилиш – маънавий жиҳатдан камолга эриштиришни, Ҳақ таолони кўнглида жо қилиб, ярамас ўй-хаёллардан қутилиш ва олижаноб ниятлар манзилгоҳига айлантириб, инсонларда инсонийликни тирилтириш – уйғотишни ўз олдига мақсад қилиб қўйган. Ана шу мақсад йўлида бутун умри давомида фаолият кўрсатди ва обрў-еътибор қозонди. Хожа Аҳрорнинг ёшлик даври ўқиш ва табаррук жойларни зиёрат қилиш билангина ўтган эмас. Шунинг билан бирга, у рўзғор ва деҳқончилик ишларига кўмаклашган, меҳнат ҳам қилган. Бу ҳақда ўзи шундай ҳикоя қилади: «Авваллари отамнинг экин ерлари Келесда эди. Бир вақт ғалла ўрилгач, бир турк орқали уни уйга жўнатдилар. Мен ғаллани жойлаштириш билан бандлигим вақтида ғалла олиб келган турк бўшатилган қопларни олиб, жўнаб қопти. Бирдан унинг кетиб қолишини сезиб, Менда кучли бир изтироб юз берди. Чунки мен у кишига мулозамат қила олмай, миннатдорчилик билдирмай қолган эдим. Бу ҳолат мени қийнади. Ғаллани шундай қолдирдимда, уни ахтариб кетдим. Мен уни шаҳар йўлининг ярмида учратдим. Мен унга узрлар айтиб, Кечиришни сўрадим, токи шу муносабат билан Ҳақ таоло менга раҳм қилиб, ишларим юришиб Кетса. Ул турк менинг ҳаракатларимни кўриб, илтимосимни эшитиб таажжубланди ва айтди: сен турк машойихлари айтганлари каби, яъни «ҳар ким кўрсанг Хизр бил ва ҳар тун кўрсанг қадр бил» амал қилмоқдасан. Чунки Мен бир оддий кишиман ва ҳатто заруратдагина қўл-бетимни юваман. Мен ўзимнинг кимлигимни ҳам билмайман. Шунга қарамасдан менинг илтимосларимни эшитиб, унда бир кайфият уйғониб, қўл кўтариб менинг ҳақимда дуо қилди. Мен унинг дуоларидан ўзимда енгиллик сездим».


    Бу ҳикоя Хожа Аҳрор ёшлигидан бошлаб, ҳар кимда ўзига хос фазилат бор, унинг ҳурматини, албатта, жойига келтирмоқ лозим, деган тушунча билан яшаганлигини кўрсатади. Бу эса ниҳоятда муҳим бўлиб, оддий меҳнаткаш кишиларни ҳамиша улуғлаш ва кишининг ўзи ҳам камтар бўлиши кераклиги ғояси билан суғорилгандир.


    Хожа Аҳрор мактабда ўқиш жараёнида ўша давр таомилига кўра «Чор китоб», «Ҳафтияк», «Қуръон» ва Ҳадисларни ҳамда мактабда ўқитиладиган бошқа фанларни ўқиган, тасаввуф соҳасида яратилган асарларни мутолаа қилишга киришган. Унинг хотираси ёшликдан мустаҳкам бўлиб, ўтган воқеалар, суҳбатларнинг мазмунини кейинчалик қийинчиликсиз эсга оларди. Жумладан, Қози шундай ёзади:


    «(Хожа Аҳрор) айтур эдиларки, Мен кичик эдим ва мактабга борардим. Йўлда икки кишининг ўзаро гаплашиб турганини кўрдим. Уларнинг бири иккинчисига шундай дер эди: агар қопағон итга дуч келиб қолсанг, ундан қутулишинг қийин бўлади. Бу вақтда итнинг эгасини ёрдамга чақириб, унинг паноҳида қопағон итдан қутулиш мумкин. Эндиликда золимлар зулмидан қутулиш йўли йўқ экан, ягона тадбир бу Ҳақ таолога мурожаат қилиб, ундан золимлардан қутулишга кўмаклашишни илтимос қилиб сўрамоқдир».


    Хожа Аҳрор туғилган хонадон вакиллари ўқимишли кишилар бўлишган. Ана шулардан бири Хожа Аҳрорнинг тоғаси Хожа Иброҳимдир. Хожа Иброҳимнинг таржимаи ҳолидан айрим лавҳалар бизга маълум. Жумладан, Хожа Иброҳим ХИВ аср охири – ХВ аср бошларида Самарқанддаги Эгу Темур номи билан юритиладиган мадрасада таълим олган ва шу ерда истиқомат қилган (бу мадраса ҳозир сақланмаган ва қаерда жойлашгани ҳам аниқланмаган). Хожа Иброҳим ўша замоннинг машҳур олимларидан бўлмиш ва шу мадрасада яшовчи Саййид Шариф Журжонийдан (1377–1411) таълим олган. Шу билан бир қаторда самарқандлик уламолардан Хожа Алоуддин Атторларнинг суҳбатларидаи баҳраманд бўлган. кейинчалик эса бу уламо авлодидан бўлмиш мавлоно Муҳаммад Аттор Самарқандий, унинг ўғли мавлоно Ҳасанлар ҳақида Хожа Аҳрор ниҳоят самимият билан сўз юритади. Жумладан, мавлоно Муҳаммад Аттор ва унинг ўғли Мавлоно Ҳасанларнинг хожагон тариқатининг азиз ва содиқ давомчилари эканликлари қайд қилиниб, уларнинг асосий маром ва мақсади халққа фойда Келтиришга интилиш эканлиги уқтирилади. Улар ўз муридларига айтар эдиларки, «бир мусулмонга нафъ етказиш учун интилмоқ керак». Шу мақсадда мавлоно Муҳаммад Аттор ҳар йили шаҳар дарвозабонларига мева ва турли хил ширинликлар етказиб берар экан. Бундан мақсад агар бирор фақирнинг иши уларга тушиб қолса, ёрдамлари тегар, деб ўйлар экан. Айтишларича, Хожа Алоуддин Аттор, мавлоно Муҳаммад Аттор ва Ҳасаннинг қабрлари шайх Аттор Самарқандий номи билан шаҳардаги хон Саййид имом қабристонида экан. Буларнинг ҳаёти ва фаолияти даври ХИВ аср охири ва ХВ асрларга мос келади.


    Шундай қилиб, Хожа Аҳрорнинг тоғаси Иброҳим Самарқандда Эгу Темур мадрасасида эканлиги вақтида замонасининг машҳур алломалари билан мулоқотда бўлиб, ўзи ҳам эътиборли шахслардан бирига айланган. Шунинг учун у жияни Хожа Убайдуллоҳ (Хожа Аҳрор)нинг ҳам ана шу муҳитда бўлишини, маълумотини оширишини истар эди. Бу ҳақда Хожа Аҳрор кейинчалик шундай ҳикоя қилган экан:


    «Тоғам ўқишни давом эттиришимни жуда ҳам истар эдилар. Шу мақсадда мени Шошдан Самарқандга олиб келдилар». Айрим ишораларга кўра бу воқеа Хожа Аҳрорнинг 23–24 ёшлиги вақтида, яъни 1427 йилда содир бўлган экан. Маълумки, бу даврда Самарқандда Мирзо Улуғбек ташкил этган илмий-адабий муҳит ниҳоятда шуҳрат қозониб, ўша замоннинг машҳур алломалари Қозизода Румий, Ғиёсиддин Жамшед, Фазлуллоҳ ибн Абдулвоҳид Абулайс, Саъдиддин Қошғарий мавлоно Саккокий, Бисотий, Амир Саййид Қосим Анвор каби шоир ва адиблар илм-фаннинг турли соҳаларида фаолият кўрсатар эдилар. Шу билан бир қаторда бу аллома ва адиблар ўша даврдаги Самарқандда мавжуд бўлган Улуғбек мадрасаси, амир Шоҳмалик мадрасаси, Эгу Темур мадрасаси, Фирузшоҳ мадрасаси, Сароймулкхоним мадрасаси (мадрасаи хоним), мавлоно Қутбиддин садр мадрасаси, Фазлуллоҳ Абулайс хонақоси каби илм даргоҳларида таълим олаётган толиби илмларга дарс айтиб, маърузалар қилиб, ёш авлодни илм-фаннинг сирларидан хабардор қилардилар. Бундан ташқари, Мирзо Улуғбекнинг ташаббуси билан қурилаётган турли хил иморатлар (Чинихона, Расадхона), боғларни бино қилишда донишманд меъморлар, моҳир наққошу рассомлар, заркорлар ҳам тўпланган эдилар. Шунинг натижасида ўша даврда Самарқанд илму фан ва турли хил ҳунармандчиликнинг марказига айланиб, илмий-ижодий ва гўзаллик яратишга иштиёқ жараёни кенг миқёсда давом этарди.


    Хожа Убайдуллоҳ – Хожа Аҳрор тоғаси хожа Иброҳим билан биринчи марта Самарқандга келганида ана шу муҳитнинг гувоҳи бўлган эди. Хожа Иброҳим жияни Убайдуллоҳни шаҳардаги мавлоно Қутбиддин мадрасасига жойлаштирди, Хожа Убайдуллоҳ шу мадраса ҳужраларидан бирида яшаб, ўқишни бошлади. Тоғаси ҳар замон ундан хабар олар, ўқишга астойдил киришиш зарурлигини уқтириб турарди. Хожа Убайдуллоҳ мавлоно Қутбиддин садр мадрасасида ўқишни бошлаш билан бирга бошқа илм даргоҳлари – мадрасаларда яшагувчи аллома ва толиби илмлар билан танишади. Ана шундай алломалардан бири Саъдиддин Қошғарий эди.


    Саъдиддин Қошғарий (вафоти 1456 йил, Ҳирот шаҳрида) нақшбандия тариқатининг кўзга кўринган намояндаларидан бўлиб, худди шу даврда Самарқандда эди. Фазлуллоҳ Абулайс хонақосида яшаб, ундан фиқҳ, арабиятдан баҳраманд ҳам бўлар эди. Хожа Убайдуллоҳ бу аллома билан муносабатда бўлиб, унинг нақшбандия тариқатига доир суҳбатларига қатнашар ва ўзи кўпгина масалаларни аниқлаб оларди. «Бир кун, – деб ҳикоя қилади Хожа Аҳрор, – Фазлуллоҳ Абулайс хонақоси олдидан ўтаётган эдим, бир дўстим Мен «бу хонақода биров касал бўлиб ётибди, шуни кўриб ўтайлик», деди. Хонақога кирдик, қарасам, бу касал мавлоно Саъдиддин Қошғарий экан, ҳол аҳвол сўрадим. Ҳасба (тиф) касалига учраб, аҳволи оғир экан. Уни кўришга келганлар чиқиб кетдилар ва Мен ёлғиз қолдим. Мавлонога қаровчи бирор киши йўқлиги сабабли мавлоно тузалгунга қадар унга қарашдим. Мавлоно тузалди, аммо Мен шу касалликка чалиниб, Мавлоно Қутбиддин садр мадрасасидаги ҳужрада ётиб қолдим».


    Касаллик узоқ давом этади ва шу туфайли Хожа Аҳрор жисмоний жиҳатдан анча кучсизланиб қолади. Ана шу кунларда тоғаси хожа Иброҳим ўқишнинг қолиб кетаётганлигини орага солгач, Хожа Аҳрор унга қараб, мен ўқишни давом эттира олмасам керак, чунки саломатлигим бунга имкон бермайди, деб айтади. Шундан сўнг хожа Иброҳим «мен бунчалик билмас эканман, ундай бўлса, қандай тарзда машғулот қилишни ўзинг биласан», деб жавоб беради. Шундан сўнг Хожа Аҳрор мадраса дастури билан ўқишни давом эттирмайди. Шуни назарда тутиб, кейинчалик ўзи бир суҳбатда айтган экан: «Бизнинг мадрасада олган таълимимиз «Масобеҳ» китобининг бир варағини ўқишдан нарига ўтган эмас». Маълумки, Хожа Аҳрор тилга олган «Масобеҳ» китоби, аниқроғи «Масобеҳ ус-сунна» Абу Муҳаммад ал-Ҳусайн бин Масъуд ал-Марваррудий ал-Бағдодий (ваф. 112 м. йил) қаламига мансуб бўлиб, у пайғамбар алайҳиссаломнинг ҳадислари тўпламидир. Бу китоб ўша даврдаги мадрасалар ўқиш дастури бўйича ўқитиладиган асарлардан бири эди. Унга турли шарҳлар ёзилиб, улар ҳам ўқитиларди. Китоб араб тилида битилгандан маълумки, Хожа Аҳрор туркий ва форсий тиллар билан бирга араб тилини ҳам билар ва бу тилда ёзилган асарларни мутолаа қиларди. Хожа Аҳрорнинг мадраса таълимини оз олгани ҳақидаги эътирофи Бежиз эмас. Чунки кейинчалик мухолифлари уни ўқимаганликда айблашга интилардилар ва орқасидан «қишлоқи шайх» деб Менсимас эдилар. Бу эътироф ана шуларга жавоб тарзида айтилгандек туюлади.


    Мадраса таълимини саломатлиги ёмонлашгани сабабли давом эттиролмаган бўлсада, аммо у мустақил мутолаа қилар ҳамда ўша даврнинг забардаст уламолари билан мулоқот ва суҳбатларда бўлиб ўзининг билимини оширарди. Хожа Аҳрор ҳатто шахсий ҳаётидан ҳам воз кечиб, ўқиш ва мутолаани, суҳбатлардан баҳраманд бўлишни афзал кўрган. Бу жиҳатдан Муҳаммад Қози томонидан Келтирилган қуйидаги ҳикоя эътиборга лойиқ: Самарқанддаги шайхлардан бири Саъдиддин Қошғарийга шундай дебди: Хожа Убайдуллоҳ (Хожа Аҳрор)га айтинг, синглимнинг қизини – жиянимни ўз никоҳига олсин. Саъдиддин Қошғарий бу гапни Хожа Аҳрорга етказганда, Хожа Аҳрор шундай жавоб берибди: мен ўз вилоятим ва маърифатгоҳимни тарк этиб кадхудо (уйланиш, куёв) бўлиш учун бу шаҳарга келган эмасман, балки менинг мақсадим уламо ва алломалар суҳбатидан баҳраманд бўлмоқдир.


    Ана шу мақсадни амалга ошириш учун кўп мутолаа қилди, суҳбатларда бўлди. Бунинг исботи учун Хожа Аҳрор суҳбатларида тилга олинган ва мисоллар келтирган қуйидаги манбаларни эслатиш мумкин: Муҳиддин ибн ал Арабийнинг «Фусус ал-ҳикам», Имом Муҳаммад ал Ғаззолийнинг асарлари, Имом Абдуллоҳ Муҳаммад ибн Исмоил Бухорийнинг «Ал-жоМеъ ус-саҳиҳ», Абдуллоҳ Ансорийнинг «Манозили соирин», Абдураззоқ Кошийнинг «Шарҳи Манозили соирин», Фаридиддин Атторнинг «Тазкират ул-авлиё», ибн Жуллобийнинг «Кашф ул-маҳжуб», Хожа Муҳаммад бин Али Ҳаким Термизий асарлари, шайх Хованди Таҳур, Хожа Муҳаммад Порсонинг (ваф. 1419) хожагон тариқати масалаларига бағишланган рисолалари, Саййид Қосим Анвор, Камол Хўжандий, Абу Саййид Абулхайр кабилар манзум асарлари ва бошқалар. Кўринадики, Хожа Аҳрор ўша замон учун мутолаа қилиниши шарт бўлган Қуръони Карим ва Расулуллоҳ ҳадислари, сарф ва нахвлар билан бир қаторда ислом ҳуқуқшунослиги – фиқҳ, фалсафа – тасаввуф, Шеърият ва наср намуналарини ўзбек, озарбойжон, форс-тожик ва араб тилларида мутолаа қилиб, керакли жойларда улардан фойдаланган, шеърларни ёд олиб, фикрларининг исботи учун уларни ўқиган Хожа Аҳрор ёд олган ва суҳбатларда улардан фойдаланган Шеърлардан Муҳаммад Қози ўз китобида анча намуналарни келтирган. Биз бу ўринда улардан айримларини Келтириш билан чекланмоқчимиз. Жумладан:


    Хожа Аҳрор айтур эдиларки, шайх Фаридиддин Аттор буюрмишлар:


    


    Дил зи пур гуфтан бимирад дар бадан,


    Гарчи гуфторат бувад дурри Адан.


    


    Мазмуни: Агарчи сўзларинг Адан дурларидек бўлса ҳам, кўп гапирмоқ баданда кўнгилни ўлдиради. Яна: Ҳожа Аҳрор бу байтни кўп такрорлардилар:


    


    Чу шаккар мехўри бо гул биёмез,


    Ки дар таркиб бошад нафъи бисёр.


    


    Мазмуни: Шакар есанг уни гул билан аралаштиргил, чунки икковининг қоришувидан кўп наф етади. Бу байтни ҳам кўп ўқир эдилар:


    


    Роҳ ба ваҳдат назад ҳар ки нашуд дар талаб


    Жумлаи зарротро аз дилу аз жон мурид.


    


    Мазмуни: Кимки барча зарраларга бутун вужуди билан мурид бўлмаган бўлса, ул киши ваҳдат сари йўл ола олмайди. Яна бир мисол:


    Хожа Аҳрор шайх Саъдиддин Ҳамавийнинг рубоийларини кўп ўқир эдилар ва буни Тез-тез айтурдилар:


    Онам, ки жаҳон чу ҳуққа дар мушти ман аст,


    В-ин қуввати Ҳақ зи қуввати пушти ман аст.


    В-ин кавну макон ва ҳар чи дар олам аст,


    Дар қабзаи қудрати ду ангушти ман аст.


    


    Мазмуни:


    


    Мен ул манки, жаҳон менинг кафимда коптокдекдир,


    Ва ҳақнинг қуввати менинг белимдаги қувватдандир.


    Бу кавну макон ва оламда нима бор бўлса,


    Барчаси менинг икки бармоғим қудратидандир.


    


    Бу рубоий ниҳоятда чуқур фалсафий мазмунга эга бўлиб, унда Инсон ва Коинот, Инсон ва Ҳақ муносабатларидан баҳс юритилади ва юқорида уқтирганимиз ҳуруфийлар таълимотига яқин фикрлар баён этилган. Хожа Аҳрор томонидан бу рубоийнинг ёд олиниб тез-тез тилга олиниши бежиз кўринмайди. Бунда Саййид Қосим Анвор билан Хожа Аҳрор орасида бўлган мулоқот ва суҳбатлар таъсир кўрсатган кўринади. Маълумки, Хожа Аҳрор биринчи марта Самарқандда бўлиб, мавлоно Қутбиддин садр мадрасасидан ҳужра олиб ўқишни бошлаб, касаллиги туфайли уни давом эттиролмаган эди. Ана шу вақтда Саъдиддин Қошғарий унинг қошига келиб, Саййид Қосим Анворнинг Самарқандга келганини хабар қилади ва зиёратига бориш лозимлигини айтади. Шунда Хожа Аҳрор камқувватлигини, мавлонони кейинчалик зиёрат қилажагини айтади. Бу воқеа 1428 йили содир бўлган эди. Амир Саййид Қосим Анвор (1366–1434) ўз асрининг аллома ва шоирларидан бўлиб, асарлари ва эркин фикрлари билан шуҳрат қозонган эди. Унинг асарларидан «Саволу жавоб», «Илмнинг баёнида», «Суфия истилоҳидан юз мақом», «Ҳуроия рубойисининг шарҳи» каби рисолалари, шеърлар девони, «Анис ул-офирин» маснавийсини эслатиш мумкин. Шуни ҳам уқдириш лозимки, Алишер Навоий 3–4 ёшида ёдлаган машҳур байт ҳам ана шу аллома ва шоир қаламига мансубдир. Амир Қосим Анвор Табризда туғилган бўлса-да, Арабистон, Эрон, Афғонистон, Мовароуннаҳрнинг кўпгина шаҳарларида бўлган. Унинг Самарқандга биринчи марта келиши Амир Темур ҳали ҳаёт бўлган вақтга тўғри келади. Амир Темурни кўрганлиги ҳақида «Амир Темурни кўриш воқеасининг баёни» маснавийсини ҳам ёзган. кейинчалик Шоҳруҳ Мирзо салтанати замонида Ҳиротда яшайди ва бу шаҳарнинг эркин фикрловчилари орасида катта ҳурмат ва эътиборга сазовор бўлади. Унинг мухлислари кўпайиб, шеърлари эса қарийб ҳар бир хонадонга кириб боради. 1427 йилда Ҳирот жоМеъ масжидида намозга келган Шоҳрух Мирзога суиқасд ташкил қилинади. Бу суиқасднинг ижрочиси Аҳмад Лур бўлиб, мавлоно Саййид Қосим Анвор турадиган манзилга келар ва унинг фарзанди қатори бўлмиш Амир махдум билан мулоқотда бўларкан. Буни аниқлаган подшоҳ суиқасдда Саййид Қосим Анворнинг ҳам қўли бўлса керак, деб уни Ҳиротдан Самарқандга сургун қилади. Мирхонд «Равзат ус-сафо»да ёзишича, худди шу вақтда Саййид Қосим Анвор қуйидаги ғазални битган экан:


    


    Eй, ошиқон, эй ошиқон, ҳангоми он шуд к-аз жаҳон,


    Мурғи дилам тайрон кунад болои ҳафтўм осмон.


    Мақтаъ:


    Қосим, сухан кўтоҳ кун, бар хезу азми роҳ кун,


    Шакар бар тутй фикан, мурда ба Пеши каргасон.


    


    Мазмуни:


    


    Eй, ошиқлар, эй ошиқлар, кўнгил қушининг еттинчи осмонга парвоз қилиш вақти бўлди...


    Қосим, сўзни кўпайтирма, тургилу йўлга отлан, тўти олдига шакар қўйгилу ўлаксахўрга ўлаксани қолдиргил.


    


    Мавлоно Саййид Қосим Самарқандга Келгач, Мирзо Улуғбек унинг донишманд, оддий ва олижаноб шахслигини кўриб, унинг муриди бўлади, устозини ниҳоятда эҳтиром қилади, деб ёзади Мирхонд. Саййид Қосим Самарқанддаги амир Шоҳмалик мадрасасидаги ҳужралардан бирида жойлаштирилади. Худди ана шу вақтда Хожа Убайдуллоҳ – Хожа Аҳрор Саййид Қосим Анвор билан танишади. Хожа Аҳрор бу машҳур аллома ва шоир билан биринчи марта учрашувини шундай ҳикоя қилади:


    Eшитдимки, ҳазрати Амир Қосим (Анвор) шайх Абулайс ҳаммомига борибдилар. Мен мавлоно Қутбиддин мадрасасида эдим. Ҳазрат Амир Қосим суҳбатларига мушарраф бўлмоқ учун йўлга чиқдим. Ҳазрат ҳаммомдан чиқиб, тахти равонга ўтирдилар ва тўрт киши уни кўтариб борарди. Мен тахти равоннинг бир поясини елкамга олиб, ...амир Шоҳмалик мадрасасигача кўтариб бордим... Амир Саййид Қосим Анвор тахти равондан тушганларидан сўнг ҳазратнинг одамлари менга мурожаат қилиб, айтдиларки, сен бу хизматинг билан одамийлар қаторига қўшилдинг... Амир Қосим Анвор ҳузурига кирдим. Ул ҳазрат сўрадилар: бобу, отинг надир? Дедим: Убайдуллоҳ... Айтдилар: буюргил!»


    Хожа Аҳрорнинг Саййид Қосим билан мулоқоти шундай бошланиб, у машҳур шоирда яхши таассурот қолдирди. Шунинг натижасида Саййид Қосим Анвор Самарқандда экан, Хожа Аҳрор унинг билан кўп учрашди, турли масалалардан баҳс қилдилар. Саййид Қосим Хожа Аҳрорга ўзи, қарашлари, саёҳатлари ҳақида ниҳоятда муҳим воқеалардан ҳикоя қилди.


    Муҳаммад Қози ўз асарида улардан жуда муҳим деб билганларини Келтирган. Жумладан:


    (Хожа Аҳрор) ҳикоя қилар эдиларки, Саййид Анвор Самарқандга келганларида Бобои обРез авлодидан бўлмиш ва шайх Абусаид Шайхоннинг она томонидан, бобоси шайх Бурхон ул ҳазратни (Саййид Қосим)ни кўриш учун келибдилар. Уйда кўпгина одамлар бўлиб, Саййид (Қосим) ёнбошлаб ўтирган эканлар. Саййид Қосимнинг бундай ўтириши шайх Бурхонга ёқмабди ва Саййидга қараб шундай дебди: «Сиз шайх бўлатуриб бундай ўтирсангиз, муридларингиз чўзилиб олиб, ётиб қолади. Бундай ўтириш сизга ярашмайди». Саййид Қосим оёқларини йиғиб ўтирмагунча шайх Бурхон гапираВерибди. Бу йиғинда ҳозир бўлган Мир Махдум ва бошқа шайхлар шайх Бурхоннинг Саййидга билдирган эътирозларидан ранжиб, ундан тавҳиднинг мушкил масалаларини сўрабдилар. Шайх Бурхон айтибди: Мен бундай масалаларни билмайман. Аммо шуни биламанки, Саййид Қосимнинг боғбони уч кундан кейин ўлади ва Саййид Қосимнинг ўзи эса фалаж касалига йўлиқади. Шундай деб туриб кетибди. Уч кундан кейин боғбон ўлибди; ўша кунлари ҳаво жуда иссиқ бўлган экан, Саййид Қосим бўшаб қолган яхдон деворига суяниб, ухлаб қолибди ва уйқудан турса, фалаж бўлиб қолган экан. Шундан сўнг Саййид Қосим шайх Бурхонни доим ҳурмат қилар, унга баъзан наввот, баъзан эса ақча туҳфа қилиб юборар эканлар. Бу воқеа Саййид Қосимнинг Самарқандга биринчи марта келганларида содир бўлган экан. Саййид Қосим Анвор иккинчи марта Самарқандга ташриф буюрганларида Мен (Хожа Аҳрор) шайх Бурхони Ҳазратнинг ҳузурига олиб келдим. Ҳазрат аввалида шайх Бурхонни танимадилар. Шунда мен айтдим: ҳазрат, сиз бу киши билан мулоқотда бўлгансиз, бу киши Хожа Кавший маҳалласида истиқомат қилгувчи шайх Бурхондирлар. Бу гапдан сўнг ҳазрат шайх Бурхонни танидилар ва шодликларидан йиғлаб юбордилар. Айтдилар: Қозизода Румийга хат ёзиб, сизни кўп суриштирдим. Аммо Қозизода сизнинг ҳаққингизда ҳеч нарса ёзмадилар. Мен ҳамиша сизни эслардим ва соғ-саломат кўришни истардим. Худога шукрки, сизни кўриш ва суҳбатингизда бўлишга муяссар бўлдим. Шундан сўнг шайх Бурхонга жуда кўп илтифот кўрсатдилар.


    Бу ҳикоя икки жиҳатдан характерлидир: бири шундан иборатки, унда Саййид Қосим Анворнинг Самарқандда икки марта бўлганлиги таъкидланади, иккинчиси эса биринчи марта Самарқандда бўлиб, яна иккинчи марта Самарқандга ташриф буюриш оралиғида Самарқанддаги Қозизода Румий билан хат орқали алоқада бўлиб тургани аниқланади. Маълумки, Қозизода Румий Мирзо Улуғбекнинг устози бўлиб, унинг наздида катта эътибор ва обрўга лойиқ шахслардан эди. Ана шу омил эса Мирзо Улуғбекнинг Саййид Қосимга кўрсатган илтифотларию унга мурид бўлиши, амир Шоҳмалик мадрасасига жойлаштириб, тахти равон ва хизмат қилгувчилар билан таъминлаганини ҳам асослайди. Агар шундай бўлса, унда Саййид Қосим Анвор зиёратига келган Мирзо Улуғбек билан Саййид Қосим ҳурмати ва эътиборига сазовор бўлган Хожа Убайдуллоҳ (Хожа Аҳрор)нинг Саййид Қосим Анвор ҳузурида учрашган бўлишлари эҳтимолдан ҳоли эмасдай туюлади. Аммо бу ҳақда биз ҳозирча Хожа Аҳрорнинг ўзи томонидан баён қилинган эътирофларига дуч келганимизча йўқ. Яна бошқа бир ҳикояни эшитайлик:


    (Хожа Аҳрор) ҳикоя қиладиларки, Амир Саййид Қосим менга (Хожа Аҳрорга) қараб шундай деган эдилар: Бобу (ўғлим), бу замонда ҳақиқий асрор ва маорифнинг камлиги сабабини биласанми? Ва ўзлари шундай жавоб қилдилар: бунинг сабаби шундаки, бу иш инсондаги ботиний мусаффоликка, ботиний мусаффолик эса ҳалол луқмага асосланади. Бу замонда ҳалол луқма камайганлиги сабабли ботиний мусаффолик ҳам камайиб Кетган. Ботинда эса илоҳий асрор ва маориф хиралашмайди ва шундай ҳикоя қилган эдилар: мен қўлимда куч-қувват борлиги вақтида ҳазорбахя дўппи тикардим ва тирикчилигим шунинг орқасидан ўтарди. Қўлим фалаж бўлгач бунинг сабаби юқоридаги ҳикояда келтирилган, ишлай олмайдиган бўлдим. Ота-бобомдан кўпгина китоб қолган эди, уларни сотдим ва саёҳат учун харж қилаяпман. Ҳозир ҳам ўша ҳисобдан яшаяпмиз».


    Тажрибали, кўпни кўрган Саййид Қосим Анвор ёш Хожа Убайдуллоҳга бу ҳикояни Бежиз айтмаган. Унинг маърифий аҳамияти шундан иборатки, меҳнат билан кун Кечирмоқ ҳалол ва маънавий жиҳатдан покиза бўлмоқ ҳамма нарсадан устун тургувчи олижаноб фазилат эканлигига алоҳида урғу берилади ва Хожа Убайдуллоҳнинг ўз фаолияти давомида шунга амал қилишга даъватдай бўлиб эшитилади.


    Саййид Қосим Анвор баён қилган ҳикоялардан шу нарса билинадики, суҳбатлар мавзуси ранг-баранг бўлиб, уларда Қосим Анворнинг таржимаи ҳолига доир муҳим лавҳалар ҳам, унинг дунёқараши, фалсафий-ижтимоий ақидалари ҳам, турли шоирлар билан бўлган мулоқотлари ҳам ўз аксини топган. Ана шулардан яна бирини Хожа Аҳрор шундай ҳикоя қилган: Хожа Камол Хўжандий Сарой шаҳрида эканида унинг обрў-еътибори кучайиб, кўпгина мухлисларни ҳам орттирган экан. Шу орада бир шайх пайдо бўлиб, «менинг кароматим шулки, ўт (олов)га кириб, куймасдан чиқаман» дер эмиш. Буни эшитганлар шайхга эътиқод қилибдилар. Хожа Камол Хўжандий эса бу ишнинг бирор сири бўлса керак, деб ўйлаб, шу вақтда Сарой шаҳрига ташриф буюрган Саййид Қосим Анворга воқеани баён этибди. Саййид Қосим Анвор айтибди: бу ишда бирор ҳийла бўлса керак, ҳар эҳтимолга қарши у шайхни ҳаммомга киритиб, яхшилаб чўмилтириш даркор. Агар баданига бирор хил мой суртган бўлса, шу баҳонада у ювилади». Бу маслаҳат Хожа Камол Хўжандийга маъқул тушиб шайхни ҳаммомга киритиб, яхшилаб чўмилтирибди. Шундан сўнг катта тандирни қиздириб, одамларни йиғиб, шайхга айтибди: кароматингизни намойиш этиш вақти келди. Сиз мана бу тандир ичига киринг! Шайх турли баҳона билан кароматини намойиш этишдан воз Кечибди. Шунда унга эътиқод қўйган кишилар шайхга қараб, айтибдурлар: «шайх ҳазратларининг каромат кўрсатиш вақти етди, марҳамат қилсинлар». Аммо шайх унамабди. Шунда уни кўтариб олиб, қиздирилган тандир ичига ташлабдилар. Шайх куйиб Кетибди.


    Келтирилган ҳикоянинг воқеий ёки тўқима эканлиги Келгуси тадқиқотларда аниқланар. Аммо муҳими шундаки, Саййид Қосим Анворнинг Хожа Аҳрор билан қилган суҳбатларида ҳийлакор, фирибгар шайхларни фош этгувчи бу ҳикоянинг келтирилиши ва кейинчалик Хожа Аҳрор, ўз навбатида, мухлислари билан бўлган суҳбатларда уни ҳикоя қилиши алоҳида аҳамият касб этади. Бу орқали Хожа Аҳрор машҳур Камол Хўжандий ва Саййид Қосим Анворларнинг донишмандликлари ва заковатларини алоҳида уқтиради, ўзи ҳам уларнинг йўлларини давом эттиргувчи эканига ишора этади.


    Шундай қилиб, Саййид Қосим Анворнинг иккинчи марта Самарқандда бўлганлиги вақтида ўтказган суҳбатлари ёш Хожа Убайдуллоҳда катта таассурот қолдириш билан бирга Хожа Убайдуллоҳ, ўз навбатида, Саййид Қосим Анворда ҳам яхши таассурот қолдиради. Шунинг учун Саййид Қосим Анвор ўзининг дўстлари, ҳаммаслаклари, жумладан, мавлоно Фатхуллоҳ Табризий билан қилган суҳбатларида Хожа Аҳрорни мақтар ва ҳурмат қилар экан. Бу ҳақда мавлоно Фатхуллоҳ Табризий шундай ҳикоя қилади: Саййид Қосим Анвор Самарқанддалиги вақтида унинг ҳузурига кўп борардим, тасаввуф ва унинг турли масалалари ҳақида суҳбатларидан баҳраманд бўлардим. Бир кун Саййид Қосим Анвор ҳузурларида бўлганимда Ҳазрат Хожа (Аҳрор) кириб келдилар. Шу вақтда Саййид Қосим илҳоми жўшиб кетди. Ҳар гал Хожа Аҳрор ташриф буюрганда шундай бўлар ва Саййид Қосим турли масалаларга оид қизиқ ҳикояларни илҳом билан айтар эдилар. Бошқа вақтда бундай бўлмасди. Хожа Аҳрор кетганидан сўнг Саййид Қосим Анвор Менга мурожаат қилиб, шундай Дедилар: агар Сен саодатга эришмоқни истасанг, бу туркистонлик йигит (Хожа Аҳрор) этагини маҳкам тутгил. Чунки у замоннинг аъжубаси бўлиб, ундан кўпгина ишлар содир бўлғувсидир. Тез орада жаҳон унинг валийлик нури билан ёришади ва ўлган кўнгилларни ўзининг суҳбатлари шарофатила тирилтиргувсидир. Саййид Қосим Анворнинг бу сўзларидан сўнг Мен (Фатхуллоҳ Табризий) Ҳазрат Хожа (Аҳрор) Султон Абу Саййид замонида Тошканддан Самарқандга келганларида ҳамиша уларнинг мулозаматларида бўлардим.


    Бу эътирофлар ниҳоят эътиборга лойиқдир. Хусусан, 71–72 ёшдаги Қосим Анвор томонидан 24 ёшар Хожа Убайдуллоҳга нисбатан билдирилган бу муносабат, берилган баҳо диққатга сазовордир. Шунинг учун Саййид Қосим Анвор ҳам Хожа Убайдуллоҳни ўзига яқин тутиб кўпгина масалалар бўйича унинг фикрини билишни истар ҳамда одамларни таниш масаласида унга маслаҳатлар ҳам берар экан. Масалан, бир суҳбат чоғида ниҳоят мутакаббир бўлган бир олим ҳақида билдирган фикрларини Хожа Аҳрор шундай эслайди:


    Ҳазрати Саййид (Қосим Анвор) асрнинг фозилларидан бўлмиш Хожа Али Чокардизагийнинг ўзига бино қўйгани ва такаббурлигидан ҳайратда қолиб, Менга шундай деб эдилар: бобу, бу Хожа Али на мунча кеккаймаса?!


    Бу билан ёш Хожа Убайдуллоҳга мағрурланиш яхши фазилат эмаслигини уқтиргандай бўлган эди Саййид Қосим Анвор.


    Саййид Қосим Анвор суҳбатларида баён этилган бир муҳим мулоҳаза ҳақида Хожа Убайдуллоҳ шундай дейди: Бир кун Саййид Қосим Анвор шундай Дедилар: бизга ташвиш орттирувчи бу атрофимиздаги нодон кишилардир. Сизга (Хожа Аҳрорга) эса, ташвиш орттиргувчи сизнинг дунёнгиз (бойлигингиз) бўлгусидир. Бунда ҳазрат Саййид Қосим Анвор менинг ҳаётимда содир бўлган воқеаларни башорат қилган эканлар.


    Шуниси маълумки, Саййид Қосим Анвор суҳбатларидан баҳраманд бўлган, унинг панд-насиҳатларини эшитган Хожа Убайдуллоҳ ўзининг кейинги фаолияти давомида уларни амалга оширишга астойдил киришган ва, шу билан бирга, ўзининг олижаноб фазилатлари билан уларни янги-янги сифатлар ила бойитган.


    Шундай қилиб, Хожа Убайдуллоҳ биринчи марта 1427–1429 йилларда тоғаси хожа Иброҳимнинг ташаббуси билан мадрасада ўқиш учун Самарқандда бўлди: Мирзо Улуғбек ҳукмронлиги даврида қайноқ илмий-ижодий муҳит, унинг забардаст намояндалари, хусусан, фалсафа-тасаввуф соҳасидаги Саъдиддин Қошғарий, Саййид Қосим Анвор, Аттор Самарқандийлар билан мулоқотда, ўзининг билими ва тасаввури доирасини кенгайтирди, ўзига хос ҳурматга ҳам сазовор бўлдики, бу хоҳ Саййид Қосим Анворнинг ҳаммаслакларига Хожа Убайдуллоҳ тўғрисида билдирган фикрларидан ҳам ойдинлашади. Бу орада Саъдиддин Қошғарий ва Саййид Қосим Ҳиротга қайтдилар.


    Хожа Убайдуллоҳ Самарқанд муҳитидан кўпгина баҳраманд бўлган бўлса-да, у Ҳирот томон бормоқчи бўлади. Шу вақтда хожагон тариқатининг мухлисларидан бири унга мурожаат қилиб, Ҳиротга борманг, Саъдиддин Қошғарий борганидан пушаймон бўлибди, дебди. Хожа Убайдуллоҳ Ҳиротга бориш ниятидан қайтмаяжагини айтгач, ўша мухлис шундай дебди: ундай бўлса, илтимосим шуки, Ҳиротда шайх Умар хонадонидан баҳраманд бўлишга интилсангиз. Мен шайхни кўрганман, у киши тариқатимизнинг жонкуярларидандир.


    Хожа Убайдуллоҳ Ҳирот сафарига Бухоро орқали йўлга чиқади, Пирмастда шайх Сирожиддин ҳузурида бўлади. Бухорога Келгач, мавлоно Муборак шоҳ мадрасаси ҳужрасидан жой олиб, бобоси шайх Хованди Таҳур мухлисларидан бўлмиш мавлоно Ҳамидиддин ва Хожа Алоуддин Ғиждувонийларнинг суҳбатларидан баҳраманд бўлади. Хожа Алоуддин Хожа Аҳрорда жуда кўп фазилатларни кузатар ва «у етук шахс» деб айтарди.


    Бухородан Ҳиротга йўл олади. Ҳирот сафари жараёнида Хожа Аҳрор асли хоразмлик бўлган улуғ ёшли Хожа Мусофир номли шахс билан учрашади. Хожа Мусофир турли масалалар ҳақида ҳикоя қиларди, жумладан, ўзи кўрган ва шоҳиди бўлган қуйидаги воқеани айтиб берди, деб эслайди Хожа Убайдуллоҳ. Мен, – деган эди Хожа Мусофир, – Хожа Баҳовуддин Нақшбанд суҳбатларида кўп бўлганман. Менда рақс ва қўшиққа нисбатан кучли мойиллик бор эди. Бир куни Хожа Баҳовуддин ҳузурида ўйин ва қўшиқ ташкил этиш мақсадида қўшиқчилар, дойра ва най асбобларини ҳозирладик. Бунга Хожа нима дер эканлар, деб ўйладик. Ҳазрат Хожа мажлисда қатнашдилар, аммо ўйин ва қўшиқларни манъ қилмадилар. Фақат «инкор намекунем ва ин кор намекунем» (инкор қилмаймиз, аммо бу ишни қилмаймиз) деб айтдилар.


    Бу ҳикояда нақшбандия тариқатининг мавжуд ҳаёт ва унинг барча мураккабликларини эътироф этгувчилик, хурсандчилик қилувчиларга монеъ бўлмаслик хусусиятлари яққол баён этилган. Булар эса, кейинчалик Хожа Убайдуллоҳ фаолиятида ҳам меъёрни сақлаш шарти билан давом эттирилган.


    Ҳирот шаҳрига яқин бўлган Чилдухтарон работида – деб ҳикоя қилади Хожа Аҳрор, – бир шахсни учратдим. Бу киши суҳбат чоғида Хулғутав мавЗеида Баҳовуддин Нақшбанд халифаларидан бўлмиш мавлоно Яъқуб Чархий ҳақида жуда самимият билан сўзлади. Буни эшитиб, бу ҳазрат қошига борсаммикан, деган фикр ҳам туғилди. Аммо Ҳиротга яқинлашиб қолганимни назарда тутиб, аввал Ҳиротга боришга қатъий қарор қилдим. Хожа Аҳрор Ҳиротга етиб боради ва унинг эътироф этишича, бу шаҳарда 4-5 йил қолади. Бу вақт Ҳиротда Шоҳрух Мирзо ҳокимияти давом этар ва Ҳиротда илмий-адабий муҳит ўзининг хусусиятлари билан мавжуд эди. Ҳиротга келган Хожа Аҳрорни эса, биринчи навбатда, тасаввуф ва унинг намояндалари қизиқтиради. Шунинг учун Самарқандда орттирган дўст ва маслакдоши Саъдиддин Қошғарийни сўроғлаб топади ва унинг суҳбатларини, Ҳирот бўйлаб саёҳатларини давом эттиради. Шу билан бирга у Ҳиротнинг машҳур мутасаввуфларидан шайх Баҳовуддин Умар, шайх Зайниддин Хавофийларнинг ҳузурида ҳам бўлиб, улардан шайх Баҳовуддин Умарга нисбатан кўпроқ мойиллик кўрсатар, унинг суҳбатларида кўп бўларди. Хожа Убайдуллоҳ бу ҳақда шундай ҳикоя қилади: шайх Баҳовуддин Умар суҳбатлари менинг учун унчалик фойдали эмасди. Шуниси борки, бу суҳбатлар вақтида Мен ўзлигимни кўпроқ таний бошладим.


    Шундай экан, шайх Баҳовуддин Умарнинг қайси фазилатлари Хожа Убайдуллоҳнинг диққатини ўзига тортган эди? Бундай фазилатлардан бири шундаки, эслайди Хожа Убайдуллоҳ, – шайх Баҳовуддин Умар ўзларини суҳбатдошларидан катта тутмасдилар, ниҳоят камтар эдилар, кишилар билан самимий ва очиқ муносабатда бўлардилар, ҳар кимга ўзига муносиб Келадиган тарзда муомала қилардилар. Иккинчиси эса, ўзларининг турмуш тарзи оддий ва камтарона эди... Чилла ўтиришни тарк қилмасдилар. Биз бу ҳазратнинг хонадонига беш йил борди-келди қилган эканмиз, шу орада бир мартагина гўштли таом еганмиз, холос. Бу ҳам бесабаб эмасди. Чунки шу куни шайхнинг уйларига амир Феруз шоҳнинг укаси амир Маҳмудшоҳ келган эди. Мен эса, мавлоно Саъдиддин Қошғарий билан ташқарида ўтирган эдим, бизнинг олдимизга гўштлик таом Келтирдилар. Хожа Убайдуллоҳнинг қуйидаги ҳикояси ҳам диққатни ўзига тортади:


    «Рамазон ойида шайх Баҳовуддин Умар Козургоҳдаги Хожа Абдуллоҳ Ансорий оромгоҳида узлатда бўлдилар. Ҳаво иссиқ бўлишига қарамай, ўтирадиган жойда соя бўлмасада, у кишининг муридлари қатори мен ҳам қуёшда ўтирдим, анча қийналдим. Ифтор вақтида рўза очилиб, таом едик. Эртаси маълум бўлдики, биз еган таом бошқалар – омма учун мўлжалланган маҳсулотдан тайёрланган экан. Бундан мен жуда қайғурдим ва кейинчалик ўз меҳнатим билан Деҳқончилик қилиб, умр кечиришимнинг ҳам, мол-мулк орттиришга интилишимнинг боиси ҳам шу ҳодиса бўлган эди. Аммо дунё орттиришим авлодим ва суҳбатдошларимга анча ташвиш келтирди. Энди билсам улуғ машойихларнинг кўпи шунинг учун тарки дунё (бойликдан воз кечиш) қилар эканлар».


    Бунда муҳим бир кузатишнинг хулосаси бор, яъни Хожа Убайдуллоҳ Меҳнат қилмай кун кечириш ёки бировларга мўлжалланган нарсаларга эга бўлишга интилишдан нафратланган ҳамда Меҳнат билан орттирилган мол-мулк ҳам ташвиш ва кўнгилсизликларга олиб Келажагини таъкидламоқда. Демак, инсон ўз эҳтиёжидан ортиқча нарсага интилиб, ўзига-ўзи кулфат ва ғам-андуҳ орттирар экан.


    Шу билан бирга, Хожа Аҳрорнинг таъкидлашича, кўпгина машойихлар, жумладан, Зайниддин Хавофий, Баҳовуддин Умарлар ҳам фуқаро манфаати билан боғлиқ бўлган масалаларни ҳал қилишда ёки золимлар зулми олдини олишда фаоллик кўрсатмас эканлар. Шунинг учун улар бундай масалалар бўйича Шоҳрух Мирзо олдига шахсан бормаган эканлар. Шайх Баҳовуддин Умар эса масалаларни ҳал қила олиш қобилиятига эга бўлмаган бировни Шоҳрух Мирзо ва унинг амалдорлари олдига юбориб қўя қолар экан. У шахсни халқ «шайх элчиси» дер экан. «Шайх элчиси» бозорларда от суриб борар ва бирор ишни натижали ҳал қила олмас экан. Хожа Аҳрорнинг фикрича, фуқаро манфаатлари ёки зулм ва адолатсизликларнинг олдини олиш билан боғлиқ бўлган масалаларни ҳал этишда машойихлар фаоллик кўрсатиб, шоҳлар, жумладан, Шоҳрух Мирзо ҳузурига борганларида, обрўларига зиён етмасди. Бу хулосалар ниҳоятда муҳим бўлиб, Хожа Аҳрор ўз фаолияти давомида ана шуларга амал қилган. Демак, Хожа Убайдуллоҳ Ҳиротда экан, нақшбандия тариқати намояндалари суҳбатлардан баҳраманд бўлиш билан бирга моддий ва руҳий ҳаёт масалаларига доир ўз тушунчаларига эга бўлган.


    Хожа Убайдуллоҳ Ҳиротда ўзининг ҳаммаслаги Саъдиддин Қошғарий билан кўп бўларди. Улар ўз фикрларининг тасдиғи учун полвонлар кураши маъракасига қатнашар, бирор полвоннинг ғолиб Келишини олдиндан башорат қилар ва бу башорат амалга ошарди. Булар Хожа Убайдуллоҳ, башоратларининг имтиҳони сифатида қараларди.


    Хожа Убайдуллоҳ Ҳиротда турли тоифадаги кишилар билан ҳам мулоқот қилар, унга нисбатан эътиқод қўяр эдилар. Ана шундай кишилардан бири мавлоно ҳожи Маҳмуд мужаллид (муқовасоз) экан. У Хожа Убайдуллоҳга шунчалик эътиқод қўйибдики, охири фақат унинг мулозаматида бўлар ва, ҳатто, Машҳад шаҳридан отасини келтириб, Хожа Убайдуллоҳ билан таништириб қўйибди.


    Мавлоно ҳожи Маҳмуд орада кўринмай қолди, – деб ҳикоя қилади Хожа Убайдуллоҳ – суриштириб кўрсам, уни мирзо Бойсунғур тавсияси билан Шоҳрух Мирзо девонида муқовасозлик лавозимига тайинлабдилар. Бордим. Яхши жойда ўтираркан. Турк ва ҳинду қуллар хизматида камарбаста, ёнида бир йигит муқовасозлик ҳунарини ўрганарди. Бу ким, деб сўраганимда, ҳожи Маҳмуд айтди: Шоҳрух Мирзо бу йигитга муқовасозликни ўргат, деб топширди, унинг оти шайх Бусаъиддир. Мен кирганимда ҳамма ўрнидан турди-ю, аммо бу йигит оёқ оғриғи туфайли турмаган эди. Шунда Мен «ҳали Сени юзи қаро кўрарман» деб кўнглимдан ўтказдим. Бир неча вақт ўтгач, тобим қочди, табиблар бир хил доруни ичишни ва парҳез таомлар танаввул қилишни тавсия қилдилар. Мен ҳожи Маҳмуд олдига келиб, воқеани айтдим, у доруни топиб берди. Парҳез ошимни ким пиширади деганда шайх Бусаъид Мен пишираман деди. Бир кун таом пишираётганда қўли қозонга Тегиб, қора бўлибди, буни сезмай юзини артибди ва юзи ҳам қора бўлибди. Шу ҳолда уни кўрдиму, «шунга розиман» деб кўнглимдан ўтказдим. Шундан сўнг у бизга ихлос қўйди ва доим биз билан бўларди.


    Хожа Убайдуллоҳ Ҳиротда экан, баъзан ўзи билан бўлар ва, ҳатто, бир куни Малик дарвозаси соқчилари шароб ичган кўринади, деб уни айбламоқчи бўлдилар. Шунда Хожа Убайдуллоҳни танийдиганлар орага тушиб, уни қўйиб юбордилар. Хожа Убайдуллоҳнинг ҳикоя қилишича, бир куни Малик дарвозаси олдида (бундан кўринадики, унинг асосий йўли шу дарвоза билан боғлиқ экан) дарвеш Аҳмад Самарқандийни учратди. У, – мен сизга бораётган эдим, – дейди. Қайтишда бир тор кўчага кириб, ўзининг аҳволидан гапиради, кўп йиғлайди ва айтади: мен ночор аҳволга тушиб, нима қиларимни билмай қолганимда, бир киши Сен Хожа Убайдуллоҳ олдига бор, у киши Сенинг мушкулларингни осон қилгайлар, деб маслаҳат берди. Шунинг учун мен сизга ихлос қилиб, ёрдам сўраб келдим. Унинг қийин аҳволга тушишининг баёни шундай: шайх Зайниддин Хавофий дарвеш Аҳмад Самарқандийга воизлик қилишга рухсат берибди ва одамларни унинг ваъзларини эшитишга даъват этибди. Бу ҳолат неча марта такрорланибди. Аммо нима сабабдандир дарвеш Аҳмаддан ранжибди ҳамда одамларни унинг ваъзига бормасликка ташвиқ қилибди, ҳаттоки уни кофирликда ҳам айблабди. Натижада дарвеш Аҳмад ваъзини эшитувчилар сони етти-саккиз киши бўлиб қолибди. Хожа Убайдуллоҳ у воқеани эшитиб, дарвеш ҳолига ачиниб, унга раҳми келибди ва бир куни фалон масжидда, бошқа куни иккинчи масжидда, янаги сафар намоз ўқийдиган бошқа масжидда ваъз бўлажагини хабар қилинг, дебди. Шундай қилибдилар ва жума куни белгиланган масжидда шундай кўп одам йиғилибдики, ҳеч қўяВеринг. Айримлар дарвеш Аҳмад ваъзини бузишга қаратилган чора-тадбир кўрган бўлсаларда, аммо одамларнинг дарвеш Аҳмадни эшитишга иштиёқи кўпаяверибди. Шунда Ҳиротда «бир ёш ўғлон шайх Зайниддинга қарши иш юритиб, дарвешга кўмаклашибди» деган овоза тарқалди. Натижада Хожа Убайдуллоҳнинг обрўси Ҳиротда бениҳоят ошибди ҳамда унинг Ҳиротдан кетиш сабабларидан бири ҳам шу бўлибди.


    Хожа Убайдуллоҳ тўрт-Беш йил Ҳиротда машҳур машойихлар суҳбатида бўлса-да, аммо у ҳали асосий мақсадига – тариқат йўлидаги маънавий пирни топишга эриша олмаган эди. Ана шу омил ҳам уни шайх Баҳовуддин Умардан рухсат сўраб, Чағониён томон йўл олишига сабаб бўлган эди. Хожа Убайдуллоҳ Ҳиротдан Балхга келиб, мавлоно Ҳисомаддин Балхий билан мулоқотда бўлиб, унинг қистови билан тариқатнинг жуда нозик масалаларидан хабардор бўлади, сўнг Чағониёнга ўтади. Бу ҳақда Хожа Убайдуллоҳ шундай ҳикоя қилади:


    «Чағониёнга келдиму касал бўлиб қолишим сабабли Хулғутавда яшовчи мавлоно Яъқуб Чархий мулозаматига дарров бора олмадим. Шу орада турли кишилар билан мулоқотида бўлдим, сўз мавлоно Яъқуб Чархийдан борганда айримлар ул киши ҳақида ёқимсиз гаплар айтиб, мени иккилантириб қўйди. Ўзимча ўйладиму шахснинг мулоқотида бўлиш ниятида келиб, кўрмасдан, кетиш бўлмайди Дедимда, мавлононинг ҳузурига бордим. Яхши кутиб олиб, сўрадилар: Сиз қаердансиз? Айтдим: Шош вилоятидан. Яна сўрадилар: шайх Умар Боғистонийга бирор алоқангиз борми? менинг ул ҳазрат билан муносабатимни бирдан айтиш ноқулай бўлар деган хаёлга бориб, шундай жавоб бердим; бизнинг оталаримиз ул шайх хонадонининг мухлисларидирлар. Айтдилар: улуғ Хожа Баҳовуддин шайх Умар Боғистонийни ниҳоятда мақтар эдилар... Эртаси яна борганимда мени жаҳл билан кутиб олдилар. Мен одамларнинг киши ҳақидаги сўзлари рост экан-да деган хаёлга бордим. Аммо бир муддат ўтгач, жуда бир хушмуомалалик билан менга қўлларини узатдилар.


    Мен у кишининг манглайида оқ доғни кўриб қолиб қўлимни узатмадим, мавлоно менинг ҳолатимни Сезиб қўлларини тортиб олдилар ва қиёфаларини шундай ўзгартирдиларки, мен уни кўриб, мавлонони қучиб олишга шайландим. Шунда қўлларини узотиб, айтдилар: менинг қўлларимни ушлагил, чунки Хожа Баҳовуддин деб эдиларки, Яъқуб сенинг қўлинг бу менинг қўлимдир, шундай бўлгач, Хожа Баҳовуддиннинг қўлларини оласиз. Мен дарҳол мавлононинг қўлларини ушладим.


    Хожа Убайдуллоҳнинг мавлоно Яъқуб Чархий суҳбатлари ҳақидаги эсдаликлардан шу нарса ҳам маълум бўладики, Хожа Баҳовуддин Нақшбанддан бошлаб унинг Яъқуб Чархий каби шогирдлари ҳам нақшбандия тариқатида эркин фикрлилик ўзгалар фикри ва ишларини эътироф этиш, уларни инкор этмаслик, аммо имоннинг Оллоҳ таолога нисбатан эътиқоднинг бут ва шубҳасиз бўлишлиги лозимлиги масалаларига катта эътибор берган эканлар. Шу жиҳатдан Хожа Убайдуллоҳнинг қуйидагича ҳикоя қилиши бежиз эмасдай туюлди. «Мавлоно Яъқуб айтурдиларки, бизга Хожа Баҳовуддиндан қолган ана шу зикр бўлиб, кимки жазаба усулида муридларни тарбиялай олса, яхши бўларди».


    Маълумки, хожагон тариқатида жаҳрия ва хуфия навъли зикрлар бўлиб, Хожа Убайдуллоҳ хуфия зикр – зикри дил –яъни Оллоҳ таолони доимо кўнгилда деб билиш тарафдори бўлган. Аммо унинг даврида жаҳрия-жазаба усули ҳам – Оллоҳ таолони баланд овоз билан, ўзидан кетгунча, жазабага етгунча эслаш усули тарафдори ҳам бўлганлар. Аммо Хожа Убайдуллоҳ уларни ёқламаган ва шунинг билан бир қаторда инкор этмаган кўринади. Унинг ўрнида Ҳақ таолони кўнгилда тутиб, фуқаро манфаатларини кўзлаш, зулм ва адолатсизлик олдини олиш учун интилишни маъқул деб билган. Эҳтимолки, бунда унинг Саййид Қосим Анвор билан Самарқандда доимий тарзда суҳбатда бўлиши ва Саййид Қосим Анвордаги эркин фикрлаш, ўз муддаосини – адолат ва ҳақиқат учун кураш ақидаларини очиқ-ойдин айтиш хусусиятларининг таъсири ҳам бордир. Бунда тилга олинган мавлоно Яъқуб Чархий (ваф. 1447 м.) Баҳовуддин Нақшбанднинг шогирдларидан бўлиб, нақшбандия тариқатининг нуфузли намояндаларидандир. Унинг бу тариқатга оид «Рисолаи унсия» асари борлиги қайд қилинган.


    Шундай қилиб, Хожа Убайдуллоҳ мавлоно Яъқуб Чархий сиймосида ўзи излаган маънавий пирни топгач, унинг ижозати билан Қарши, Шаҳрисабз, Самарқанд ва Жиззах орқали ўз ватани Шошга -Тошкандга қайтади. Бу воқеа 1433–1434 йилларда содир бўлган кўринади. Хожа Аҳрорнинг Шош – Тошканддаги ҳаёти ва фаолияти ҳақида батафсил маълумотга эга бўлмасакда, баъзи уламолар билан қилинган суҳбатлар, атрофга саёҳат қилишга доир айрим лавҳаларга дуч келдик. Хожа Аҳрор ҳақида сўз юритган олимларнинг қайд қилишларича, у Тошкандда деҳқончилик билан шуғулланган. Шу билан бирга нақшбандия тариқати намояндаларидан Мавлоно Исмоил Низомиддин Хомушлар билан суҳбатлар қурган. Жумладан, Муҳаммад Қози шундай лавҳани – Хожа Аҳрор ҳикоясини Келтиради:


    «(Хожа Аҳрор) айтур эрдиларки, Хожа Баҳовуддин Нақшбанднинг суҳбатдошларидан бўлмиш мавлоно Сайфиддин Манорийнинг ўғли мавлоно Исмоил Фаркат шаҳридан (Тошкент яқинидаги қадимий шаҳарлардан) бизни кўриш учун келиб, бир Кеча меҳмонимиз бўлдилар. Мавлоно Исмоилни мавлоно Сайфиддин Манорийнинг фарзанди бўлганлиги учун отаси ҳурмати жиҳатидан эъзозладим. Саҳар вақти мавлоно Исмоилни ғамгин ҳолатда учратдим. Сабабини сўраганимда, шундай деди: туш кўрсам, қўлимда оқ бургут бўлиб, у учиб кетибди, аммо оёғида ипи осилиб турарди. Паришонлигимнинг боиси мана шу тушдир. Айтдим: тушнинг таъбири шуки, сиз суҳбатларимиздан баҳраманд бўлибсиз ва табиий ишлар (ухлаш) билан банд бўлганингиз туфайли унинг таъсири камайибди. Аммо қуш оёғидаги ип ҳали баҳраманд бўлишингиз мумкинлигига ишорадир, яъни алоқа тамоман узилган эмас. У яна бургут тимсолида зоҳир бўлгай, чунки бургут бошқа қушларни ов қилгувчи қушдир... Бу орада шундай маълум бўлдики, мавлоно Исмоил ўзини анча тутиб олган эди. Мен айтдим: қарангчи, қуш келибди-ми? Бу савол уни ҳушига келтириб, хурсанд бўлди ва шундан сўнг биздан ажралмади. Бизнинг атрофимизда бошқа суҳбатдошлар ҳам йиғила бошладилар. Суҳбатдошларнинг эҳтиёжларини қондириш зарурияти деҳқончилик билан шуғулланишни тақозо қиларди. Уларнинг хотири тирикчилик ўтказиш ташвиши билан паришон бўлмасин, деб деҳқончилик қилар эдик . Шу сабабли дунё (мол-мулк) кераклиги билинди, бизда у кўпайди».


    Шундай қилиб, Хожа Убайдуллоҳ Тошкандда эътибор қозонди ва унинг ҳузурига хожагон тариқатининг кўзга кўринган намояндалари ҳам Келишарди. Булардан мавлоно Низомиддин Хомушнинг Хожа Убайдуллоҳ билан учрашгани ҳақида ҳикоялар мақомотларда, жумладан, Муҳаммад Қозининг «Силсилат ул-орифин»ида ҳам келтирилган. Ана шу манбада келтирилишича, Хожа Убайдуллоҳ шундай ҳикоя қилган экан:


    Тошкандда эканимиз вақтида уйимизга мавлоно Низомиддин Хомуш Меҳмон бўлдилар. Мен у кишининг иззат-ҳурматини жойига келтирмоқ учун доимо ҳаракат қилардим. Мавлононинг истаклари билан Тошканд мазоротларини бирга зиёрат қилардик. Суҳбат давомида эса турли масалалар ҳақида сўзлаб ҳар хил ривоятлар келтирардилар. Бир куни шундай воқеани айтдилар: икки киши бор эди, улар эгизак бўлиб, орқаси билан бир-бирига ёпишган эди. Шундай бўлса-да, доим шукр дер эдилар. Шунда биров сўради: аҳволингиз бундай бўлса-да Нега доим шукр дейсизлар? Ул икков шундай деб жавоб бердилар: бундан ҳам оғир азоб-уқубат борлигини тасаввур қилиб, шундай Деймиз. Кўп вақт ўтмай улардан бири вафот этди. Яна у билан учрашганда тириги айтди: бу энг оғир балодир, ундан қутулиш мушкул, чунки доим ўликни кўтариб юрмоқ керак. Шунисига ҳам шукр қиламан.


    Бу воқеий ҳодиса бўлса, унда табиатнинг турли хилдаги мўъжизалари тарихини ўрганиш учун бир материал бўла олади ва агар у тамсилий ҳикоя тарзида яратилган бўлса, унда кишилар доимо шукр айтиш билан яшашлари даркор, яъни Оллоҳнинг хоҳишига қарши бормасликлари керак, деган ғоя олға сурилган. Албатта, бундай фикр тасаввуф тариқати намояндалари ақидаси сифатида қаралмоғи лозим. Шу маънода қуйида келтирилган ҳикояда ҳам мавлоно Низомиддин Хомушнинг каромотларидан бири баён қилинган:


    Хожа Убайдуллоҳ шундай ҳикоя қилади: биров келиб, Мавлоно Низомиддин Хомуш касал бўлиб қолганини айтади. Бу вақтда у Тошкандда бизнинг уйимизда эди. Бордим. Қарасам, унинг устига кўп тўн ёпиб, яна бир неча киши у ҳазратнинг устини маҳкамлаб турарди, аммо шунга қарамай мавлоно титрарди, тишлари тишларига Тегмасди, бу ҳолни кўриб хафа бўлдим. Шу вақтда биров эшикдан кириб келди. Ҳаво совуқ бўлиб, у киши сувга тушиб, тўнлари ҳўл бўлиб, ўзи совуқдан титрарди. Мавлоно айтдилар: мени қўйинглар-да, бу одамни иситинглар. Мен унинг учун совуқ қотардим. Ҳалиги шахснинг кийимларини алмаштириб, уни исита бошладилар. Шунда мавлоно ҳеч заҳматсиз ўринларидан турдилар ва соппа-соғ эдилар.


    Мавлоно Низомиддин Хомуш Тошкандда Хожа Убайдуллоҳ уйида турар экан, уни зиёрат қилиш учун атрофдан ҳам одамлар келар эдилар. Ана шулардан бири Фаркат мавлонозодаси бўлиб, у ҳазратга туҳфа ҳам тақдим этган. Шундай қилиб, Хожа Убайдуллоҳ Тошкандда экан, унинг обрўйи оша боради ва шунинг билан бирга мухолифлари ҳам пайдо бўлаВеради. Жумладан, Тошканддаги уламолардан бўлмиш Миржамол Хожа Убайдуллоҳни менсимас, уни ориф ва уламолар қаторига қўшмас ҳам экан. Шундан бўлса керак, Хожа Убайдуллоҳ шундай ҳикоя қилади: Тошкандда бир дарвеш бор эди. Кўча ва бозорда учрашиб қолса, менга астагина шундай дер эди: худо сизни бундай мусулмончиликдан қутқарсин.


    Буни ҳар хил тушунса бўлади. Биринчидан, Миржамол кабиларнинг Хожа Убайдуллоҳга нисбатан муносабатларини кўрган дарвеш Хожа Убайдуллоҳга ҳамдард бўлиб, сиз улардай йўл тутманг, улардан узоқлашинг Демоқчидир. Иккинчидан, дарвеш қаландарона ҳаёт тарзини бошдан кечирар экан, бундан норози бўлиб, Хожа Убайдуллоҳга қаландарлик машраби йўлидан борманг, демоқчидир. Балким ҳар икки ҳолатда ҳам бир ҳақиқат маълум бўлади: Хожа Убайдуллоҳнинг эътибори кучая боргани сари мухолифлари ҳам кўпайган.


    Мухолифликлардан ранжиган Хожа Убайдуллоҳ бир вақт Фаркатга боради. «Ул ҳазратнинг дўстлари, – деб ҳикоя қилади мавлоно Қози, -ҳазратдан сўнг Фаркат томон йўл оладилар. Фаркатга келганда Хожа Убайдуллоҳни мавлоно Сайфиддин Манорий мозорининг ҳужрасида учратдилар. Хожа Убайдуллоҳни бу ерда кўрганлар унинг ҳайбати ва салобатидан ҳушсиз бўлиб йиқилдилар, анчадан сўнг ўзларига келдилар».


    Кўринадики, Хожа Убайдуллоҳнинг Тошканд даври ҳаёти ва фаолияти Текис давом этмаган. Афсуски, унинг бу даврдаги фаолияти, ижтимоий-сиёсий ҳаётга қатнашуви ва бошқа масалаларга оид материаллар ҳозирча бизга маълум эмас. Муҳаммад Қози ҳам ўз асарида бу ҳақда кам тўхталган.


    Хожа Убайдуллоҳнинг Тошкандда Темурийзода Абу Саъид Мирзо билан бўлган мулоқотларининг сабаб ва тафсилотлари ҳам унча аниқланган эмас. Шуниси маълумки, Шоҳрух Мирзо вафоти (1447), Улуғбек Мирзо фожиасидан (1449) сўнг Мовароуннаҳр ва Хуросонда Темурий шоҳзодаларнинг тахт-тож учун кураши ниҳоятда авжига чиқади. Шунинг натижасида Улуғбек Мирзонинг ўғли Абдуллатиф ўлдирилгач, Улуғбекнинг куёви Абдулло Мирзо Самарқанд тахтига чиқади. Аммо бошқа Темурийзодалар, жумладан, Абу Саъид Мирзо тахт-тож учун курашни давом эттириб, Абдулло Мирзога қарши кураш учун Дашти Қипчоқ ҳокими Абулхайрхонга (ваф. 1469–1470) мурожаат қилиб, ҳарбий ёрдам сўрайди. А.А. Семеновнинг таъкидига кўра, Абулхайрхон темурийзодаларнинг ўзаро курашларига биринчи бор аралашиб, Абу Саъид Мирзонинг илтимосини қондиради ва унга ҳарбий ёрдам кўрсатади. Худди ана шу муносабат билан Дашти Қипчоққа йўл олган Абу Саъид Тошкандда ҳам бўлиб, Хожа Убайдуллоҳ билан танишган кўринади. Бу воқеалар эса 1451–1452 йилларга тегишлидир. Бир масала бизга ҳозирча номаълум бўлиб қолмоқда, яъни нима учун Абу Саъид Мирзо Тошкандда эканлиги вақтида бошқа уламоларга эмас, балки Хожа Убайдуллоҳга учрашган? Хожа Убайдуллоҳнинг қайси томонлари Абу Саъид Мирзонинг диққатини ўзига тортган? Иккинчи томондан эса, Хожа Убайдуллоҳ Абу Саъид Мирзони қандай танийди? Нега у Абу Саъид Мирзога руҳий ҳомийлик қилишга розилик берди?


    Агар баъзи ишораларга эътибор қилинса, бу саволларнинг айримларига жавоб топиш имкони борга ўхшайди. Жумладан, айтишларича, Хожа Убайдуллоҳ қандайдир масала бўйича Мовароуннаҳр подшоси Абдулло Мирзога мурожаат қилиш мақсадида Самарқандга борган экан. Аммо сарой амалдорлари уни Абдулло Мирзо қабулига киритмагач, у ноилож Тошкандга қайтибди. Агар шундай бўлса, Хожа Убайдуллоҳнинг Абдулло Мирзо ва унинг амиру амалдорларидан қаттиқ ранжигани табиий. Худди шу ҳолатда Тошкандга келган Абу Саъид мирзо ва унинг Самарқандга юриш қилиш режаларини эшитган Хожа Убайдуллоҳ Абу Саъид мирзонинг руҳий ҳомий бўлиш ҳақидаги илтимосини қабул қилмадимикан?! Бунинг устига ўзи ҳам қўшилиб Самарқанд томон бормадимикан?! Шундай бўлган кўринади. Шу жиҳатдан Абу Саъид мирзонинг Самарқанд ҳокими Абдулло мирзога қарши юришида қатнашган Абу Саъид мирзонинг лашкарбошларидан бўлган Ҳасан баҳодурнинг қуйидаги ҳикояси диққатга сазовор кўринади:


    «Абу Саъид мирзо лашкари Тошканддан Самарқанд томон йўл олганда Мен унинг билан бирга эдим, – дейди Ҳасан баҳодур. – Булунғур ариғи яқинида мирзо Абдулло қўшинлари саф тортиб турган экан. Мен мирзо Султон Абу Саъидга яқин турдим. Мирзо Султон Абу Саъид лашкарининг сони тахминан етти мингдан иборат бўлса, мирзо Абдулло лашкари ва қурол-яроғи жуда кўп эди. Бу орада бизнинг лашкарларимиздан бир қисми мирзо Абдулло томон ўтди. Мирзо Султон Абу Саъид ниҳоятда ташвишга тушиб, унда қўрқиш аломати сезила бошланди. Шу вақтда мирзо Султон Абу Саъид менга мурожаат қилиб, «Eй Ҳасан, бирор нарса кўряпсанми?» деб сўради. Мен айтдим: «Султоним, мен Хожа (Аҳрор) ҳазратларини кўряпман, ул киши лашкаримиз олдида бормоқдалар». Мирзо Султон Абу Саъид айтди: «Мен ҳам кўряпман». Мен айтдим: «Мирзо, ғам еманг» душман устидан ғалаба қозонажакмиз». Шу вақтда мен «ёғи қочди» деб баланд овоз билан айтиб юборган эканман бу гапни бутун лашкаримиз такрорлаб, илгари ҳаракат қилди. Озгина фурсат ўтмай, мирзо Абдулло асир тушди ва унинг лашкари енгилди. Шу куннинг ўзида Самарқанд қўлга кирди». Муҳаммад Қози шунга илова қилиб, Хожа Аҳрордан эшитган қуйидаги гапни ҳам келтиради: (Хожа Аҳрор) айтурдиларки, «мирзо Абдулло асир тушгач, уни дарҳол ўлдирдилар. Мен Тошканд томон йўл олдим».


    Бундан кўринадики, Султон Абу Саъиднинг мирзо Абдулло лашкарлари устидан ғалаба қозониши унинг Хожа Убайдуллоҳга нисбатан бўлган ихлосини янада кучайтирган ва унга боғланиб қолган. Ана шунинг натижасида Самарқанд тахтига ўтирган Султон Абу Саъид мирзо Хожа Убайдуллоҳнинг ўзи ёнида бўлишини маъқул кўриб, уни Тошканддан Самарқандга кўчиртириб келган. Хожа Убайдуллоҳнинг Султон Абу Саъид мирзо томонидан Самарқандга кўчиртириб келгани ўша воқеанинг шоҳидлари томонидан тасдиқланган. Жумладан, Хожа Аҳрорнинг муридларидан бўлмиш мавлоно дарвеш Сарипулий шундай ҳикоя қилади:


    «Мирзо Султон Абу Саъид ҳукмронликни қўлга олгач, Хожа Убайдуллоҳ ҳазратларини Тошканддан Самарқандга кўчиртириб келди. Ҳазрат Хожа Убайдуллоҳ Самарқандга кўчиб келганларида у кишини биринчи бўлиб зиёрат қилган Мен эдим».


    Бу воқеа 1452 йилда содир бўлиб, шундан сўнг Хожа Убайдуллоҳ умрининг охиригача Самарқанд билан боғланди. Албатта, у Мовароуннаҳр ва Хуросоннинг жуда кўп шаҳарлари, қишлоқларига саёҳатлар қиларди, аммо асосий макони Самарқанд бўлиб қолди. Хожа Убайдуллоҳ Султон Абу Саъид ва сўнгра унинг ўғли Султон Аҳмаднинг Самарқанддаги ҳукмронликлари даврида улар наздида жуда катта эътиборга сазовор бўлиб қолмай, балки Меҳнаткаш аҳоли, тижорат аҳли, ҳунармандлар, илм, адабиёт, тасаввуф ва бошқа соҳаларнинг забардаст вакиллари доирасида шуҳрат қозонди, кўпгина мол-мулк, ер ва бойликлар соҳиби ҳам бўлди. Хожа Аҳрор эътиборининг тезда ошгани шундан ҳам билинадики, 1454 йилда Хожа Аҳрор томонидан сотиб олинган ҳовли васиқасида у олий мақом, давлат ва дин шарафи, илоҳий сирларнинг орифи ва мазҳари каби фахрий унвонлар соҳиби сифатида ҳамда фуқаро ва акобирларнинг пушту паноҳи, деб тилга олинган. Шуниси эътиборга лойиқки, Хожа Убайдуллоҳнинг бундай юксак мартабалар ва эҳтиром соҳиби экани шу васиқада замонасининг аълам ул-уламоси Хожа Фазлуллоҳ ибн Абдулвоҳид Абулайс томонидан ҳам «Шундай, В-олло-ҳу аълам», дейилиб тасдиқланган. Бундай ҳол фақат Самарқанддагина эмас, балки Хуросонда ҳам маълум ва машҳур бўлган.


    Маълумки, Хуросон ҳокими Султон Абулқосим Бобур 1454 йилда Абу Саъид мирзо ҳукмронлик қилаётган Самарқандга юриш қилди. Шу воқеа билан боғлиқ бўлган айрим лавҳалар Муҳаммад Қози томонидан Келтирилганки, улар бир томондан, Хожа Убайдуллоҳнинг мавқеини тушинишда, иккинчи томондан эса, Абулқосим Бобурга Тегишли баъзи масалаларни ойдинлаштиришда кўмаклашади. Улардан бири қуйидагича:


    Айтурларким, Абулқосим Бобур Мирзо Самарқандни қамал қилган вақтда Хожа Абу Наср Порсо ҳазратлари Балхда эканлар. Бир куни Балхда «Абулқосим Бобур Самарқандни эгаллабди» деган гап тарқалибди. Хожа Абдулмалик изтироб билан Хожа Абу Наср ҳузурига келиб, «Мирзо Бобур Самарқандни олибди» Деди. Хожа Абу Наср бунга эътибор бермабди. Хожа Абдулмалик эса бу гапни бир Неча марта такрорлабди. Бу вақтда Хожа Абу Наср таҳорат қилиб, қўлларини юваётган эканлар. Хожа Абдулмалик ҳаддан ташқари муболаға қилаВергач, Хожа Абу Наср айтибдиларки, шундай овоза қилибдиларми, деб қўлларини узатиб, мана, Бобур Самарқандни олар экан?! Самарқанднинг эгаси бор, унинг ижозатисиз ва розилигисиз ҳеч ким Самарқандни ололмайди. Хожа Абдулмалик «Самарқанднинг эгаси ким» деб сўрабди. Хожа Абу Наср айтибдилар: Хожа Убайдуллоҳ ҳазратлари... Бир кеча фурсат ўтгач, Бобурнинг Самарқандни олгани ҳақидаги овозанинг ёлғонлиги маълум бўлибди.


    Мана бу ҳикоя ҳам қизиқ:


    Абдулқосим Бобур икки юз минг лашкар билан Самарқандга йўл олгач, бу хабарни эшитган Султон Абу Саъид мирзо Хожа Убайдуллоҳ ҳазратлари ҳузурига келиб, Мен мирзо Бобурга қарши кураша олиш қувватига эга эмасмен, нима қилмоқ керак, дебди. Хожа ҳазратлари унга тасалли берибдилар. Мирзо Бобур лашкарлари Амударёдан ўтгач, Султон Абу Саъид мирзонинг амирлари Туркистонга чекиниб, у ерни мустаҳкамлаш керак, деган маслаҳатга келибдилар ва сафар асбобларини тайёрлай бошлабдилар. Бундан воқиф бўлган Хожа ҳазратлари дарров келиб, туяларга ортилган юкларни туширишни айтиб, мирзо Султон Абу Саъидга мурожаат қилиб, «қаерга бормоқчисиз? Ҳеч қаерга боришнинг ҳожати йўқ, мушкул шу ерда осон бўлади. Мен сизнинг ҳимоянгизни ўз зиммамга олганман. Гарчи баъзи амирларингиз Хожа ҳазратлари бизни ўлимга бошлаяпти, деб айтган бўлсалар-да, Сиз бунга ишонманг» дебдилар. Султон Абу Саъиднинг Хожа ҳазратларига эътиқоди кучли бўлганлиги сабабли ҳеч кимнинг гапига қулоқ солмади ва ҳеч қаерга отланмади. Мирзо Бобурнинг амирлари «Султон бизга қарши туришга дош беролмай, Самарқандни бизга қолдириб кетади» деган хаёлда эканлар. Аммо Султон Абу Саъид қалъани мустаҳкамлаб, урушга шайланибди. Мирзо Бобур Самарқанд қалъасига яқинлашибди. Унинг илғори Халил ҳинду бошчилигида Намозгоҳ яқинида шаҳардан чиққан озгина кишилар билан урушибди. Бу урушда Халил ҳинду асир тушибди. Мирзо Бобур Самарқанднинг қадимий ҳисори-қалъаси (ҳозирги Афросиёб)да ўринлашибди. Унинг аскарлари озиқ-овқат излаб, атрофга борганларида аҳоли уларни тутиб, қулоқ ва бурунларини Кесадилар. Шундай қилиб, мирзо Бобур аскарларидан кўпи қулоқ ва бурунсиз бўлиб қолади. Мирзо Бобур лашкарининг аҳволи ниҳоятда оғир бўлибди. Бу орада уларнинг отлари ҳам касалликка учраб ўлибди. Ўликларнинг ҳидидан ҳам аҳвол оғирлашибди. Ниҳоят мирзо Бобур Мавлоно Муҳаммад Муаммоийни ҳазрати Хожа Убайдуллоҳ ҳузурига юбориб, сулҳ тузишни таклиф қилибди. Мавлоно Муҳаммад Муаммоий Хожа Убайдуллоҳ билан мулоқот вақтида қизиқ гапларни айтибди: бизнинг мирзомиз (Бобур мирзо) олиҳиммат кишидир, қаерга борса, уни олмай қўймаслар... Ҳазрати Хожа айтурдиларки, Мен бу гапнинг жавобида шундай дедим: агар мирзо Бобурнинг бобоси Шоҳрух мирзога нисбат бўлган ҳурматим бўлмаганда эди, чунки мен мирзо Шоҳрух вақтида Ҳиротда бўлганимда кўпгина фароғатлар кўрган эдим, масала бошқачароқ ҳал бўлиши мумкин эди. Хулоса, сулҳ тузишга рози бўлибдилар. Мирзо Бобур ҳазрат Хожа чиқиб, сулҳ тузишимизда қатнашсалар, деб айтибди. Ҳазрати Хожа Убайдуллоҳ бу иш Султон Абу Саъиддан ижозат сўраганда, султон ҳазрат Хожанинг чиқишларига розилик бермабди. Сулҳ тузиш маросимига ҳазрат Хожанинг шогирди мавлоно Қосим қатнашибди. Хожа Убайдуллоҳ бу маросимга қатнашишлари учун Султон Абу Саъиднинг кўнмагани сабабини суриштирибдилар. Султон Абу Саъид шундай дебди: мирзо Бобур сўзга чечан ва суҳбатдошини мафтун эта олувчи йигитдир. Шунинг учун сиз уни кўриб, унга мойил бўлиб қолишингиз мумкин деган фикр билан сизнинг боришингизга рози бўлмадим. Агар шундай бўлганда, менинг ишларим қийин бўлиб қоларди.


    Бундан ташқари, Муҳаммад Қози Хожа Убайдуллоҳнинг Мирзо Бобур сифатларига доир ҳикояларини шундай келтиради:


    Хожа Убайдуллоҳ айтурларки, Мирзо Бобур тасаввуфни билишни даъво қилиб, мажлисларида тасаввуфнинг муқаддимотидан баҳслар бўлар экан. Мутасаввуфлардан Пирзода Қаюм мирзо Бобур мулозаматида бўлар эди. Мирзо Бобур бу тоифага мўътақид эди.


    Мирзо Бобур Самарқанднинг қадимий ҳисорида (ҳозирги Афросиёб) ёнбошлаб олиб, баланд овоз билан «орифда ҳиммат йўқ, орифда ҳиммат йўқ. Агарчи Самарқандни ололмаган бўлсакда, аммо билдикки, Хожа ҳазратлари ориф эмас эканлар. Бизни ҳиммат била хароб қилдилар», – деб нола қилган экан...


    Айтдиларки, Мирзо Бобур мавлоно Саъдиддин Қошғарий суҳбатидан жуда кўп баҳраманд бўлиб, мавлонога борди-келди қилишни таклиф этганда мавлоно кўнмабди. Саъдиддин Қошғарий вафот этганда мирзо Бобур ул ҳазратнинг тобутларини Маликон масжиди ёнидаги уйларидан то хиёбоннинг бошигача кўтариб борибди. Ҳаво иссиқ экан, Терга ботиб, тўнлари ҳўл бўлишига қарамай мавлононинг тобутини қабристонгача олиб борган экан. Салтанат ва бойлик арбобларининг дарвешларга бўлган бундай эътиқоди ва ҳурмати ибратга лойиқдир.


    Хожа Убайдуллоҳнинг Мирзо Бобур ва унинг фазилатларига доир ҳикояларида бу Темурийзодага нисбатан бўлган хайрхоҳлиги кўзга ташланади. Ана шу темурийзода ҳиммати туфайли Ҳусайн Бойқаро ва Алишер Навоийлар унинг саройида тарбияланган ва ҳурмат қилинганликлари ҳамда кейинчалик Алишер Навоийнинг «Мажолис ун-нафоис»да Мирзо Бобур ҳақида самимият билан ёзганларини, уларнинг Хожа Убайдуллоҳ ҳикоялари билан ҳамоҳанглигини эсласак, унда темурийзода мирзо Абулқосим Бобур шахсиятининг моҳияти анча ойдинлашади. Алишер Навоий унинг ҳақида шундай ёзган эди: «Бобур мирзо – дарвешваш ва фоний сифат ва карим ул-ахлоқ киши эрди. Ҳиммати олдида олтуннинг дағи кумушнинг тошу туфроғча ҳисоби йўқ эрди. Тасаввуф рисолаларидан «Ламаот» била «Гулшани роз»га кўп машъуф эрди. Табъи дағи назмға мулойим эрди. Бу рубоий анингдурким:


    


    Чун бодау жомро ба ҳам пайвастй,


    Медон ба яқин ки ринди болодастй,


    Жом аст шариат ва ҳақиқат – бода,


    Чун жом шикастй ба яқин бадмастй.


    


    Мазмуни: бода билан жомни бир-бирига боғлаб қўйдинг: маълум бўладики, сен ўткир риндлардан экансан. Шариат – жом, ҳақиқат – бода, жомни синдирдинг – билиндики Сен бадмаст экансан.


    Агарчи туркча назмлар ҳам айтур эрдики, барчаға қабул эрди, аммо бу байт ҳам анингдурким:


    


    Неча юзунг кўруб ҳайрон ўлойин,


    Илоҳи мен сенга қурбон ўлойин.


    


    Кўринадики, мирзо Абулқосим Бобур ўзининг кўпгина фазилатлари, жумладан, тасаввуф аҳлига эътиқоди нуқтаи назаридан замондошларидан бўлмиш Султон Абу Саъид мирзо, Хожа Убайдуллоҳ ва Алишер Навоийларнинг диққатини ўзига қарата олган Темурийзода эди. Мирзо Абулқосим Бобур Ҳиротда эканида мавлоно Саъиддин Қошғарий билан қилган суҳбатлари чоғида сўз, албатта, мавлоно Саъдиддиннинг маслакдоши ва дўсти Ҳожа Убайдуллоҳ ҳақида Кетган ва шундай қилиб, Мирзо Бобур Хожа Убайдуллоҳни сиртдан билган ҳамда унга ихлос қўйган кўринади. Шунинг учун Самарқандни қамал қилган вақтида натижага эриша олмагач, сулҳ тилаб, ўз вакилини Хожа Убайдуллоҳ ҳузурига юборган ва масала ҳал бўлгач, сулҳ битимини тузиш маросимида Хожанинг қатнашишини илтимос қилган. Аммо Абу Саъид мирзо Хожанинг бу маросимга қатнашувига розилик бермаган.


    Бу ҳикоялардан маълумки, Хожа Убайдуллоҳнинг Султон Абу Саъид ҳукмронлиги даврида Самарқандга кўчиб келишидан 2–3 йил ўтмай унинг эътибори жуда ошиб Кетган ва бу ҳол Мовароуннаҳрдагина эмас, балки Хуросон ва бошқа ўлкаларда ҳам маълум бўлган. Булар эса, жумладан, Мирзо Бобурнинг Самарқандни ололмагани воқеаси, Султон Абу Саъиднинг Хожа Убайдуллоҳга нисбатан бўлган эътиқодини янада кучайтирган. Бунинг боиси яна нимада эди? Бизнингча, бунинг сабабларидан бири шундан иборат бўлса керакки, Хожа Убайдуллоҳ ўша даврда халқ оммаси ва жамиятнинг турли табақалари орасида эътибор қозонган нақшбандия – хожагон тариқатининг асосий йўналишини шундай Белгилаган эди:


    «Хожагон тариқати дарвешларининг удуми шундан иборатки, улар ўзларининг барча ҳимматларини ҳамиша бирор-бир иш билан машғул бўлишга сарфлайдилар... Айтибдурларки, халойиқнинг Ҳақ субҳонаҳуга эришиш воситаси уни эслаш даражасига боғлиқ бўлса-да, аммо унинг энг яхши йўли бир мусулмон кўнглини хурсанд қилмоқдан иборатдир. Хожаи жаҳон Абдулхолиқ Ғиждувонийнинг табаррук сўзларидан бири будир:


    


    Дари хилват банду дари суҳбатро кушой,


    Дари шайхиро банду дари ёриро кушой.


    


    Мазмуни:


    


    Хилват эшигин ёпгилу суҳбат эшигин оч,


    Шайхлик эшигин ёпгилу ёрлик эшигин оч.


    


    Афғонистоннинг таниқли олими Абдулҳай Ҳабибий худди шу масалани изоҳлаб, қуйидагича ёзади: «Хожа Аҳрорнинг сўзларидан маълум бўладики, нақшбандийлар одамларга ижтимоий жиҳатдан фойдали бўлган роҳат ва хурсандчилик бағишлаш каби олижанобликни гўзал ахлоқ деб биладилар.»


    Шу билан бирга Хожа Аҳрорнинг қуйидаги сўзлари ҳам унинг ҳаракат дастури тарзида тушуниларди: «Агар биз шайхликни бўйнимизга олганимизда эди, унда биронта шайх мурид тополмасди. Аммо бизга бошқа масъулият, яъни мусулмонларни золимлар зулмидан ҳимоя қилиш вазифаси юклатилган. Ана шуни амалга ошириш ва мусулмонлар манфаатини ҳимоя қилиш мақсадида подшоҳлар билан мулоқотда бўлиб туриш, уларнинг ишончини қозониш лозим... Агар машойихлар ўз вақтларини аяб, бу ишга эътибор қилмаган бўлсалар, биз фуқаро учун ўз вақтимизни аямаймиз». Яна шундай дер эдилар:


    «Бу замонда подшоҳлар ҳузурига бориб, мазлумлар ва ҳожатмандларнинг мушкулини осон қилишдан яхши хислат бўлмас. Шунга эришмоқ лозимки, бир мазлумнинг арзини султонларга етказиб, унга мададкор бўлиш, адолатсизлик ҳамда зулмни бартараф қилиш учун барча куч ва ғайратни аямаслик керак».


    Юқорида баён этилган ҳаракат маромномаси Хожа Убайдуллоҳнинг катта бобоси Шайх Умар Боғистонийнинг ўғли Шайх Хованди Таҳурга айтган ҳикматли сўзи «Таҳур, мулло бўлма, шайх бўлма, сўфи бўлма, мусулмон бўл!» мазмунини, яъни мусулмон бўлмоқ – фуқаро манфаатлари учун яшамоқ эканлигини ўзи учун кашф қилганидан далолат беради. Хожа Убайдуллоҳ фаолиятидаги кўп масалаларни шу жиҳатдан тушунмоқ ва шарҳламоққа тўғри келади. Чунончи, бу даврга келиб, Моваруннаҳрнинг турли шаҳар ва қишлоқларида Хожа Убайдуллоҳга қарашли мол-мулк, ер ва катта бойликлар майдонга келади. Буларнинг бир қисми сотиб олинган бўлса, айримлари назр қилиш йўли билан унинг номига ўтказилган эди. Деҳқонларнинг ўз ихтиёридаги ерларни Хожа Убайдуллоҳ номига ўтказишлари – назр қилишларининг сабабларидан бири шундан иборат бўлса керакки, Абу Саъид мирзонинг фармони билан Хожа Убайдуллоҳга қарашли ер ва мулкдан ушр (ўндан бир) солиғигина олинарди. Бошқаларнинг ер ва мулкидан эса, унга қўшимча яна турли хил солиқлар ҳам ундирилар эди. Бу эса Деҳқонларни ниҳоят оғир аҳволга солиб қўярди. Шунинг учун кўпчилик Деҳқонлар ерларини Хожа Убайдуллоҳга назр қилиш билан унинг номига ўтказардилару ўзлари ўша ерларда ишлашни давом эттирардилар. Бунинг натижасида улар ортиқча солиқлардан халос бўлишарди. Заҳириддин Муҳаммад Бобурнинг «Бобурнома»да ёзганлари ҳам шу маънода бўлса керак: «Ҳазрати Хожа Убайдуллоҳнинг мутааллиқларигаким, бурун харж ва таҳмилларини кўп фақир ва мискинларнинг ҳимояти била зулм ва тааддидин халос бўлурлар эди».


    Ҳазрати Хожа Убайдуллоҳнинг ўз қарамоғидаги деҳқон ва чорвадорларни зулм, камситишдан ҳимоя қилгани, зулм қилгувчи амалдорларга нисбатан Кескин чоралар кўрганини исботловчи турли воқеий ҳикоялар ҳам мавжуд. Жумладан, Муҳаммад Қози қуйидагича ҳикоя қилади:


    «Бир карра Қаршига борардилар. Қаршига яқинлашганларида Хожа Убайдуллоҳга Тегишли туяларни боқувчи Қора Аҳмад исмли араблардан бўлмиш киши келиб, араблар тоифасининг оқсоқоли Саййид Муҳаммад сортнинг унга кўрсатган зулм ва таҳқирларидан йиғлаб шикоят қилади. Хожа Убайдуллоҳ унинг сўзларини эшитиб, аҳволида ўзгариш пайдо бўлган бўлса-да, ҳеч нарса демади. Самарқандга қайтганларида Малик кўчасида ҳазрат Хожа Убайдуллоҳ Саййид Муҳаммад сорт ва Муҳаммад Али кўкалдош билан учрашдилар. Ҳол-аҳвол сўралгач, ҳазрат аччиқ билан Саййид Муҳаммад сортга қараб, Сен бизнинг одамларимизни таҳқир қилиб, уларга зулм қилур экансан. Шуни яхши билгилки, мен ҳам таҳқир йўлларини яхши биламан. Биз ҳам сенга нисбатан шундай қилурмиз, бундан қўрқишинг керак, деб кесатиб гапирдилар ва уни жўнатиб юбордилар. Шу куни ва эртаси эрталабгача ҳеч кимга гапирмадилар. Бирор киши ҳам журъат қилиб, ул ҳазрат билан гаплаша олмади. Бир Неча фурсат ўтгач, Саййид Муҳаммад сорт касал бўлиб, оғирлашиб борди. У бу ҳақда мирзо Султон Аҳмад подшоҳга хабар етказиб, бунинг сабаби ҳазрати Хожага нисбатан қилган одобсизлиги экани, у кишининг ғазабига учраганини баён қилди ва иложи бўлса ҳазратнинг гуноҳимни бағишлашларига кўмаклашишни сўради. Султон Аҳмад мирзо Дарвеш Аминни ҳазрати Хожа ҳузурига йўллаб, Саййид Муҳаммад сортнинг гуноҳини бағишлашларини жуда ҳам илтимос қилди. Дарвеш Амин Султон Аҳмаднинг илтимосини такрор-батакрор айтгач, Хожа ҳазратлари айтдиларки, ўлган Саййид Муҳаммад сортнинг гуноҳини қандай қилиб авф этайин. Мен Исо эмасманки, ўликларга жон ато қилиб, уларни тирилтирсам. Мирзо Султон мени кўрмоқчи бўлган экан, Мен борурмен, деб Арк томон йўл олдилар. Аркнинг эшигига яқинлашганларида бировнинг тобутини кўтариб чиқдилар. Бу Саййид Муҳаммад сорт жасади солинган тобут эди. Ҳазрати Хожа Аркка кирмай қайтдилар.


    Бу воқеий ҳикоя Хожа Убайдуллоҳнинг Меҳнаткашларни ҳар қандай зулм ва таҳқирдан ҳимоя қилганидан далолат беради. Тўғри, бунда Хожа Убайдуллоҳнинг руҳий таъсир кучининг нақадар зўрлигига алоҳида диққат қилинмоқда. Хожа Убайдуллоҳ фақат Деҳқон ва чорвадорларнинггина эмас, балки ҳунар ва тижорат аҳлининг манфаатларини ҳам ҳимоя қилган. Бунга мисол сифатида Хожа Убайдуллоҳ томонидан ҳикоя қилинган қуйидаги лавҳа диққатга сазовордир.


    «Бир марта Абу Саъид мирзодан шахсий тамғани (Хожа Убайдуллоҳ молларидан олинган тижорат солиғи) бағишлашни, яъни бекор қилишни сўраган эдим, уни бағишладилар. Шундан кейин айтдим: мен ва сизнинг орамизда анчадан бери дўстлик муносабатлари мавжуд. Нима бўлардики, ҳимматингизни олий даражага етказиб, ғайри шаръий бўлмиш тамға солиғини ҳамма учун ҳам бекор қилсангиз. Сизнинг олий ҳимматли эканингизни билганим учун ҳам бундай илтимос қилаяпман. Мирзо Султон Абу Саъид ҳеч нарса демади. Биз ҳам бошқа гапирмадик. Бу орада Амир Нурсаъид бизнинг ҳузуримизга келганда, юқоридаги воқеани унга айтдик. Амир Нурсаъид мирзо Абу Саъид ҳузурида бўлганида шундай дебди: Олиҳазрат, ажаб иш қилиб, тамға солиғини ҳамма учун Бекор қилибсиз. Абу Саъид мирзо айтибди: «ҳазрати Хожа сўзни оилй ҳимматликдан бошлаганларида мен бу илтимосни қондирмасам, ҳимматсиз бўлиб қолишимни сезиб айтганларини қабул қилдим. Хожа ҳазратларининг эҳтироми учун тамғани барча учун бекор қилурмиз». Бир неча муддат ўтмай, ваъдага кўра тамға солиғи барча учун бекор қилинди».


    Бу воқеанинг тўғрилигини «Равзат ус-сафо»нинг муаллифи Мирхонд ҳам тасдиқдаб, шундай ёзади:


    «Ҳазрат Хожа Убайдуллоҳ Ҳиротга Султон Абу Саъид ҳузурига келиб, Самарқанд ва Бухоро учун тамға солиғини бекор қилишни илтимос қилдилар. Подшоҳ Хожа ҳазратлари илтимосларини қабул қилиб, Самарқанд ва Бухоро вилоятларининг жуда катта маблағни ташкил этувчи ва подшоҳлик хазинасига тушувчи тамға солиғини бекор қилдилар».


    Бу ҳикояларда Хожа Убайдуллоҳнинг ажиб фазилати кўзга ташланади. У фақат ўзини, ўз манфаатини ўйламаган. Агарда шундай бўлмаса, ўзининг моллари учун тамға солиғини Бекор қилдириб, жимгина юриши ҳам мумкин эди-ку! Йўқ, у кўпни, бошқаларни ҳам ўйлади ва имконият борида Самарқанд ва Бухоро вилоятлари учун бу солиқни Бекор қилдирди. Бундай ҳолат Хожа Убайдуллоҳнинг тижорат аҳли, ҳунармандлар ҳам бошқа табақалар наздидаги обрўсини янада оширди ва мухлисларини ҳам, мухолифларини ҳам сўзсиз кўпайтирди.


    Хожа Убайдуллоҳ орттирган кўпгина бойликларини халққа солинган ортиқча солиқларни тўлашга, мадраса, хонақоҳ, масжид ва бошқа хилдаги иморатларни қурдиришга сарфлади. Мисол учун, Умаршайх мирзо Шош – Тошканд аҳолисидан 250000 динор ҳажмидаги солиқни талаб қилганда, Хожа Убайдуллоҳ бу маблағнинг ҳаммасини ўзи тўлабгина қолмай, балки унга қўшимча равишда 70000 динорни ҳам солиқ тўпловчиларга тўлаган. Бундан ташқари, у ўзи қурдирган мадраса, масжид, хонақоҳларни таъмирлаш, у ерда ишловчи ва яшовчилар, мударрис ва толиби илмларни моддий жиҳатдан таъминлаш мақсадида кўпгина ер ва мол-мулкни вақф қилдирган эди. Бу вақфларнинг сони ва мақсади ҳақида Хожа Убайдуллоҳнинг ўзи шундай деб айтган.


    «(Хожа Убайдуллоҳ) айтур эрдиларки, қурдирилган иморатларда истиқомат қилувчиларни таъминлаш учун 254 вақф қилинган. Бундан мақсад шуки, биз ҳаёт эканмиз, биродарларимиз тирикчилик ташвишини тортмасинлар. Биздан сўнг ҳам бу вақфларнинг даромади ўшаларга мўлжалланади. Шуниси ҳам борки, вақф қилинган жойлардан олинадиган даромадларни ейиш ва ичиш билан қаноатланиб қолмай, балки хожагон тариқати сирларини ҳам чуқур ўрганиб, бир-бирини баҳраманд этсалар, токи ғайб олами (билинмаган олам) асроридан файз топсалар».


    Олима О.Д. Чеховичнинг ёзишича, Хожа Убайдуллоҳ баъзан Мовароуннаҳр ҳокими Султон Аҳмад мирзога ҳам маълум маблағни, жумладан, ўн минг кумуш тангани жўнатган.


    Кўринадики, Хожа Убайдуллоҳга қарашли бўлган мол-мулк, ер ва турли жойлардан олинадиган даромад асосан хайрли ишларга сарф қилинган.


    Муҳаммад Қози томонидан келтирилган бир лавҳа жуда қизиқ ҳодисадан гувоҳлик беради. «Ҳазрат мол-мулкларининг барчаси фуқаро учун сарфланарди, баъзан эса харажат даромаддан кўп бўлар ва йилнинг охирида қарздор бўлиб қолардилар».


    Бундай эътироф Хожа Убайдуллоҳнинг ҳисобсиз мол-мулки, бойлиги ҳақидаги ривоятларга оқилона тарзда муносабатда бўлишни тақозо этади.


    Айтилганлардан маълумки, Хожа Убайдуллоҳ таъсир доирасининг кенгайиб, шуҳрат қозониши бежиз бўлмаган, шу туфайли турли табақа вакиллари унга ишонганлар ва ундан мадад истаганлар. Бу ҳол ўша давр ҳокимларини Хожа Убайдуллоҳ билан ҳисоблашишга мажбур этган кўринади. Шундан бўлса керакки, Хожа Убайдуллоҳ даврининг турли султонлари билан бевосита муносабатда бўлган, уларга насиҳатомуз сўзлар ёки ҳикоялар айта олган. Масалан, кимга, қайси султонга қаратилгани аниқ эслатилмаган бўлса-да, унинг шундай ёзгани ибратлидир: «Ташқи ва маънавий саодатнинг боиси шариат қонун-қоидаларига риоя қилишдан иборатдир. Агар душманлик ва Келишмовчилик бўлса, ҳеч нарса бўлмайди. Хотиманинг гўзаллиги ва роҳатнинг боқийлиги қонун-қоидага амал қилишдандир. Сабр қилмоқдан ўзга чора йўқдир. Ҳақ субҳонаҳу бандаларини ранжитмаслигингиз муносиб кўринади».


    Мазкур хатнинг қандай муносабат билан, қачон майдонга келгани ҳам аниқ эмас, аммо энг муҳими унда султонни шариат қонун-қоидаларидан Четга чиқмаслик, душманлик ва келишмовчиликни юзага келтирмаслик ва, ниҳоят, Оллоҳ бандалари – фуқарони ранжитмасликка даъват қилганидир. Бундан келиб чиқадиган яна бир хулоса шундан иборатки, қонун олдида шоҳ ҳам, фақир ҳам тенг эканлигига ишора қилинмоқда. Бу эса маълум даражада султонларнинг ўзбошимчалиги ёки қонун-қоидани писанд қилмаслигининг олдини олишга қаратилган.


    Агар ўша даврдаги муҳитга, хусусан, нақшбандия тариқатига мансуб бўлган бадиий ижодкорлар яратган асарларга мурожаат қилинса, юқорида баён қилинган ғоянинг бадиий тарзда ифода этилганини ҳам кузатиш мумкин. Жумладан, Хожа Убайдуллоҳ мансуб бўлган тариқатни қабул қилган улуғ ўзбек шоири ва мутафаккири Низомиддин Алишер Навоий «Ҳайрат ул-аброр» достонининг учинчи мақолотидан сўнг Келтирилган мўъжаз ҳикоясида шоҳ Ғозий ва даъвогар кампир воқеасини баён этганда, шоҳ Ғозийнинг шариат қонуни олдида бошқа фуқаролар билан Тенг ҳолда бўйсуниши ва унинг ҳукмини бажаришга тайёр эканини тасвирлайди. Бу ғоя эса юқорида эслатганимиз Хожа Убайдуллоҳнинг султонга ёзган мактуби ғоясига ҳамоҳанг бўлиб, фарқ эса Алишер Навоий уни бадиий тасвир воситасида амалга оширишидагина кўринади.


    Шуни ҳам эслатиш лозимки, Хожа Убайдуллоҳ ўзининг адолат ва адолатсизлик, зулм ва карамнинг хусусиятлари ҳақидаги мулоҳазаларини ҳикоя Келтириш билан ифода қилган ва бу фикрни баён этишнинг ўзига хос шакли бўлган. Жумладан, Муҳаммад Қози шундай ҳикоя қилади:


    Бир кун амирлар йиғилишида Хожа Убайдуллоҳ ғалланинг ҳосили олдинги йиллардагидай эмаслигини айтиб, ғалланинг кўриниши яхши-ю, аммо тош босмайди, ҳеч нарсада барака қолмабди. Бунинг сабаби эса, худди Анушервон ҳақидаги ҳикояда бўлганидай, подшоҳнинг хотирига, раиятига нисбатан зулм ва адолатсизлик қилиш фикри келиши билан боғлиқдир, деб айтибдурлар ва Анушервон ҳақидаги қиссани келтирибдилар: Бир кун келиб Анушервон ов қилиш ниятида отланибди. Йўлда чанқаб қолибди. Бир қишлоққа келиб, у ердаги уй эгасидан сув сўрабди. Қизгина бир қадаҳда устига найшакар барги қўйилган шарбат Келтирибди. Анушервон шарбат ичиб бўлгач, қизгинадан сўрабди: шарбат устига нима учун найшакар баргини қўйдингиз? Қизгина шундай жавоб берибди: Чанқаб келгандингиз, муздай шарбатни сипқориб ичиб қўйсангиз, касал бўлиб қолишингиз мумкин эди. Секинлик билан шимириб ичишингиз мумкин бўлсин деб, шарбат устига найшакар баргини қўйган эдим. Шундан сўнг Анушервон, солиқлар қандай, деб сўрабди. Қизгина жавоб берибди. Анушервон уни эшитиб, солиқ миқдори кам экан, уни кўпайтириш зарур деб, кўнглидан ўтказибди. Бир неча вақт ўтгач, яна шу қишлоққа келибди ва ўша уй бекасидан сув сўрабди. Ўша қизгина ичкарига кириб, анча ҳаяллабди, сўнг бир қадаҳ шарбат чиқарибди. Анушервон айтибди: Бу сафар Нега ҳаялладинг? Аввалги сафар, – деб жавоб берибди қизгина, – битта найшакар поясини сиқиб, бир қадаҳ шарбат олган эдим. Бу гал эса, уч-тўрт поядан зўрға бир қадаҳ шарбат чиқди. Бунинг сабаби нимада? – деб сўрабди Анушервон. Қизгина жавоб берибди: Эҳтимолки, шоҳнинг кўнглида раиятга зулм ва адолатсизлик қилиш нияти келган бўлса керакки, бу шум ният туфайли Оллоҳ таоло одамлар орасидан баракани кўтарган кўринади.


    Бу ўринда яна Алишер Навоийга мурожаат қилиб, унинг «Ҳайрат ул-аброр» достонидаги шоҳ Баҳром унинг ов вақтида бир хароба қишлоққа бориб қолгани ҳамда бошқа воқеалар тасвирига бағишланган мўжаз ҳикоясини эслаш мумкинки, Хожа ҳазратлари Алишер Навоий ҳикояларидаги ғоявий ва бадиий тасвир ўхшашлиги диққатга сазовордир.


    Хожа Аҳрорнинг ижтимоий фаолияти кузатилганда шу нарса ойдинлашадики, у фуқаро осойишталиги, ҳунар ва тижорат аҳли ишининг равнақи учун ҳар қандай баҳсли муаммоларни уруш ва қон тўкиш йўли билан эмас, балки имкони борича келишув, қурол-яроғ ишламатган ҳолда ҳал қилишга интилар экан. Бунинг учун эса ўз обрўсидан фойдаланиб, султону мирзоларга хатлар ёзар ёки ўзи бундай масалаларда шахсан қатнашар экан. Ана шундай воқеалардан бири мирзо Умар шайх Султон Маҳмудхон ва Султон Аҳмад мирзо орасида бўлиши мумкин бўлган урушнинг олдини олиш воқеасидир. Бу воқеа кўпгина тарихий ва эсдалик характердаги асарларда – Муҳаммад Қозининг «Силсилат ул-орифин», Али Сафийнинг «Рашаҳот», Ҳофиз Танишнинг «Шарафномаи шоҳий»ларида эслатилган. Бу воқеанинг содир бўлган йили айрим манбаларда 1463 йил деб кўрсатилгани ҳолда Ҳофиз Таниш ўзининг «Шарафномаи шоҳий» асарида бу тарихни 890 ҳ. – 1485 м. йил деб қайд қилган.


    Шу воқеанинг бевосита қатнашчиси бўлган ва сулҳ шартномасини ўз қўли билан ёзган Муҳаммад Қози «Силсилат ул-орифин»да шундай ҳикоя қилади:


    Султон Аҳмад мирзо, Умар шайх мирзо Султон Маҳмудхонларнинг мулоқоти қиссаси.


    Қисса шундан иборатки, Умар шайх мирзо Султон Маҳмудхон билан келишиб, Шоҳрухияга келгани ҳақида хабар келди. Мирзо Султон Аҳмад ҳам кўпгина лашкар тўплаб, ҳазрат Хожа Аҳрорни ҳам ўзи билан олиб ҳар томон йўл олди. Ҳазрат Хожа Аҳрорни ўзи билан бирга олиб боришдан мақсад улар билан сулҳ тузиш эканини изҳор қилганди. Хожа Аҳрор қирқ кун Султон Аҳмад мирзо лашкари билан бирга эдилар. Қирқ кундан сўнг Султон Аҳмад мирзонииг лашкари Шоҳрухия музофотларидан бири бўлмиш Оққўрғонга келиб қўнди. Султон Аҳмад мирзонинг одати шу эдики, лашкардаги айримлар Ҳазратга нисбатан одобсизлик қилиб қўймасин деб, Хожа Аҳрорни ўз қароргоҳида жойлаштирарди. Бир кун Хожа Аҳрорнинг жаҳли чиқиб, Султон Аҳмад мирзога қараб, бизни нима учун олиб келдингиз? Мен ҳарбий одам эмасманки, урушсам. Агар урушмоқчи бўлсангиз, бизни нима учун олиб келдингиз, сулҳ тузмоқчи бўлсангиз, уни Нега Кечиктираяпсиз? Сизнинг лашкарингиз орасида туришга бошқа тоқатим қолмади, деб айтибди. Мирзо айтибди: барча иш сизнинг илтифотингизга боғлиқдир, сиз нимани лозим топсангиз, ўша амалга ошгувсидир. Шунда Ҳазратнинг ишоралари билан бир Неча киши отланди, улар қаторида Мен ҳам бор эдим. Умар шайх, Султон Маҳмудлар томон йўл олинди. Улар ҳам буни эшитиб, Ҳазратни кутиб олиш учун ярим йўлгача чиқдилар ва бирга Шоҳрухияга бордилар. Бу мулоқот вақтида Ҳазрат Султон Маҳмудхонга кўп илтифот кўрсатдилар. Бунда сулҳ тузиш маросимининг режаси Келишиб олинди. келишувга кўра, икки лашкар саф тортиб турардилар, ўртада шоҳона чодир тикилади. Икки томондан саноқли кишилар чодирга Келадилар ва шу ерда Ҳазрат уларни келиштиради ва сулҳ шартномаси имзоланади. Кун охирлашгач, Ҳазратнинг Султон Маҳмудхонга кўрсатган илтифотларининг натижалари Сезила бошланди. Бу ердан Кетиш тараддуди кўрилаётганда Ҳазрат менга қараб айтдилар: бизнинг рисоламизни олиб келиб, уни Султон Маҳмудхон ҳузурида ўқиб берсангиз. Эрталаб, келишувга кўра, Султон Аҳмад мирзонинг лашкари жубба (жангда кийиладиган кийим) киймай, яроғларини олган ҳолда Талли Қаҳқаҳа деган жойда саф тортдилар. Хожа ҳазратлари яна Шоҳрухияга бордилар. Султон Маҳмудхон у кишининг ҳузурига зудлик билан келган бўлса-да, аммо Умар шайх мирзо бироз ҳаяллаб, малол келгандай бўлиб келди. Хожа ҳазратлари бу ҳолни мушоҳада қилиб, мени ҳузурларига чақириб, зудлик билан Султон Аҳмад мирзо олдига бориб, Умар шайх мирзонинг эриниб чиққанини айтиб қўй, токи у ҳам ўзининг эҳтиёти чораларини кўриб, бу масалада менинг умидимда бўлиб қолмасин. Зеро, пайғамбар алайҳиссалом ҳам эҳтиёт чорасини кўриб, туя тиззаларини боғлаб қўй, деганлар.


    Мен Султон Аҳмад мирзо ҳузурига бориб, айтилган гапларни етказдим. Султон Аҳмад мирзо лашкарини эргаштириб, Хожа ҳазратлари ҳузурига отланди. Шундай қилиб, маълум фурсат ўтгач, икки лашкар жубба киймай барча қуроллар билан қуролланган ҳолда бир-бири қаршисида саф тортдилар. Ўртада тикланиши лозим бўлган чодирнинг ўрни ҳақида кўп баҳс бўлди: биров уни биринчи томонга, бошқалар эса иккинчи томонга яқин бўлибди, деб даъво қила бошладилар. Музокара чўзилди. Бирданига Хожа Ҳазратлари пешин намози учун шу ерда таҳорат олдилар. Шундан сўнг мени ўз ҳузурларига чақириб, айтдилар: Султон Аҳмад мирзо ҳузурига бориб айтингки, Мен (Хожа Ҳазратлари) бир кишиман, бунинг устига қарилиғим таъсир қилаётир, шундай бўлса-да, сизлар бир-бировларингиз билан урушмангиз, деб ҳарбий юкларингизнинг оғирлигини ҳам зиммамга олдим. Бошқа куч-қудратим ва тоқатим ҳам қолмади. Агар бизга эътиқодингиз бўлса, унда қўйинг, чодирни қаерга тикламоқчи бўлсалар тиклайверсинлар.


    Мен Хожа ҳазратларининг бу сўзларини яхши хулқли Султон Аҳмад мирзога етказганимда, ул подшо шундай Дедилар: майли, чодирни қаерда тикламоқчи бўлсалар, тиклайВерсинлар. менинг яккаю ягона умидим ва ишончим Хожа ҳазратларидирлар. Шундан сўнг чодирни маълум жойда тикладилар. Султон Аҳмад мирзо маълум одамлари билан келиб, чодирдан жой олдилар. кейин Хожа ҳазратлари бориб, Султон Маҳмудхон ва Умар шайх мирзоларни келишилган миқдордаги одамлари билан бирга бошлаб келдилар. Улар чодирга яқин келиб, отлардан тушдилар. Шунда Султон Аҳмад мирзо одамлари билан чодирдан чиқиб, уларни кутиб олдилар. Хожа ҳазратлари аввал Султон Маҳмудхонни бошлаб келди, Султон Аҳмад мирзо у билан қучоқлашиб кўришди. Сўнг Умар шайх мирзони бошлаб келдилар. Умар шайх акаси – Султон Аҳмад мирзо қўлларини олиб юзларига суртар ва йиғларди. Султон Аҳмад мирзо ҳам укасининг бўйнидан ўпар ва тинмай йиғларди. Бундай лаҳзани кузатаётганларнинг ҳаммаси ҳам йиғлар ва оҳу фиғон Чекарди. Ҳаммалари чодир тагида жойлашдилар. Шундай бир ҳашаматли йиғин эдики, Мен дастурхон ёзишда шошиб қолдим. Икки томон лашкари эса, эгардан тушмай, чодирни зийраклик билан кузатардилар, бирор нохуш ҳаракатни сезсалар бир-бирларига қарши курашга тайёр турардилар. Овқат келтирдик. Овқатлангандан сўнг сулҳ шартларини Келишиб олдилар. Хожа ҳазратлари Тошкандни Султон Маҳмудхон ихтиёрида қолдирдилар. Мен сулҳ шартномасини ёздим ва имзоланди. Фотиҳа ўқиб, ўринларидан турдилар. Ўша куни ҳамманинг тилида Хожа ҳазратлари салобатининг улуғворлигидан сўз борарди. Чунки ўшанда йиғилган юз минг лашкар агар урушга киришиб Кетсами, қанча фалокат юз бериши ва қон тўкилиши ҳам мумкин эди. Хожа ҳазратларининг салобати, ғайрати ва ҳиммати туфайли бир неча соат ичида ана шунча одамлар орасидан хусумат ва душманлик йўқолиб, дўстлик – тотувлик тикланди. Бундан ҳамма ҳайратда қолди ва офарин деди. Хожа ҳазратларига қараб айтурдиларки, бошқа машойихда бундай куч-қувват ва хусусият кўринмайди.


    Сулҳ йиғинидан сўнг лашкарлар бир-бирига худди барралар она қўйларга интилгандай интилдилар, уларнинг кўнглида хусумат йўқ эди. Хожа ҳазратлари Султон Маҳмудхонга қараб, сиз Тошкандга боринг, биз ҳам бошқа йўлдан у ерга борармиз, деб лашкарлардан узоқлашдилар ва Мулкат деган мавзега келдилар. Шунда Менга қараб айтдилар: бизнинг бу ишларимизга нима дейсан? Бу воқеани эса ёзишинг керак».


    Кўринадики, Муҳаммад Қози Хожа ҳазратлари истакларини бажо келтириб, бу воқеани ёзиб қолдирди. Воқеанинг тасвири ўзининг икир-чикирларни қамраб олгани, тарихий шахсларнинг руҳий ҳолати ва ака-укаларнинг кўришиш манзараларининг тасвири билан ҳам ўқувчида жуда катта таассурот қолдиради ҳамда тарихий шахсларнинг, қандай мансаб ва амал соҳиби бўлганидан қатъий назар, инсоний фазилатлар соҳиби экани намоён этади: Султон Аҳмад мирзо ва Умар шайх мирзоларнинг учрашуви, охирида Хожа ҳазратларининг ўз қилмишларидан мамнунликлари тасвири ва бошқалар.


    Шу билан бирга у юқоридаги тахминни, яъни воқеанинг 1485 йилда содир бўлганини қўллаб-қувватлайди. Чунки Хожа ҳазратлари ўзларининг қариликларидан шикоят қиладилар ва ёш темурийзода Султон Аҳмад мирзо ҳам шу ҳолатни эътиборга олган кўринади. Маълумки, бу вақтда Хожа ҳазратларининг ёшлари 80 дан ошиб, 81 га қадам қўйган эдилар. Яна, Муҳаммад Қози 70-йилларнинг охиридан Хожа Аҳрор умрининг охири – 1490 йилгача 10–12 йил давомида у билан бўлган. 1463 йилда эса у Хожа Аҳрор наздида эмас эди. Шундай экан, бу воқеанинг 1485 йилда содир бўлгани ҳақиқатга яқиндир, чунки Муҳаммад Қози унинг ҳужжатини ёзган кишидир. Бу вақтда эса Муҳаммад Қози Хожа Аҳрорнинг энг ишончли кишиларидан бири эди. Шундай қилиб, Муҳаммад Қозининг ёзганлари ишончли ҳужжат сифатида қабул қилиниши маъқул. Шуни эслатиш лозимки, Хожа ҳазратлари ўз фаолиятлари вақтида яна шундай хайрли ишларни амалга оширишга қанчалик ҳаракат қилмасинлар, ҳамма вақт ҳам масала юқоридагидек ижобий ҳал бўлавермас эди. Баъзан Темурийзодалар Хожа ҳазратларининг маслаҳатларига эътибор бермасдилар. Масалан, Ҳофиз Танишнинг «Шарафномаи шоҳий» ёки «Абдуллонома» асарида уқтирилганидек, 893 ҳ. – 1487–1488 м. йили Султон Аҳмад мирзо кўпгина лашкар тўплаб, Тошканд томон юриш уюштирди. Бундан хабар топган Хожа ҳазратлари подшоҳни бу йўлдан қайтармоқчи бўлдилар. Чунки, деб эслатади Хожа ҳазратлари, яқинда бўлган сулҳ шартномасига кўра Тошканд Султон Маҳмудхон ихтиёрига берилган. Сизнинг бу шартномани бузишингиз муносиб эмас. Шартномани бузишнинг оқибати хайрли бўлмаслиги маълумдир. Султон Аҳмад мирзо эса Хожа ҳазратларининг бу маслаҳатларини инобатга олмади. У бир юз эллик минг лашкар билан Тошкандга юриш қилди. Уч кун урушган бўлсалар-да, натижа номаълум эди. Шу орада Султон Аҳмад мирзо лашкаридаги Муҳаммад Шайбонийхон Султон Маҳмудхон билан келишиб, у томонга ўтди. Шундан сўнг Султон Аҳмад мирзо лашкари енгилиб, кўпгина кишилар ҳалок бўлди, кўпчилик қочди, Чирчиқ дарёсида оқиб кетди. Натижада мағлуб бўлган Султон Аҳмад мирзо Самарқандга қайтиб келгач, насиҳатга қулоқ солмагани учун Хожа ҳазратлари унга нисбатан ўз муносабатларини ўзгартирдилар.


    Оқилона маслаҳатларга қулоқ солмасликнинг сабабларидан бири шу эдики, Хожа ҳазратлари обрўсининг Султонлар ва халқ наздида ортиб бориши амиру амалдорларни ҳам, шариат Пешволарини ҳам ташвишга солиб қўйган эди. Аввалида эслатганимиздек, уни обрўсизлантириш, унга жисмоний зарар етказиш ёки турли йўл билан камситишга, ҳатто уни Султон Аҳмад мирзо билан тўқнаштиришга, подшоҳда унга нисбатан шубҳа туғдиришда интилишлар ҳам бўлган. Ана шундай кайфият эса «Силсилат ул-орифин»да Келтирилган қуйидаги воқеий лавҳада яққол Сезилади.


    «Хожа Мустафо Румий Бухородан Шаҳрисабз орқали Самарқандга – ҳазрат Хожа Аҳрорнинг зиёратига келарди. У Шаҳрисабзга қўнганида Султон Аҳмад мирзо девони амалдорларидан бўлмиш Мирак Ҳасан билан мулоқотда бўлибди. Мирак Ҳасан Хожа Мустафо Румийга шундай дебди: Хожа Мустафо, Сен мард кишисан. Мен бир гапни айтсам, уни ҳазрати Хожага етказасанми? Хожа Мустафо: ҳа, етказаман, деб жавоб берибди.


    Бир дарвиш шундай нақл қилди: мен ҳазрати Хожа суҳбатларида бўлганимда, Хожа Мустафо Румий ҳам бор эди. У ҳазрати Хожага қараб, шундай Деди: Мирак Ҳасан девон билан мулоқотда бўлганимда бир гапни сизга етказишни топширган эди. Хожа ҳазратлари айтдилар: қандай гап экан? Хожа Мустафо айтди: Мирак Ҳасан шундай деди: Султон Аҳмад мирзонинг озгина жони қолган. Ҳазрати Хожа илтифот қилиб, уни ҳам олсинлар-да, бизларни ундан (Султон Аҳмад мирзодан) халос қилсалар. Хожа ҳазратлари бу гапни эшитиб, кайфиятларида ўзгариш юз бериб, оқ сочлари тик тургандай бўлди. Қўлларини қўллари устига қўйдиларда, айтдилар: бу ит бизни қассоблик қилишга даъват этмоқда. Ғазаблари кучайган, даст турдиларда уйга кириб кетдилар. Ўнбеш кундан сўнг Мирак Ҳасан бир гуноҳи билан Султон Аҳмад мирзо ғазабига учраб, тириклайин терисини шилишга буюрди».


    Хожа ҳазратларининг мухолифлари бунинг билангина чегараланиб қолмай, балки уни саводсизлик, ўқимаганликда ҳам таъна қилганлар. Худди шу гаплар тарқалганда Самарқанднинг аълам ул-уламоси фақеҳ (ислом қонуншуноси) Хожа Фазлуллоҳ Абулайсий Хожа ҳазратларини бундай таъналардан жуда нозик тарзда ҳимоя қилган кўринади: «Айтурларки, – деб ёзади Муҳаммад Қози, – ҳурматли Хожа Фазлуллоҳ шайх Абулайс шундай деган эканлар: биз бу бузругвор (Хожа Аҳрор)нинг камолотларини билмасмиз. Бизга шунчалиги маълумки, ул ҳазрат расмий тарзда кам ўқиган бўлсаларда, аммо ҳар куни бизнинг олдимизга «Тафсири Қози»даги (еҳтимолки, ХИИИ аср охири ва ХИВ аср бошларида яшаган Шероз қозиси Байзавийнинг «Анвар ул-таъвил» номли араб тилида ёзилган тафсири қисқартирилган тарзда шундай номланган бўлса керак) шарҳларга нисбатан бўлган шубҳалари билан келиб, бизни масалада лол қолдирадилар. Бу кароматдан бошқа гап эмас. Ёки замонасининг донишмандларидан бири бўлмиш мавлоно Али Аррон эса Хожа ҳазратларининг билимдонликларидан ниҳоятда ҳайратланар ва у киши олдида бирор нарса айтишга ботина олмасди.


    «Мавлоно Али Аррон, – деб ёзади Муҳаммад Қози, – Хожа ҳазратлари мажлисига кўп келардилар. Бир кун Хожа ҳазратлари мавлоно Али Арронга мурожаат қилиб, айтдилар: сизнинг ҳузурингизда бизнинг гапиришимиз одобдан бўлмас. Сиз гапиринг, биз эшитайлик. Мавлоно Али Аррон шундай жавоб бердилар: файзлар етказгувчи олам сирларидан бевосита сўз айтувчи ҳазрат олдида бизнинг гапиришимиз одобсизлик саналади».


    Бундай ҳол эса Хожа ҳазратларига таъна тошини отувчиларга яхшигина жавоб эди. Шундай бўлса-да, ғийбат ва таъналарнинг ҳаммаси Хожа ҳазратлари мавқеига, унинг султон ва амиру амалдорлар ҳамда шариат Пешволари наздидаги эътиборига таъсир қилмасдан қолмасди. Аммо Хожа Аҳрор ҳазратларининг фуқаропарварлигини, олижаноб фазилатларини қадрлагувчилар унга нисбатан бўлган эътиқодларини сусайтирган эмасди. Шунинг учун Хожа ҳазратлари Андижон ёки Қаршида, Доиж (Лойиш) ёки Форобда, Мотрид, Камонгарон ёки Хожа Кафший каби шаҳар, ноҳия ва маҳаллаларда бўлганларида мухлислари эътиқодининг бутунлиги назарга ташланарди.


    «Бир йил шаҳарда вабо тарқалиб, ҳамма ташвишда эди. Шу вақтда Хожа ҳазратлари уйдагилари билан мавлоно Фазлуллоҳнинг Камонгарон тоғи этагида жойлашган боғида эдилар. Ҳазратнинг муридлари ва хизматида бўлгувчилар эса Вахашти қишлоғида эдилар. Ҳазрат бу жойга келиб, мухлислари билан суҳбат қурардилар».


    Хожа ҳазратларининг ёши улғаяВергач, саломатлиги сусайиб борар, баъзан касалланиб қоларди. Бир марта қаттиқ касалланиши ва тузалиши воқеаси Муҳаммад Қозининг «Силсилат ул-орифин»ида шундай ҳикоя қилинган:


    «Аввалги марта касал бўлиб қолганларида бу китоб тузгувчини (Муҳаммад Қозини) табиб олиб келиш учун Ҳиротга жўнатдилар. Бу вақтда Хожа ҳазратларининг шогирди мавлоно Қосим тирик эди ва Менга қараб, Тезда бориб келишим шартлигини алоҳида тайинлаган эди. Мен табибни келтирганимда мавлоно Қосим оламдан ўтган эдилар. менинг Самарқанддан Ҳиротга бориб келишим учун эса ҳаммаси бўлиб ўттиз беш кун вақт ўтган эди, холос. Мен Хожа ҳазратларидан мавлоно Қосимнинг вафоти сабабларини сўрадим. Хожа ҳазратлари айтдилар: Мавлоно Қосим бир кун менинг ҳузуримга кириб, «мен ўзимни сизга фидо қилдим», – деб айтди. Мен айтдим: Қосим, сен фақир кишисан, кўпгина кишилар Сенинг қарамоғингдалар, шунинг учун бундай қилма. Шунда мавлоно Қосим айтди: Мен бу ишда сиз билан маслаҳатлашмоқ учун келганим йўқ, бу ишни қилдим ва Ҳақ субҳонаҳу уни қабул этди. Мен қанча гапирсам ҳам у бошқа ҳеч нарса демади. Эртаси куни Хожа ҳазратларининг касаллари мавлоно Қосимга ўтиб, оламдан ўтибди. Шундан сўнг Хожа ҳазратлари тузалиб, саломатликлари ҳам мустаҳкамланди. Айрим дўстлар айтдиларки, мавлоно Қосим 891 йил зулҳижжа ойининг олтинчи куни (1486 йил, 3 Декабр куни) - душанба куни намози дигарнинг охирида оламдан кўз юмди. Шу куннинг намози шомида Хожа ҳазратлари ҳузурига кирдим, ул ҳазрат бу воқеа муносабати билан ниҳоят айтурдилар ва мавлоно Қосимнинг олижаноб фазилатларидан кўп гапирдилар. Айтдиларки, Қосим тенги йўқ маънавий бойлик эди».


    Мавлоно Қосим ўзининг олижаноб фазилатлари билан кўпчиликка маълум ва машҳур эди. Ҳатто Алишер Навоий ҳам унинг билан танишган ва унинг ҳақида яхши таассуротда эди. Шунинг учун у ўзининг «Насойим ул-муҳаббат» асарида мавлоно Қосим ҳақида самимият билан қуйидагиларни ёзади:


    «Мавлоно Қосим ҳазрати Хожа Убайдуллоҳнинг кибор (катта) ашобидиндур (суҳбатдошларидандир). Анжуманда ҳамдам ва хилватда маҳрам. Асли Фаркат навоҳисидиндур (ноҳиясидандир). Эллик йилга яқин ул ҳазрат хизматин андоқ қилдиким, ҳаргиз аларнинг муборак хотирларига андин ғайри муҳаббат ва илтифот воқеъ бўлмади ва мавлоно Қосимни салотин хизматиға баъзи арбоби ҳожот муҳиммоти учун йиборур эрдилар ва салотин истиқбол қилиб, таъзим била ўлтуртиб, ҳар не алар ул Ҳазратдин рисолат (хабар) қилсалар эрди, миннат тутиб, ҳамул навъ эъзоз била узотурлар эрди.


    Ва мавлоно ул навъ фоний ва мақбул киши эрдиким, ани кўрган киши гирифтор (мафтун) бўлур эрди. Ул жумладин бири бу фақирдурким (Алишер Навоийдирки), аларни ул ҳазрат мусулмонлар маслаҳати учун Мовароуннаҳрдин Хуросонга рисолат (елчи) расми била йибориб эрдилар ва бу фақир (Алишер Навоий) ҳамул келганларида кўруб, аларнинг волиҳи (шайдоси) бўлиб эрди. Ул ишни ясаб (бажариб), азим эъзоз ва икромлар топиб бордилар.


    Аларнинг ёши етмишдан ўтиб эрди. Оламдин ўтганлари бу навъ эрдиким, ҳазрати Хожанинг азим заъфлари (касали) бор эрди ва сўл ёнларида бир санчиқ эмишки атиббо (табиблар) ва халқ ҳаётларидин тамаъ мунқатеъ (умид узган) қилган эмишлар. Мавлоно ул ҳолни кўруб андоқки хожалар хонаводаси баъзи дилхоҳ элнинг маризининг юки остиға кириб, ул юкни кўтариб, мариз сиҳҳат топар ва ул киши ул маризни қабул қилиб, оғриқ юки остиға кириб, ҳазрати Хожа ҳам ул вақт сиҳҳат топибдур, мавлоно ҳам ул сўл ёнига ҳамул санчиғ туруб, бир ҳафта ҳамул маризға гирифтор бўлуб, жонларин Хожалариға фидо қилдилар. Бир кун фақир (Навоий) ҳазрати махдумий Нуран (Жомий) хизматларида эрдим ва Хожаи бузургвор ашобидин сўз ўтар эрди. Фақир ул ҳазратдин савол қилдимким, аларнинг ашобидин иршоди била мувофиқ сулук қилиб, фақир тариқида мартаба ҳосил қилғон ва фано расмида ёруғлуқ топиб, ўзлук зулматидин халос бўлғон улки сизни муборак хотирингизга зоҳирдур, кимлар эркин? Алар дедиларким, барча бу тариқда яхши сулук дарвешлар қилибдурлар. Аммо биз мавлоно Қосимни бағоят вораста (камолга эришган, намуна бўла оладиган) киши топибмиз».


    Кўринадики, Алишер Навоий Хожа Убайдуллоҳнинг содиқ шогирдларидан бўлмиш мавлоно Қосим, унинг таржимаи ҳоли, фазилатлари, Хожа ҳазратлари ҳузуридаги ҳамда бошқалар наздидаги мавқеи ҳақида жуда ноёб маълумотларни Келтириб, ўзининг бу шахс билан учрашгани тўғрисида алоҳида мамнуният билан хабар қилади.


    Хожа ҳазратлари умрининг охирида сўнгги марта ўзи туғилган ва улғайган Шош – Тошкандга боради. Бу галдаги саёҳатнинг тасвири ва Тошканддаги ишлари ҳақида унинг билан бирга бўлган Муҳаммад Қози шундай ҳикоя қилади:


    «Охирги марта Тошкандга бордилар-да, шундан сўнг оламдан кўз юмдилар (агар бу эътирофни ҳисобга олсак, унда бу сафар 1489 йилнинг иккинчи ярмида содир бўлган кўринади).


    Тошкандда эканимизда бир куни мени – Муҳаммад Қозини ўз ҳузурларига чақириб, айтдилар: ошхона ишлари билан шуғулланувчи мавлоно Лутфуллоҳни муҳим бир иш билан Самарқандга юбордик. Энди ошхона ишлари – ошпазлик сенинг зиммангда бўлади ва умрим охирида истардимки, ота-боболаримиз мозорида Туркистоннинг оч-ялонғочларини овқат билан таъминласам, чунки бу замонда Туркистонда қаҳатлик бўлганлиги сабаб Бева-Бечораларнинг аҳволи ниҳоятда оғирдир. Бу ишни Сен бажарасанми ёки ўзим қилайми? Мен бу ишни бажаришга ваъда бердим. Ҳар куни еттита қўй сўйилар, етти юзта нон ёпиларди. Мен уларнинг ҳаммасини ўз қўлим билан фуқарога тарқатар эдим. Бунинг устига Тошканд атрофидаги қишлоқларда етиштирилиб, сотилмаётган қовунларни ҳам шундай тарқатишга тўғри келарди. Иш шу қадар кўпайиб Кетдики, рамазон ойида Хожа ҳазратлари саҳарликка турганлари вақтидагина мен бирор-бир таом ейишга улгура олар эдим, холос. Бир Кечаси олдимга нон ва гўштни қўйиб, Сенинг овқатинг шу бўлса, қаерга ҳам бора олардинг, деган фикр кўнглимдан ўтди. Шу вақтда биров келиб, сени Хожа ҳазратлари кўрмоқчилар, деди. Мен ҳозиргина – нохуш хаёлга борганим Хожа ҳазратларига маълум бўлибди-да, Дедимда тавба қилиб, ҳазрат ҳузурига бордим. Таҳорат қилаётган эканлар, мени кўриб айтдилар: Биласанми, хожагон тариқатининг улуғлари хизмат қилиши мумкин бўлганларга умид билан қараганлар. Чунки кимки хизмат ва ғайрат қилса, хусусан, жамоат учун хизмат қилувчи бўлса ва унинг хизматидан бошқалар манфаат кўрса, ундайларга олам ул-ғайбдан кўп файзлар етгай. Кимки жамоат манфаатлари учун хизмат қилиб, олам ул-ғайб файзига мушарраф бўлган бўлса, бундай киши саодатли-бахтли кишидир. Бу гапни эшитиб, кўнглимдан ўтган нохуш хаёлларимдан пушаймон бўлдим ва шундан сўнг ҳар қанча хизмат қилса ҳам оз эканлигига ишонч ҳосил қилдим».


    Бундай хусусият, яъни инсонларга хизмат қилиш Хожа ҳазратлари фаолиятининг асосий мағзини ташкил этгани учун ҳам ҳамма жойда ва ҳамма вақт масалаларга шу нуқтаи назаридан ёндашдилар. Хожа ҳазратлари қуйидаги байтни ёддан ўқурдилар, деб эслайди Муҳаммад Қози:


    


    Ҳиммат туро ба кунгураи кибриё кашад.-


    Ин сақфи хоҳро Беҳ аз ин нордбон махоҳ.


    


    Мазмуни: ҳиммат сени фалакнинг юқори поғонасига кўтаради. Бу баланд дунё – осмонга чиқмоқни хоҳласанг, бундан (ҳимматдан) яхшироқ норвон бўлмас.


    Кимнинг қаламига мансублиги номаълум бўлган бу байтни ўқиётганда Хожа ҳазратлари ўз ақидаларидан келиб чиқиб, Шарқ адабнётшунослигида дахлия деб аталадиган санъатни қўллаб, биринчи мисра аввалидаги «ҳиммат» сўзини, Мен «хизмат» сўзи билан алмаштираман ва шундай ўқийман, дер эканлар:


    


    Хизмат туро ба кунгураи кибриё кашад, -


    


    Яъни хизмат-сени фалакнинг юқори поғонасига кўтаради. Бошқача қилиб айтганда, обрў-еътиборингни оширади. Шундан келиб чиқиб иккинчи мисра шарҳланса унда «бу баланд осмонга (обрў-еътибор, ҳурматга) чиқмоқчи бўлсанг, хизмат қилишдан яхшироқ норвон бўлмас» деган маъно келиб чиқади. Хожа ҳазратларининг дахлияси натижасида байт мазмуни бизнинг замонамиз учун мувофиқлиги ҳам ўз-ўзидан аёндир.


    Ёшнинг улуғлиги, хасталик Хожа ҳазратларини уринтириб қўйган эди. Натижада анча озиб ҳам қолган эди. Бу ҳақда мавлоно Лутфуллоҳ шундай дейди: «Самарқанднинг машҳур маҳаллаларидан бўлмиш Хожа Кашфий маҳалласидаги уйларига бордим. Ҳаво иссиқ эди. Хожа ҳазратлари ички кўйлак билан ташқарига чиқдилар. Мен Хожа ҳазратларининг анчагина озиб қолганларини шунда кўрдим… Шундай бўлса-да, бу жуссада катта маънавий куч бор эди».


    Хожа ҳазратлари ҳижрий ҳисобда 89 йилу етти ой умр кўрганлар. Бу ҳақда ўзлари «агар яна беш ой яшаш насиб қилса, 90 ёшга кирурмиз», деган эканлар. Хожа ҳазратлари саксон тўққиз кун касал ётгач, Камонгаронда ҳижрий 895 йилнинг рабеъ ул-аввал ойининг йигирма тўққизинчи куни – шанба куни кечаси, яъни 1490 Мелодий йилнинг 21 февралида вафот этганлар. Бу воқеанинг гувоҳи бўлган Муҳаммад Қозининг ёзишича, Хожа ҳазратлари ўша куни намози хуфтондан озгина ўтганда оламдан кўз юмганлар. Бундан олдинроқ эса, яъни куннинг намози пешин вақтида ер қаттиқ ва баланд овоз билан қимирлаган. Бу ҳодисадан Хожа ҳазратлари руҳиятида ўзгариш пайдо бўлиб, дарҳол ўз авлодлари ва суҳбатдошларидан айримларини чақириб, улар билан видолашган эканлар. Хожа ҳазратларининг табаррук жасади Камонгарондан Хожа Кафший маҳалласига келтирилиб, шу ернинг мазоротида дафн этилган. Қабри устига катта санъаткорлик билан ишланган ёдгорлик тоши ўрнатилган. кейинчалик унинг атрофида авлоди ва мухлислари дафн этилган. Шундан сўнг Хожа Кафший маҳалласининг бу қисми Хожа Аҳрор номи билан аталган .


    Хожа ҳазратлари умри давомида Камонгарон мавзеига кўп борарди, чунки у ерда унинг боғлари ва табиийки, яшайдиган иморатлари ҳам бўлган. Шуни назарда тутиб, ҳозирги Камонгаронда улардан бирор из бормикан, деган масалани аниқлаш мақсадида Низомхон ва Имомхон Салимовлар билан Камонгаронда бўлдик. Шуни қайд қилиш керакки, Камонгаронликлар Хожа ҳазратларини жуда ҳурмат қилар эканлар. Шунинг учун эски қабристонда Хожа Аҳрор номи билан аталган масжидни аҳолининг ташаббуси ва ҳашари билан таъмир қилиб, қабристонда гумбазли мақбара ҳам қурмоқда эдилар. Кўпгина ривоятни ҳам ҳикоя қилишди. Биз бунда Хожа ҳазратлари боғи ёки ундаги иморатларининг аниқ жойи ва изларини аниқлай олмадик. Бунинг учун: мутахассисларнинг махсус текширувлари лозим деган фикрга келдик.


    Хожа ҳазратлари уйланган бўлиб, ўғил ва қиз фарзандлари бор эди. Улардан иккитаси – Хожа Абдуллоҳ ва Хожа Яҳёлар ўзидан из қолдирганлардан бўлиб, оталари вафотидан, хусусан, Самарқанд ҳокими Султон Аҳмад мирзо вафотидан сўнг Темурий шаҳзодалар ҳамда Темурийлар ва шайбонийларнинг тож-тахт учун курашларига аралашиб муваффақиятсизликка учрайдилар: Хожа Яҳё ўлдирилади, Хожа Абдуллоҳ эса Тошкандга кетади. Хожа ҳазратларининг катта ўғиллари бўлмиш Хожа Абдуллоҳ асосан илмий йўналишда кўпроқ шуғулланган бўлса, Хожа Яҳё эса отасининг ўринбосари бўлиш ҳаракатида бўларди. Хожа ҳазратларининг фарзандларидан қолган авлоднинг бир қисми ҳозир Хожа Аҳрор мавЗеида яшайди. Аммо олима О.А. Сухарева қайд қилганидек, уларнинг аниқ ёзилган шажараси ҳозирча номаълум.


    Шуни ҳам эслатиш лозимки, Хожа ҳазратлари авлоди фақат нақшбандия соҳасидагина хизмат қилмай, балки уларнинг орасидан маданият, адабиёт ва илмнинг кўпгина соҳалари бўйича вакиллар етишиб чиққанки, бу ҳақда кейинроқ тўхталамиз.


    


    


    

  


  
    ХОЖА АҲРОРНИНГ ФАЗИЛАТЛАРИ, МEРОСИ ВА АҚИДАЛАРИ


    


    Хожа Аҳрор доим суҳбатдошлар билан бўлишни хоҳлар, шахсан меҳнат қилар, ота сифатида фарзандларига панд-насиҳат берар, бошқаларнинг манфаатларини ўзининг манфаатларидан устун қўяр эди. Айтилганларнинг исботи учун Хожа ҳазратлари ҳаётидан айрим лавҳаларни Келтириш мақсадга мувофиқдир.


    «Бир кун Хожа ҳазратлари ўз яқинлари билан Дашти Аббосга бордилар, – деб ёзади Муҳаммад Қози. У жойлар шайх Абусаъид экинзорлари бўлиб, уларнинг ҳосили пишиб етилган эди. Шайх Абусаъид Хожа ҳазратлари ҳузурига келиб доимо Меҳмондорчилик қиларди. Бу орада пишиб етилган ҳосилга қарамади ва ўз одамларининг уларни йиғиштиришларига ҳам рухсат бермади. Хожа ҳазратлари шайх Абусаъидга қараб: пишиб ётган ҳосилни йиғиштириб олинг, биз билан бўлиб қолиб, улар нобуд бўлмасин, деб айтсалар-да, шайх бунга эътибор бермасди. Бу ҳақда қанчалик гапирмасинлар, шайх Абусаъид индамасди. Шундан сўнг Хожа ҳазратлари ўз яқинлари билан у ердаги ғаллани ўриб олдилар, уни янчдилар ва тайёр ғаллани шайх Абусаъидга юбордилар. Хожа ҳазратлари айтдиларки, шайх Абусаъид жуда бой эмаски, ҳосилнинг нобуд бўлиши унга таъсир қилмаса, аммо у бизга нисбатан одобни сақлаб, биз бу ердалигимиз вақтида бу ишни амалга оширишни лозим кўрмади».


    Бу ҳаётий лавҳа Хожа ҳазратлариниг шахсий фазилатларидан бирини – бевосита меҳнат қилиш ҳамда бировнинг манфаатини кўзлаш ва уни хурсанд қилишга интилишни намоён этади.


    Ёки, «Хожа ҳазратлари ўз яқинлари билан Кеш (Шаҳрисабз) томон йўл олдилар. Йўлда дам олиш ниятида чодир тикдилар. Намози шомдан сўнг ёмғир ёға бошлади. Хожа хазратлари чодирдан чиқиб, яқинларини чодирга киритдилар. Ўзлари эса тун бўйи ташқарида ёмғир остида эдилар. Эрталаб бу ҳолни кўрган суҳбатдошлари унинг сабабини сўраганларида шундай дедилар: Ёмғир ёғаётганда биз чодирда бўлиб, дўстларимизнинг ташқарида, ёмғирда бўлишларидан ҳижолатда қолдик».


    Хожа ҳазратлари доимо айтиб келадигани «ҳар вақт бир мусулмон кўнглидаги оғирликни ўз зиммангга олишинг керак. Ўзингнинг оғирлигингни эса бошқаларга юкламаслигинг керак» деган фикрларига бевосита амал қилганлари кўзга ташланади. Шуниси диққатга сазоворки, бундай фазилатга амал қилиш, кейинчалик Хожа ҳазратларининг мухлислари бўлмиш Абдураҳмон Жомий, Алишер Навоий, Заҳириддин Муҳаммад Бобурларнинг фаолиятларида кўп марта учрайди. Жумладан, Заҳириддин Муҳаммад Бобурнинг «Бобурнома»сидаги мана бу тасвир айтилганларга мисол бўла олади. Бу воқеа 1506 йилнинг қишида Ҳиротдан Қобулга йўл олган Заҳириддин Муҳаммад Бобур билан содир бўлган. Бобур ўз кишилари билан тоғ орқали Кобулга борарди.


    «Ушбу тариқ била қор тепиб, йўл қилиб, – деб давом эттиради Бобур, – Инжукон ердин уч-тўрт кунда кўтали Зарриннинг тубига ҳаволи Қутий деган ҳаволга Келдук. Ушбу кун ғариб чопқун била қор ёғар эди. Андоғким, борчага ўлим ваҳми бўлди. Ул эл тоғдағи ғор ва ковокларни ҳавол дерлар. Бу ҳаволга етганда чопқун беҳад тез бўлди. Ушбу ҳавол қошида ўқ тушилди. Қор улуқ, йўл якраҳа, Тепилган, босилган йўл била ҳам от бахийла (зўрға) борадур. Кунлар ғоят қисқаликка илгариги киши ёруғ чоқда ҳавол олдига келдилар, намозишом, номози хуфтангача эл кела қолди. Андин сўнгра келган ерда-ўқ тушти. Кўп эл от устида-ўқ тонг оттурди. Ҳавол торроқ кўринди, мен ҳаволнинг оғзида курак олиб, қор кураб, ўзимга бир такия миқдорда ер ясадим. Қорни кукусгача қоздум, ҳануз ерга етмайдур эди. Бир нима елга паноҳ бўлди, ўшанда-ўқ ўтирдим. Ҳар неча дедиларким, ҳаволга боринг, бормадим. Кўнгулга кечдиким, барча эл қорда ва истироҳат била мунда. Барча улус ташвиш била машаққатда мен мунда уйқу билан фароғатда мурувватдин йироқ ва ҳамжиҳатликдан қироқ ишдур. Мен ҳам ҳар ташвиш ва машаққат бўлса, кўрайин, ҳар Нечук эл тоқат қилиб турса, турайин. Бир форсий масал бор: «Марг бо ёрон сур аст» (дўстлар билан ўлмоқ тўйдир). Ўшондоқ чопқунда қозғон, ясоғон чуқурда ўлтурдим, намози ҳуфтонгача қор онча чопқунлаб ёғдиким, Мен энгашиб ўлтуруб эдим, орқамға ва бошимға ва қулоқларимнинг устига тўрт энлик қор бор эди. Ўшул Кеча қулоғимга совуқ таъсир қилди» («Бобурнома», Тошкент, 1960, 257-258-бетлар).


    Худди мана шу фазилат ўзини эл қатори билиш, эл билан бирга бўлиш подшоҳ Бобурнинг олижаноб фазилат соҳиби эканидан ҳам унинг лашкари ва атрофидагиларига унга нисбатан ҳурмат ва эҳтиромни ҳам юзага келтирган.


    Демак, Хожа ҳазратларига мухлис бўлиб, унинг фазилатларидан ибрат олган кишилар панд емаганлар.


    Хожа ҳазратларининг одатларидан бири шундан иборат эдики, ул киши ўз кашфиёт ва кароматларини «тушда шундай кўрдим» деб баён этардилар. Бу кашфиёт ва кароматлар эса Хожа ҳазратларининг воқеаларни синчиклаб кузатиб боргани, уларни мантиқий жиҳатдан таҳлил қилгани ва маълум бир хулосага келгани натижасида майдонга келган бўлиб, улар ҳазратнинг мушоҳада ва муҳокама қобилиятининг кучлилигидан далолат беради. «Тушда кўрмоқ» эса уларни баён этиш воситаси сифатида қўлланиб, кашфиёт ва кароматларнинг ғайб олами асрори қирраларининг кўриниши тарзида талқин этилган. Албатта, воқеаларнинг содир бўлишини олдиндан кашф каромат қилиш руҳий оламнинг, руҳий ҳолатнинг ҳали бутунлайича тадқиқ этилган соҳаси деб бўлмайди. Унинг бутун нозикликлари, сирларини илмий асосда ўрганиш ва ёритиш маъқул. Бу гап фақат Хожа ҳазратлари фаолияти билан боғлиқ бўлиб қолмай, балки Ер куррасининг турли минтақаларида, турли даврда ва ҳозир ҳам бўлган бундай ҳодиса ва шахсларга ҳам Тегишлидир. Хожа ҳазратларининг фазилатларидан сўз Кетар экан яна бир ҳолни назарда тутмоқ лозим. У ҳам бўлса, Хожа ҳазратлари нақшбандия тариқати намояндаларининг удумига кўра, ҳар хил мазҳаб ва динга эътиқод қилгувчиларни ҳурмат қилардилар ва улардан фуқаро манфаатлари ва адолат йўлида ўрганиши мумкин бўлган нарсаларни ўзлаштиришга тарафдор эдилар. Шу жиҳатдан Хожа ҳазратларининг қуйидагича айтганлари диққатга сазовордир: «Бу тариқат донишмандлари сўзларидаги хатоликларни тўғри кўрсата олган киши кофир бўлганида ҳам Мен бошимни оёқ қилиб, унинг ҳузурига бораман, суҳбатида бўламан, унинг кофирлигини ҳеч вақт хотирамга ҳам Келтирмайман ҳамда унинг олдига бориб суҳбат қилгандан ор қилмайман». Бу муҳим гап ва хулосадир.


    Хожа ҳазратлари шароб ва шаробхўрликни ёқтирмас, унинг яхшиликка олиб келмаслигини ҳам назарда тутарди. Агар бу масала ўша даврнинг машҳур адиб ва шоирлари, жумладан, Абдураҳмон Жомий, Алишер Навоий асарларида ҳам («Баҳористон», «Ҳайрат ул-аброр» ва бошқалар) баён этилгани назарда тутилса, унда ўша даврнинг машҳур алломалари ақидаларидаги ҳамоҳанглик кўзга ташланади.


    Шу жиҳатдан қараганда, Хожа ҳазратларининг Мавлоно Муҳаммад Хавофийдан эшитиб, кейинчалик суҳбатдошларига ҳикоя қилган қуйидаги воқеа қизиқарлидир:


    «Айтур эрдиларки, Мирзо Улуғбек Боғи майдонда Чинихонани қуриб битказани муносабати билан тўй берди. Бу тўйда барча акобирлар, жумладан, шайх ул-ислом, қози ва шайхлар ҳам бор эдилар. Чинихона ичидаги майдоннинг ҳама жойида чингизий одатга кўра шароб шишаларини қўйиб чиққан эдилар. Бу шишалардан шаробнинг ҳиди анқиб турар, унинг ранги ҳам кўринарди. Акобирдан ҳеч бири бундай ҳолни манъ қилишга оғиз оча олмасди. Бу вақтда эътибордан четда бўлиб қолган Сайид Ошиқ бундай ҳолни эшитибди-да, ўзининг қариндош-уруғини йиғиб, мен бугун ҳазрат пайғамбаримиз айтганларига риоя қилиб, Мирзо Улуғбекнинг бундай ишларини манъ қилмоқчиман. Эҳтимолки, мени ўлдирар, шариат йўлида мен соқолларимнинг қизил рангга бўялишини хоҳлайман. Шундан сўнг оила аъзолари ва қариндошларига боғлари, саройлари ва мол-мулкини васият қилиб, маст туядек оғзидан кўпиклар сачратиб, Мирзо Улуғбекнинг ҳузурига борибди. Чинихонада ўтказилаётган тўйга кириб бориб, Мирзо Улуғбекка қараб айтибди: Эй Улуғбек, бу қандай гап, Сен нималар қилаяпсан. Ҳеч мусулмон бундай ишни қилмайди. Мирзо Улуғбек айтибди: Эй Сайид, нега дағаллик қиляпсан? Мен учун Сен буюкмисан ёки ҳазрати Мусо ва Ҳорун? Мен ёмонменми ёки Фаръавн ёмонми? Сайиднинг қулоғи оғир бўлганлигидан бу гапларни эшитмабди ва жавоб бермабди. Мирзо Улуғбекнинг ишораси билан Сайидни бўйнидан боғлаб ташқарига судрабдилар. Мирзо Улуғбек ғазаби ошган ҳолда айтибди: Эй Сайид, сен истайсанки, мен сени ўлдирсам, аммо мен бундай қилмайман. Шу вақтда шайхул-ислом Хожа Исомиддин Мирзо Улуғбекдан Сайид Ошиқ гуноҳини бағишлашни сўрабди. Мирзо Улуғбек айтибди: бу Сайид ҳаммом қурдиришингиз муносабати билан уюштирилган маъракада сизга нисбатан дағаллик қилгани учун мансабидан Четлаштиришни талаб қилган эдингиз. Эндиликда тўйимизда бизга нисбатан дағаллик қилаётганда унинг гуноҳини Кечиришни сўраяпсиз. Буни қандай тушунмоқ керак Хожа Исомиддин айтибди: бизнинг феълу хўйимиз ўзимизга лойиқ, подшоларники эса шоҳона мавқега муносибдир. Бу жавобни эшитган Мирзо Улуғбек Сайид Ошиқ журъатини бағишлабди. Аммо Мавлоно Муҳаммад Хавофий шундай деган эдилар: Мирзо Улуғбек Сайид Ошиқни бўйнидан боғлаб судраётганларида, унга қараб, раҳмат бўлсин, деб айтган бўлса, бизларга қараб эса сизларга, лаънат дер эди. (Хожа ҳазратлари) айтурдиларки, Мирзо Улуғбек шунчалик донишманд бўлгани билан чингизий одатларни йўқота олмаган эди. Шу жиҳатдан ҳозирги подшоларнинг ишларига шукр қилса, бўлади».


    Хожа ҳазратлари Мирзо Улуғбекнинг донишманд шахслигини алоҳида таъкидлайди. Шу билан бирга унинг Сайид Ошиқ гуноҳини бағишлагани ҳам, унга раҳмат деганини ҳам ўз атрофидаги уламолардан эса нафратланиб, уларни лаънатлаганини ҳам уқтирарди, ёки диққатини уларга қаратади. Чунки Сайид Ошиқнинг қўрқмасдан, очиқчасига унга – Мирзо Улуғбекка мурожаат қилиб, ношоиста ишларни Бетига айтганидан ниҳоят таъсирланади ва ўз ишларини фикран таҳлилдан ўтказиб, унга тўғри маслаҳат бермаган уламоларга лаънатлар Дейди. Хожа ҳазратлари бу ҳикояни Келтирар экан, Мирзо Улуғбекни қораламайди. Ҳикоянинг руҳидан унга бўлган хайрихоҳлиги Сезилади, аммо унинг атрофидагилардан унча рози эмас, шунингдек, Мирзо Улуғбекнинг шунчалик донишмандлиги билан чингизий расм-одатларни йўқота олмаганидан афсуслангандай бўлади.


    Шуниси ҳам борки, Хожа ҳазратлари Сайид Ошиқ ҳақида унчалик баланд фикрда эмаслиги ҳам билинади. Жумладан, Муҳаммад Қози Келтирган бир ҳикояда шундай ҳол Сезилади. Чунки унда Хожа ҳазратлари соЛеҳ, зоҳид ва уламоларни эътироф этган ҳолда, аммо уларнинг унинг тариқасига алоқаси йўқлигини айтади. Демак, ўзини улардан ажратади. Шу учун ана шундай тоифадан бўлмиш бировнинг унинг суҳбатида қатнашганидан норози бўлиб, сиз Сайид Ошиқнинг муриди бўлишингиз мумкин, бизга эса муносиб эмассиз, деб чиқариб юборади.


    Бундан кўринадики, Сайид Ошиқ тўғри сўз одам эди, деб уни ҳурмат қилиб, Хожа ҳазратлари унинг йўлини – дағаллигини бўлса керак, маъқулламайди. Шу жиҳатдан қараганда, донишманд Мирзо Улуғбекка тўй маъракасида, кўпчилик олдида дағаллик қилганини ҳам ёқтирмагандай бўлади, чунки шунда Мирзо Улуғбекнинг «мен сени ўлдирмайман» деган гапини эслатиш билан Мирзо Улуғбекнинг бундай дағаллардан қанчалик устун турганига ишора қилмадимикан?! Чунки Хожа ҳазратларининг ўз фикрларини маълум ҳикоя ёки ривоятни Келтириш орқали баён қилиш, билдириш одати борлигини назарда тутсак, унда бу мулоҳаза асослидай бўлиб туюлади.


    Хожа ҳазратлари фазилатларидан яна бири шу эдики, суҳбатдоши бўлғувчи шахсни ниҳоятда ўбдон ўрганар ва содиқлигига ишонч ҳосил қилгандан сўнггина ўзини унга яқинлаштирар, ўз суҳбатларидан баҳраманд этар ва илтифотини аямасди. Бунга мисол сифатида унинг Сайид Абдулаввалга бўлган муносабатини кўрсатиш мумкин. Хожа ҳазратлари уни етти йил синайди ва унинг содиқлигига ишонч ҳосил қилгач, уни ўзига яқинлаштирибгина қолмай, балки қизини унга тўй қилиб бериб, ўзига куёв қилиб олади. Бундай муносабат Муҳаммад Қози билан ҳам содир бўлиб, ниҳоят уни ўзининг энг яқин суҳбатдоши ва шогирди сифатида эъзозлайдиган бўлади. Булар пир ва мурид ўртасидаги муносабат талабларига мувофиқ келиш қонун-қоидалари асосида ҳам амалга оширилган эди. Хожа ҳазратнинг фазилатларидан бири фуқарога ғамхўрлик қилиш масаласи юқорида батафсил ёритилган эди. Бу ғамхўрликнинг яна бир шакли мадраса, масжид, хонақолар ҳам бино қилиб, улардан фуқарони баҳраманд қилиш ҳам эди. Шу мақсадда Хожа ҳазратлари Самарқанд, Тошканд, Кобулда ана шундай иморатларни қурдирган ва уларни вақф билан таъминлаган эдилар. Бу мадрасаларнинг ҳозирги тақдири бизга номаълум. Аммо Самарқандда Мадрасаи сафед деб аталган мадрасанинг номи бор ва шу номда гузар бор-у, мадрасанинг ўзи эса сақланмаган. Самарқандда сақланиб қолган иморатлардан бири бу унинг ҳозир қабри жойлашган мавЗеда бино қилдирган ёзги масжиддир. Албатта, у ҳам аср оша таъмир қилинган ва ўзгаришларга учратан.


    Турли хил ижтимоий фаолият, иморат қуриш билан бирга Хожа Аҳрор ижодкорлик билан ҳам шуғулланган. Ҳозирги кунда қуйидаги асарлар унинг қаламига нисбат берилади:


    


    1. «ФИҚРОТ УЛ-ОРИФИН» (орифлар сўзларидан парчалар) ёки айрим нусхаларда «Воридот» (фикрда туғилувчи ёки кўнгилдан ўтувчи нарсалар, ўйлар) деб аталиб, тасаввуф аҳли, жумладан, Хожа Аҳрорнинг турли масалаларга доир фикрларини қамраб олган, тожик тилидан битилган насрий асар. Бу асардаги мулоҳазалардан Хожа Аҳрор ҳақида маноқиб ва мақомот ёзган муаллифлар фойдаланганлар. Бу асарнинг қўлёзма ва босма нусхалари бор. Жумладан, у 1328 ҳ. – 1910 м. йилда Тошканддаги босмахонада нашр этилган. Юқорида келтирилганидек, Хожа Аҳрор Шоҳрухияда тузилган сулҳ шартномаси маросими олдидан Муҳаммад Қозига мурожаат қилиб, «бизнинг рисоламизни олиб келиб Султон Маҳмудхонга ўқиб берсангиз», деганда шу рисолани назарда тутган кўринади.


    


    2. «ВОЛИДИЙА» (отага бағишланган) ёки «МУХТАСАР». Бу рисола Хожа Аҳрорнинг волиди – отаси Хожа Маҳмуд хоҳиши билан ёзилганлиги ва мухтасар – ихчам бўлганлиги сабабли юқоридаги номлар билан аталган. Асарда ахлоқ-одоб, инсоннинг ўзини таниши, фақру фано масалаларидан сўз юритилиб кўп кишилар уни ўқиганлар. Жумладан, Алишер Навоийнинг «Хамсат ул-мутаҳаййирин»ида ёзишича, у Абдураҳмон Жомий ҳузурида кўпгина бошқа китоблар қатори бу рисолани ҳам ўқиганини таъкидлайди: «Яна ҳазрати Хожа Убайдуллоҳ…нинг оталари ишорати била битилган рисолаларидур, ҳам фақр ҳам фано тариқидаким, оз ўғулга бу давлат муяссар бўлуб эркинким, ота амри била бу навъ шойиста хизмат қилмиш бўлғай» (Алишер Навоий. Асарлар. 15 томлик, 14-том, 61-бет).


    Шундан сўнг бу рисолага мурожаат қилганлардан бири Заҳириддин Муҳаммад Бобурдир. Бу рисола маъқул бўлгани туфайли Бобур 1528 йилда бу насрий асарни ўзбек тилига ўгириб, 243 байтлик манзумага айлантирди (манзума ҳақида кейинчалик Кенгроқ тўхталамиз). Бу рисола ва манзума тўғрисида афғонистонлик олима Шафиқа Ёрқин шундай ёзади: «Темурийлар ва Ўрта Осиё суфийларининг пир ва муршиди Хожа Аҳрорнинг «Волидия» номли насрий рисоласини Бобур Шеърий тарзда ўзбек тилига ўгирди. Бу рисоланинг мавзуи инсон зоҳири ва ботинини покиза қилмоқдан иборат бўлиб, Абул Фазл Алломий уни «маърифат Денгизининг дурдонаси» деб билади».


    


    3. «ҲУРОИЙА» ёки «ҲАВРАИЙА» РИСОЛАСИ. Бу асар машҳур шоир Абу Саъид Абулхайрнинг (967–1048) бир рубоийси шарҳига бағишлангандир. Бу бежиз эмас эди. Чунки шарҳ қилинаётган рубоий Хожа Аҳроргача ҳам машҳур бўлиб, уни шарҳлаш учун Сайид Неъматуллоҳ Вали (1329–1431) уч рисола, Амир Сайид Қосим Анвор (1355–1433) бир рисола ва шайх Озарий (1382–1452) бир рисола ёзган эдилар. Агар Алишер Навоийнинг «Мажолис ун-нафоис»ида келтирилган қуйидаги маълумотлар ҳисобга олинса, унда масала анча ойдинлашади. Алишер Навоий «Мажолис ун-нафоис»нинг еттинчи мажлисини Амир Темурнинг зикри билан бошлаб, шундай ёзади:


    «Темур курагон… агарчи назм айтмоққа илтифот қилмайдурлар, аммо назм-насрни андоқ хуб маҳал ва мавқеда ўқубдурларким, анингдек бир байт ўқуғондин минг яхши байт айтқонча бор...»


    Давомида эса Амир Темурнинг ўғли Мироншоҳнинг ичкиликка берилишига айбдор саналганлардан бири Хожа Абдулқодир бўлиб, у ўзини Девоналикка солиб юрарди. Амир Темур Ироққа юриш қилганида Хожа Абдулқодирни тутиб келадилар. Алишер Навоий давом эттириб, ёзади:


    «Чун Хожа (Абдулқодир)нинг камолотидин бири Қуръон ҳифзи ва қироат илми эди, филҳол бийик ун била. Қуръон ўқумоқ бунёд қилдиким, ул ҳазрат (Амир Темурнинг) ғазаби лутфга мубаддал бўлуб, фазл ва камол аҳли сори боқуб, бу мисрани бавақт ўқидиким:


    


    Абдол зи бим чанг бар мушаф зад».


    


    (мазмуни: абдол девона) (қўрққанидан Қуръонга қўл узатди.) Ана шу мисра Хожа Аҳрор шарҳ ёзган рубоийнинг якунловчи – тўртинчи мисрасидир. Рубоийнинг тўлиқ матни қуйидагича:


    


    Ҳавро ба назораи нигорам саф зад,


    Ризвон зи таажжуб кафи худ бар каф зад.


    Он холи сияҳ бир он рухон мутраф зад.


    Абдол зи бим чанг бар мушаф зад.


    


    Мазмуни: Жаннат гўзаллари менинг ёримни кўриш учун сафга тизилдилар. Мамнуният жаннати эса, ёрнинг гўзаллигидан ажабланиб, офарин дегандай қарсак чалди. Ул юзга қора хол қўйиб, гўё юзини парда билан ёпгандай бўлди, абдол (девона) эса қўрққанидан Қуръонга қўл узатти.


    Юқорида эслатилганлар шундан гувоҳлик берадики, бу рубоий ўша даврларда ниҳоятда Кенг тарқалган бўлиб, уни ҳар хил талқин қилишлар унга шарҳ ёзишларни ҳам тақозо этган. Шунинг учун Хожа Аҳрорнинг ҳам унга шарҳ ёзгани бесабаб эмасди. Шу асарнинг қўлёзма нусхалари ҳамда 1899 йили шарқшунос олим В.А.Жуковский томонидан С.–Петербургда нашр эттирилган нусхаси ҳам бор.


    


    4. РУҚАОТ – МАКТУБЛАР. Хожа Аҳрор ўз замондошларидан кўпига турли муносабат билан номалар ёзган. Уларнинг ҳаммаси ҳам тўлиқ сақланган деб бўлмайди. Баъзи хатлар тўплами – муншаотларда уларнинг айримлари сақланиб қолган бўлса, муҳим бир қисми Алишер Навоийга ёзганлари улуғ ўзбек шоири томонидан авайлаб, сақланиб, бошқа хатлар қатори бир албом ҳолига Келтирилган. Алишер Навоий бу хақда «Насойим ул-муҳаббат»да шундай ёзади:


    «Ҳақир (Навоий) билан илтифотлари кўп бор учун ваҳиёсор руқъалари (илҳомжахш номалари) била мушарраф қилиб, ишларга маъмур (амр, фармон) қилурлар эди. Ул руқъаларни мураққаъ (албом) ясаб, жадвал ва такаллуфот била табаррук йўсини била асрабмен» (Алишер Навоий. Асарлар. 15 томлик, 15-том, 140-бет). Ана шу «Навоий албоми» билан машҳур бўлган нодир асарнинг сақланиб, бизгача етиб келишида ХИХ аср охири ва ХХ аср бошларидаги Бухоро адабий-илмий муҳитининг кўзга кўринган вакили Шарифжон махдум Садри Зиёнинг хизмати каттадир. Бу асар ҳозирги кунда ЎзБекистон Фанлар акаДемияси Абу Райҳон беруний номидаги Шарқшунослик институтида сақланмоқда.


    Хожа Аҳрорнинг Алишер Навоийга ёзган ва бизгача сақланган хатлари турли мавзуларга бағишланган бўлса-да, аммо уларнинг мағз-мағзини «бир фақирга нажот бермоқ ва унинг кўнглига хурсандлиғ бағишламоқ» муаммоси ташкил этади. Шундай экан, Хожа Аҳрорнинг турли шахсларга ёзган ва сақланиб қолган мактубларини тўплаб нашр этиш ва уларни илмий жиҳатдан ҳар томонлама тадқиқ этиш кўпгина масалаларни тушунтиришга, кўпгина жумбоқларга аниқлик киритишга кўмаклашар, деган умиддамиз.


    Қуйида биз Хожа Аҳрорнинг турли масалаларга доир фикр-мулоҳазаларидан баъзиларини келтириб, улардан хулоса чиқариш ёки уларни шарҳлашни муҳтарам ўқувчига ҳавола этамиз.


    


    


    

  


  
    ХОЖА АҲРОРНИНГ АЙТГАНЛАРИ, ҲИКМАТЛАРИ


    


    1. Айтур эрдиларким: золимлар ва жабр қилгувчиларни йўқотиш борасида ҳиммат қилмоқ лозимдир.


    2. Айтур эрдиларким: менинг сизларга дунёни (мол-мулкни) манъ этишим, дунёни сизлардан дариғ тутишим маъносида эмас, балки сизларни дунёдан асрамоқ маъносидадир. Чунки одам шунчалик улуғворлиги билан ўз вақтини арзимас нарсалар учун зоеъ қилмоғига ҳайфим келади.


    3. Илмни дунё (мол-мулк) орттириш ва мансаб эгаллаш учун хизмат қилдиргувчи олимлардан узоқ бўлмоқ керак.


    4. Айтур эрдиларким: такаббур (манманлик) ниҳоятда хосиятсиз ва оқибатсиздир, у охири хўрлик ва пастликка олиб келади. Айтибдурларки, ҳар ким ўзининг ҳолига яраша камтарлик ва хушмуомалаликни эгаллаб борса, хусусан, бу давлат ва бойлик эгаларига зарурий мақбул одат бўлгай.


    5. Айтур эрдиларким: суфия тоифасининг одатига кўра, расмий илмларни унча яхши эгалламаган бўлсада, аммо пайғамбар расулуллоҳнинг олижаноб хулқ-ахлоқларидан хабари бор кишини олим дебдилар. Шу билан бирга барча расмий илмларни эгаллаган бўлсаю, аммо пайғамбар расулуллоҳнинг олижаноб хулқ-ахлоқларидан хабарсиз бўлса, ундай кишини омий дерлар.


    6. Айтур эрдиларким: кўп кулмоқ кўнгилнинг ўлиши боисидир... Кўринадиган ишларни бажариш маънавий алоқани ўрнатиш учун моНеъ бўлмаслиги лозим ва, шунингдек, маънавий алоқани ўрнатиш кўринадиган ишларни бажаришга халақит бермаслиги керак. Солик (тариқат йўловчиси) шу мартабага етганда, ҳар қандай ишни бажаришга муҳтождир. Ғафлат кўнгил мавти (ўлими)нинг сабабидир. Кўнгилнинг ҳақиқий ҳаёти огоҳлик ва ҳузурдир.


    7. Айтур эрдиларким: дарвешлик доимий тарзда зикр айтмоқ билан машғулланмоқ эмас, балки пайғамбар расулуллоҳнинг олижаноб хулқ-ахлоқларини, жумладан, юмшоқлик, карам, саховат, садоқат, камтарлик ва бошқаларни ўрганиш ва ўзлаштиришдан иборатдир.


    8. Айтур эрдиларким: ҳар кимки бу шариф маконда (Ерда) бўлмоқ шарафига муяссар бўлган бўлса, ул киши шунга интилмоғи керакки, унинг мавжудлиги мусулмонларға роҳат бағишласа; унинг билан мулоқотда бўлган амир ва султонлар ҳам унинг мижози ва ахлоқидан таъсирланиб, мусулмонларга манфаат етказиш ниятида бўлсалару уларга жабру-зулм қилишдан, уларни камситишдан ўзларини сақласалар; унинг суҳбатида бўлган ва бандаларни ташвишга қолдиришга боис бўладиган маънони – сўзларни эшитмасалар. Гўзал ахлоқ-одоб, мукаммал фаросатлилик ва илмларнинг нозикликларига риоя қилмай яшамоқ – умр кечирмоқ мумкин бўлмас.


    9. Баъзан авлод-фарзандларига қараб, шундай дер эдилар:


    


    Билингким, Неки жон роҳатидек туюлгай,


    Жонингизни азобда қолдиргувчн бўлгай.


    


    Сизни дунё (мол-мулк)дан ўзингизни тийишингизни айтиш бу бахиллик ёки хасисликдан эмас, балки истайманки, сиз бу дунё (бойлик) билан овора бўлиб қолиб маънавиятдан, охират саодатидан ва мақсуд жамолидан маҳрум бўлиб қолмасангиз.


    Фарзанд ота-онанинг бир бўлагидир. Ҳеч бир ота-она жигаргўшасининг нуқсонли бўлишини хоҳламайди. Вақт ва фурсат ғаниматдир. Шуни ўйлаб кўрингки, мендан сўнг бундай сўзларни кимдан эшитаркансиз. Ҳозир ёшлик ва саломатлик пайти бўлиб, маишат асбоби – тирикчилик учун зарурий нарсалар муҳайёдир. Ҳар бир нарсани қилишни кўнглингизга Келтирманг, бир-бирингиздан хабардор бўлинг. Агар бу ишларни қила олмай кейин пушаймон бўлсангиз фойдаси йўқ.


    Бир марта фарзандларига хитобан шундай Дедилар: ҳамиша камтарлик ва хушмуомалаликда бўлингиз, ўзгаларни ўзингиздан кам билманг, ёлғон сўзламанг, агар биров сизнинг камчиликларингизни айтса, буни Неъмат (бойлик) деб билинг...


    10. Айтур эрдиларким: дўстларга касаллиги вақти мадад қилиш ва оғирини енгиллатиш яхши ишдир. Мадад икки навъдир: бири, касалликдан қутулиш уучун барча чора-тадбирларни ишга солиш ва, иккинчиси, касаллик туфайли бузилган кайфиятни яхшилаш, кўтаришдир.


    11. Айтур эрдиларким: суҳбатнинг фойдаси Чексиздир. Шунинг учун дўстлар билан бўлмоқ ва улар билан суҳбат қилмоқни тарк этмаслик даркор.


    12. Айтур эрдиларким: биз кўп вақтни мусулмонларни подшоҳлар зулмидан халос қилиш учун сарфлаймиз.


    13. Айтур эрдиларким: бизнинг дунё (мол-мулк) билан шуғулланишимиз саховат ва карам қилиш учун эмас, балки одамларни тамаъ қилишдан қутқариш учундир.


    14. Айтур эрдиларким: подшоҳларнинг билмоқлари лозимки, салтанат яратувчининг марҳамати билан уларга инъом этилган буюк бойликдир. Шунинг учун бу буюк бойлик қадрига етиб, фурсатни ғанимат деб билсинлар. Оллоҳнинг бандаларига лутф ва шафқатини дариғ тутмасинларки, бу азим нуқсондир. Бу олам роҳати боқий эмас, чунки кўз юмиб очгунча тугайди. Шуни эсда тутсинларки, уларгача ҳам бошқалар подшоҳлик қилганлар ва бир муддат ўтгач, уларнинг ўринларига бошқалар келгайлар.


    


    Шоҳлар ноғораси чалинганда шундай нидо


    Келарди: Бу саройга ҳар бир подшоҳ навбати-ла келади.


    


    15. Айтур эрдиларким: ҳоким ва султонлар мусулмон ва фуқаро ва раиятнинг адабини бериш учун мўлжалланган қамчига ўхшайдилар. Шуни билсинларки, бир от йигирмата қамчини ҳам эскиртириб қўяди. Мамлакатнинг заволи ва хароб бўлишидан андиша қилсинлар, ҳеч вақт раият ва фуқаро аҳволидан хабарсиз қолмасинлар, чунки салтанат ва ҳукуматга эга бўлишнинг асл сабабчилари бу фуқаро ва раиятдирлар.


    16. Айтур эрдиларким: ёшлар таҳсил билан банд бўлиб, уларнинг вақти сарфу наҳв қоидаларини ўзлаштириш билан ўтади. Бундай қоида ёдлашдан уларнинг зеҳни койимаслиги учун нима қилмоқ керак? Буюклар айтибдирларки, устоз қоидаларни ўргатгандан сўнг бу тоифанинг (тасаввуф) ибратли сўз ва шавқли ҳикояларидан сўзласа, яхши бўлар эди.


    


    


    

  


  
    ХОЖА АҲРОРНИНГ ШУҲРАТЛИ МУХЛИСЛАРИ


    


    Хожа Аҳрор тарих саҳифасига киргач, у мансуб бўлган нақшбандия тариқатининг мухлислари янада кўпайди. Бу мухлислар орасида ўша даврдаги ижтимоий табақаларнинг – подшоҳлар, вазирлар, мударрислар, толиби илмлар, санъат ва ҳунар аҳли, илм ва маданият намояндалари, деҳқонлар, хуллас, барча ижтимоий гуруҳларнинг намояндалари бор эди. Ана шулар қаторида машҳур шоир ва мутафаккирлар Абдураҳмон Жомий ҳамда Алишер Навоий, истеъдодли давлат арбоби, шоир, носир, муаррих, адабиётшунос Заҳириддин Муҳаммад Бобурлар ҳам бор эди. Биз қуйида уларнинг Хожа Аҳрорга муносабатлари ҳақида қисқача тўхталмоқчимиз.


    


    НУРИДДИН АБДУРАҲМОН ЖОМИЙ (1414–1492) – машҳур тожик шоири ва мутафаккири Хуросонда нақшбандия тариқатининг пешволаридан бўлиб, Хожа Аҳрор билан шахсан танишиб, Хожа ҳазратларини «каъбаи мақсуд» деб билиб, у киши билан Ҳирот, Самарқанд, Андижон ва Тошкандда бир неча марта учрашиш шарафига муяссар бўлган эди.


    Абдураҳмон Жомийнинг Хожа Аҳрор билан муносабатларини ёритишда профессар Аълохон Афсаҳзод ва профессор А.Н. БолдиРев кейинги йилларда самарали меҳнат қилиб, ўз мақола ва рисолаларида бу ҳақда анча муҳим аҳамиятга эга бўлган мулоҳазаларни баён қилганлар. Шундай бўлса-да, бу ўринда Хожа Аҳрор ва Абдураҳмон Жомий ўртасидаги муносабат ҳақида айрим мулоҳазаларни баён этиш мақсадга мувофиқдир.


    Абдураҳмон Жомий Хожа Аҳрорни қачондан бери танийди, у билан қандай учрашган, деган саволлар жавоб кутади, албатта. Бу саволларга юқорида эслатганимиз алломалар жавоб айтганлар, бу масалани ёритганлар. Шундай бўлсада, қуйидагиларни баён этишни маъқул деб билдик. Бизнингча, Абдураҳмон Жомийнинг Хожа Аҳрор билан сиртдан танишуви Саъдиддин Қошғарий билан қилинган мулоқотлардан бошланган кўринади. Чунки Абдураҳмон Жомий 1451–1452 йилда Самарқанддан Ҳиротга Келади ва бу ерда нақшбандия тариқатининг нуфузли намояндаси бўлган Саъдиддин Қошғарийдан тасаввуф бўйича таълим олиб, Саъдиддин Қошғарийни нақшбандия соҳасида ўзига пир деб қабул қилади. Абдураҳмон Жомий унинг наздида хожагон тариқати силсиласини ўрганар экан, Саъдиддин Қошғарий унга ўша вақтда бу силсиланинг кўзга кўринган вакили, ўзининг Самарқандда танишган дўсти ва ҳаммаслаги Хожа Убайдуллоҳ – Хожа Аҳрор ҳақида ҳам сўз юритган кўринади. Саъдиддин Қошғарийнинг Хожа Аҳрор ҳақидаги ҳикоялари Абдураҳмон Жомийда унга нисбатан ғойибона эътиқодни ҳам шакллантирган кўринади. Чунки Саъдиддин Қошғарий вафот этгач (1456), Абдураҳмон Жомий хожагон тариқатининг бошқа намояндаларига эмас, балки Хожа Аҳрорга интилади ва 1460 йилда Хожа Аҳрор Ҳиротга борганда у билан биринчи марта мулоқотда бўлади. Шунда у пири Саъдиддин Қошғарий ўрнида Хожа Аҳрорни ўзига маънавий пир деб қабул қилади ва уни ўзи учун «каъбаи мақсуд» – мақсуд каъбаси деб эътироф этади. Бунинг сабаби шундан иборат бўлса керакки, Абдураҳмон Жомий Хожа Аҳрор қарашлари билан Саъдиддин Қошғарий қарашлари ўртасида умумийлик борлигини кўрди. Шу билан бирга уларнинг ўз дунёқараши, фалсафий ва ижтимоий-сиёсий ақидаларига ҳамоҳанглигини ҳам ҳис этди. Хусусан, Хожа Аҳрор таълимотида «ал-фақру фахри» (фақирлик фахримиз) ғоясининг Кенг кўламда тушунилгани ва талқин этилгани Абдураҳмон Жомийга ниҳоят маъқул тушган кўринади. Шунинг учун ҳам у ўзининг «Туҳфат ул-аҳрор» достонидаги Хожа Аҳрорга бағишланган бобда бу масалага алоҳида диққат қилиб, бундан олдин ҳам Келтирганмиз қуйидаги байтларни битган эди:


    


    Зад ба жаҳон навбати шоҳаншаҳй,


    Кавкабаи фақри Убайдуллаҳй.


    Он ки зи ҳуррияти фақр огаҳ аст,


    Хожаи Аҳрор – Убайдуллаҳ аст.


    


    Мазмуни:


    


    Жаҳонга шаҳаншоҳлик навбати етди,


    Убайдуллоҳ фақри ҳашаматининг.


    Фақрнинг ҳурриятидан огоҳ зот – бу


    Хожа Аҳрор Убайдуллоҳ бу.


    


    Кўринадики, Абдураҳмон Жомий «Фақри Убайдуллоҳи» -Убайдуллоҳ талқинидаги фақр-фақирлик ва «фақрнинг ҳуррияти» – озодлигидан огоҳ хабардорликнинг билимдони Хожа Убайдуллоҳдан фахр билан сўз юритади. Бу масаланинг кўлами шунча кенгки, у жувонмардлик - футувват сифатлари ва ўзини фуқаро манфаатлари учун бағишлаш ҳамда бошқа олижаноб инсоний фазилатлар – камтарлик, ҳиммат, карам, саховат, юмшоқлик, одиллик билан ҳам боғланадики, буларнинг ҳаммаси Абдураҳмон Жомийнинг кўпгина асарларида ниҳоятда катта бадиий маҳорат билан тасвирланган. Шу билан бирга бу масала адолатсизлик ва зулмга қарши кураш ғоясини ҳам ўз ичига қамраб олади. Абдураҳмон Жомий ўзининг «Силсилат уз-заҳаб» (Олтин занжир), «Туҳфат ул-аҳрор» (Аҳрорга туҳфа), «Сибҳатул аброр» (Яхшилар тасБеҳи), «Юсуф ва Зулайҳо», «Хирадномаи Искандарий» достонларида Хожа Аҳрор ҳақида самимият билан сўз юритди. Ҳатто 1484 йил декабр ойида, яъни Хожа Аҳрор ҳаётлиги вақтида унга қарата шундай деди:


    


    Ба ту шамъи равшандилон зинда бод!


    Бар офоқ нури ту тобанда бод!


    


    Мазмуни:


    


    Сенинг-ла кўнгли ёруђ кишиларнинг шамъи ҳамиша порласин!


    Бутун офоқ - дунёда сенинг нуринг порласин!


    


    Бу ҳол ўз асрининггина эмас, балки асрлар ва халқларнинг мутафаккир ҳамда адиби бўлмиш Абдураҳмон Жомийнинг Хожа Аҳрор таълимоти моҳиятини нақадар чуқур англай олгани ва юқори баҳолаганидан далолат беради.


    Шунинг учун Абдураҳмон Жомий бу табаррук зотнинг ҳузурига шошилар, унинг суҳбатларидан баҳраманд бўлишга интилар эди. Жумладан, Абдураҳмон Жомий 1465 йилда олти ой Самарқандда яшаб, Хожа Аҳрор билан мулоқотда бўлган. Ривоят қилишларича, бу вақтда Абдураҳмон Жомий Мирзо Улуғбек мадрасасидаги ҳовлига кираверишдаги бир ҳужрада яшаган. Абдураҳмон Жомий Хожа Аҳрор билан унинг Хожа Кафший маҳалласидаги, Мотриддаги уйларида учрашган ва суҳбатда бўлган. Шу билан бирга Хожа Аҳрор ҳам ўз навбатида, Абдураҳмон Жомий яшаган Мирзо Улуғбек мадрасаси ҳужрасига ташриф буюрган. Бу мадраса ҳужраларини қурган ота-боболаримиз Абдураҳмон Жомий яшаган ҳужранинг деворида чиройли қилиб ёзилган қуйидаги байтни ўқиганлар:


    


    Ин мақомест, ки манзилгоҳи Чомий будааст,


    Чои омадшуди Аҳрори киромий будааст.


    


    Мазмуни: бу ҳужра Абдураҳмон Жомийнинг манзили - яшайдиган жойи, ҳурматли Аҳрор (Хожа Аҳрор)нинг борди-келди қиладиган жойи бўлган экан.


    Кейинчалик эса бу ёзувлар нима сабабдандир (еҳтимолки, таъмир вақтидадир ёки қаровсизлик натижасидадир Девор сувоқлари тушиш туфайлидир) йўқолиб кетган.


    Абдураҳмон Жомий 1467 йилда Марвда, 1479 йилда Самарқанд, Тошканд ва Андижонда Хожа Аҳрор билан мулоқотда бўлган. Муҳими шундаки, Абдураҳмон Жомий ўша даврда Алишер Навоийнинг хоҳиши билан тасаввуф тарихига доир йирик асари «Нафаҳот ул-унсмин ҳазарот ул-қудс» (Ошноликнинг ёқимли ҳидлари ва покизалик маскани)ни тузар экан, тасаввуфнинг замонасида энг машҳур вакили сифатида Хожа Убайдуллоҳ – Хожа Аҳрор зикрига алоҳида боб ажратади. Шунинг билан бирга Мавлоно Яъқуб Чархий ва Сайид Қосим Анворга бағишланган бобларда ҳам Хожа Аҳрордан эшитган ҳикоя ва ривоятларини келтиради.


    Абдураҳмон Жомий Яъқуб Чархий бобида Хожа Аҳрорнинг ҳикоя қилишдаги маҳоратидан сўз юритиб, «гарчи Яъқуб Чархийнинг оламдан ўтганларига анча бўлган бўлса-да, аммо Хожа ҳазратларининг ҳикоялари туфайли Яъқуб Чархий менинг кўз ўнгимда тирик сиймо сифатида гавдаландилар. менинг Хожа ҳазратларига бўлган иродатим янада кучайди», – деб эътироф этади. Бунда Абдураҳмон Жомийга ишонмай иложимиз йўқ. Яна, шу бобда келтирилган қуйидаги эътирофда Хожа Убайдуллоҳнинг бошқа бир фазилати намоён бўлади: «Мавлоно Яъқуб айтурдиларки, – деб ҳикоя қилади Абдураҳмон Жомий, – (бу сўзларни эшитган киши тилидан) азиз устоз суҳбатига Келгувчи толиби илм Хожа Убайдуллоҳга, яъни пилик ва ёғи тайёрланган чироққа ўхшаши лозим, чунки уни гугурт билан ёқиш қолади, холос (Чомй. Осор, ч, ВИИИ. Душанбе, «Адиб», 1990, саҳ. 69).


    Бунда Хожа Аҳрорнинг жуда ажойиб фазилати – устоздан бирор нарсани ўрганиш учун ўзини доим тайёр ҳолга Келтириш, яъни ўрганишга чанқоқ бўлганлик сифати алоҳида таъкидланади. Бу эса ибратлидир. Чунки ана шундай фазилатга эга бўлган толиби илмгина устоздан баҳраманд бўла олади ва устоз ҳам у билан қилган суҳбатидан қониқиш ҳосил қилади. Қани энди, ҳозирги толиби илмларимизнинг ҳаммасида ҳам шу фазилат ёр бўлиб, мукаммал билим олишга муштоқ, илм, ўрганишда, ҳунар ўрганишда Хожа Убайдуллоҳдек чанқоқ толиб, талабгор бўлсалар...


    Абдураҳмон Жомий шу асаридаги Амир Сайид Қосим Анвор Табризийга бағишланган бобда ҳам Хожа Убайдуллоҳни Маҳдумий Хожа Носириддин Убайдуллоҳ тарзида тилга олиб, у кишининг тилидан Сайид Қосим Анворнинг Хожа Баҳовуддин Нақшбанд билан Абевард шаҳрида учрашиб, у кишининг тариқатини маъқуллагани ва унга эътиқод қилгани ҳақидаги ҳикоясини Келтиради.


    Бундан кўринадики, Абдураҳмон Жомий «Нафаҳот ул-унс»да бевосита Хожа Убайдуллоҳга алоҳида бобни ажратиш билан чекланмасдан, балки бошқа алломалар тўғрисида сўз юритганда Хожа ҳазратлари ҳақида айтилган ижобий фикрларни Келтиради. Бу билан Хожа Аҳрор ҳаёти ва фазилатларини янги лавҳалар била бойитади. Бу жиҳатдан Хожа Убайдуллоҳнинг толиби илм сифатидаги фазилатига ишора қилиниши ниҳоятда муҳим ва ибратлидир. Хожа Аҳрор ва Абдураҳмон Жомийнинг шахсан мулоқотлари орасида ва кейин ҳам ўзаро нома ёзишлари муттасил давом этади.


    Турли муносабат ва мавзуларда ёзилган бу номаларида Хожа Аҳрор ҳам, Абдураҳмон Жомий ҳам охирида «ал-фақир» деб ўз номларини ёзардилар. Қанчалик ибратли! Шогирд ўз устозига хат ёзганида шундай имзо Чекиши маълум маънода табиий кўринса-да, аммо устознинг шогирдига ёзган мактубида ҳам шундай ёзилиши шогирд олдида ўзини фақир тарзида эслатиши бу юксак маданият соҳиби бўлишни, балки ўзгаларни (ким бўлишидан қатъий назар) ўзидан устун қўйиб, ҳурматини жойига келтиришдан далолат бергувчи олижаноб инсоний фазилатдир. Шуларни назарда тутиб, Хожа Убайдуллоҳнинг Абдураҳмон Жомийга ёзган битта мактубининг асл матни ва таржимасини муҳтарам ўқувчилар диққатига ҳавола этамиз.


    «Баъд аз арзи ниёз марфуъ он ки илтимос аз хидмати шумо онки гоҳе худро ба шарафи мулозамати хидмати мавлоно Алишер мадҳали отифат расонида, инфақирро ба хотири шарифи эшон ба ёд оварда илтимос кунед, ки холисан ли вачҳи субҳона ҳеч дағдаға ва фикр накунанд дар расонидан ончи мебояд расонд пеши ҳазрати салтанатшиорй чи фоида расониданд он чи хайри муслимин аст. Ба ҳақиқат хайр дорини он ҳазрат аст В-ас-салом. Ал-фақир Убайдуллоҳ» (А. Чомй. Номаҳо. Душанбе, «Дониш», 1989, 319–320 б., араб ёзувида).


    Таржимаси: Илтижо билан мурожаатимиздан мурод шулки, Сиздан илтимос шулки, баъзан ўзингизни меҳрибонлик манбаи муҳтарам мавлоно Алишер ҳузурига етказиб, бу фақирни ул жанобнинг тариф хотирига Келтириб, илтимос қилингким, худо ҳурмати учун салтанат фармонлиғ ҳазратлари ҳузурида холисан бажарилиши лозим бўлган вазифаларни бажаришда ҳеч қандай дағдаға ва фикр қилмасинлар. Қандай фойда Келтираолсалар, у муслимлар манфаатига йўналтирилган бўлади. Ҳақиқатдан яхшилик ва манфаат Келтириш бу ҳазратнинг одатидир. В-ас-салом. Ал-фақир Убайдуллоҳ».


    Бу мактуб 1475–1476 йиллардан Алишер Навоийда Султон Ҳусайн Бойқаро саройида хизмат қилишдан бирваракайига истеъфо бериш кайфияти пайдо бўлган вақтларда ёзилган. Бу хабар Ҳиротдагина эмас, балки Самарқандда ҳам тарқалган, Хожа Убайдуллоҳ Алишер Навоий каби зотнинг халқ манфаатларини ҳимоя қилиш учун ҳам сарой хизматида бўлиши зарурлигини Сезиб, уни бундай ниятдан қайтариш мақсадида унинг ўзига (бу хат кейин келтирилади) мурожаат қилиш – хат ёзиш билан қаноатланиб қолмай, балки Абдураҳмон Жомийга ҳам юқорида келтирилган мактубни ёзиб, Жомийнинг бу ишларга аралашуви лозимлигини уқтирган. Бу мактубдан Хожа Убайдуллоҳ фуқаро манфаатларига тегишли бўлган ҳар қандай ишни бажаришга тайёрлиги кўзга ташланади. Шу билан бирга мактубда Алишер Навоий «меҳрибонлик манбаи муҳтарам мавлоно Алишер» тарзида эслатилганки, бу ҳам Хожа Убайдуллоҳнинг Алишер Навоийга бўлган муносабатини яна бир карра очиқ намойиш этади.


    Шуни ҳам эслатиш лозимки, Абдураҳмон Жомий Хожа ҳазратлари билан мулоқот қилиш ёки уларга номалар ёзиш билан қаноатланиб қолмаган. Балки у тасаввуф, хусусан, хожагон тариқати, жумладан, Хожа Убайдуллоҳ ақидаларини чуқур ўзлаштириб ўзи уларга амал қилди ва бу ақидаларни ўзининг илмий ва бадиий меросида тарғиб ҳам қилди. Шунинг учун жуда кўп ҳолда Абдураҳмон Жомий ва Хожа Убайдуллоҳ фаолияти ҳамда фазилатларида ўхшашликлар кўзга ташланади. Абдураҳмон Жомий ёзади:


    


    Роҳату ранж бувад гузарон,


    Ранж каш баҳри роҳати дигарон.


    З-он ки бошанд ба мазраъи умед


    Ранжи ту тухми роҳати жовидон.


    


    Мазмуни: Роҳат ҳам, ранж ҳам ўтгувчидир. Бошқалар роҳат қилсин деб Сен ранж чеккил. Чунки сенинг ранжларинг умид экинзорида абадий роҳат уруғидир.


    


    НИЗОМИДДИН АМИР АЛИШEР НАВОИЙ (1441-1501) – улуғ ўзбек шоири ва мутафаккирининг Хожа Убайдуллоҳ билан муносабатларини ёритиш қамрови Кенгдир. Чунки у Алишер Навоийнинг умуман нақшбандияга муносабатини аниқлашни ҳам тақозо этади. Бу эса алоҳида ва жиддий тадқиқотни талаб қилади. Шунинг учун биз бу масаланинг айрим томони ҳақида мулоҳаза юритмоқчимиз. Бу эса Алишер Навоий ва Хожа Убайдуллоҳ ўртасидаги муносабатларнигина назарда тутади. Шундай экан, Алишер Навоий Хожа Убайдуллоҳ билан бевосита мулоқотда бўлганми? Уларнинг муносабатлари қандай тарзда давом этган? – қабилидаги саволларнинг бўлиши табиий.


    Бизнингча, бу масалани аниқлашда Алишер Навоийнинг ўзи кўмаклашар деган умиддамиз.


    Маълумки, Алишер Навоий Абу Саъид Мирзонинг Хуросондаги ҳукмронлиги даврида Ҳиротда эди ва маълум муддат унинг саройида хизматда ҳам бўлди. Аммо кейинчалик Заҳириддин Муҳаммад Бобурнинг ибораси билан айтганда, «билмон Не жарима била султон Абу Саъид Мирзо (Навоийни) Ҳиридин ихрож қилди. Самарқандга борди». Бу воқеанинг содир бўлган йили ва асосий сабаблари ҳақида ҳалигача турли-туман мулоҳазалар баён этилади. Бу масалага мурожаат этганларнинг ҳаммасини Бобурнинг «билмон Не жарима била... Ҳиридин ихрож қилди» сўзлари қизиқтирди ва ўша «жарима» – гуноҳ нимадан иборат эканлиги ҳар хил талқин қилинди. Биз ҳам бу масалага ойдинлик киритувчи аниқ далилларга дуч келмаганимиз учун «жарима»ни шарҳлашни назарда тутмаймиз. Бизни қизиқтирган масала – Алишер Навоийнинг Ҳиротдан ихрож қилиниши муносабати билан тезлик билан бу шаҳардан чиқиб Кетиш зарурияти туғилгани ва қаерга бориш мумкинлигина баён этган бир маснавийдаги мулоҳазалардирки, ундаги ишоралар биз шуғулланаётганимиз масала билан – Алишер Навоий ва Хожа Убайдуллоҳ муносабатларини аниқлаш билан алоқадор деб ўйлаймиз. Бу маснавий Алишер Навоий томонидан отахони Саъид Ҳасан Ардашерга ёзилган. Унинг ёзилиш жойи ҳақида турли хил мулоҳазалар баён этилган: айримлар уни Машҳадда, баъзилар Самарқандда ва ниҳоят бир гуруҳ навоийшунослар Ҳиротда ёзилган деган фикрдалар. Маснавий билан жиддийроқ танишганда шу нарса маълум бўлдики, у Навоийнинг ногаҳоний тарзда Султон Абу Саъид мирзо томонидан Ҳиротдан ихрож қилингани тўғрисида кўрсатма маълум қилинган вақтда Ҳиротдан узоқда бўлган отахони Саъид Ҳасан Ардашерга ёзилган бўлиб, унда отахоннинг Келишини ҳам кутмай Тезлик билан Ҳиротдан кетиш зарурияти пайдо бўлгани, бу вақтдаги ўзининг кайфияти ва ҳолати ҳамда қайси томонга бориш нияти борлиги баён этилган. Шундай қилиб, маснавий Ҳиротда ёзилган Дегувчиларни қўллаб-қувватлаш тарафдоримиз.


    Демак, маснавий Ҳиротдан ихрож қилинган Навоийнинг Самарқандга Кетишга ихтиёр қилгани ва унинг муҳим бир сабаби устида тўхталган. Шуниси борки, Навоий маснавийда «мен Самарқандга боришни ихтиёр қилдим» мазмунида очиқ айтмаган, аммо рамз-ишора билан мақсадини билдирган:


    


    Заруратки ясаб сафар баркини,


    Тушуб йўлга қилгай ватан таркини...


    Яна бир будурким, гадо гар мулук,


    Талаб йўлига қилгай онча сулук.


    Бурун муршиди комил истай юруб,


    Ани топкач, ўзин анга топшуруб...


    Мениким бу савдо низор айлади,


    Ҳавас илгида Беқарор айлади...


    Урармен қадам токи боргунча гом,


    Ки бўлгай менга муяссар ушбу ком.


    Агар бўлса бу йўлда умрум талаф,


    Чу бу йўлдадур ул ҳам эрур шараф.


    В-агар бўлсам ўз комима баҳраманд,


    Зихи мулки жовиду бахти баланд.


    


    Келтирилган парчада муҳим масалалар баён этилган.


    Биринчи байтда сафар асбобини тайёрлаш зарур бўлиб қолганини таъкидлаш. Демак, бу юқорида баён қилинган воқеа - Султон Абу Саъиднинг уни Ҳиротдан ихрож қилиш ҳақидаги кўрсатмасининг кутилмаган ҳолда майдонга келиши ва Навоийнинг Ҳиротдан кетиши, яъни тарки ватан қилиши заруриятини келтириб чиқариши. Агар Навоий ўз ихтиёри билан сафар қилмоқчи бўлса эди, бундай таъкиднинг ва шошилинч равишда йўлга отланмоқнинг ҳожати йўқ эди. Демак, ногаҳонийлик бунда мавжуд. Шундан келиб чиқиб, айтиш мумкинки, Навоийнинг ўзида ихтиёрий тарзда сафар қилиш нияти бўлмаган кўринади (Сафар тушти олимга беихтиёр, Қазо амрида элга Не ихтиёр). Чунки у ёшликдан кўп сафар қилиб, яқиндагина Машҳаддан қайтган ва энди ўз ватани Ҳиротда қўним топмоқчи бўлгандирки, у Султон Абу Саъид хизматига ҳам кирган эди. Бу ҳолат Ҳиротда ихрож қилишнинг кутилмаган ҳодисалигини яна бир бор ойдинлаштиради.


    Келтирилган парчанинг кейинги қисмида барча инсон гадоми у, шоҳми у, бундан қатъий назар, ўша давр таомилига кўра, «талаб йўлини топиш мақсадида «муршиди комил»ни ахтаради ва уни топгач, ўзини унга топширади» мазмунида сўз боради. Агар биз юқорида баён этганимиз каби Хожа Убайдуллоҳнинг «муршиди комил»ни топиш учун изланганини хотирга келтирсак унда бу гаплар тушунарли бўлади.


    Навоий айтмоқчики, Мен ҳам кўп қатори талаб йўлида муршиди комилни изладим ва уни топдим, энди эса мен унинг олдига йўл оламан. Демак, йўл узоқ агар бу йўлда «умрум талаф» бўлса, бу менинг учун шарафдир. Ва агар мақсадимга эришсам, бу менинг учун абадият мулки ва катта бахт бўлажак.


    Кўринадики, Навоий ўзи истаган муршиди комилни топдим ва энди унинг ҳузурига бораман Демоқда. Бу муршиди комил ким ва Навоий уни қандай топди?


    Маълумки, ХВ асрнинг 60-йилларида Хуросон ва Мавороуннаҳрда нақшбандия тариқатининг муршиди комили сифатида танилган ва Навоий ибораси билан айтганда, «гадо ва мулук» – гадолар ва подшоҳлар томонидан эътироф этилган бу зот Хожа Убайдуллоҳ – Хожа Аҳрори Вали эди. Хожа Убайдуллоҳнинг фуқаро ғамхўри, шоҳу гадонинг пушти паноҳи эканлиги, нашқбандия тариқати соҳасида раҳнамо эканлиги ёшу қарига маълум эди, Хожа Аҳрор 1460 йили Ҳиротга борганида эса, қайд қилинганидек, кўплар қатори Абдураҳмон Жомий ҳам унинг билан мулоқотда бўлиб, унинг қўлини олган - уни ўзига пир деб қабул қилганди. Шундан сўнг эса, Алишер Навоий Абдураҳмон Жомий билан яқинлашиб, унинг наздида кўпгина асарларни, жумладан, Хожа Убайдуллоҳнинг «Волидия» асарларини мутолаа қилиб, ундан жуда катта таассурот олган эдики, биз Навоийнинг бу ҳақдаги эътирофларини юқорида Келтирган эдик. Демак, бир томондан, Абдураҳмон Жомийнинг Хожа Убайдуллоҳ ҳақидаги ҳикоялари, иккинчи томонда Навоийнинг унинг асарлари билан таниша бориши улуғ ўзбек шоиридаги муршиди комилни топиш ҳақидаги ниятни мустаҳкамлаб бориб сиртдан бўлса ҳам уни – муршиди комилни топади. Бу – Хожа Убайдуллоҳ эди. Эндиги навбат унинг суҳбатида бўлиш эди. Бунинг учун эса Самарқандга сафар қилмоқ лозим эди. Ана шу ниятни амалга ошириш кутилмаганда юзага келди. Бу эса унинг Ҳиротдан ихрож қилиниши эди. Эҳтимолки, бу ниятнинг амалга ошувига сабаб бўлган омиллардан бири яна қуйидаги воқеа ҳам бўлса керак. 1465 йилда Абдураҳмон Жомий Хожа Убайдуллоҳ ҳузурига келган эди. Навоийнинг Ҳиротдан ихрож қилиниши вақти Абдураҳмон Жомийнинг Самарқандга отланган вақтига тўғри келиб қолган бўлса, Навоий бундан фойдаланиб, Жомий билан бирга Самарқандни ихтиёр қилмадимикан? Бу мулоҳазалар ҳақиқатга яқиндек туюлади. Шундай бўлса-да, уни тасдиқловчи қўшимча материаллар қўлга кирса, масала янада аниқроқ бўлади...


    Шундай қилиб, Навоий «фақир таҳсил учун Самарқандга борғонда» деб айтганида тариқат йўлидаги таҳсилни ҳам назарда тутган. Алишер Навоий Самарқандда машҳур олимлар наздида таълим олди. Унинг устози Фазлуллоҳ Абулайс эса Хожа Убайдуллоҳни яхши билар ҳатто унинг наздига бу муршиди комил тез-тез келиб турар ва «Тафсири Қози» бўйича ўз мулоҳазалари, шубҳалари тўғрисида суҳбатлар қилар, мулоҳазаларида мантиқнинг кучлилиги билан мавлоно Фазлуллоҳ Абулайсни ҳайратда қолдирарди. Ана шу вақтларда устози хонақоҳида бўлган Алишер Навоий муршиди комилни - Хожа Убайдуллоҳни кўрарди, у билан танишган эди. Сўнг эса Хожа Убайдуллоҳни зиёрат қилиш учун Хожа Кафший, Мотриддаги уйларига борарди, унинг суҳбат ва илтифотларидан баҳраманд бўларди. Бу учрашувлар Алишер Навоийда қанчалик катта таассурот қолдирган бўлса, ўз навбатида, ўзи ҳам Хожа Убайдуллоҳда яхши таассурот қолдирган кўринадики, кейинчалик Алишер Навоий «ҳақир (Навоий) била илтифотлари кўп бор учун...» деб таъкидлаган эди. Алишер Навоий Самарқанддан Ҳиротга қайтгач, уларнинг муносабатлари мактуб орқали ёки махсус кишилар (мавлоно Қосим, Муҳаммад Қози) воситасида давом этган. Алишер Навоий Хожа Аҳрор аҳволидан хабардор бўлиб турар, бирор ёрдам керак бўлса, дарров уни амалга оширарди. Жумладан, Хожа Убайдуллоҳ касаллиги вақтида Самарқандга табиб юбориш.


    Хожа Убайдуллоҳ Алишер Навоийнинг давлат арбоби сифатидаги, хусусан, фуқаро учун ғамхўрликларидан, мамлакат ободонлиги соҳасидаги фаолиятидан хабардор эди ва унинг бу фаолиятини қўллаб-қувватларди, Хожа Убайдуллоҳнинг Алишер Навоийга ёзган ва бизгача етиб келган номаларида ҳам ана шу мазмун ўз аксини топган.


    Хожа Убайдуллоҳнинг Алишер Навоийга ёзган мактубининг асл матни ва таржимасини келтирамиз:


    «Баъд аз рафъи ниёз арзадошти ин фақир он ки ин фақирро орзуи он ки ба шарафи мулоқот як карат мушарраф шавам бисёр аст, намедонам, ки ин саодат чи гуна ва кай муяссар шавад. Шунида мешавад, ки хидмати шуморо ба сабаби аворизи вақоеъ гоҳе аз мулозамати он ҳазрат маломат Мешавад. Илтимос он ки барои он ки муслиминро мададе кунед хотири шариф дурбори мулозимат доранд. Умед он аст, ки ба сабаби он ки хотири фақире аз ёрй нажот ёбад ва фараҳе ба дили ў расад кушоде дар дил чунон зоҳир шавад, ки дар айни тафриқа суРе завқ ва шуҳур ва хузўр ба ҳақ субҳонаҳу зиёда шавад. Ғами муслимин хўрдан дар ин вақт ки касеро ғами эшон Нест, беҳтарин аъмол Менамояд. В-ас-салом. Ал-фақир Убайдуллоҳ». (А.Чомий, Номаҳо, с.320).


    Таржимаси: Илтижо изҳоридан сўнг бу фақирнинг арзи шулки, кўпдан бери бу фақирда сиз билан бир карра мулоқот қилиш шарафига муяссар бўлиш орзуси бор бўлиб, аммо билмонки бу саодатга қачон ва қандай эришар эканмиз.


    Турли воқеалар сизни ранжитгани сабабли сизда баъзан ул-ҳазрат (подшоҳ) хизматидан безиш кайфияти сезиларкан, деб эшитамиз. Илтимосимиз шулки, мусулмонларга мадад етказишни ўйлаб, ул-хизматдан узоқлашиш фикрини хотирангизга келтирмасангиз, токи сизнинг кўмагингизда бир фақирнинг хотири қайғудан нажот топиб, унинг кўнглида хурсандлик пайдо бўлар, деган умиддамиз. Шу билан бирга нотинч замонда унинг кўнгли очилгай ва кайфияти кўтарилиб, шу муносабат билан Оллоҳ таолога бўлган эътиқоди ҳам кўпаяди. Чунки инсон ғамини ейишга ҳеч ким эътибор қилмайдиган бир даврда мусулмонлар манфаатини кўзлаш энг олижаноб фаолиятдир. В-ас-салом. Ал-фақир Убайдуллоҳ.


    Мактубдаги биринчи гап диққатни ўзига тортади. Унда Хожа Убайдуллоҳ кўнглида Алишер Навоий билан бир карра мулоқотда бўлиш орзуси кўпдан бери жой олгани таъкидланади. Аммо бу мулоқотнинг қачон ва қаерда содир бўлишини билмаяжаги айтилади. Бизнингча, бунда Хожа Убайдуллоҳ толиби илмлилиги вақтида Самарқандда кўрган Алишер Навоийни давлат арбоб сифатида кўриш ва у билан мулоқотда бўлишни назарда тутган кўринади. Бу орзунинг амалга ошган-ошмаганлиги ҳозирча номаълум. Тахминимизча, амалга ошмаган кўринади. Чунки, 1475-1476 йиллардан сўнг Хожа Убайдуллоҳнинг Ҳиротга боргани ҳам ёки давлат арбоби Алишер Навоийнинг Самарқандга келгани ҳам тасдиқланган эмас.


    Шуниси ҳам борки, Хожа Убайдуллоҳ Алишер Навоийнинг фақат ижтимоий фаолиятидан хабардор бўлиб қолмай, балки унинг бадиий ижодидан ҳам воқиф бўлган. Бу жиҳатдан «Хамсат ул-103


    мутаҳаййирин»да келтирилган қуйидаги лавҳа диққатга сазовордир. «Ул вақтдаким, шаҳзодаи Беҳамто Кичик мирзо... тавозуъ ва ниёз наҳажига хурсанд ва фақру фано аҳлига мухлис ва ниёзманд эрди, бу фақирнинг «Тўҳфат ул-афкор» қасидамдин... бу байтниким:


    


    Як назар фармо ки мустасно шавам з-абнон чинс,


    Саг чу шуд манзури Нажмиддин сагонро сарвар аст.


    


    (Мазмуни: бир назар ташла тенгқурлардан фарқли бўлай: Нажмиддинга манзур бўлган ит ҳамма итларга бошчи бўлди) битиб, ҳамул истидў била Самарқандга ҳазрати... Хожа Носириддин Убайдуллоҳ хизматига юбориб эди» (Алишер Навоий. Асарлар. 15 томлик, 14-том, 33–34 бетлар).


    Алишер Навоийнинг ўзи асарларини Хожа ҳазратларига юборган-юбормаганлиги ҳақида маълумотга дуч келмадик.


    Хожа Убайдуллоҳнинг Алишер Навоийга ёзган ва «Навоий албоми»га киритилган номалари тўла ўрганилган ва тўла нашр этилганича йўқ. Эҳтимолки, бу хатлар бизга номаълум бўлган бошқа масалаларга оид мулоҳазалар ҳам бордир. Шунинг учун уларни – асл матни, таржимасини шарҳлар билан таъминлаган ҳолда нашр этиш ниҳоятда муҳим иш бўлиб, бу иш билан шуғулланаётган муҳтарам Асомиддин Ўринбоевга омад тилаймиз.


    Алишер Навоий Хожа Убайдуллоҳ ҳақида ўзининг кўпгина асарларида турли муносабат ва мазмунда сўз юритади. Муҳими шундаки, уларнинг ҳаммасида ҳам Алишер Навоийнинг Хожа Убайдуллоҳга нисбатан эҳтиром ва самимияти Сезилади. Жумладан, «Мажолис ун-нафоис»да Али Сафий ибн Ҳусайн Воиз Кошифий ҳақида сўзлаганда унинг Самарқандга бориб, Хожа Убайдуллоҳ қабули ва эъзози шарафига муяссар бўлганини алоҳида уқтиради. «Ҳолоти Сайид Ҳасан Ардашер» асарида эса отахони Сайид Ҳасан Ардашернинг Хожа Убайдуллоҳ ҳузурига боргани ҳақида шундай ёзади: (Сайид Ҳасан Ардашер) Самарқандга ҳазрати Хожа Носириддин Убайдуллоҳ шарафи суҳбатларигаким, замон аҳлининг кўпи, хусусан, Самарқанд аҳли хожани «Қутб»га нисбатан берурлар эрди, мушарраф бўлурга азимат қилдилар. Хожа била Неча кун суҳбатлар тутиб, таъзим ва ташрифлар топиб, яна Ҳирот шаҳрига азимат қилдилар. (Алишер Навоий. Асарлар. 15 томлик, 14-том, 85-бет).


    Алишер Навоийнинг буларни алоҳида таъкидлагани бежиз эмас. Чунки ўша даврда Хожа ҳазратлари қабулида бўлиб, унинг ҳурматига сазовор бўлиш жуда катта обрў-еътиборга эга бўлган ва бундай кишилар алоҳида ҳурмат қилинган.


    Шу билан бирга Алишер Навоий ўзининг «Ҳайрат ул-аброр» ва «Насойим ул-муҳаббат» асарларида Хожа Убайдуллоҳ ҳақида Кенгроқ тўхталади. Жумладан, «Ҳайрат ул-аброр» достонида Хожа Баҳовуддин Нақшбанд ва Хожа Убайдуллоҳлар зикрига махсус боб ажратиб, бунинг асосий қисмини Хожа Убайдуллоҳ тавсифи ва таърифига бағишлайди. Бу қисм Алишер Навоийнинг Хожа Убайдуллоҳга нисбатан бўлган муносабатини аниқлаш ҳамда Хожа Убайдуллоҳнинг ўша даврдаги мавқеи, фазилати, ижтимоий-сиёсий ва иқтисодий фаолияти ҳақида тасаввур ҳосил қилишда муҳим бир адабий-тарихий ҳужжат сифатида аҳамиятга молик бўлгани сабабли уни мухлисларга тўла манзур этиш мақсадга мувофиқ кўринди (шарҳлаш осон бўлсин учун байтлар олдидан рақам қўйилди). Алишер Навоий шундай ёзади:


    


    1. Улки бу офоқ ичида тоқ эрур,


    Тоқ неким, муршиди офоқ эрур.


    


    2. Чархи нигун даргаҳида хокрўб,


    Балки жабини била хошок рўб.


    


    3. Юз қўюбон қуллуғига шоҳлар,


    Базмида Бехуд ўлуб огоҳлар.


    


    4. Хизматидин ҳар киши огоҳ ўлуб,


    Гарчи гадо маъни ила шоҳ ўлуб.


    


    5. Неча тушуб эгнига қилсанг қиёс,


    Хозини ирфон кафидан юз либос.


    


    6. Зарқ ила тағйири либос этмайин,


    Тафриқаи хаззу палос этмайин.


    


    7. Суҳбатида ҳар Неча бешакку райб,


    Жилва қилиб шоҳиди раънойи ғайб.


    


    8. Гўшаи хилват аро тутмай қарор,


    Ўзини қилмай яшурун ошкор.


    


    9. Атласи гардун била минг Зебу фар.


    Тўрқа тўни остида кўк остар.


    


    10. Лек ўшал тўрқаси ҳар тор ила,


    Фақрда юз муршид учун силсила.


    


    11. Мулки жаҳон мазраи Деҳқони ул,


    Балки жаҳон мулки нигаҳбони ул.


    


    12. Йўқки мамоликка нигаҳбон ўлуб,


    Борча салотин уза султон ўлуб.


    


    13. Руқъалари етса не шоҳ қошига,


    Иш ани қўймоғлиғ ўпуб қошига,


    


    14. Англаб ани бош уза тожи яқин,


    Ҳар сўзи ул тож уза дурри самин.


    


    15. Шаҳға дема лутф чоғи тож бахш,


    Балки гадоларга доғи тож бахш.


    


    16. Ҳақ сўзини элга қилурди адо,


    Тенг кўрунуб олдида шоҳу гадо.


    


    17. Чун чолиниб навбати қадрига кўс,


    Шаҳлар ўлуб навбат ила хокбўс,


    


    18. Хотир ўлуб Меҳри жаҳонтоб анга,


    Авжи шараф анжуми ашоб анга.


    


    19. Ҳар бири олам элига раҳнамо,


    Дема жаҳон аҳлики, аҳли само.


    


    20. Барча сулук аҳлига раҳбар бўлуб,


    Йўл элига тийра тун ахтар бўлуб.


    


    21. Тийра назарларга бериб нуру тоб,


    Ҳар бириси ўйлаки нажми шиҳоб.


    


    22. Гарчи тижорат бўлуб ойинлари,


    Бўлмади бир мулкда таскинлари.


    


    23. Юкларида тўҳфаи нақди фано,


    Ҳар бири ул нақддин истаб ғино.


    


    24. Симлари борса фано қонидин,


    Дурлари йўқлук суви Уммонидин.


    


    25. Чун кивуруб ҳар сори рахти нажот,


    Банд бўлуб чорсуйи коинот.


    


    26. Олгувчи гар ваҳми зиенбуд этиб.


    Лек бу савдо чу қилиб судиб.


    


    27. Токи жаҳон қасрининг имкони бор,


    Устида онинг фалак айвони бор,


    


    28. Қўймасун айвони жаҳонни тиҳи.


    Дабдабаи кўси Убайдуллоҳи.


    


    29. Ҳимматидин бизни ҳам этсун худой,


    Фақр йўлида ғани, имонга бой.


    


    (А. Навоий Хамса. Тошкент, ЎзФАН, 1960, 49-бет.)


    


    Муҳтарам ўқувчиларга тушунарли бўлсин деган ният билан қуйида байтларнинг насрий баёни айрим шарҳлар билан келтирилади (баён олдидан келтирилган рақамлар байтнинг рақамига мосдир):


    1. Бу офоқ-дунёда нодир бўлган зот – Хожа Убайдуллоҳдир, у фақат нодир зот эмас, балки офоқ-дунёнинг муршиди, йўлбошчиси ҳамдир. 2. Шунинг учун ҳам фалак эгилиб, унинг даргоҳи тупроқларини, фақат тупроқларинигина эмас, балки хас-хошокларини ҳам киприклари билан супуради. 3. Шоҳлар унинг қули – муриди бўлиш учун юзларини бу даргоҳга қўядилар: унинг базмига қатнашиш шарафига муяссар бўлган огоҳ-хабардорлар ҳам суҳбатлари туфайли ўзларидан Кетиб қоладилар. Унга хизмат қилишга чоғланган ҳар ким огоҳлик даражасига етади, агар у гадо бўлса, маънавий жиҳатдан шоҳ бўлади. 5. Агар унинг эгнига назар солсанг, унда ирфон хазинабони қўли билан кийдирилган юз кийимни кўрасан, яъни ирфон маърифати ундан юзлаб қават ўрин олган. 6. Шунинг учун у фириб-найранг билан тўнни ўзгартирмайди; у қимматбаҳо мўйнадан ёки оддий матодан тикилган тўнларга эътибор бермайди, яъни унинг кийимлари дабдабали эмас, балки оддий кийимлардир. 7. Унинг суҳбатида ғайб оламининг гўзали ҳеч шак-шубҳасиз ўзини кўрсатади, яъни уларнинг суҳбатларида ғайб оламининг сир-асрори шундай гўзал тарзда баён этиладики, эшитувчилар унинг мафтуни бўлиб қоладилар. 8. Хожа ҳазратлари хилват бурчагини ўзига ватан қилмай, бир бурчакда яшириниб ўтирмай, балки очиқ-ошкора фаолият кўрсатади. 9. Фалакнинг қимматбаҳо атласи ва дунёнинг ҳашамати унинг оддий тўнининг астаридекдир, яъни у оддий бўлиб, дунёнинг ҳашаматини кўзга илмайди. 10. Аммо ўша оддий тўн матойининг ҳар тори-ипи фақр-фақирлик тариқатида юзта муршид-йўлбошчига олтин занжирдай бўлиб туюлади. 11. У жаҳон мулкидаги экинзорнинг Деҳқонигина эмас, балки жаҳон мулкининг нигоҳбони – қўриқловчисидир. 12. У мамлакатларнинг нигоҳбони қўриқловчисигина эмас, балки барча султонларнинг султонидир. 13. Агар унинг руқъалари – хатлари подшоҳлар қўлига тегса, аввал уни ўпадилар-да, сўнгра қошларига суртиб эъзозлайдилар. 14. Бу номаларни ҳар бир подшоҳ бошидаги тождек, ундаги ҳар бир сўзни эса безаган қимматбаҳо дурлардек биладилар. 15. У фақат шоҳларга илтифот қилиб, уларга тожлар бағишламайди, балки гадоларга ҳам илтифот кўрсатиб, уларни ҳам баланд мартабалар билан эъзозлайди. 16. У Ҳақ (ҳам ҳақиқат, ҳам Оллоҳ) сўзини элга баён қилар экан, бу вақтда унинг олдида шоҳу гадо тенг кўринади. 17. Унинг даргоҳида қабул маросими бошланишига гувоҳлик берувчи карнайлар чалинар экан шоҳлар навбат билан кириб, даргоҳи тупроғини ўпадилар. 18. Ул ҳазратнинг хотирлари жаҳонни ёритгувчи қуёшдек бўлиб, суҳбатдошлари эса, шараф осмонидаги юлдузларга ўхшайди. 19. Унинг суҳбатдошларининг ҳар бири олам элигагина эмас, балки самодагиларга ҳам йўл кўрсатувчидирлар. 20. Суҳбатдошларнинг барчаси сулук-тариқат аҳлига раҳбар бўлиб, қоронғи кечалари эса йўловчиларга йўл кўрсатувчи юлдуздирлар. 21. Уларнинг ҳар бири тийра назарларга нур-ёруғлик бағишлашда Чўлпон юлдузидекдир. 22. Ул ҳазратнинг одатлари тижорат-савдо қилиш бўлгани туфайли бир жойда сокин бўлиб қолмайдилар. 23. У кишининг юклари фано мулкидан Келтирилган бўлиб, ҳар бир солик-йўловчи бу туҳфалардан бойлик орттиради. 24. Ул ҳазратнинг сийм-бойликларининг барчаси фано конидан, дурру-гавҳарлари эса йўқлик (фано) уммонидан олинган. 25. Нажот бағишлагучи юкларни турли томонга юборганлари туфайли коинотнинг чорсулари (бозоржойлари) улар билан банд бўлди. 26. Бу нарсаларни сотиб олгувчилар зарар кўрсак керак деб ваҳимага тушишади, аммо уларни сотиб олгач, улардан фойда кўришади. 27. Токи жаҳон қасри бор экан, токи унинг устига фалакнинг айвони (осмон-кўк) бор экан. 28. Убайдуллоҳ карнайининг (шуҳратининг) дабдабаси жаҳон айвонини ҳоли қолдирмасин. 29. Оллоҳ бул ҳазратнинг ҳимматин бизга ҳам раво кўрса ва шу туфайли биз ҳам фақр йўлида бой бўлиб имонимиз ҳам бойиса (мустаҳкамланса).


    Алишер Навоий Хожа Убайдуллоҳ ҳақида жуда кўтаринки услубда сўз юритади ва муҳим фазилатларини таъкидлайди. Унинг фазилатларидан бири тижорат-савдо ишлари билан шуғулланиб, ўз молларини турли жойларга юборгани масаласидир. Алишер Навоий бу масалага мурожаат қилиб, уни тариқатнинг муаммолари билан ҳам боғлайди. Демак, тижорат ва тариқат иккови бирлашиб кетиб, Хожа ҳазратлари фаолиятидаги муҳим бир томонни ойдинлаштиради. Шундай экан, Хожа Аҳрорнинг 1460 йилда Ҳиротга бориб, Султон Абу Саъид Мирзодан тамға солиғини Бекор қилинишини сўрагани ва султоннинг бу илтимосини қондиргани ҳам табиий бўлиб кўринади.


    Алишер Навоийнинг Хожа Убайдуллоҳ ҳақидаги байтлари ва уларда баён этилган мазмун 1483 йилда, яъни Хожа Убайдуллоҳ ҳаёт бўлган вақтда ёзилган бўлиб, унга ҳеч ким эътироз билдирмаган. Алишер Хожа Убайдуллоҳ ҳақида ёзишни яна давом эттирди. Бу гал унинг ёзганлари Хожа ҳазратлари вафотидан кейинга тўғри келди. Алишер Навоий томонидан ёзилган бу асар эса унинг машҳур «Насойим ул-муҳаббат»идир. Маълумки, Абдураҳмон Жомийнинг тасаввуф тарихига доир «Нафаҳот ул-унс» асаридан илҳомланиш натижасида майдонга келиб, унга нисбатан кўпгина янги маълумотлари (хусусан, турк машойихлари ҳақида) билан ажралиб туради. Алишер Навоий ана шу асарда Хожа Убайдуллоҳни бир неча марта тилга олади. Масалан, Амир Сайид Қосим Анвор ва шайх Камол Хўжандийга бағишланган бобларида Хожа Убайдуллоҳ ҳам тилга олинган, унинг ҳикоялари Келтирилган. Шу билан бирга Алишер Навоий ўз асарида Хожа Убайдуллоҳга алоҳида боб ажратган. Бу бобнинг аввалида Абдураҳмон Жомий «Нафаҳот ул-унс»ида Хожа Убайдуллоҳ ҳақида Келтирилган фикрларнинг қисқача мазмуни берилади. Шундан сўнг жуда қизиқ бир гап айтилган, яъни Алишер Навоий шундай дейди: «Ҳазрати Махдуми Нуранким (Абдураҳмон Жомийким) алар (Хожа Убайдуллоҳ) васфида бу навъ нукта сурубдурлар, аларнинг (Хожа Убайдуллоҳнинг) маорифидан баъзи сўз Келтурурлар, чун сўз бағоят дақиқ бийлик эрди ва бу бебизоатнинг фаҳми ва идроки андин қосир...» (Алишер Навоий. Асарлар. 15 томлик, 15-том, 139-бет).


    Бу гапнинг кишини ҳайратда қолдирган жойи шундаки, Абдураҳмон Жомий «Нафаҳот ул-унс»да Хожа Убайдуллоҳнинг тасаввуфга оид фикрларини айнан Келтирган. Ана шулар ҳақида сўз юритган Алишер Навоий айтадики, Хожа Убайдуллоҳ сўзлари шунчалик чуқур ва шунчалик буюкдирки, уларни тушуниш учун менинг фаҳмим ва идроким ожизлик қилади. Агар Алишер Навоийдек буюк зот тасаввуфга оид сўз ва фикрларни тушунишда ўзини шунчалик камтар тутса, менинг фаҳму идроким уларни тушунишга ожизлик қилади, деб эътироф этса, бунга инонмоқ керак. Чунки бу билан Алишер Навоий бу масалада ҳамма нарсани Мен биламан деб даъво қилиш мумкин эмаслигини уқтирмоқда (Алишер Навоийнинг буюклиги шунда-ми дейман) ва ўз навбатида, бошқаларни ҳам огоҳлантирмоқда (E воҳки, бу огоҳлантиришдан сабоқ олмай, Уммон денгизига шўнғиб қимматбаҳо дурру гавҳарларни қўлга киритаман деб ундан оддий бир тошни олиб чиққан ва у билан мағрурланган ғаввосдек бугунги кунда биз ҳам тасаввуф масалаларига берилиб Кетиб, бизга ҳамма нарса аён, биз ҳаммадонмиз, деб даъво қилаяпмиз. Ваҳоланки, бизнинг аҳволимиз бу масалада эслатилган ғаввос ҳолига ўхшашдир). Шунинг учун бўлса керак, Алишер Навоий ўзининг китобида «аларнинг (Хожа Убайдуллоҳнинг) баъзи ҳолатики, бу фақирга мафҳум (тушунарли) ва яқин эди, анга шурўъ қилилди» деб, Хожа Убайдуллоҳ таржимаи ҳоли ва фаолияти ҳақида ўзига тушунарли ва маълум масалалардан сўз юритади (бу масалани ёритишда қўлингиздаги рисоланинг муаллифи ҳам Алишер Навоий йўлидан боргани муҳтарам ўқувчиларга энди маълум ва равшан бўлса керак). Шуниси борки, Алишер Навоийнинг Хожа Убайдуллоҳ ҳақида «Насойим ул-муҳаббат»ида келтирилган маълумотлари «Ҳайрат ул-аброр»даги ёки «Нафаҳот ул-унс»даги фикрларнинг такрори эмас, балки янгидир. Шугина эмас, балки у Хожа Убайдуллоҳнинг вафотидан олти йил кейин ўзбек тилида ёзилган биринчи маълумот бўлганлиги билан катта аҳамият касб этади. Шунинг учун у муҳтарам ўқувчиларга тўлиқ тарзда манзур этилади. Алишер Навоий ёзади:


    «Алар (Хожа Убайдуллоҳнинг мавлиди (туғилган жойи) Тошканддур ва оталари дарвеш киши эрмиш ва она тарафидан ҳамоноки, шайхи Таҳурки, ул вилоятда мутааййин шайх эрмиш, анга етарлар ва ўзларида бу иш чошниси туфулият айёмидин бор эрмиш. Йигит бўлғондан сўнграким, саёҳатқа қадам қўюбдурлар, кўп машойих ва авлиё хизматиға етиб, суҳбатлариға мушарраф бўлубтурлар. Хуросон машойихидин ҳазрати Мир Сайид Қосим Анвор хизматлариға етибтурлар ва шайх Баҳоваддин Умар мулозаматига мушарраф бўлубтурлар ва шайх Зайниддин Хавофий суҳбатига етибтурлар ва мавлоно Муҳаммад Асад ва Мавлоно Саъдиддин Қошғарий била суҳбат тутубтурлар ва Мовароуннаҳр машойиҳидин Хожа Муҳаммад Порсо мулозаматиға етибтурлар ва Хожа Абу Наср суҳбатиға етибтурлар ва Мавлоно Низомиддин Хомуш била суҳбат тутубтурлар. Мавлоно Яъқуб Чархийдин иршодлар ва тарбиятлар топибтурлар. Ва сўнгралар ҳазрати Хожага онча мукнат (қудрат) даст бердики, маълум эмаски, машойихдин ҳеч кимга ул даст берибтур ё йўқ. Мулкка ажаб истило (забардаст бўлмоқ) ва салотин ва мулкка ғариб (ажаб) ишроф (олий рутба, мартаба). Мовароуннаҳр салотини ўзларини аларнинг муридзода ва маҳкуми ҳукми тутарлар эрди. Йўққи ёлғуз Мовароуннаҳр салотини, балки Хуросон ва Ироқ ва Озарбойжон, ҳаттоки бир соридин Рум ва Мисрғача ва бир соридин Хитой ва Ҳиндғача барча мулук ва салотин ўзларин Хожанинг маҳкуми ҳукми ва маъмури фармони (ҳукмига бўйсунувчи ва уни амалга оширувчи) тутарлар эрди ва бир руқъалари бу салотинга онча муаасир (таъсирли) эрдиким, аларнинг аҳқоми (ҳукмлари) ўз худдомиға (ходимларига) бўлмағай. Ва ҳазрати Хожаға зоҳир жамияти барча абнои замондин кўпрак воқеа эрди. Андоқки ботин жамияти барча абнои замондин, балки кўп мозий машойихдин доғи ҳамоноки ортуғроқ эрди.


    Ва ҳақир била илтифотлари кўп бор учун ваҳийиосор руқъалари била мушарраф қилиб, ишларга маъмур қилурлар эрди. Ул руқъаларни мураққаъ ясаб, жадвал ва такаллуфот (махсус эътибор) била табаррук йўсуни била асрабМен. Умидим улки, аларнинг баракатидан бу ишнинг завқи ва талаби натиб бўлғай.


    Аларнинг ёши тўқсондин олти ой (аслида беш ой) ўксук (кам) эрди. Саккиз юз тўқсон тўртда (аслида саккиз юз тўқсон бешда) дунёдин ўттилар.


    Аларнинг ашобидин иршод ва талқинга мушарраф бўлғонлардин мавлоно Қосим ва Мавлоно Хожа Али ва Мавлоно Мир Ҳусайн ва Мавлоно Муҳаммад (Қози) ва Мир Абдулаввал ва мавлоно Бурҳониддин ва мавлоно Лутфулло ва мавлоно Ҳусайн Турк ва Дарвеш Жомий ва доғи дарвешлар бор эдилар ва мухтасарда мунчаси сабт бўлди» (Алишер Навоий. Асарлар. 15 томлик, 15-том, 139–140 бетлар).


    Агар бу ёзувлар Муҳаммад Қозининг «Силсилат ул-орифин», Али Сафийнинг «Рашаҳот» асарларидан қарийб ўн йил олдин битилгани ҳисобга олиниб, Алишер Навоий Келтирганларни «Силсилат ул-орифин» ва «Рашаҳот»даги маълумотлар билан солиштирилса, унда Алишер Навоийнинг бу асарлардан анча олдин Хожа Убайдуллоҳ ҳақида кўпгина маълумотга эга эканлиги маълум бўлади. Бундан ташқари унда ўзининг Хожа Аҳрор билан ёзишмалари ва уларнинг сақланиши ҳақидаги хабарлар эса ниҳоятда нодир ва катта илмий аҳамиятга моликдир. Тўғри, Алишер Навоийнинг ёзганларида Хожа Убайдуллоҳ умри ойлари, вафот йилини кўришда айрим ноаниқликлар ҳам бор. Булардан қатъий назар, Алишер Навоийнинг «Ҳайрат ул-аброр» ва «Насойим ул-муҳаббат» асарларидаги Хожа Убайдуллоҳга оид маълумотлар муҳим тарихий ва илмий аҳамият касб этади. Шундай қилиб, улуғ ўзбек шоири ва мутафаккири Алишер Навоий нақшбандия тариқатининг муршиди Хожа Убайдуллоҳни шахсан танир, уни эътироф этар ва асарларида у ҳақда қимматбаҳо маълумотлар Келтирган эди. Ўзининг шахсий ҳаёти ва фаолиятида эса хожагон тариқати намояндалари, жумладан, Хожа Убайдуллоҳ тарғиб этган энг гўзал инсоний фазилатларга амал қилди.


    Хожа Убайдуллоҳ ҳам, ўз навбатида, Алишер Навоийни яхши таниб, уни ардоқлаб, унга номалар ёзиб, фуқаро манфаатларига бағишланган ижтимоий фаолиятини қўллаб-қувватлади. Алишер Навоий ва Хожа Убайдуллоҳ ўртасидаги муносабатлар шулар билангина чекланиб қолмайди. Чунки Алишер Навоий Хожа Убайдуллоҳ асарларидаги фақр ва кўнгул ҳақидаги, ахлоқ-одоб мавзуидаги масалаларни чуқур ўрганган ҳолда уларни ўзининг илмий ва бадиий асарларида моҳирона давом эттирди. Бу масала алоҳида тадқиқотнинг мавзуси бўлганлигини назарда тутиб, уни Келажакда бажариш орзуси билан ҳозирча шу ерда тўхталсак бўлар.


    


    ЗАҲИРИДДИН МУҲАММАД БОБУР (1483–1530) – машҳур давлат арбоби, шоир, носир ва олимнинг ўша замондаги кўпгина тарихий шахслар билан мулоқотда бўлгани маълум ва бу воқеалар ўзи томонидан ҳам ёзиб қолдирилган. Шу билан бирга ўзи мулоқотда бўлмаган тарихий шахслар ҳақида ҳам кўпгина тарихий маълумотларни ёзиб қолдирган. Ана шундай тарихий шахслардан бири Хожа Убайдуллоҳдир.


    Заҳириддин Муҳаммад Бобур Абдураҳмон Жомий ва Алишер Навоийлар каби ҳазрати Хожа Убайдуллоҳ билан бевосита мулоқотда бўлмаган. Чунки унинг ижтимоий фаолияти асосан Хожа Убайдуллоҳнинг вафотидан кейин бошланади. Аммо у ёшлигидан умрининг охиригача ҳазрати Хожа Убайдуллоҳ, унинг тариқати ва хонадони ҳақида яхши маълумотга эга бўлибгина қолмай, балки бу хонадонга алоҳида ҳурмат билан қарар, ҳазрат Хожа Убайдуллоҳнинг руҳидан ҳамиша мадад истар, унинг асарларини ўқир ва ҳатто, «Волидия» номли асарини туркий тилга шеърий таржима ҳам қилган эди. Шу жиҳатдан «Бобурнома»га мурожаат қилинса, унда Бобурнинг ҳазрати Хожа Убайдуллоҳ, унинг фарзандлари билан боғлиқ бўлган турли мулоҳазаларни учратиш мумкин.


    Аввало шуни қайд қилиш лозимки, Бобур ўз асарида Хожа Убайдуллоҳни «ҳазрати Хожа Убайдуллоҳ», «ҳазрати Хожа», «Хожа Аҳрор» тарзида тилга олади ва булардан «ҳазрати Хожа Убайдуллоҳ» иборасини кўпроқ қўллайди.


    Ҳазрати Хожа Убайдуллоҳни тилга олиш «Бобурнома»нинг 899 ҳижрий – 1494 Мелодий йил воқеалари тасвирига бағишланган биринчи бобиданоқ бошланади. Бунда Бобур ўз отаси Умар Шайх мирзо вафоти ҳақида гапириб, уларнинг ҳазрати Хожа Убайдуллоҳ билан муносабатлари тўғрисида ҳам маълумот беради. Жумладан: «(Умар Шайх мирзонинг) ҳазрати Хожа Убайдуллоҳга иродати бор эрди (аларнинг) суҳбатларига бисёр мушарраф бўлуб эди. Ҳазрат Хожа ҳам (ани) фарзанд деб эрдилар» («Бобурнома», Тошкент, ЎзФАН, 1960, 64-бет). Маълумки, Умар Шайх мирзо (туғ. 860 ҳ. – 1555-56 м.) Абу Саъид мирзонинг ўғилларидан бири бўлиб, у туғилган ва камолотга эришган даврда Хожа Убайддуллоҳнинг эътибори бу хонадон наздида жуда катта эди. Шунинг учун у ёшлигидан Хожа Убайдуллоҳга эътиқод қилиб, уларнинг суҳбатларига кўп мушарраф бўлган ва Хожа ҳазратлари ҳам уни фарзандим деб атар эди. Шунинг учун турли муносабат билан учрашганда Умар Шайх мирзо Хожа Убайдуллоҳ маслаҳатларига амал қиларди. Бу ҳол юқорида кўриб ўтганимиз Шоҳрухияда Темурий шоҳзодалар ўртасида сулҳ тузиш маросимида ҳам яққол кўзга ташланади. Бобурнинг таъкидига кўра, Умар Шайх мирзодаги «мулкгирлик дағдағаси жиҳатидин Хеле ярашлар урушқа ва дўстлуқлар душманлиққа мубаддал бўлур эди» («Бобурнома», 65-бет). Худди ана шу вақтларда Хожа Убайдуллоҳ унинг ҳузурига бораб, уни уруш ва душманлик йўлидан қайтаришга уринар, бунга кўпинча муяссар ҳам бўларди. Ана шундай муносабатларнинг бири вақтида Хожа Убайдуллоҳнинг Андижонга борганини Муҳаммад Қози ҳам ўзининг «Силсилат ул-орифин»ида эслатиб ўтади.


    Шундай экан, Бобур, дунёга келган оилада Хожа Убайдуллоҳнинг эътибори катта бўлгач, Бобур ҳам ёшлигидан ана шу руҳда тарбияланиб, вояга етган эди. Бобур ўзининг фаолияти давомида Хожа Убайдуллоҳ, унинг мавқеи, унга нисбатан муносабатлар ва авлод тақдирини яхши ўрганиб борди. Шунинг натижасида катта амакиси Султон Аҳмад мирзо ҳақида гапирганда ҳам бу масалага алоҳида эътибор қилиб, Султон Аҳмад мирзонинг ҳам «ҳазрати Хожа Убайдуллоҳга иродати бор эди. Ҳазрати Хожа (анга) мураббий ва муқаввий эдилар», – деб уқтиради («Бобурнома», 74–75 бетлар).


    Унинг амирларидан бўлмиш маданиятли, шоиртабиат ДарвешБек ҳақида сўз юритганда ҳам худди шу ибора «ҳазрати Хожага иродати бор эди» такрорланади («Бобурнома», 78-бет). Бундай тарзда сўз юритишни Хожа Мавлонойи Қози ҳақидаги жойларда ҳам учратиш мумкин. Маълумки, Хожа Мавлонойи Қозининг асл номи Абдулло бўлиб, уни Бобур «устод ва пирим» деб эътироф этиб, яна шундай ёзади: «Хожа (Мавлоной) Қози ҳазрати Хожа Убайдуллоҳнинг муриди эди. Алардин тарбият топиб эрди» («Бобурнома», 112-бет). Демак, Бобурга устодлик қилган ва шу билан бирга, пири ҳисобланган Хожа Мавлонойи Қози ҳазрати Хожа Убайдуллоҳнинг муридларидан, унинг тарбиясини олганлардан бири эканлигини таъкидлаган Бобур бу билан ўзи ҳам ҳазрати Хожа Убайдуллоҳга эътиқод қўйганлардан эканини яна бир карра воситали тарзда бўлса-да, уқтиради. Бобур Хожа Убайдуллоҳнинг ўғиллари – Хожа Абдулло – Хожаго Хожа, Хожа Яҳёлар билан турли муносабатда учрашган эди. Жумладан, Хожа Абдулло Фаркатда (Тошкент яқинида) эканлиги вақтида Бобур (906 ҳ. – 1501–1502 Мелодий йилда) Тошкентга келганида бориб уни зиёрат қилади, Хожа Яҳё билан эса 1495–1496 йиллардаёқ Кўҳак сўйи (Зарафшон) оралиғидаги жойда учрашиб, Бойсунғур мирзо билан «иттифоқ ва якжиҳатлик» қилишни Келишиб олган эди. Худди вақтда Хожа Яҳё билан бирга мавлоно Бинойи ва Мавлоно Муҳаммад Солиҳлар ҳам Бобур билан учрашган эдилар («Бобурнома», 96-бет). Бобур Самарқандни биринчи марта олганида ҳам Хожа Яҳёнинг маълум ҳиссаси бўлган. Самарқандни олгач, у билан учрашиб турган кўринади. кейинчалик Бобур Ҳиндистонда экан, 935 ҳ. – 1528 йилда бир тўй маросими ўтказади. Бу тўйга турли жойлардан келган меҳмонлар қаторида Мовароуннаҳр ва Самарқанддан ҳам вакиллар борган. Улар орасида эса Хожа Убайдуллоҳ авлодидан бўлмиш Хожа Абдушшаҳид ҳам бор экан. Бобур уни ўзига яқин жойга ўтқазиб, қимматбаҳо тўн ва бошқа тўҳфалар тақдим этган («Бобурнома», 423–424-бетлар). Буларнинг ҳаммаси шундан далолат берадики, Бобур Хожа Убайдуллоҳ ва унинг авлодини Бениҳоят эҳтиром қилиб, бу хонадонга зарар етказган ёки уни камситишга интилганларни ёқламаган. Бунга Бобурнинг амакиси, Ҳисор ҳокими Султон Маҳмудхон (туғ. 857 ҳ. – 1453 – ваф. 900 ҳ. 1494–1495 м.) ҳақида ёзганлари мисол бўла олади. 1494 йили Султон Аҳмад мирзо вафот қилгач, Султон Маҳмудхон Самарқанд тахтида ўтиради. Оз муддатда у шунчалик адолатсизликларни амалга ошириб, ахлоқий бузуқликни ўрнатибдики, бунинг натижасида Хожа Убайдуллоҳ амалга оширган ишларга путур етиб, ҳатто адолатсизлик Хожа Убайдуллоҳ фарзандларига нисбатан ҳам қўлланилган экан. Бобур ёзади: «Ҳазрати Хожа Убайдуллоҳнинг мутаалиқлариғаким, бурун харж ва таҳмилларда (ҳаддан ортиқ қийналишларда) кўп фақир ва мискин аларнинг ҳимояти билан зулм ва тааддидин халос бўлурлар эди, ва жойи улки аларга мундоқ таклифлар бўлгай, кўп таадди ва ташаддуд қила бошлади. Балки бу таадди (зулм, ситам) ва ташаддуд (ғазаб, дағаллик) Хожанинг авлодиға дағи сироят (ўтмоқ, таъсир қилмоқ) қилди». («Бобурнома», 79-бет). Сўнгра, Султон Маҳмудхоннинг бундай зулм ва адолатсизликлари қандай натижага олиб келгани ҳақида шундай ёзади: «Самарқанд аҳликим, йигирма-йигирма беш йил Султон Аҳмад мирзонинг замонида рафоҳият (тинч-осойишта) ва фароғат (роҳат, хотиржам) била ўткариб эдилар, аксар муомала ҳазрати Хожа жиҳатидин адл ва шаръ тариқи била эди, бу навъ зулм ва фисқдин (Султон Маҳмудхон давридаги) ба жону дил озурда ва ранжида бўлдилар. ВаЗев (оддий одам) ва шариф (юқори даражадаги одам) фақир ва мискин нафрин (нафрат) ва дуойи бадиға оғиз очиб, қўл кўтардилар» («Бобурнома», 79-бет). Шунинг учун Бобур амакиси бўлсада, Султон Маҳмудхонни ёқламади ва «Бад эътиқод киши эди, Ҳазрати Хожа Убайдуллоҳга истихфоф (камситмоқ, таҳқир қилмоқ) қилур эди» («Бобурнома», 82-бет) деб унга нисбатан ўзининг салбий муносабатини билдиради. Худди шундай муносабат Хожа Убайдуллоҳнинг ўғли Хожа Яҳё ва унинг ўғилларини ҳийла билан ўлдиртирган Шайбонийхонга нисбатан ҳам кўринади.


    «Бобурнома»да Бобурнинг Хожа Убайдуллоҳга самимий эътиқод қилгани ва унинг натижаларини тасвирловчи лаҳзалар диққатни ўзига тортади. Қизиғи шундаки, Бобур жуда қийин аҳволда, ҳатто ҳаёти хавф остида қолган вақтда Хожа Убайдуллоҳнинг руҳлари унга мададкор бўлганини чин ихлос била эслайди. Бу ихлос натижалари туш кўриш шаклида баён қилинган. Жумладан, Бобур 906 ҳ. – 1500–1501 йилда Самарқандни олиш пайида Ёр яйлоқнинг Асфидак қишлоғида тўхталганида туш кўрган экан. «Ўшул фурсатда ажаб туш кўрим. Туш кўрарманким, ҳазрати Хожа Убайдуллоҳ Келмишлар, мен истиқболларига чиқмишМен. Хожа келиб ўлтурдилар. Хожанинг олдига ғолибо Бетакаллуфроқ дастурхон ёзмишлар. Бу жиҳатдин ҳазрат хотирига нима келмиш. Мулло бобо менинг сори боқиб, ишорат қилдилар. Мен ҳам имо билан дедимким, мендин эмасдур, дастархон солгувчи тақсир (камчилик) қилибтур. Хожа фаҳм қилиб, бу узр масмуъ (маъқул) тушти. Қўптилар. Узата чиқдим. Ушбу уйнинг долонида ўнг қўлимдин ё сўл қўлимдин тутиб, андоқ кўтардиларким, бир оёғим ердан қўпти. Турки дедидарким: «Шайх маслаҳат берди». Ўшул Неча кунда-ўқ Самарқандни олдим» («Бобурнома», 39-115 бет). Бу лавҳа шарҳга муҳтож эмас. Аммо шуни ҳам эслатиш лозимки, инсоннинг руҳий Кечинмалари дунёсининг мураккаб ҳодисаларидин бири бўлмиш туш кўриш кўп ҳолларда реал ҳодиса-воқеалардан олинган таассуротларнинг ўзига хос тарзида инъикоси сифатида туш кўрган маълум бир мақсад сари интилишга бўлган эътиқодини кучайтиради ва уни руҳлантиради. Шу жиҳатдан келтирилган тушни Бобурнинг Хожа Убайдуллоҳга нисбатан бўлган чин эътиқоди натижаси сифатида қаралса бўлади. Умуман, эътиқодли бўлиш яхши фазилат, эътиқодсизликдан сақласин одамни ҳам, оламни ҳам. Ҳа-да, ана шу эътиқод Бобур ҳаётини хавфдан сақлаб қолганини 908 ҳ. – 1502–1503 йилда Карнон қишлоғида содир бўлган воқеа тасвиридан ҳам билиб олиш мумкин. Қизиғи шундаки, якка қолган Бобур Хожа Убайдуллоҳнинг набирасини тушида кўрганини шундай ҳикоя қилади: «Ўзумни ўлумга қарор бердим. Ўшал боғда бир сув оқиб келадур эди, вузу қилдим, икки ракъат намоз ўқудум, бошимни муножотга қўюб, тилак тилайдур эдимким, кўзум уйқуга борибдур. Кўрарменким, Хожа Яъқуб, Хожа Яҳёнинг ўғли, ҳазрати Хожа Убайдуллоҳнинг набиралари, рўбарўйимда аблақ от миниб, кўп жамоати аблақсавор била келдилар. Дедиларким: ғам емангиз, Хожа Аҳрор мени сизга юбордилар. Дедиларким: «Биз (Хожа Аҳрор) аларға (Бобурга) истионат (ёрдам, қўллаб-қувватлаш) Тегуруб, подшоҳлиғ маснадиға ўлтурғузуббиз. Ҳар ерда мушкул иш тушса, бизни назағра Келтириб, ёд этсун, биз анда ҳозир бўлурмиз». Ҳоло ушбу соат фатҳ ва нусрат сизнинг соридур. Бош кўтаринг!» («Бобурнома», 175-бет). Унга ёрдамга келган дўсти Қутлуғ Муҳаммад барлос ҳам шундай дейди: «Мен туш кўрдимким, Хожа Убайдуллоҳ дедиларким: «Бобур подшоҳ Карнон деган кенттадур, бориб ани олиб келинг, подшоҳлик маснади анга тааллуқ бўлубтур» («Бобурнома», 175-бет).


    Eҳтимолки, бундай тасвирлар Бобур қўллаган бадиий тасвир усулидир, бу усул Алишер Навоийда ҳам мавлоно Лутфийда ҳам ва бошқа шоирларда ҳам учрайди, бас шундай экан, уни ҳаётий ва реал деб қабул қилиш мумкин-ми, дегувчилар ҳам бўлар. Биз бундай фикрларга тўла-тўкис қўшиламиз. Шу билан бирга қайси шаклда бўлишдан қатъий назар бу тасвирларда Бобурнинг Хожа Убайдуллоҳга нисбатан бўлган самимий ихлоси акс эттирилган. Бу эса муҳимдир.


    Ана шу ихлос туфайли Бобур ўз шахсий ва ижтимоий фаолиятида Хожа Убайдуллоҳ фазилатлари ва айтганларига амал қилишга ҳаракат қилди. Хожа Убайдуллоҳ фуқаро ғамхўри бўлиш учун ҳамиша курашди. Оғирликни ўзига олиб бўлса-да, бошқаларга фойда ва роҳат Келтиришни одат қилдики, булардан бирини Бобур Ҳиротдан Қобулга бораётганда амалга оширганини кўриб ўтган эдик.


    Бобур давлат ишларини бажаришда ҳам Хожа Убайдуллоҳнинг тажрибаларидан фойдаланади. Жумладан, Ҳиндистон фатҳи билан боғлиқ воқеалар тасвирида шундай ёзилган: «Бурунроқ ният қилиб эдимким, Рано Санго кофирға зафар топсам, тамғани мусулмонларга бағишлай. Тавба асносида Дарвеш Муҳаммад Сорбон била Шайх Зайн тамға бахшишини ёд бердилар. Дедим ким, яхши ёд бердингиз илигимиздаги вилоятларда мусулмонларнинг тамғаси бахшиш бўлди («Бобурнома», 388-бет). Ҳақиқатан ҳам Бобур 1526 йилнинг 7 Февралида бир фармон чиқардики, унда, биринчидан, ичкилик қатъиян манъ қилинади, иккинчидан эса Бобур ҳукми остидаги ерларда яшовчилардан тамға солиғини олиш бекор қилинади («Бобурнома», фармоннинг асл матни 383–385 бетлар, унинг таржимаси 467–469-бетлар).


    Юқорида Хожа Убайдуллоҳ ҳақида сўз юритилганда, унинг 1460 йилда Ҳиротга, Султон Абу Саъид мирзо ҳузурига келиб, ҳам ўзи ҳам Самарқанду Бухородагилар учун тамға солиғини Бекор қилдиргани ва бу фаолиятнинг аҳамияти қайд қилинган эди. Бас шундай экан, Бобурнинг ҳам тамға солиғини бекор қилғувчи фармони Хожа Убайдуллоҳнинг фойдали фаолиятидан илҳомланиш натижаси сифатида майдонга келгани жиҳатидан Бобурнинг ҳазрати Хожага бўлган эътиқодини яна бир карра тасдиқлайди. Шунинг учун Ҳиндистонда бобурийлар хонадонига асос солган Бобур ҳазрати Хожа Убайдуллоҳ фаолияти ва асарларига кўпроқ эътибор беради ва Таъкидланганидек, унинг «Волидия» номли насрий асарини туркий тилда Шеърий манзумага айлантиради. Худди ана шу ишнинг қандай бажарилгани ҳақида 935 ҳижрий – 1528 йил воқеалари баёнида Бобур шундай ёзади: «Сешанба кечаси сафар ойининг йигирма еттисида ҳазрати Убайдуллоҳнинг «Волидия» рисоласини назм қилмоқ хотиримга кечти. Ҳазратнинг руҳига илтижо қилиб, кўнглимга кечурдумки, агар бу манзум ул ҳазратнинг мақбули булур, худ Нечукким соҳиби «Қасидаи бурда»нинг қасидаси мақбул тушуб, ўзи африж маразидин халос бўлди, Мен доғи бу оризадин қутулуб, назмимнииг қабулига далеле бўлғувсидур. Ушбу ният била рамали мусаддаси маҳбуни аруз ва зарб гоҳе махбуни маҳзуф вазнидаким, мавлоно Абдураҳмон Жомийнинг «Сабҳа»си бул вазнадур, рисола назмига шуруъ қилдим ҳам ўшал кеча ўн уч байт айтилди. Илтизом йўсунлуқ кунда ўн байтдин камрак айтилмас эди, ғолибо бир кун тарк бўлди. Ўтган йил ва балки ҳар маҳал мундоқ оризаким (касаллик) бўлди, ақали бир ой-қирқ кунга тортти. Тенгри инояти била, ҳазрат (Хожа Убайдуллоҳ)нинг ҳимматидин пайшанба куни ойнинг йигирма тўққизида андаке афсурда бўлди, ўзга бу оризадин халос бўлдум. Шанбе куни рабеъ ул-аввал ойининг секкизида рисола сўзларининг назм қилмоқ ихтимомига етти. Бир кун эллик икки байт айтилди («Бобурнома», 418-бет).


    Бу эътироф кўп масалаларни ойдинлаштиришга ёрдам беради: биринчидан, Хожа Убайдуллоҳнинг «Волидия» асарига мурожаат қилиб, уни Шеърий тарзда ўзбек тилига таржима қилиш сабаблари очилади. Бобурнинг таъкидига кўра, шу йили у қаттиқ иситма касалига учраб, ундан халос бўлиш мақсадида Хожа Убайдуллоҳ руҳидан мадад истаган ва бунинг учун у шу «Волидия» рисоласини ўзбекча манзумага айлантириш воситасида унга (мададга) эришишга ҳаракат қилган. Бунда Бобурнинг ҳаёти ва фаолияти давомида қийинчиликларга дучор бўлганда ҳамиша Хожа Убайдуллоҳ руҳидан мадад истаб, унга эришгани масаласи яна бир карра таъкидланади. Чунки бу асарни таржима қила бошлагач, касаллиги ҳам тузала боради ва ундан қутулади. Бу эса эътиқод ва самимият натижаси «ихлосу-халос»нинг ёрқин намунасидир.


    Иккинчидан, ўзининг қилаётган ишини «Қасидаи бурда» муаллифининг саргузаштига, яъни қасида муаллифи ишининг мақбул тушиб, унинг касалликдан қутулганига ўхшатади. «Қасидаи бурда»нинг муаллифи ким ва унинг Бобур саргузаштига ўхшашлиги нимадан иборат.


    Маълумки, Мелодий ВИИ ва ҳижрий И асрда араб адабиёти тарихида Кааб ибн Зуҳайр (ваф. 42 ҳ. – 662 м.) деган шоир ўтган. У авваллари ислом динининг пайғамбари Муҳаммад Расулуллоҳни эътироф этмаган. Ҳатто у билан урушиб, ярадор бўлиб касалланган. Шунда акаси маслаҳати билан Муҳаммад пайғамбар ҳузурига уни эътироф этган ҳолда боради-да, «Суаод мени ташлаб кетди» деб бошланадиган қасидасини Муҳаммадга тақдим этади. Унда Муҳаммад Расулуллоҳнинг мақтови ҳам бор эди. Бу қасида Муҳаммад пайғамбарга маъқул тушиб, шоирни ўз ҳимоясига олади ва ўзининг бурдасини – тўнини унга тўҳфа қилади. Шундан сўнг Кааб ибн Зуҳайр касалликдан қутулади ва унинг қасидаси «Қасидаи бурда» номи билан бутун мусулмон оламида маълум ва машҳур бўлади (қаранг: Ханна ал-Фаҳури. История арабской литератури. Г. И, изд. иност. лит-ри. Москва, 1959, стр. 176 и далее). Бундан кўринадики, ихлос қўйиш натижасида касалликдан қутулиш мавзуси Бобур ва Кааб ибн Зуҳайр саргузаштларидаги ўхшашликни юзага келтирган. Шу билан бирга икки муаллиф ҳам асар ёзиб, ўз мақсадига эришган: бирида Муҳаммад пайғамбар туфайли, иккинчисида эса Хожа Убайдуллоҳ руҳи воситасида.


    Учинчидан эса, бу ишора Бобурнинг араб адабиёти тарихидан жуда яхши хабардорлигини намойиш этади. Агар диққат қилинса Бобур бундан ташқари Абдураҳмон Жомийнинг «Ҳафт авранг»ига кирувчи «Сабҳат ул-аброр» достонини ҳам тилга олиб, «Волидия» манзумаси унинг вазнида, яъни рамали мусаддаси махбунда яратилганини ҳам уқтиради. Бунда эса форс-тожик адабиётининг забардаст намояндаси Абдураҳмон Жомий асарларидан хабардоргина эмас, балки уларнинг шаклий-бадиий хусусиятларини ҳам яхши билгувчи эканига ишора қилмоқда. Бас шундай экан, Бобурнинг юқоридаги таъкидида унинг ҳам араб адабиёти, ҳам форс-тожик адабиётининг ёрқин обидаларидан яхшигина хабардорлиги кўзга ташланади. «Волидия»нинг ўзбекча манзумалиги уқтирилар экан, унда Бобур туркий адабиёт ва бадиий ижоднинг донишмандларидан ва моҳир намояндаси эканига гўё ишора ҳам қилмоқда. Бу сифатлар ибратлидир. Чунки Бобур бадиий ижод билан шуғулланувчи шахснинг дунёқараши ҳам, билими ҳам кенг бўлиши лозимлигини уқтиргандай бўлади.


    Тўртинчидан ва энг муҳими яна шундан иборатки, юқорида Келтирилган парча - эътирофда «Волидия» манзумасининг яратилиш жараёни, шоир меҳнати ва унинг тарихи жуда ажойиб тарзда кўрсатилган. Жумладан, Бобур 935 ҳ. йили сафар ойининг йигирма еттинчи куни - сешанБе кечасида, яъни 1528 йил ноябр ойининг 10 кунида «Волидия» рисоласини туркий тилга назм тарзида ўгиришга киришиб, бу ишни 935 ҳ. йил рабеъ ул-аввал ойининг 8 куни, яъни 1528 йил ноябр, ойининг 21 куни - шанбада ниҳоясига етказган. Демак, рисолани манзумага айлантириш учун ҳаммаси булиб 10–12 кун сарфланган, холос. Орада эса бир кун дам олган кўринади. Бундан ташқари, у бу ишга киришган кечаси 13 байтни кейинчалик эса кунида ўн байт ва, ҳатто, бир кун эллик икки байт ёзганини ҳам уқтиради. Бу эътирофнинг муҳим томони шундаки, асарнинг ёзилиш тарихи ишнинг бажарилиши давомида қарийб ҳар куни ёзилган байтлар сони аниқ кўрсатилган. Бу эса Бобурнинг бадиий ижод билан мунтазам шуғулланганидан далолат беради. Ҳатто илҳоми жўш урганда бир кунда эллик икки байт – бир юз тўрт мисра ёзганини ҳам алоҳида таъкидлайди (Бу ўринда шуни эслатиш лозимки, афғонистонлик Шафиқа Ёрқин Бобур девонини нашрга тайёрлаб, унинг кириш қисмида «Волидия» ҳақида ҳам сўз юритади-да, Бобурнинг «бир кун эллик икки байт айтилди» жумласини «ҳар рўз панчоҳу ду байт гуфта шуд», яъни «ҳар кун эллик икки байт айтилди» мазмунида таржима қилиб, аслиятнинг мазмунига путур етказган). Бобур томонидан бу эътирофларнинг қайд қилингани ниҳоятда муҳим аҳамиятга эга бўлиб, унинг бадиий ижод билан шуғулланиш мароми ва натижасини ўрганишда жуда катта ёрдам беради.


    Eнди «Волидия» манзумаси ҳақида қисқача тўхталиб ўтайлик. Аввало шуни қайд қилиш лозимки, Бобур ХВИ асрнинг 20-йилларида турли илмий-адабиётшунослик, тарих, жўғрофия, ўсимликлар дунёси, ўлкалардаги расм одатларни ўрганиш билан бир қаторда ислом ҳуқуқшунослиги – фиқҳ ва тасаввуф билан ҳам машғул бўлди. Натижада 927 ҳ. – 1520–1521 йилларда ислом ҳуқуқшунослиги асослари ҳақида ўғиллари Ҳумоюн ва Комрон мирзоларга бағишлаб «Мубаййин» Шеърий асарини ёзадики, у «Фиқҳи Бобурий» ва «Фиқҳи мубаййин» номлари билан ҳам машҳурдир. Шундан саккиз йил ўтгач, 935 ҳ. – 1528 йилда эса тасаввуф ва одоб-ахлоққа доир «Волидия» асарига мурожаат қилиб, уни ўзбекча манзумага айлантиради.


    Бобурнинг «Волидия» манзумаси «Ҳамд», «Расулуллоҳнинг наъти», «Рисола назмининг сабаби», «Рисола шуруъи», «Рисола хотимаси» бобларидан иборат бўлиб, икки юзу қирқ уч байт - тўрт юзу саксон олти мисрадан ташкил топган.


    Манзума икки қўлёзма нусхада бизгача етиб келган бўлиб, бири асар ёзилган 935 ҳ. – 1528 йилда кўчирилган бўлиб, Ҳиндистоннинг миллий кутубхонаси (Рампур)да сақланади. Шу нусхалар асосида у бир Неча марта нашр эттирилди. Жумладан, олима Сабоҳат Азимжонова уни «Ҳинд Девони» таркибида факсимил тарзда нашр эттирган эди (Тошкент, «Фан», 1966). «Волидия»нинг ҳозирча сўнгги нашри 1983 йилда Кобулда нашр эттирилган Бобур Девони таркибида бўлиб, биз шу нашрдан фойдаландик. Манзума қуйидаги байт билан бошланади:


    


    Ҳақ таолога дейин ҳамду сипос,


    Кунҳига етмас анинг ваҳму қиёс.


    Тугалланувчи байт қуйидагича:


    Бил тугатганда бу сўз бе каму беш,


    Йил тўққиз юз эди(ю) ўттиз беш.


    


    Манзуманинг 14 байтдан иборат «Рисола назмининг сабаби» бобида унинг ёзилиш сабаблари ҳақида «Бобурнома»да баён этганларини янада кенгайтиради. Маълумки, манзуманинг майдонга Келиш сабаби «Бобурнома»да баён қилиниб, биз уни юқорида кўриб ўтган эдик. «Рисола назмининг сабаби» бобида эса Бобурнинг «Волидия»га мурожаат қилиши ва уни назмга киритишнинг асосий сабаби сифатида Хожа Убайдуллоҳнинг «ўлган кўнгилларни тирилтириш» мазмунида айтган сўзи асос қилиб олиниб, бу ҳақда шундай ёзилган:


    


    Ҳазрати Хожа Убайдуллоҳдин,


    Eшит ул сирри худо огоҳдин.


    Хожалар хожаси ул Хожа Убайд,


    Ходиму чокари Шиблию Жунайд.


    Ҳолату мартабаси зоҳирдур.


    Васфи таърифида тил қосирдур.


    Отаси қилган учун таклиФе,


    Қилди онин отига таълифе.


    Толиб эл тилига мазкур дурур,


    «Волидия» била машҳурдурур,


    Ҳар сўз андаки анга мен етсам,


    Етти кўнглумга ани назм этсам.


    Токи бўлгай манга хушёрлиғи,


    Уйқулук кўнглума бедорлиғи.


    Яна бу назм ўқуса ҳар толиб,


    Кўнглининг рағбати бўлгай ғолиб.


    Рағбат айлаб анга файз етса,


    Тиралик кўнглидин онинг кетса.


    Файзидан Менга етишгай асаре,


    Бехабар кўнглумга бўлгай хабаре.


    Яна ўқугувчиларга ул он,


    Забт қилмоққа эди назм осон.


    Бу деганлар манга бўлди тақриб,


    Муни назм эттиму бердим тартиб.


    Боқмагил сўзлагувчининг ўзига,


    Ўзини қўй, назар қилгил сўзига.


    Сўз менинг эрмас, аларингдур бил,


    Билгасен мени мутаржим ҳосил.


    (Кобул нашри, 219–220-бетлар)


    


    Бобур манзуманинг бу бобида «Волидия»нинг назмга солишдан асосий мақсади нимадан иборат эканини рўй-рост айтган, яъни «уйқулик (ғафлатда қолган) кўнглимга бедорлиғ» етсин, хушёрликда бўлай деб: (хиралик нодонлик) кетиб, кўнгил маърифатдан огоҳ бўлиб, бунинг файзини билсин деб таржима қилдим, демоқчи. Бу билан нима демоқчи? Маълумки, бунда сўз инсоннинг ўзлигини таниш, шу воситада маърифати ботинийга эришмоқ, яъни кўнгил билан идрок этмоқ устида бормоқда. Бу билан Бобур Хожа Убайдуллоҳ «Волидия»сининг асосий мағзини баён этиб, у инсоннинг руҳан, ва қалбан ва амалан покиза бўлишини назарда тутади. Энг муҳими шуки, Хожа Аҳрор ҳам ўзинииг рисоласида инсонда бу сифатлар фақат кўринишдагина эмас, балки унинг ботинида, бутун вужудида сингиб Кетган бўлмоғи керак деб уқтиради. Масалан, у шундай ёзади (Бобур таржимасида):


    


    Ғайбату ёлғону музий сўздин,


    Eҳтироз эт, йироқ этгил ўздин,


    Ҳар ямон қавлни ўздин дур эт,


    Тилинга бир нима мазкур эт.


    Бўлгай ақволу каломинг бу сифат,


    Кўнглунгга боис нури оният.


    Яна мўмин ишида ёрлиқ эт,


    Илу тил бирла мададкорлиқ эт,


    Зоҳиру ботин адаб маръи тут,


    Беадаблик равишу роҳин унут.


    (Кобул нашри, 221–238-бетлар)


    


    Демак, бунда маънавийлик омили назарда тутилади ва уни тарғиб этиш мақсад қилиб қўйилади. Шу жиҳатдан қараганда, Бобур ҳам ана шу асосий ғояни илғаб олган ва у ҳам инсоннинг маънавий жиҳатдан покиза бўлмоғи учун зарур бўлган билимдан хабарсиз қолмасин деб, асарни форсийдан ўзбек тилига назм билан ўгирган. Бобурнинг эзгу мақсади ана шу ғояларни туркийгўйлар орасига ҳам тарғиб қилиш, уларга тушунтиришга интилишдан иборат. Шунинг учун у «Волидия»ни жуда содда, тушунарли, ортиқча бадиий Безаксиз таржима қилган. Ана шу оддийликка эришиб, ортиқча бадиийликдан ўзини тия олиш ҳам Бобурнинг услубига, бадиий маҳоратига мос келадиган маромдир, бу ҳам бадиий маҳоратдир. Бобур таржимасидаги «Волидия» билан танишиш шундан далолат берадики, Хожа Убайдуллоҳ ўзининг асарида кўнгил ва унинг кўзгу эканлиги. Ҳақ таоло унда ўзини тажалли этиши, шунинг учун кўнгил ҳар қандай хиралик ва ғубордан ҳоли бўлиши, яъни у огоҳ ва ҳушёр бўлмоғи, покиза ва мусаффо бўлмоғи лозимлиги, шулар билан боғлиқ тарзда одоб-ахлоқ тўғрисида сўз юритган. Бу фикрларнинг кўпи тасаввуф ва нақшбандия тариқатининг бошқа вакиллари томонидан ҳам баён этилган. Шуниси борки, уларнинг кўпи инсон ва ўзликни таниш, инсон ва коинот, инсон ва одоб-ахлоқ инсон ва унинг кўнгли мавзуларини ёритганда турли табақа ва турли давр кишилари учун маъқул бўлган фикрларни баён этганлар. Шунинг учун улардаги умумбашарий мағзлар ҳамиша ардоқланган. Бу гал Хожа Убайдуллоҳнинг «Волидия» асарига ҳам, унинг Бобур томонидан бажарилган туркийча манзумасига ҳам бевосита тааллуқлидир.


    Шундай қилиб, Бобурнинг Хожа Убайдуллоҳ, унинг фаолияти, асарлари, хонадони вакиллари ва мухлислари ҳақидаги мулоҳазалари турли шаклда баён этилиб, ҳамма жойда ҳам Бобурнинг Хожа Убайдуллоҳни ниҳоятда мўътабар сиймо, улуғ мураббий, мададкор ва ҳидоят қилгувчи муршид сифатида тан олгани ва эътироф этгани, унга нисбатан дағаллик қилгувчиларга эса нафрат билан қарагани маълум бўлади.


    Заҳириддин Муҳаммад Бобур ўз фаолияти, асарлари ва таржималари билан Хожа Убайдуллоҳнинг шуҳратини Ҳиндистонда янада баланд кўтаради.


    Шундай қилиб, Хожа Убайдуллоҳнинг замондошлари ва мухлислари бўлмиш Абдураҳмон Жомий, Алишер Навоий ҳамда Заҳириддин Муҳаммад Бобурларнинг нақшбандия тариқатининг муршидига бўлган муносабатлари шундан гувоҳлик берадики, ХВ асрнинг иккинчи ярми ва ХВИ асрнинг биринчи ярмидаги ижтимоий, сиёсий, иқтисодий, мафкуравий, адабий-илмий ва маданий муҳитни ўрганишда нақшбандия тариқати ва унинг машҳур муршидлари, жумладан, Хожа Убайдуллоҳнинг фаолияти ва Мероси назарда тутилса, унда тарихни ҳар томонлама ёритиш имкони юзага келади.


    


    

  


  
    АҲРОРИЙЛАР ФАХРИ


    


    Хожа Убайдуллоҳ хонадони ва Аҳрорийлар наслининг кейинги даврлардаги тақдирини ўрганиш муҳим аҳамиятга эга. Чунки бу билан Аҳрорийлар наслидан бўлганларнинг ижтимоий ҳаётнинг турли соҳаларида фаолият кўрсатганлари ва ўзларидан қандай ёдгорлик қолдирганларини аниқлаш мумкин бўлади. Бунинг учун бу хонадонга мансуб шажараларни аниқлаш, уларнинг ҳақиқийлигини синчиклаб ўрганиш ва шундан сўнг бу масала бўйича сўз юритиш кўп жиҳатдан асосланган бўларди.


    Ҳозирча бизга маълум манбалардан Аҳрорийлар наслидан етишиб чиққанлиги эътироф этилган, бадиий жараёнда ўзидан маълум из қолдирган айрим шоирлар ҳақида мулоҳаза юритмоқчимиз. Булардан бири Султонхон тўра Адо Аҳрорий Самарқандий бўлса, иккинчиси Нақибхон Туғрал Аҳрорий Самарқандийдир.


    Султонхон тўра Адо Аҳрорий Самарқандий ХВИИИ асрнинг иккинчи ярми ва ХИХ асрнинг биринчи ярмида яшаб ижод этган ҳамда ўз давридаёқ ширин калом, зуллисонайн, соҳибдевон шоир сифатида эътироф этилган бадиий сўз санъаткорларидан биридир. Шуниси ҳам борки, Адонинг шажара ва таржимаи ҳолига доир томонларнинг ҳаммаси ҳам бизга маълум деб бўлмайди. Жумладан, унинг 1834 йилда Бухорода вафот этгани аниқ бўлгани ҳолда туғилган жойи ва йили номаълум бўлиб қолмоқда, турли баҳсларга сабаб бўлмоқда. Шунинг учун унинг шажараси ва таржимаи ҳолини аниқлаш махсус тадқиқотни талаб қилади. Шунга қўшимча тарзда эслатиш лозимки, ана шу тадқиқот доирасини Кенгайтириб, унда Адонинг шоир сифатидаги мавқеини ҳам холисона ёритиш маъқул кўринади. Чунки ҳозирга қадар унга сарой шоири сифатида қараш ва ижодини шу нуқтаи назардан баҳолаш мавжуд.


    Қайд қилинганидек, Адо тириклиги вақтидаёқ замондошлари томонидан моҳир сўз санъаткори сифатида эътироф этилган ва унинг шахсий фазилатлари ҳам мақталган эди. Масалан, 1821 йилда Қўқон хонлигининг амири Умархон хоҳиши билан «Мажмуаи шоирон» тазкираси тузилганди. Тазкирада ўша даврдаги қаламкашлар билан бир қаторда, Султонхон Адога ҳам Кенг ўрин берилиб, унинг ўзбек ва тожик тилларидаги Шеърларидан намуналар, ўзи ҳақида эса мўъжаз Шеърий маълумот ва мақтовлар Келтирилган. Жумладан:


    


    Адо мулки маънида султон эрур


    Хирадманди иқлими Турон эрур.


    


    Тожик тилидаги мақтовда эса:


    Адо дар риёзи сухан комрон,


    Сари хожагон, фахри аҳрориён,


    


    – дейилган, яъни Адо сўз бўстонининг комрони, хожагон тариқати – Аҳрорийларнинг фахридир.


    Бундан ташқари, «Мажмуаи шоирон»даги мақтовларда Адо нозик сухандон, хушмуомала, ширинбаён, яхши ниятли, шоирликда Тенги йўқ эканлиги алоҳида таъкидланади ҳамда унинг шайх ул-исломлиги, Хожа калон унвони соҳиби экани ҳам қайд қилинади. Хусусан, Адонинг Хожа Убайдуллоҳ – Аҳрорийлар хонадонига мансублиги такрор ва такрор айтилади. Бундан кўринадики, Умархон замонидаги Қўқон адабий муҳитида Адонинг ижоди юқори баҳоланган. Адо Амир Умархон вафотидан сўнг бир муддат Самарқандда яшаган ва амир Ҳайдар таклифи билан Бухорога борган. Амир Ҳайдар уни Бухоро шайх ул-исломлиги мансабига тайинлаган. Амир Ҳайдардан сўнг амир Насрулло даврида ҳам Адо шу мансабда бўлган. 1834 йили, яъни Адо ҳаётининг охирларида Бухорога мирзо Жаъфар номи остида машҳур шарқшунос П.И. Демезон келади. Бухоро ва Самарқанд билан танишади, турли одамлар билан учрашади ва саёҳати ҳақида 1834 йилнинг ўзида ҳисобот ёзади. Бу ҳисобот Петербургда аъло даражада қабул қилиниб, П.И. Демезон иккинчи даражали Анна нишони ва уч минг сўм пул билан мукофотланади. Ҳисобот кейинчалик нашр ҳам қилинади. Ана шу ҳисоботда мирзо Жаъфар – П.И. Демезоннинг Адо билан бир неча марта учрашиб, турли масалалар бўйича суҳбатлашгани ҳам алоҳида қайд қилинган. Қизиғи шундаки, Шарқ халқлари тиллари, урф-одати, адабиёти, тарихини яхши билган П.И. Демезон Адо билан яккама-якка суҳбат қилади, уйида Меҳмон бўлади ва натижада европалик шарқшунос олим Адо ва унинг хусусиятлари ҳақида бошқа манбаларда учрамайдиган жиҳатларни ёзиб қолдиради. Аввало, Адо П.И. ДеМезонда яхши таассурот қолдиради: ўз қадрини биладиган, тилёғламачиликни ёқтирмайдиган, тўғри сўзли эҳтиёткор шахс. У Бухоро амири атрофидагиларнинг хушомадгўйликларини ҳам, амирликнинг ишларини ҳам маъқулламас эди, деб ёзади П.И. ДеМезон. Шу билан бирга Адо кўпгина илмларни ўрганган, фаранг илмига ҳам қизиқадиган экани айтилиб, мисни олтинга айлантириш мақсадида кимё билан шуғулланиши ва ҳатто, яширин тарзда тажрибалар ҳам ўтказишини П.И.Демезонга астагина айтиб, Фарангистон олимлари бу масалада нима дейишлари билан қизиққан экан, П.И.Демезон ҳам Фарангистондаги ишлар ҳақида гапириб, Адонинг тажриба ўтказишларидан бир натижа чиқмаслигини ҳам нозик тарзда уқтирган экан. Кўринадики, бу маълумотлар бошқа манбаларда қайд қилинган эмас. Шунинг учун улар янги бўлиб, Адо фаолиятининт бизга номаълум томонларини ёритишда хизмат қилади.


    П.И.Демезон Адонинг шеърият билан шуғулланиши, шеърлари эса унинг номини Туркистонда машҳур қилганини ҳам ёзади. Султонхон тўранинг адабий фаолияти ХИХ асрнинг иккинчи ярмида яратилган «Тўҳфат ул-аҳбоб фи тазкират ул-ашоб» (1871–1872 йилда тузилган) тазкирасида ҳам ёритилган. Тазкира муаллифи Раҳматулло ВоЗеҳ унинг ҳақида шундай ёзади: «Адо-малик ул-калом, халқ Пешвоси, фозиллар бошлиғи ва фахри Султонхожа шайх ул-ислом Самарқандийнинг тахаллуси. Мазкур Хожа (Султонхон) ҳазрати қутб ус-соликин Хожа Убайдуллоҳ Аҳрорнинг муҳтарам авлодидандир, Султонхон Адо форсий ва туркий шеър айтишда моҳир ва фасоҳатлидир. Икки тилда ҳам Девонлари бор. Яхши қасидалари ҳам кўп. Улардан бири ҳажми катта «Нола ва фиғон» деб аталадиган қасидадир. Қасида ҳам, бошқа Шеърлари ҳам гўзал ва ёқимлидир».


    ХИХ асрнинг ўзидаёқ Шарқ ва Ғарб олимлари Адо ҳақида бундай ижобий фикрлар айтган эканлар, демак булар унинг ҳақида холисона сўз юритишга туртки бўлмоғи лозим.


    Адо шоир сифатида девонлар тузган. Биз ана шундай девонлардан бирини, яъни 1239 ҳ. – 1824 йилда кўчирилган нусхасини кўрдик. Бизнингча, бу Девон амир Умархон вафотидан кейин амир Ҳайдар томонидан Бухорога таклиф қилинишдан олдин бир муддат Самарқандда яшаган шоир томонидан тузилган. Девондан ўзбек ва тожик тилларида битилган ғазал, рубоий ва мухаммаслар ўрин олган. Бу асарлар турли мавзуда маҳорат билан ёзилган бўлиб, улар Камол Хўжандий, Ҳофиз Шерозий, Мавлоно Лутфий, Абдураҳмон Жомий, Алишер Навоий, Абдулқодир Бедил каби форсий ва туркий адабиётнинг забардаст намояндалари анъаналарида давом эттирилгани сезилади. Ўқувчиларнинг ўзлари бир хулосага келсинлар деган умид билан шу девондан айрим шеърларни мисол сифатида келтирамиз:


    


    Чу кулбам сори келди ёр дуторини соз айлаб,


    Қуёш ораз била ул қиш экан оразни ёз айлаб.


    Бошимни саждага қўйган маҳалда ул оёқ бости,


    Анга бердим салом ул лаҳза Мен тарки намоз айлаб,


    Чу бошим саждага кўрди оёғи бирла бир тепти,


    Жабинига солиб чин Мен сори кўп эҳтироз айлаб.


    Деди Сен қибла сори бош қўярсан боқмайин манга,


    Ҳақиқат йўлига кирдинг магар тарки мажоз айлаб.


    Ҳам андар ҳам бўлиб зулфингки ул рухсора ёстанмиш,


    Қаро афъи дурурким, тўлғониб гулзора ёстанмиш.


    Баногўшингда мушкин хол гесу ҳалқаси бирлан,


    Илинган қилтузоға зордурким, қора ёстанмиш.


    Мен Навоийга не дей чун фикри бошқарди анинг,


    Манзили мақсудга урди роҳоварди анинг.


    Қитъа-қитъа қилди бағримни бу бир фарди анинг,


    Қилса кўнглум чок теғи заҳрпарварди анинг,


    Қуймангиз марҳамки, ўлтурсун мани дарди анинг...


    Белу оғзинг ўлтурур бе қилу қол, эй умрким,


    Дер Адо бўлсун камолинг безавол, эй умрким,


    Бир карам қил қилмагил радди савол, эй умрким,


    Бер Навоий комини ё жонин ол, эй умрким,


    Зулми элга фиғонни ҳаддидин ўткарди анинг.


    Дафтари шеърим бу тун кўрди Навоий-ю деди:


    «Eй Адо, Лутфий сўзи ё тоза девондурми ул!»


    Йигитликда кўнгулни узмаган мен дилробалардин,


    Қариганда на деб кўнгул ўзай мижгон асолардин.


    


    Аҳрорийлар наслининг Шеъриятдаги намояндаларидан яна бири Нақибхон Туғрал Аҳрорий Самарқандийдир.


    Нақибхон Туғрал (1865–1919) ўз ижодиёти билан ХИХ аср-нинг охири ХХ аср бошларидаги адабий муҳитда маълум мавқега эга бўлган шоирдир. Унинг тожик тилида ёзилган асарларидан бир қисми 1916 йилда Когон босмахонасида Девон ҳолида нашр қилинган эди. кейинчалик, яъни туғилганига 125 йил тўлиши муносабати билан (1990) унинг нисбатан тўлароқ шеърий тўплами ҳам ҳозирги, ҳам араб ёзувида Душанбеда нашр эттирилди. Нақибхон Туғралнинг асарлари Зарафшон водийсида яшовчилар томонидан Севиб ўқилади. Тадқиқотлар давом эттирилса, Аҳрорийлар хонадонининг забардаст вакиллари ҳақидаги маълумотимиз ҳам кенгайиб боради, деган умиддамиз.


    


    


    

  


  
    ШАЙХ ХОВАНДИ ТАҲУР


    


    Марказий Осиё халқларининг ўрта асрлардаги маънавияти илдизларига назар қилинганда, улардан бири катта салоҳиятга эга бўлган тасаввуф ҳамда унинг забардаст намояндалари қолдирган бой мерос эканлигига шак-шубҳа қолмайди. Чунки бу соҳа минг йиллар давомида жамиятнинг ижтимоий-сиёсий, маданий, илмий ва адабий ҳаётида, турли тоифа ва табақа кишиларинииг маънавиятини шакллантиришда муҳим омиллардаи бири бўлиб қолган эди. Бу жиҳатдан, хусусан, Хожа Абдулхолиқ Ғиждувоний, Хожа Аҳмад Яссавий, Хожа Баҳоуддин Нақшбандларнинг табаррук номлари билан боғлиқ бўлган хожагон тариқатининг яссавия ва нақшбандия сулуклари алоҳида аҳамият касб этади. Бу икки сулукнинг асосий мақсади бир бўлиб, тавҳидни эътироф этиш, шариат ва Муҳаммад расулуллоҳнинг суннатларига амал қилиш воситасида инсонинг ўзлигини танишга кўмаклашишдан иборатдир. Бу икки сулукнинг мақсадга эришиш усулларида ўзига хос жиҳатлар (жаҳрияи султония ва хуфия) мавжуд бўлиб, булар эса ўз навбатида, махсус ишлангаи расм-русумлар – муршидлар раҳнамолигида бажарилиши лозим бўлган қонун-қоидалар асосида амалга оширилгаи. Бу икки сулук Марказий Осиё мамлакатларида Кенг тарқалган бўлиб, замон ва макон хусусиятларидан келиб чиққан ҳолда такомиллашиб, ҳозирга қадар ўз мухлислари ва муршидларига эга.


    ХВ юз йилликда ўз фаолиятлари билан бу соҳада алоҳида мавқе эгаллаган хожа Убайдуллоҳ Шоший – Хожа Аҳрори Валини майдонга Келтирган табаррук аждодлари – падари бузрукворлари, волидаи муҳтарамалари томонидан бўлган бобо ва бобокалонлари ҳақида ҳам тадқиқотлар олиб бориш шундан гувоҳлик берадики, бу хонадоннинг вакиллари юқорида эслатилган икки сулукка ҳам дахлдор бўлганлар. Шайх Хованди Таҳур ана шу хонадоннинг кўзга кўринган намояндаларидандир.


    Мавлоно Али Сафий ибни Ҳусайн Воиз Кошифийнинг «Рашаҳот айнул ҳаёт»да хабар беришича, Шайх Хованди Таҳур Хожа Аҳрори Вали волидаи муҳтарамаларининг боболари бўлиб, ул ҳазрат, яъни шайх Хованди Таҳур шайх Умар Боғистонийнинг катта фарзандлари – ўғиллари бўлганлар.


    Шайх Умар Боғистоний (баъзан Тошкандий тарзида ҳам эсланади, чунки Боғистон Тошкандга қарашли тоғлиқ этагида жойлашган мавзе) ХВИ асрда ҳаёт кечирган табаррук зотлардан бўлиб, «Рашаҳот»да уқтирилишича, Боғистонда туғилганлар ва шарафли насаблари ўн олти восита билан Абдуллоҳ бин Умар Хаттобга бориб етар экан.


    Шайх Умар Боғистоний аввалида ўз шаҳарида таълим олиб, сўнг Бухорога бориб, қутб ул-восилин деб эътироф этилган, мажзуби маҳбуб саналган шайх Ҳасан Булғорий (1208-1298) ҳузурида тасаввуф соҳасидаги билимларини янада чуқурлаштиргач, ўз шаҳарларига қайтиб келиб, тасаввуф соҳасида комиллик даражасига эришган сиймо сифатида таниладилар. Шайх Умар Боғистонийнинг сулуки жазба (жазава) бўлиб, бу жиҳатдан турк машойихлари билан ҳамоҳангдирлар. Тариқат соҳасидаги комиллик туфайли шайх Умар Боғистоний Туркистон ва Мовароуннаҳрда шуҳрат топдилар. Шунинг учун ўша даврда довруқ таратган Хожа Баҳовуддин Нақшбанд шайх Умар Боғистонийни ниҳоятда эҳтиром этар эканлар. Бу ҳақда Хожа Аҳрори Вали Хожа Баҳоуддин Нақшбанднинг етук шогирдларидан бўлган мавлоно Яъқуб Чархийдан эшитган гапларни айтар эдилар:


    «Мавлоно Яъқуб Чархий менга айтдиларки, – деб эслайдилар Хожа Аҳрори Вали, - ҳазрати Хожаи бузург, яъни хожа Баҳоуддин Нақшбанд, шайх Умар Боғистонийнинг тариқатларига (йўл, усул) эътиқод қилиб, уни маъқуллардилар ҳамда айтур эдиларки: «шайх Умар Боғистоний тариқатларидаги жазба (жазава)да чексиз шодлик, жўш-хуруш, ўзини йўқотиш даражасида завқланиш ҳолати самимий интилиш ва доимийлик билан уйғунлашиб кетган».


    Шундан сўнг мавлоно Яъқуб Чархий айтдиларки, «хожа Баҳоуддин ҳазратларининг шайх Умар Боғистоний ва ул кишининг тариқатларига оид бу таъриф – мақтовлари ниҳоятда гўзалдир. Чунки жазба (жазава)нинг хосияти кишидаги завқланиш даражасига боғлиқ бўлиб, ундан сўнг шариат русумларига итоат қилиш қийин бўлиб қолади. Бундай ҳолатда кўпгина жазба (жазава) аҳли ўзини идора қила олмайдиган ҳолатга тушади, аммо фақат улуғ зотларгина бундай ҳолатда ўзларини жамлай оладилар, яъни ўзларининг ҳолатларини бошқара оладилар. Бас шундай экан, ҳазрат хожа Баҳоуддин шайх Умарни улуғ зот сифатида таърифлаганлар».


    Ана шу улуғ зотнинг сулук соҳасида битган асарлари бор-йўқлиги ҳақида маълумотга эга бўлмасак-да, кўпгина манбаларда шайх Умар Боғистонийнинг айрим ҳикматомуз сўзлари ҳамда ул ҳазратнинг сийрат ва суратлари билан боғлиқ ривоятлар келтириладики, уларда халқни иймон ва эътиқодга, поклик ва ҳалолликка даъват этиш етакчи ўринни ташкил этади. Жумладан:


    «Айтурларки, биров сулукнинг сирларини ўрганиш учун узоқ йўлдан шайх Умар Боғистоний ҳузурларига келибди. Шайх Умар айтибдурларки:


    – Сен турадиган (яшайдиган) жойда масжид борми?


    Айтибди:


    – Бор.


    Сўраптиларки:


    – Мусулмонлик аҳкомини биласанми?


    Айтибди:


    – Биламан.


    Шунда шайх Умар Боғистоний айтибдурларки:


    – Ундай бўлса, бу ерга келишингдан фойда йўқ. Ибодат аҳкоми маълум бўлса, ибодат жойи маълум бўлса, қайтиб бор-да, ўша иш билан шуғулланавергин».


    Яна:


    «Шайх Умар Боғистоний айтибдурларки, биз муриднинг кўнглини бошқа нарсалардан бўшатиб, уни аҳадият (Оллоҳ таоло) Томонига қаратамиз. Буларнинг ҳаммасини биз қиламиз, аммо биз қилмаймиз, яъни бу ишларнинг ҳаммаси Оллоҳ таолонинг иродаси билан амалга ошади». Ва ниҳоят шайх Умар Боғистоний ўз ўғиллари шайх Хованди Таҳурга қаратиб шундай деган эканлар: «Таҳур, мулло бўлма, у бўлма-бу бўлма, мусулмон бўл!» (Бу иборанинг иккинчи таҳрири ҳам бор: «Таҳур мулло бўлма, шайх бўлма, сўфи бўлма – мусулмон бўл!» Икки таҳрир ҳам Хожа Аҳрори Вали тилларидан Келтирилади).


    Шайх Умар Боғистоний Мавлоно Тожиддин Дарғамийнннг қизларига уйланиб, бир неча фарзанд кўрганларки, улардан каттаси шайх Хованди Таҳур бўлганлар.


    Шайх Хованди Таҳурнинг (Хованд – жаноб, ҳоким, эга; Таҳур – ниҳоятда пок. Бу икки исм бирлашганда «ниҳоятда покизаликнинг эгаси, соҳиби» ёки «ниҳоятда покиза жаноб» маъноларини англатади) таржимаи ҳолларига доир маълумотлар ҳам етарли деб бўлмайди. Шундай бўлса-да шайх Хованди Таҳур таржимаи ҳоллари билан боғлиқ бўлган айрим маълумотлар ХВ ва ХВИИ аср бошларида битилган Сайид Абдулаввалнинг «Масмуот» (Eшитилганлар), Муҳаммад Қозининг «Силсилат ул-орифин» (Орифлар силсиласи – хонадони), Али Сафининг «Рашаҳот айнул-ҳаёт» (Ҳаёт чашмасининг қатралари), Олий шайх Сиддиқийнинг «Ламаҳот мин нафаҳот ул-қудс» (Табаррук шабадалардан лаҳзалар) асарларида учрайди. Буларга илова тарзда ХИХ асрда номаълум муаллифнинг 2 Бетдан иборат рисоласи ҳамда Муҳаммаджон Уразаевнинг «Ҳазрати шайх Хованди Таҳур (ҳаммаси бўлиб бир бет) номли ўзбек тилидаги маълумотномаси ҳам борлиги хабар қилинади. 1915 йилда эса А.А. Семенов «Тошкентлик шайх Хованди Таҳур (Шайхантаур) ва унга нисбат бериладиган кулоҳ» номли мақолани ҳам нашр эттирган экан.


    Демак, шайх Хованди Таҳур ҳазратларининг насаблари ҳаёт ва фаолиятлари ҳақида кўра олганимиз маноқиблар асосида айрим маълумотларни муҳтарам мухлисларга манзур этмоқчимиз.


    Қайд қилинганидек, шайх Хованди Таҳурнинг оталари сайидларга ҳам дахлдор бўлган шайх Умар Боғистоний бўлиб волидаи муҳтарамалари эса сайидлардан бўлмиш мавлоно Тожиддин Дарғамийнинг қизлари бўлганлар. Тошкентда яшовчи ана шу табаррук хонадонда шайх Хованди Таҳур таваллуд топганлар.


    Шайх Хованди Таҳурнинг туғилиши ва номланишлари ҳақида турли ривоятлар бўлиб, улардан бирини ХВИИ асрда яшаган Олим шайх ас-Сиддиқий (ваф. 1087 ҳ. – 1676) ўзининг «Ламаҳот мин нафоҳат ул-қудc» асарида шундай келтирган:


    «Шайх Зайниддин Кўйиорифон Тошкандий деган эканларки, кимки фарзанд талаб бўлса бизнинг мозоримизга келиб, фарзанд тиласа, албатта ниятига етгувсидир».


    Ўз замонасининг авлиёси бўлмиш шайх Умар Боғистоний умр йўлдошлари билан бирга ҳазрат шайх Зайниддин Кўйиорифоннинг мозорларига келиб, Оллоҳдан фарзанд ато қилишни илтижо қилибдурлар. Шайх Зайниддиннинг иноятлари билан Ҳақ субҳонаҳу шайх Умар Боғистонийга бир ўғил насиб этибдики, у машҳур шайх Ҳованди Таҳурдир. Шайх Хованди Таҳур дунёга Келгач, шайх Умар чақалоқни шайх Зайниддин мозорларига олиб борибди, у ердаги кафтарлар чақалоқни кўриб, «ат-таҳур» деб сайрай бошлабдилар. Ана шу кароматли мужда сабабли чақалоққа шайх Хованди Таҳур деб ном қўйибдилар.


    Шайх Хованди Таҳурнинг таваллуд йиллари маълум бўлмаса-да, вафотлари 761 ҳ. – 1359–1360 мелодий йил эканлиги аниқ. Агар умрларининг давомини шартли равишда 70-75 йил деб олинса, унда таваллудлари йилини 1280-1290 йиллар ораси деб тахмин қилиш мумкин.


    Шайх Хованди Таҳур туғилган хонадон ҳам ота ва ҳам она томонидан исломий илм ва вараъ-диёнатда машҳур ва тан олинган кишилар эдилар. Жумладан, шайх Умар Боғистоний Хожа Баҳоуддин Нақшбанд томонидан камоли ҳурмат билан эътироф этилган бўлсалар, мавлоно Тожиддин Дарғамий ҳам бу соҳада улвий – юксак мақом соҳиби сифатида эҳтиромга сазовор бўлган эдилар. Шунинг учун Али Сафий «Рашаҳот»да қуйидагиларни ёзган эди:


    «Мавлоно Тожиддин Дарғамий... ўз замонасининг акобирларидан бўлиб, зоҳирий ва ботиний илмларнинг олими, тақво, вараъ, фиқҳ, сирли олам аҳволини билиш ва зоҳирий кароматлари билан машҳур эдилар».


    Ана шу хонадоннинг олижаноб анъаналари ёш Хованди Таҳурга ижобий таъсир кўрсатади. У киши мактабда ўқидилар, савод чиқардилар ва падари бузругворлари – шайх Умар Боғистоний тарбияларида улуми зоҳирий ва ботиний сирларини чуқур ўзлаштириб валият аҳлининг юксак чўққисига кўтарилганлар. Шундай бўлса-да, хожа Аҳмад Яссавий авлодидан бўлиб, ўша даврда катта шуҳратга эга бўлган Тунгуз шайхдан таълим олиш учун Туркистонга сафар қиладилар. Шайх Хованди Таҳур Тунгуз шайх масканида истиқомат қилиб, Тунгуз шайхнинг шунчалик буюк мақсад соҳиби бўлишлари билан бирга ниҳоятда камтарона яшаганлари, турмуш ва оила аҳли инжиқликларини сабр-тоқат ва бағри кенглик билан енгганликларининг шоҳиди ҳам бўлдилар. Бу ҳам бир мактаб эди уларга. Ана шу муҳитда шайх Хованди Таҳур суфия таълимотининг илмий ва амалий нозикликларини янада чуқурроқ ўрганадилар. Бу сафар вақтида ва Тунгуз шайхдан таълим олиш муддати давомида шайх Хованди Таҳур билан у кишининг мулозими шайх Муҳаммад Хулуввий ҳам бирга эди. Шайх Муҳаммад Хулуввий (хулув – бўшлиқ) хатти-ҳаракати, бепарволиги ва тинимсизлигини кузатган Тунгуз шайх унинг шайх Хованди Таҳурга муносиб мулозим эмаслигини англайди. Шайх Хованди Таҳур ҳам мулозимнинг ўзларига нолойиқ эканлигини билардилар, ундан қутулиш йўлларини ахтарардилар. Худди шу вақтда шайх Хованди Таҳур ўз ҳолатлари, кайфиятлари, мулозимлари ҳақидаги мулоҳазаларини Тунгуз шайхга баён қиладилар. Шунда Тунгуз шайх Хованди Таҳурга айтади: «Шунчалик исТеъдод ва қобилиятингиз билан нега энди ҳозиргача у билан бирга бўлишга чидаб келдингиз?» Шайх Хованди Таҳур шундай дейди: «Жоҳилларнинг жабру жафосидан сабру тоқат билан қутулишни афзал билдик».


    Тунгуз шайх шундай дейди: «мен ҳам унинг Сизга муносиб эмаслигини сездим. Шундай қиламанки, Тезда ундан қутуласиз». Шундан сўнг Хованди Таҳур ва шайх Муҳаммад Хулуввий Тунгуз шайхдан қайтиш учун рухсат сўрайдилар. Тунгуз шайх рози бўлиб, шайх Муҳаммад Хулуввийга тери қопланмаган ноғорани ҳадя этади. Буни кўрган шайх Муҳаммад Хулуввий тараддудланиб қолгач, шайх Хованди Таҳур айтади: «Шайх ҳазратларининг совғалари табаррук ва ҳикматсиз эмас. Шунинг учун уни олинг». Улар Бухоро томон йўлга чиқадилар. Бир мавзега етганда, Хованди Таҳур шайх Муҳаммад Хулуввийга қараб айтадиларки: «Eнди биз ажраламиз, мен Бухорога бораман, Сиз эса Хоразмга боринг».


    Шундай қилиб, шайх Хованди Таҳур Бухорога келиб, ўша даврнинг машҳур донишмандлари Хожа Муҳаммад Бобо Самосий, Сайид Амир Кулол, Хожа Баҳоуддин Нақшбанд ва бошқалар билан мулоқотда бўлганлар, хожагон тариқати тўғрисидаги маълумотларини янада чуқурлаштирганлар.


    Бухородан Тошкентга қайтиб келган Шайх Хованди Таҳур ўз фаолиятларини давом эттириб, мухлисларга исломиятдан, иймон ва шариатдан, тавҳид ва исломий қонун-қоидалардан таълим бердилар; кишиларни покланиш, ўзлигини таниш, диёнатли ва адолатли бўлишга тарғиб ва ташвиқ этганлар. Бундай тарғиботлар вақтида айтилган фикрлар фақат оғзаки тарзда бўлиб қолмай, балки бир Неча рисолаларда ҳам ёзиб қолдирилди. Афсуски, ҳозирча бу рисолаларнинг ҳам тақдири аниқланган деб бўлмайди. Аммо улардан айрим мисоллар «Силсилат ул-орифин» ва «Рашаҳот» китобларида Келтирилган. Шайх Хованди Таҳур рисолаларидан юқорида эслатилган китобларда келтирилган парча-намуналар шундан гувоҳлик берадики, шайх Хованди Таҳур ўз рисолаларида хожагон тариқатининг назарий ва амалий масалаларидан ҳам насрий ва ҳам шеърий тарзда сўз юритганлар. Бу рисолаларни мутолаа қилган Хожа Аҳрори Вали машҳур боболарининг тавҳидни шарҳлашга бағишланган фикрларидан айримларини суҳбатлари жараёнида ўз ақидаларининг тўғрилигини исботловчи далил сифатида мисол келтирар эканлар. Жумладан: «Шайх Хованди Таҳур ўз рисолаларида шундай айтибдурлар, – деб давом этадилар Хожа Аҳрори Вали, шариатда Тавҳид Ҳақни (Оллоҳ таолони – Б.В.) бир демак ва бир билмакдир, тариқатда эса кўнгилни Ҳақ субҳонаҳудан бошқа нарсалардан яккалаш демакдир».


    Бу масалага доир фикр давом эттирилиб, Шайх Хованди Таҳур шундай деганлар:


    «Тавҳид танни ибодатга тайёрлаш учун уни шаҳватдан тозалашдир ҳамда кўнгилни ибодатга мувофиқлаштириш учун уни ҳар қандай хатарлардан қутқаришдир, чунки у (Оллоҳ таоло – Б.В.) ягонадир. Бу масала тариқат фаслларидан бўлиб, бу ақида ҳақиқат аҳли сўзларидир. Шариатда аса тавҳид Худони бир билмоқдир».


    Хожа Аҳрори Вали боболарининг бу фикрларини келтириш билан уларнинг тасаввуфнинг забардаст намояндалари фикрларига асосланганлигини исботлаш ёки, бошқача қилиб айтганда, Шайх Хованди Таҳур ақидаларининг шак-шубҳасиз эканлигини далиллаш мақсадида Хожа Абдуллоҳ Ансорийнинг «тавҳид фақат Ҳақни (Оллоҳ таолони – Б.В.) ягона билмоқ эмас, балки Ҳақ билан ягона бўлмоқ ҳамдир», – деган фикрларини Келтирадилар.


    Шайх Хованди Таҳурнинг яна бир сўзлари шундайдир: «Дилбар жамолсиз бўлмас, раҳбар эса камолсиз». Бу ҳикматнинг иккинчи қисмида сўз раҳбар – муршид ҳақида борар экан, ҳар қандай киши ҳам муршид – раҳбар бўлаВермаслиги алоҳида уқтирилиб, шу соҳада камолотга эришган шахсгина раҳбар – муршид бўла олиши таъкидланган. Шундай экан, ҳар бир соҳада, жумладан, тасаввуфда ҳам барча масалаларни ниҳоятда чуқур билган ва муаммоларни тўғри ҳал эта оладиган бўлмоқ лозимлигидан баҳс юритилганки, бу фикр ҳозирги кунда ҳам ўз аҳамиятини сақлаб Келмоқда.


    Шайх Хованди Таҳурнинг юқорида Келтирилган ҳикматларининг биринчи қисми ҳам – «дилбар жамолсиз бўлмас» ўзининг чуқур маъноси билан диққатга сазовордир. Агар унинг зоҳирий – мажозий маъноси «дил элтгувчи, кўнгилларни ўзига банд этгувчи жамолсиз – гўзалликсиз ва мафтун этувчи жозибасиз бўлмас», деган маънони, яъни «гўзал (ёр) мафтун этувчи гўзаллиги билан кўнгилларни банд этади» маъносини англатса, унинг ботиний - ҳақиқий маъноси эса «Оллоҳ таоло ўзининг илоҳий жамоли – гўзаллиги билан кўнгилларда тажаллий этади», деган маънони англатиб, юқорида шарҳланган биринчи қисмни (раҳбар - муршиднинг камолсиз бўлмаслиги) янада кенгроқ тушунишга кўмаклашади, яъни агар раҳбар - муршиднинг кўнгли Оллоҳ таолонинг тажаллигоҳида айлана олган бўлса, бундай муршид – раҳбари комил саналур.


    Демак, Шайх Хованди Таҳурнинг бу фикрлари инсоннинг маънавияти оламига ва унинг комил бўлишига қаратилганидан ҳозирги кунда ҳам инсонларнинг маънавиятини шакллантириш ва унинг устуворлигини таъминлаш ишига хизмат қила олади.


    Шайх Хованди Таҳур фикрлари ифода этилган қуйидаги ҳикмат ҳам ниҳоятда жозибали ва умумбашарий мазмунга моликдир:


    «Борғил-да, душманнинг кўнглини топ, Дўстнинг кўнглини синашга эса қандай эҳтиёж бор?!»


    Ҳикматнинг мазмуни тушунарли бўлса-да, уни шарҳлаш мақсадга мувофиқ кўринади: Шайх Хованди Таҳур айтмоқчиларки: эй инсон, сен душман деб билган кишининг кўнглини топ-да, тушунмовчиликларни бартараф қилиб унинг билан тинч-осойишта яшаш йўлларини изла. Дўстларни эса имтиҳон қилишга ҳожат йўқ, чунки улар бундай имтиҳонлардан аллақачон ўтиб, сенинг дўстинг бўлганлар. Бас шундай экан, дўстларнинг кўнглини заруратсиз имтиҳон қиламан деб, уларда шубҳа уйғотмагил, Зеро бу ҳол уларнинг Сенга нисбатан самимиятига дарз кетишига боис бўлмоғи мумкин. Бас шундай экан, эй инсон, Сен тинч-осойишта яшаш йўлларини излагил, душманликдан ҳазар қилгил.


    Бундай олижаноб фикр-ҳикмат шайх Хованди Таҳурнинг замондошлари бўлмиш машҳур Хожа Ҳофиз Шерозий шеъриятида қуйидагича ифодаланган эди:


    


    Осойиши ду Гетй тафсири ин ду ҳарф аст,


    Бо дўстон мурувват, бо душманон мадоро.


    


    Мазмуни: икки жаҳоннинг осойишталиги бу икки сўзнинг маъносидан иборатдир: дўстларга мурувват кўрсатиш, душманлар билан эса мадоро – муроса қилиш.


    Бу фикрларнинг ҳамоҳанглиги шайх Хованди Таҳурни ҳам, хожа Ҳофиз Шерозийни ҳам башариятнинг асрлардан бери орзу қилиб Келаётган муддаосини ифодалай олганлари жиҳатидан замонамизгача етказди ва бундан кейинги даврлар, асрлар, авлодлар учун ҳам улар умумбашарий улуғ зотлар бўлиб қолаВерадилар.


    Маълумотларга кўра, «Шайх Хованди Таҳурнинг маорифанГез шеърлари кўпдир» («Рашаҳот»). Шунинг учун шайх Хованди Таҳур ўзларининг тасаввуф ва панд-насиҳатга доир фикрларини фақат насрий рисолаларида баён этиб қолмай, балки шоирлик қобилиятлари етарлича бўлганидан Шеърий тарзда ҳам ифодалаб, уларни суҳбатларида ўқиганлар, ёзиб қўйганлар. Бу вақтда эса шайх Хованди Таҳурнинг машҳур мутасаввуф шоирлардан бўлмиш Абу Сайид Абулхайр, Абдуллоҳ Ансорий, Паҳлавон Маҳмудлар анъаналарини давом эттирганларининг гувоҳи бўламиз. Тўғри, ҳозирча Шайх Хованди Таҳурнинг шеърий Меросларини яхлит тарзда кўра олмаган бўлсак-да, аммо унинг айрим намуналари ҳазратнинг бу соҳадаги иқтидорларини намойиш эта олади. Фикримизнинг далили сифатида бир-иккита намуна келтириш билан кифояланамиз:


    


    Нигоҳбони ду чашм аст чашми дилдоре,


    Нигоҳ дор назар аз руҳи дигар ёре,


    Ҳоло мабод, ки чашмаш ба чашми ту нигарад,


    Даруни чашми ту бинад хаёли ағёре.


    


    Мазмуни:


    


    Дилдорнинг кўзлари икки кўзнинг посбонидир,


    Шунинг учун ўзга ёр жамолини кўришдан сақлангил.


    Худо кўрсатмасин, агар кўзи кўзларингга тушса,


    Уларнинг ичида ўзга ёр хаёлини албатта кўрар.


    


    Яна:


    


    Маҳбуб ба чуз ҳабиб зебо набувад,


    Ҳар боғча чои тамошо набувад.


    Дилро ба касе мадеҳ, ки дар одами ишқ,


    Ҳар чо ки равад рахти варо чо набувад.


    


    Мазмуни:


    


    Севикли севгувчигагина гўзал кўринар,


    Ҳар боғча ҳам тамошо жойи бўла олмас.


    Кўнгилни бировга бермагилки, ишқ оламида,


    Қайға борса ҳам у қўним топа олмас.


    


    Ниҳоят:


    


    Шерзоди бешаи ишқам қавй дар кори худ,


    Гў ҳарифи ман биё, то зўри бозу бингарад.


    


    Мазмуни:


    


    Мен ишқ ўрмонининг арслонзодаси бўлиб, ўз ишимда кучлиларданман,


    Рақибимга айт, келсин-да, билакларимдаги куч-қудратни кўрсин.


    


    Мисоллардан кўринадики, Шайх Хованди Таҳурнинг шеъриятларида тавҳид ва тасаввуф масалаларидан баҳс юритилган бўлиб, улар панд-насиҳат руҳида битилганлар.


    Шайх Хованди Таҳур, шу тариқа, тасаввуф жараёнини давом эттиришда муносиб ҳисса қўшганлар.


    Шайх Хованди Таҳур уйланганлар, фарзанд кўрганлар. Улардан бири Хожа Аҳрори Вали оналарининг отаси хожа Довуддир.


    Шайх Хованди Таҳур оламдан кўз юмганларида Тошкентда дафн этилганлар. Бу мозор жойи кейинчалик Шайх Хованди Таҳур (Шайхонтаҳур) сифатида шуҳрат қозониб, ҳозирга қадар шу ном билан аталади.


    Маълумотларга кўра, Шайх Хованди Таҳур дафн этилган жойда ХИВ аср охири ХВ аср бошларида мақбара қурдирилган экан. У хароб ҳолга келганда ХВИИ-ХИХ асрларда тикланган экан. Унинг ёнида мадраса ҳам қурилган бўлиб, унинг ХИХ аср охирларида туширилган фотосурати сақланиб қолган.


    Шайх Хованди Таҳур номлари машҳур бўлганидан Тошкент шаҳридаги тўрт даҳадан бири ҳазратнинг номлари билан Шайхонтаҳур даҳаси деб аталган. ХВИИИ асрда Шайх Хованди Таҳур авлодларидан бўлган Юнусхўжа бу даҳанинг, кейинчалик эса тўрт даҳанинг ҳокими бўлган экан.


    Республикамиз истиқлолияти туфайли қадрият ва тарихга бўлган эътибор кучайиб, ҳазрат Шайх Хованди Таҳур билан боғлиқ бўлган жойлар ободонлаштирилиб, Шайхонтаҳур тумани эса республикамиз пойтахти – Тошкентнинг гўзал масканларидан бири бўлиб қолди.


    Шундай қилиб, шайх Хованди Таҳур халқларимиз маънавияти тарихида ўзларига хос мавқега эга бўлган буюк сиймодирлар. Бу ҳазратнинг таржимаи ҳоллари ва қолдирган меросларини, рисолаларини ҳар томонлама чуқур ўрганиш ўзлигимизни танишга кўмаклашади, истиқлол мафкурасини шакллантириш ҳамда ёш авлодни тарбиялашда муҳим аҳамият касб этади.


    


    


    

  


  
    АБУ БАКР ҚАФФОЛИ ШОШИЙ


    


    Қадимий Чоч – Шош – Тошканддан етишиб чиққан кўплаб олим, шоир ва мутафаккирлар Шарқ тамаддуни хазинасига муносиб ҳисса қўшганлар. Ана шундай табаррук уламолардан Шайх Абу Бакр Муҳаммад бин Али бин Исмоил Қаффоли Шоший Х асрнинг қомусий билим эгаси бўлмиш сиймолардан биридир.


    Шайх Абу Бакр Муҳаммад Қаффоли Шошийнинг тарих майдонига кириб Келишлари ва ҳозирга қадар эътиборли сиймо сифатида ҳурмат ва эътиборга сазовор бўлишлари – ва ҳиду асратин – ягонаи замон деб юритилишлари Бежиз эмас. Чунки бу ҳазрат тарихимизда муҳим саҳифа бўлган бир даврда – Шарқ мамлакатларида, хусусан, мусулмон оламида юзага келган Ренессанснинг ибтидоси вақтида яшаб, фаолият кўрсатган эдилар. Агар биз ислом, унинг маданияти, илму фани ва тарихи билан шуғулланган жаҳон олимлари асарларига, жумладан, швейсариялик шарқшунос Адам Меснинг «Дие Ренаиссанс дес исламс» (Исломдаги Ренессанс – бу асар рус тилига «Мусулманский Ренессанс» тарзида ўгирилган) деб аталган ва бир Неча тилларга таржима қилинган салмоқли асарига мурожаат этсак, унда ИХ-Х асрлар араб халифатида, жумладан, Бағдод, Дамашқ ва бошқа шаҳарларда илм, фан, маданият ва исломиятда буюк ўзгаришлар даври эканлигини ишонарли ва бой далиллар асосида исботланганлигини кўрамиз. Шу жиҳатдан халифаликнинг шимолидаги Мовароуннаҳр, Хоразм ва Туркистоннинг бир қисм ўлкаларини бирлаштирган Сомонийлар давлати ҳудудида ҳам бу даврда яна шундай оламшумул аҳамиятга эга бўлган ҳодиса Ренессанс жараёнининг бошланганлигини кузатамиз. Худди шу даврда ана шу табаррук минтақада Шарқ илмий ва бадиий тафаккурининг даҳолари Абу Наср Форобий, Абу Райҳон беруний, Абу Али ибн Сино, Муҳаммад Наршаҳий, Абу Абдуллоҳ Рудакийлар билан бир қаторда исломият оламида шуҳрат таратган Абу Мансур Мотрудий (ваф. 940 й.), Абулқосим Самарқандий (ваф. 953 й.), фақеҳ Абу Лайс Самарқандийлар (ваф. 985 й.) ҳам калом ва фиқҳ – ислом қонуншунослиги илмларини ривожлантиришда катта ҳисса қўшдилар.


    Абу Бакр Муҳаммад Қаффоли Шоший ҳазратлари ана шу жараёнда, ана шу муҳит ҳукмрон бўлган диёримизда яшаб фаолият кўрсатганлар. Шайх Абу Бакр Муҳаммад Қаффоли Шоший таржимаи ҳоллари, қолдирган меросларига оид маълумотлар унча кўп эмас. «Силсилат ул-орифин»нинг муаллифи мавлоно Муҳаммад Қозининг эслатишича, бу ҳазратга бағишлаб, «Мақомоти шайх Абу Бакр Муҳаммад Қаффол» рисоласи ёзилган экан. Тахминимизча, бу рисола – мақомот Хожа Аҳрори Валининг кутубхоналарида бўлиб, Муҳаммад Қози ўзининг «Силсилат ул-орифин» асарида шайх Абу Бакр Муҳаммад Қаффоли Шоший ҳақида маълумот бераётганда ана шу китобдан бевосита фойдаланган. Буни қуйидагича ёзганидан ҳам билиш мумкин: «Дар «Мақомоти шайх Абу Бакри Қаффоли» мазкур аст, ки...», яъни «Шайх Абу Бакр Қаффол мақомоти»да зикр қилинганки...». Бу тарзда қатъий ишонч билан ёзиш фақат китобдан шахсан фойдаланиш вақтидагина содир бўлади.


    «Силсилат ул-орифин»да бу ҳазратнинг мақомотларидан келтирилган маълумотларнинг айримларидан «Рашаҳот»нинг муаллифи ҳам фойдаланган. Шуниси таассуфлики, «Мақомоти шайх Абу Бакр Муҳаммад Қаффоли»нинг Хожа Аҳрор Вали кутубхоналарида сақланиб, мавлоно Муҳаммад Қози фойдаланган нусхаси ва ёки бошқа нусхалари ҳақида ҳозирча маълумотларга дуч келмаганимиз сабабли мақомотнинг муаллифи, ёзилган йили, жойи, мазмуни тўғрисида бирор-бир сўз Дейишдан сақланамиз. Бу табаррук зотнинг таржимаи ҳоллари, фаолиятлари ҳақида қуйидагиларни муҳтарам мухлисларга манзур этиш маъқул кўринди.


    Биз сўз юритаётган сиймонинг асл номлари Муҳаммад бўлиб, оталари Али ва боболари Иброҳим деб аталганлар. Ҳазратнинг Абу Бакр деб айтилиши бу у кишининг кунияти – шарафли номи (Бакрнинг отаси) бўлиб, «шайх» эса исломият соҳасида устод эканликларининг эътирофи тарзида ишлатилган. Қаффол – қулф ясовчилик касбига алоқадорликни билдиради, яъни ҳазратнинг ота-боболари ҳунарманд бўлиб, қулфсозлик билан шуғулланганлар. «Шоший» сўзи ҳазратнинг Шош – Тошкентдан эканлигини таъкидловчи нисбадир. Шундай қилиб, бу ҳазратнинг тўлиқ номлари шайх Абу Бакр Муҳаммад бин Али бин Исмоил Қаффоли Шоший бўлиб, қисқартирилган ҳолда баъзан Шайх Абу Бакр Муҳаммад Қаффоли Шоший, баъзан эса Шайх Қаффоли Шоший деб юритилади.


    Ҳазратнинг ота-боболари, оналари ҳақида маълумотларга эга бўлмаганимиздан фақат уларнинг номларини зикр қилиш билан чегараландик. Шайх Абу Бакр Муҳаммад Қаффоли Шошийнинг туғилган йиллари ҳам ҳозирча аниқланмаган бўлса-да, у киши Шошда – Тошкентда Али Қаффоли Шоший оиласида дунёга келганлар. Муҳаммад ўша даврнинг удумига кўра бошланғич ва мадраса таълимини ўз ватанларида олганлар, сўнг Бухоро, Самарқанд, Бағдод, Дамашқ шаҳарларидаги олиму фуқаҳо – фиқҳ илмининг билағонларидан таълим олганлар. Маълумки, Х асрда суннийликда ислом қонуншунослиги соҳасида тўрт мазҳаб – ханафия, моликия, ханбалия ва шофеия мавжуд бўлиб, улар фиқҳ масалаларини шарҳлашда маълум ўзига хосликларга эга эдилар. Шайх Абу Бакр Муҳаммад Қаффоли Шоший фиқҳдаги бу мазҳаблардан шофеиянинг тарафдори сифатида фаолият кўрсатадилар. Шу нарса аниқланганки, шофеия мазҳабининг асосчиси Абу Абдуллоҳ Муҳаммад бин Идрис аш-Шофеий (767–820 йиллар) бўлиб, у фиқҳ илми услубиятининг (усул-ал фиқҳ) асосчиси сифатида эътироф этилган. У ижмо – Кенгашиб маълум бир хулосага Келиш усулини шахсий мулоҳазага асосланишдан устун қўярдики, бу усул – ижмони барча мазҳаб тарафдорлари маъқуллар эдилар.


    ИХ-Х асрларда шофеия Бағдод ва Қоҳирадагина эмас, балки Макка, Мадина, Сурия, Кирмон ҳамда бошқа ўлкаларда кенг тарқалди. Худди ана шу даврда Шайх Абу Бакр Муҳаммад Қаффоли Шоший Бағдод, Дамашқ, Макка, Мадина, Шофеия мазҳабининг асосчиси Абу Абдулло Шофеий туғилган Ғазо шаҳарларига бир Неча марта сафар қилиб, Шофеиянинг назарий ва амалий масалаларини чуқур ўрганди, ўз она диёрига қайтгач, шофеиянинг Мовароуннаҳр ва Туркистонда тарқалишига асос солганларидан ҳазрат шайх Абу Бакр Муҳаммад Қаффоли Шошийга нисбатан имому асратин – замоннинг имоми («имом» сўзи суннийликда шариат мазҳаблари, жумладан, шофеиянинг асосчиларига нисбатан ҳам қўлланилган) ҳамда «Кибори уламои шофеия» – шофеиянинг улуғ уламоларидан бири фахрий унвонлари берилган эди. Ана шундан сўнг Шайх Абу Бакр Муҳаммад Қаффоли Шошийнинг мухлислари фақат Мовароуннаҳр ва Туркистонда эмас, балки Араб мамлакатлари, жумладан, Бағдод, Ғазода ҳам кўпаяди. Шунинг натижасида Хожа Аҳрори Валининг ота томонидан аждодлари бўлган Хожа Муҳаммад Номий Шайх Абу Бакр Муҳаммад Қаффоли Шоший Бағдодда бўлганларида уларнинг суҳбатларига қатнашиб, у кишида Валилик фазилатларини кузатиб, мухлис бўлиб қолиб, Бағдоддан Шошга келадилар-да, ҳазрат Шайхнинг хизматларида умр кечириб, шу ерда уйланиб, фарзанд кўриб, турғун бўлиб қоладилар.


    Шайх Абу Бакр Муҳаммад Қаффоли Шоший шуҳрат қозонгандан сўнг ҳаётларини қандай тарзда ўтказганлари, қандай хизматлар қилганлари у киши ҳақида ёзилган мақомотда баён этилган экан. Унинг айрим лавҳалари мавлоно Муҳаммад Қозининг «Силсилат ул-орифин»ида келтирилган. Биз уни мазмунан таржима қилиб, муҳтарам мухлисларга манзур этмоқчимиз.


    Шайх Абу Бакр Муҳаммад Қаффоли Шоший ўз ҳаётлари вақтини уч қисмга бўлган эдилар: бир йил Рум томонидаги Ғазо шаҳрига (Мисрда) борардилар, ул вақтларда Румда ислом ёйилмаган экан; бир йил ҳажга борардилар ва яна бир йил вилоятларида (Шошда) бўлиб, халқни Ҳақ томон даъват қилурдилар... Ва шайх ҳазратлари бир неча марта Бағдод ва Ғазога борганлар...


    Айтурларким, хазрати Шайх Абу Бакр Муҳаммад Қаффоли Шоший ҳажга бораётганларида Бағдодга кирибдилар. Шаҳарда ташвиш ва бесаришталик ҳукм суришини кўрибдилар. Бунинг сабабини суриштирганларида маълум бўлибдики, Рум султони Бағдод подшоҳига ибри тилида жуда мураккаб услубда чиройли нома юбориб, унда уч ишдан бирини бажариш лозимлиги қатъий шарт қилиб қўйилган экан. Бу шартлардан биринчиси Бағдод подшоҳи Рум султони юборган нома услубида ибри тилида жавоб ёзиши кераклиги; иккинчиси агар бу шартни ҳам бажара олмаса, унда учинчи шарт: урушга тайёр бўлиш кераклиги айтилган экан.


    Бу нома Бағдод подшоҳини қийин аҳволга солиб қўйган эди. Чунки бағдодликлар румийлар билан урушга тайёр эмасдилар ҳамда Рум подшоҳи талаб қилган миқдордаги бойликлари ҳам йўқ эди. Шунинг учун подшоҳ ва сарой аҳли Рум султони хатига ибри тилида гўзал услубда жавоб хати ёзишдан бошқа чоралари йўқлигини эътироф этадилар. Шу мақсадда Бағдоддаги уламо ва фозилларни тўплаб, хатга жавоб ёзиш лозимлигини айтдилар, лекин бу ишни ҳеч ким бажара олмади. Бу ҳол бағдодликларни ниҳоятда ташвишга солиб қўйган бўлиб, бунинг устига Рум подшоҳининг элчиси эса номада баён этилган шартларни қабул қилганлик ва қилмаганлик ҳақидаги жавобни тезлаштиришни ҳар гал эслатарди. Бағдодликлар жуда бир қийин аҳволда бўлган айни шу вақтда шайх Абу Бакр Муҳаммад Қаффоли Шоший Бағдодга кириб борган эдилар.


    Туркистондан бир донишманднинг Бағдодга келганлиги ҳақидаги гап шаҳарга Тезда тарқалди. Бу хабар Бағдод подшоҳига бориб етди. Подшоҳ одамларини юбориб, шайх Абу Бакр Муҳаммад Қаффоли Шошийни ҳурмат билан саройга келтирди. Подшоҳ шайхга аҳволни тушунтириб, мақсадини айтди ва Рум султонининг номасини берди. Шайх Абу Бакр Муҳаммад Қаффол етмиш икки тилни билардилар, шунинг учун хатни ўқиб чиқиб, агар подшоҳ бир шартимга кўнсалар, жавоб ёзаман, дедилар. Подшоҳ ул шарт нимадан иборат эканлигини сўради. Шайх айтдилар: шарт шундан иборатки, подшоҳ ҳазратлари амир ул-мўминин Усмоннинг мушафи (Қуръони)ни Менга берсалар, Рум султони номасига жавоб ёзурман. Подшоҳ бу шартга кўнмади, аммо хатга жавоб ёзишни илтимос қилаВерди. Шайх ҳазратлари эса айтган шартлари бажарилмагунча, жавоб ёзмасликларини қатъий тарзда баён қилдилар. Шунда подшоҳ ўзининг уламо ва амирлари билан кенгашди. Улар айтдилар: шайхнинг шарти бажарилмаса, номага жавоб ёзмаслиги маълум бўлди. Аҳвол эса жуда қийин, Рум элчиси ҳам Тезлаштиришни талаб қилаяпти. Яхшиси, шайхнинг шартини қабул қилиб, мушафни бериш маъқул кўринади. Хатга жавоб ёзганидан сўнг эса, кўп олтин бериб мушафни қайтиб олурмиз, агар йўқ деса зўрлик билан ҳам оламиз. Подшоҳ бу маслаҳатга рози бўлиб амир ул-мўминин Усмон Қуръонини шайх Абу Бакр Муҳаммад Қаффолга берди. Мушаф (Қуръон)ни олган шайх ҳазратлари валоят (валийлик) назарлари билан подшоҳнинг асл мақсадидан ҳам огоҳ бўлдилар. Шунинг учун хатга жавоб ёзиш учун подшоҳдан ўн кун муҳлат сўрадилар. Подшоҳ розилик берди. Шайх Абу Бакр Муҳаммад Қаффол мушаф (Қуръон)ни олиб, подшоҳ ҳузуридан чиқдилар ва тезлик билан ўз қўналғаларига етиб келдилар. Шайх ҳазратлари ўзларининг ниҳоятда зийрак ва чаққон шогирдларига мушаф (Қуръон)ни топшириб, уни учар отга миндириб, шундай Дедилар: «Ўн кун ичида Тезлик билан Табриз шаҳрига етиб боришинг керак!» Шогирдлари устоднинг сўзларини эшитиб, ўша вақтнинг ўзидаёқ йўлга отланди.


    Шундан сўнг шайх ҳазратлари Рум султони номасига ибри (қадимий яҳудийлар тили) тилида ниҳоятда гўзал услубда жавоб хатини ёздилар. Ўн кундан кейин подшоҳнинг чопари келиб, хатга ёзилган жавобни талаб қилди. Шайх ҳазратлари Рум султони номаси ва унга ёзилган жавоб хатни подшоҳ ҳузурига олиб бордилар. Подшоҳ унинг уламо ва амирларига ёзган жавоб номани ўқиб бердилар. Бундай гўзал жавоб хатни эшитиб ҳамма ҳайратда қолди. Подшоҳнинг вакили жавоб хатини Рум элчисига топширди. Элчи хатни олиб Румга Кетди. Рум султони уни ўқигач, айтди: менга шу нарса аёнки, мен юборган номага бундай жавоб ёзувчи Бағодда йўқ. Бас шундай экан, уни ким ёзди?! Элчи айтди: Султон ҳазратларининг фикрлари тўғри. Сизнинг номангизга жавоб ёзишга бағдодликлар ожиз қолган эдилар. Шу вақтда Бағдодга Туркистондан бир донишманд келган эди, бу жавобни ўша туркистонлик донишманд ёзди. Рум султони бу гапни эшитиб, шундайга ўхшайди, деб айтди.


    Ул мушаф (Қуръон) Хоразмшоҳ Шошни хароб қилган замонда Абу Мусо маҳалласидан ғойиб бўлган эди.


    Бу ривоятдан маълум бўлишича, амир ул-мўминин Усмон ҳазратларининг мушаф (Қуръон)ларини шайх Абу Бакр Қаффолнинг содиқ шогирдлари Табрез орқали Шош (Тошкент)га олиб келган ва у Шошнинг Абу Мусо маҳалласида сақланган экан. В-Олло-ҳу аълам бис-савоб!


    Шуни ҳам эслатиш жоиз кўринадики, мавлоно Муҳаммад Қози замонида (ХВ аср) Шошнинг Абу Мусо маҳалласи маълум ва машҳур масканлардан бўлса керак, муаллиф унинг координатларини кўрсатмаган ва нима учун мушафнинг айнан шу маҳаллада сақланганлигини баён этмаган. Эҳтимолки, шайх Абу Бакр Муҳаммад Қаффол шу маҳаллада яшаган бўлишлари ҳам мумкин ёки бу маҳаллада маълум ва машҳур жомеъ масжиди бўлиб, муқаддас китоб шу ерда сақланган бўлиши ҳам эҳтимолдан холи эмас. Чунки мавлоно Муҳаммад Қозининг «Силсилат ул-орифин»ида шайх ҳазратларига бағишланган мақомотда келтирилган юқоридаги лавҳада олиб Келинган мушаф (Қуръон)нинг сақланиш маҳалласи (Абу Мусо) кўрсатилган ҳолда унинг аниқ жойи (масжид ёки уй) ҳақида ҳеч нарса дейилмаган. Бас шундай экан, кейинги тадқиқотлар бу масалага ойдинлик киритар деган умиддамиз.


    Мавлоно Муҳаммад Қозининг «Силсилат ул-орифин» асарида шайх Абу Бакр Муҳаммад Қаффоли Шоший ҳаётларига оид яна бир лавҳа Келтирилганки, юқоридаги лавҳада баён этилган воқеалардан сўнг содир бўлганлиги унинг мазмунидан англашилади. Бу лавҳа қуйидагичадир:


    Айтурларки, шайх Абу Бакр Муҳаммад Қаффол Ғазо шаҳрига борган йилларидан бирида бағдодликлар тарафида туриб, румликлар билан урушганлар. Бу урушда бағдодликлар енгилиб, кўплари, жумладан шайх ҳазратлари ҳам румликларга асир тушган эканлар. Асирларни кўздан кечирган Рум султони ҳазрати шайхга қараб шундай дебди:


    – Сен бағдодликларга ўхшамайсан. Ростини айт қаерликсан?


    Шайх ҳазратлари шундай жавоб берибдилар:


    – Мен Шошдан бўламан.


    Рум султони айтди:


    – Сен менинг хатимга ибри тилида гўзал жавоб ёзган киши эмасмисан?


    Шайх ҳазратлари айтдилар:


    – Худди шундай.


    Рум султони Шайх ҳазратларига қараб деди:


    – Тавротни биз учун араб тилига ўгириб бер! Агар бу ишни бажарсанг, сени ва бошқа асирларни озод қилиб, кўпгина инъом ҳам берурмен.


    Шайх ҳазратлари айтдилар:


    – Жуда яхши. Фақат шартим шуки, Таврот қандай нозил бўлган бўлса, ўша нусхани менга келтириб бер, уни араб тилига таржима қилиб бераман. Аммо ҳозир қўлларингизда бўлган Таврот таҳрир қилинган нусхадир. Бу нусхани эса Мен араб тилига таржима қилмайман.


    Рум султони бу гапларни эшитиб, дарғазаб бўлди-да, шундай деди:


    – Агар таржима қилмасанг, сени ва бошқа асирларни ҳам ҳалок қилгум.


    Шайх айтдилар:


    – Нима хоҳласанг қил, аммо Мен Тавротнинг Ҳақдан нозил бўлган нусхасинигина араб тилига таржима қилурмен.


    Ниҳоят, Рум султони уламо ва мамлакат оқсоқоллари билан кенгашди. Улар шайх ҳазратларининг шартларини бажаришга розилик бериб, шундай дедилар:


    – Майли, Сен айтган нусхани етказурмиз, уни таржима қилгил, аммо биз ундаги Муҳаммадга бағишланган мадҳларга келганда, улардан кўз юмиб ўтармиз...


    Алқисса, шайх ҳазратлари Оллоҳ таоло иноятларига шукроналар айтиб, Тавротнинг нозил қилинган нусхасини Тезлик билан араб тилига ўгиришга киришдилар...


    Таврот араб тилига ўгирилгач, Рум султони шайх ҳазратларига кўп туҳфалар бериб, бошқа асирларни ҳам озод қилибди ва ўз мамлакатларига жўнатибди.


    Бу лавҳада ҳам шайх ҳазратларининг беқиёс хизматларидан ҳикоя қилинган. Биз Ҳақ таоло томонидан нозил қилинган муқаддас китоблардан бири бўлмиш Тавротнинг араб тилига таржималари тарихи билан қизикқанимизда бу иш Х асрда амалга оширилгани ҳақида маълумотга эга бўлдик.


    Демак, шайх Абу Бакр Муҳаммад Қаффоли Шоший ўз билимдонликлари билан аҳл ал-китобга Беқиёс хизмат қилиб, ҳатто мамлакатлар орасида юз бериши мумкин бўлган низоларнинг олдини олиш, кўплаб кишиларнинг асирликдан озод қилинишларига сабаб бўлганлар, инсонларнинг бир-бирига нисбатан бўлган самимий, дўстона муносабатларини мустаҳкамлаганлар. Агар биз Шайх ҳазратлари фаолиятига доир икки лавҳани ҳам диққат билан кузатсак, унда юқоридаги фикр исботланади.


    Шайх Абу Бакр Муҳаммад Қаффоли Шоший шунинг билан бир қаторда Қуръони карим тафсири ва фиқҳ – қонуншунослик соҳаларида юксак қийматга эга бўлган кўплаб китобларни ҳам ёзганларки, «Шавоҳид ул-нубувва», «Далоил ал-қибла» кабилар айтилганларга мисол бўла олади. Бу ва бошқа асарлари кейинги даврнинг машҳур алломалари Имом Ғаззолий, Имом Нававий ва Имом Розийлар томонидан ҳурмат билан мутолаа қилиб қолинмаган, балки улар ўз асарларида Шайх Абу Бакр Муҳаммад Қаффоли Шоший айтган фикрларни кўплаб Келтирганлар.


    Шайх Абу Бакр Муҳаммад Қаффол 366 ҳ. – 976–977 м. йилда дунёдан кўз юмганлар ва Шошда дафн этилганлар. Бу ҳазрат қабрлари Шошнинг белгили жойларидан бўлиб, кейинчалик унинг устига мақбара ҳам бино қилиниб атрофида бошқа иморатлар ҳам қурилган. Бу жой Ҳазрати Имом ёки Ҳасти имом номи билан табаррук қадамжо саналади.


    Шайх Абу Бакр Муҳаммад Қаффолнинг мақбараларини кўп зиёрат қилган Хожа Аҳрори Валининг ҳикоят қилишларича, мақбаранинг эшигида қуйидаги қитъа ёзиб қўйилган экан:


    


    Дони чи ҳикмат аст, ки фарзанд аз надар,


    Миннат надорад, ар чи дидаш рўзу шаб ато.


    Яъне дар ин жаҳон ки маҳалли хаводис аст,


    Дар меҳнати вужуди ту афганда маро.


    


    Мазмуни: Биласанми, қандай ҳикмат бор эканки, ўғил отадан кечаю кундуз яхшилик кўрган бўлса-ю, ундан миннатдор бўлмаса. Яъни бу жаҳон – дунё ҳодиса-воқеалар содир бўлгувчи жой экан, яъни Сенинг вужудинг азоб-уқубатлари бағрига ташлади. Бу қитъани зоҳиран ўқиганда ғалати бир ҳолга тушади киши. Аммо эътибор билан қаралса, унда отадан ажралган ўғилнинг бу ажралишдан рози эмаслиги, бунга шукрона айтаолмаслиги, балки отанинг ғам-алами тўфони бағрига тушиб қолгани баён этилган.


    Бас, шундай экан, бу қитъанинг муаллифи шайх Абу Бакр Муҳаммад Қаффолнинг шоиртабъ, аммо номи ҳозирча номаълум ўғиллари эмасмикин, деган фикр ҳам хаёлдан кечади. Агар шундай бўлса, бу ҳол мақбаранинг қурилиш даври ҳақида ҳам маълум бир хулосага Келиш учун туртки бўла олармикан?!


    Шайх ҳазратлари оламдан кўз юмган бўлсалар-да, аммо ул киши қолдирган илмий мерос жуда кўплаб алломаларнинг камолотга етишувига хизмат қилган.


    Шунинг учун узоқ мамлакатлардан бўлган алломалар бу ҳазратдан руҳоний тарзда сабоқ олиш мақсадида Шошга келганлар. Жумладан, ҳозир Тошкентда шайх Зайниддин Кўйиорифон тарзида машҳур бўлган зот ХИИ аср охири ва ХИИИ аср бошларида яшаб фаолият кўрсатган, машҳур мутасаввуф шайх Шаҳобиддин Суҳравардийнинг набираларидан бўлмиш шайх Зайниддин Бағдоддан ҳазрати Хожа Аҳмад Яссавий зиёратига келиб, Тошкентда турғун бўлиб қолиб, тафсир ва қонуншунослик соҳасидаги билимларини шайх Абу Бакр Муҳаммад Қаффол руҳонияти ва асарларидан мукаммаллаштирган. «Ламаъот»да баён этилишича, «Шайх Зайниддин ҳар куни ҳазрат мавлоно Абу Бакр Муҳаммад Қаффоли Шоший мозорларига бориб, аларнинг руҳониятидан улум касбини қилур эдилар».


    Шайх Зайниддин вафот этгач, Шошда дафн этилади ва у жой шайх Зайниддин Кўйиорифон номи билан қадамжолардан бирига айланиб қолади.


    ХИВ аср охири ва ХВ аср бошларида ҳазрат шайх Абу Бакр Муҳаммад Қаффолнинг мақбаралари Шошнинг табаррук қадамжоларидан бири бўлганидан кўплаб кишилар фақат зиёрат қилиш билан Чекланиб қолмай, балки руҳониятларидан мададлар истаб, мақсадларига эришганлар. Жумладан, Хожа Аҳрори Вали шундай ҳикоят қиладилар: «Ёшлигимда ҳазрат Шайх Абу Бакр Муҳаммад Қаффоли Шошийнинг нурли мазоротларига борганимда тушимда ҳазрати Исони кўрдим.


    Ҳазрати Исо айтдилар:


    – Ғам ема, биз сенинг тарбиянгни ўз зиммамизга олганмиз.


    Тушимнинг таъбирини айримлардан сўрадим. Улар айтдилар:


    – Сенинг тушингни саломат-соғлом бўлгайСен, деб таъбир қилурмиз.


    Мен бу таъбирдан рози эмасдим. Уларга шундай Дедим:


    – Сизнинг таъбирингиз менга маъқул эмас. Мен уни бошқача таъбир қиламан:


    – Ҳазрати Исо уйғотиш – тирилтириш мазҳаридирлар. Қайси бир авлиёда уйғотиш – тирилтириш сифатлари учраса, уларни исавий машраб дебдурлар. Ҳазрати Исо менинг тарбиямни ўз ихтиёрларига олган эканлар, демак, Менда ўлик қалбларни қайта уйғотиш, тирилтириш сифати намоён бўлгай.


    Тез орада айтганларим икки марта тасдиқлангач, кўпгина одамлар ундан баҳраманд бўлдилар».


    Шундай қилиб, Шайх Абу Бакр Муҳаммад Қаффоли Шоший ўзларининг чуқур билимлари, етмиш икки тилни билганлари, исломият конуншунослигига қўшган катта ҳиссалари билан фақат ўз замоналаридагина эмас, балки кейинги давр маънавияти оламида ҳам алоҳида мавқе эгаллаган улуғ сиймолардан биридирлар. Шунинг учун бу зотнинг ҳаёти, фаолияти ва илмий меросини чуқур ўрганиш мустақиллик мафкураси ва қонунчилигини шакллантиришга хизмат қиладиган омиллардан бири бўлиб, бу ҳазратнинг Абу Мансур Мотрудий, фақеҳ Абу Лайс Самарқандий, Бурҳониддин Марғинонийлар қаторида эъзозланишларига хизмат қилажак.


    


    


    

  


  
    ХУЛОСА ЎРНИДА


    


    Хуллас, тарихимиз, маданиятимиз, адабиётимизнинг синчиклаб ўрганадиган ва шарҳланадиган варақларигина эмас, балки жилд-жилд китоблари ҳали навбат кутмоқда.


    Ана шундай китоблар асосида биз ХВ асрнинг иккинчи ярмида фаолият кўрсатган сиймолардан бири бўлмиш Хожа Убайдуллоҳ – Хожа Аҳрори Вали ҳақида бизга маълум бўлган мулоҳазаларни баён қилишга ҳаракат қилдик, бу ҳазратнинг забардаст мухлислари-ю, аҳрорийлар хонадонининг айрим вакиллари ҳақида қисқача тўхталдик. Ўйлайманки, бу ҳали ишнинг бошланиши. Негаки, муҳтарам ўқувчилар сезган бўлсалар керак, биз нақшбандия тариқати тарихи, назарияси ҳақида, ана шу тариқатнинг назарий қарашларини такомиллаштиришда Хожа Убайдуллоҳнинг ўзига хос ҳиссаси ҳақида Деярли сўз юритмадик, чунки бу масала алоҳида тадқиқотнинг мавзуси бўлиб, уни ёритиш келажакдаги вазифалардан ҳисобланади. Шундай қилиб, Хожа Убайдуллоҳ ҳақида бизга маълум бўлган айрим лавҳалар сизга тақдим этилди. Бу лавҳалар тўлиқ эмас. Аммо ривоятлардан кўра тарихий-адабий ва ишончли манбаларга кўпроқ эътибор бериш натижасида қайд қилинган лавҳалардир.


    Агар булар сизга маъқул тушса, хурсандмиз, агар фикр-мулоҳазаларингиз билан бизни баҳраманд этсангиз, унда сизга ташаккурлар деймиз, Ас-салому алейкум!

